СТЕНОГРАФСКИ БЕЛЕШКИ
од Триесет и четвртата седница на Собранието на Република Македонија, одржана на

28 мај 2012 година

Седницата се одржа во Собранието на Република Македонија, сала 1, со почеток во 11,23 часот. 

Седницата ја отвори и на неа претседаваше господин Трајко Вељаноски, претседател на Собранието на Република Македонија.

Трајко Вељаноски: Дами и господа пратеници,
Ја отворам Триесет и четвртата седница на Собранието на Република Македонија.

Пратениците Ристо Манчев, Илија Димовски, Павле Трајанов, Љубисав Иванова Ѕинго, Борислав Стојменов, Фијат Цаноски, Али Ахмети, Ермира Мехмети, Ирфан Деари, Рафет Муминовиќ, Талат Џафери, Арбен Џафери и Мендух Тачи ме известија дека се спречени да присуствуваат на седницата.

За седницата известени и поканети се Претседателот на Република Македонија, претседателот на Владата на Република Македонија, членовите на Владата на Република Македонија, Народниот правобранител, претседателот на Судскиот буџетски совет, претседателот на Судскиот совет на Република Македонија, претседателот на Советот на јавни обвинители на Република Македонија.

Записниците од 28-та и 31-та седница на Собранието ви се доставени.

Дали некој има забелешки на записниците? (Нема)

Констатирам дека записниците од 28-та и 31-та седница на Собранието се усвоени без забелешки.

За денешната седница го предлагам следниот дневен ред:

1. Интерпелација за работата на министерот за финансии Зоран Ставрески, поднесена од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Ивон Величковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски и Сафет Бишевац;
2. Дополнет предлог за изменување и дополнување на Буџетот на Република Македонија за 2012 година;
3. Предлог на закон за изменување на Законот за шумарска и ловна инспекција (второ читање);

4. Предлог на закон за изменување и дополнување на Законот за договорен залог (второ читање);

5. Предлог на закон за изменување и дополнување на Законот за државните награди (второ читање);

6. Предлог на закон за изменување и дополнување на Законот за катастар на недвижности (второ читање);

7. Предлог на закон за изменување и дополнување на Законот за образование на возрасните (второ читање);

8. Предлог на закон за изменување и дополнување на Законот за правното наследство на Република Македонија на членството во Меѓународниот монетарен фонд (второ читање);

9. Дополнет предлог на закон за изменување и дополнување на Законот за игрите на среќа и за забавните игри (второ читање);

10. Дополнет предлог на закон за здравствена задолжница (второ читање);

11. Предлог на закон за легализација на јавните исправи во меѓународниот промет (второ читање);

12. Предлог на закон за ратификација  на Договорот меѓу Владата на Република Македонија и Швајцарскиот сојузен совет за преземање на лица кои престојуваат без дозвола;

13. Предлог на закон за прогласување на споменичката целина Крушево за културно наследство од особено значење (прво читање);
14. Извештај за работата на Судскиот совет на Република Македонија за 2011 година;

15. Годишен извештај за работата на Советот на јавните обвинители на Република Македонија за 2011 година;

16. Барање за давање автентично толкување на член 47 став 2 од Законот за стечај, поднесено од пратеникот Соња Мираковска;

17. Барање за давање автентично толкување на член 18 од Законот за пензиското и инвалидското осигурување, поднесено од пратеникот Миле Пачемски;

18. Барање за давање автентично толкување на член 11 од Законот за радиодифузната дејност, поднесено од пратеникот Малиша Станковиќ.
Дали има предлог за изменување и дополнување на предложениот дневен ред?
Ги повикувам пратениците кои имаат предлози за изменување и дополнување на дневниот ред да се пријават за збор.

Никој нема пријавено.

Предложениот дневен ред го ставам на гласање.

Ве повикувам да гласаме.

По предложениот дневен ред вкупно гласаа 81 пратеник, сите 81 гласаа за, воздржан и против нема.

Констатирам дека е усвоен предложениот дневен ред.

Пред да преминеме на расправа по точките од дневниот ред, Ве потсетувам дека согласно член 80 ставови 2 и 3 од Деловникот на Собранието пратениците се пријавуваат за збор во рок од една минута по отворањето на претресот.

Предлагачот и координаторите на пратеничките групи можат да се пријават за збор и во текот на претресот.

Листата на пратениците не може да се менува и дополнува во текот на претресот.
По исклучок, согласно член 10 од Деловникот за изменување и дополнување пратениците кои во една минута по отворањето на претресот се спречени да се пријават за збор поради присуство на седници на работни тела или делегациите на Собранието чие членови се тие, имаат право да се пријават за збор од моментот кога присуствуваат на седницата на Собранието доколку претресот по точката од дневниот ред се уште трае.
Едновремено, Ве известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори, го губи правото на збор за претресот за кој се пријавил и не може повторно да се пријави за истиот претрес.
Согласно член 180 став 3 од Деловникот на Собранието на Република Македонија, пратеникот во текот на претресот по дополнетиот предлог за изменување и дополнување на Буџетот може да говори повеќе пари во  траење од вкупно 20 минута, а координаторот на пратеничката група вкупно 30 минути.
Минуваме на точка 1 - Интерпелација за работата на министерот за финансии Зоран Ставрески.
Интерпелацијата ви е доставена.

Ве известувам дека согласно член 3 од Деловникот за изменување и дополнување на Деловникот на Собранието на Република Македонија претресот по интерпелацијата трае еден работен ден до исцрпување на листата за пријавени за збор, а се одлучува најдоцна до 24,00 часот.
Согласно член 48 став 1 од Деловникот на Собранието, еден од пратениците што ја поднеле интерпелацијата има право на седница на Собранието да ја образложи во траење од 20 минути.

Дали некој од подносителите сака да ја образложи Интерпелацијата.
Има збор господинот Николов Марјанчо, повелете.

Марјанчо Николов: Благодарам претседателе.

Почитувани колеги пратеници, почитуван министер за финансии, почитувани претставници на Владата,

Иако денес, по Деловникот, се знае дека интерпелацијата трае еден работен ден, во Собранието гледаме присуство и на други министри и заменици министри во Владата. Веројатно тие не се дојдени, господине министер, да ви го држат стравот и да ве бранат со нивното присуство. Забележливо е, меѓутоа, претходната недела кога имаше обраќање на претседателката на Националниот совет на Република Австрија, госпоѓата Прамер, овде немаше претставници на Владата ниту еден, а сега кога е на дневен ред вашата интерпелација гледаме присуство дури на шест министри и заменици министри.

Јас ќе се обидам во своето образлагање на интерпелацијата по повод вашето работење, да наведам 10 причини зошто оваа интерпелација треба да биде прифатена и зошто треба да се покрене постапка за ваше разрешување од функцијата министер за финансии во Владата на Република Македонија.

Се надевам дека колегите пратеници од владеачкото мнозинство добро ќе ги анализираат овие 10 причини и дека ова ќе биде прва интерпелација која во поновата историја на Република Македонија е прифатена и утврдена одговорност на еден министер.

Првата причина, господине министер, според која ќе  треба да бидете разрешени од функцијата министер за финансии е тоа што вие повеќе немате кредибилитет и интегритет да ја вршите функцијата министер за финансии. Тоа си го направивте и со вашето однесување во изминатиот период додека сте министер во Владата и со изјавите што ги дававте во јавноста. Ниту еднаш досега не сте ја погодиле проекцијата за растот на БДП на Република Македонија при носењето на буџетите во Република Македонија. Постојано дававте погрешни проценки, во најголем број случаеви нереални и високи само за да можете да креирате високи огромни и нереални и неразвојни буџети а сите овие години додека сте министер за финансии. Најкарактеристични примери на вашите промашувања во прогнозите е 2009 година кога предвидовте раст од 5,5% на македонската економија, а завршивте со негативен раст од 0,9%. Ниту оваа 2012 година не се прославивте со прогнозите. Само после три месеци предложивте во Собранието ребаланс на буџетот и од првичната проекција од 4,5% на растот на БДП ретериравте на 2,5% со сериозни забелешки дали тоа ќе биде остварливо затоа што другите релевантни меѓународни институции веќе ви ја повија и Народна банка на Република Македонија ви прогнозира 2%, Светска банка 2% Стандард и Пурс 1,7% Европска банка за обнова и развој 1,3%.
Господине Ставрески немате кредибилитет и затоа што за сите овие шест години не успеавте како министер за финансии да го наметнете прашањето за економијата како приоритет во Република Македонија. И вас и премиерот Груевски постојано ве слушаме дека сте најекономската Влада во Република Македонија. Велите економијата и развојот на Република Македонија ќе биде врвен приоритет на оваа Влада, ќе се отвораат нови работни места и фабрики, Македонија ќе се развива. Наместо тоа ние денес, поради вашите лоши политики слушаме изјави на Стејд Депарментот дека човековите права во Република Македонија се загрозени, да гледаме извештаи на Амнестеј интернешенел дека слободата на медиумите е на најниско ниво и на ниво на некои афрички земји.

Каде е економијата, за што ви служи, кои се приоритетите. Кога граѓаните да го очекуваат вашето ветување дека во Република Македонија ќе се зборува за економија.

Кредибилитетот исто така го изгубивте и со најавите за гасификација на Република Македонија и за затворање на Клириншкиот долг со Русија. Три години по ред најавувавте ќе биде, сега ќе го затвориме Клириншкиот долг, ќе почне гасификацијата на Република Македонија и ден денес сме сведоци дека освен потпишаниот договор, од гасификацијата и затворањето на Клириншкиот долг немаме ништо. Дополнително, како министер за финансии не изградивте интегритет во кој што при составувањето на буџетите на Република Македонија приоритет ќе ви бидат интересите на граѓаните и стопанството, а не тесно партиските интереси на ВМРО-ДПМНЕ. Се однесувате како министер да сте дале заклетва на статутот на ВМРО-ДПМНЕ, а не врз Уставот на Република Македонија. За сите овие шест години колку ги правите буџетите во Република Македонија вие сте потрошиле 14 милијарди евра пари на граѓаните на Република Македонија. Господине Ставрески тоа се седум милијарди повеќе од било која влада, или една милијарда повеќе секоја година од било која претходна влада. Кои резултати ги постигнавте и со што можете да се пофалите. Каде се парите. На ова прашање упорно избегнувате да дадете одговор.
Најкарактеристичен пример дека вие не го штитите интегритетот на Министерството за финансии во насока на негово бранење и работење за интересите на Република Македонија се последните парламентарни избори. Повлековте 220 милиони евра од ММФ само за да ги потрошите за изборите без никакво образложение и отчет каде се парите. Толку од интегритетот на еден министер за финансии кој треба и се заколнал дека ќе ги штити и брани интересите на Република Македонија.

Втора причина зошто треба да си заминете од функцијата е постојаното задолжување на Република Македонија. Заштитен знак за вас како министер за финансии во Владата на ВМРО-ДПМНЕ, за жал, стана земањето на кредити по секоја цена, на домашниот и странскиот пазар без притоа да водите сметка тие пари да се потрошат за економски развој и за инфраструктурни проекти, а не за тековни буџетски потреби. Вашето Министерството за финансии се претвори во министерство за земање на кредити и трупање на долгови. Полека но сигурно Република Македонија ја воведувате во должнички лавиринт од кој тешко се наоѓа излез и се заканува грчкото сценарио.
Во последните три години сте го зголемиле долгот на централната влада за нови 700 милиони евра заклучно со 31 март 2012 година. Само во месец мај за две недели позајмивте 213 милиони евра на домашниот пазар без да дадете било какво образложение. Земањето кредити го претставувате како најголем успех и доказ за наводно добриот углед на Република Македонија.

Да ве прашам господине министер како последниот кредит од Дојче банк од 250 милиони евра ќе го потврди ова ваше тврдење. Тоа е кредит со каматна стапка од 6,83% и рок на враќаање од 5 години со негова целосна исплата. Сакам да ве прашам во кој проект ќе ги вложите овие 250 милиони евра за да може после само пет години да ги вратите сите пари наеднаш. Проекти со таква профитабилност во реалната економија не постојат. Вакви кредити земаше Грција пред да банкротира. Господине министер, народот вели - кој живее на кредит умира на рати. За жал со оваа ваша политика на земање на кредити и нивно трошење за тековни трошоци не само што краткорочно ја уништувате македонската економија туку долгорочно ги задолжувате идните генерации и на тој начин создавате несигурна иднина.

Дали не ве загрижува фактот што вкупната задолженост на Република Македонија веќе достигна 66,7% од БДП на крајот на 2011 година. Кој ќе ги враќа овие пари? Само за пет години го дуплиравте вкупниот надворешен долг на Република Македонија за цели 2,5 милијарди евра.

Трета причина поради која треба да си заминете е акцијата Детонатор. Оваа акција покажа, за жал, покрај лошото водење на фискалната политика имате и огромно пропусти во раководењето на Управата за јавни приходи и Царинската управа. Во Кочани, Штип, Делчево, Македонска Каменица, Виница, Крива Паланка, Струга, Велес, Тетово беа откриени 1000 покер и слот апарати кои според изјавата на министерката за внатрешни работи биле нелегално внесени во Република Македонија. Господине министер тоа е конвој од 50 камиони. Како овие камиони ја поминале македонската граница и влегле во државата. Како Царината тоа не го регистрирала. Зошто не го разрешивте директорот на Царина Ванчо Каргов. Зошто се набавуваат толку моќни скапи скенери и камери кога овој шверц не е откриен. Дали Царината намерно замижала при внесувањето на овие апарати. Овие одговори ги очекуваме и ние и македонските граѓани. Дополнително, за овие 1000 покер и слот апарати не се платени никакви давачки во Управата за јавни приходи. Ако за еден покер апарат треба да се наплатат давачки на месечно ниво околу 500 евра, тоа значи дека месечно државата со нелегалното работењето на објектите во кои биле сместени овие апарати губела околу 500 илјади евра или 6 милиони евра годишно. За 6 години Буџетот на Република Македонија е оштетен за блиску 36 милиони евра. Каде е господине министер одговорноста на директорот на Управата за јавни приходи. Сметаме дека само  разрешувањето на 24 даночни инспектори е алиби за праведноста и одговорноста треба да се пренесе и на директорот на Управата за јавни приходи Горан Трајковски. Недозволиво е во изминатите 6 години Управата за јавни приходи преку ригорозни инспекции и превисоки казни да упаѓа и затвора компании, во некои од нив и по два пати, а да толерира работење на нелегални објекти во кои се приредувале игри на среќа. Очекуваме одговор господине Ставрески, зошто Царината и Управата за јавни приходи затаија во случајот Детонарот.
Четвртата причина поради која треба да бидете сменети е сиромаштијата во Република Македонија. Во последните 4 години сиромаштијата во Република Македонија урива рекорди. Животниот стандард е на најниско ниво и една третина од населението живее во апсолутна сиромаштија со 60 денари дневно. 

Господине министер, во 2008 година индексот на сиромаштија бил 28,7%, во 2009 година бил 31,1%, во 2010 година 30,9%. Ова се рекордни стапки. Трката дополнително ја влошува податокот дека 37% од децата на возраст од нула до 17 години живат во апсолутна сиромаштија. Само 6% од граѓаните изјавија дека целосно можат да ги задоволат своите потреби од примањата што ги имаат, сите други не можат или штедат за да можат да ги платат сметките и да се прехранат.

Петтата причина поради која треба да бидете разрешени е невработенсота во Република Македонија. Вие се обидовте во овие 6 години само со административен начин со префрлување на невработените од евиденцијата на Агенцијата за вработување во евиденцијата на Фондот за здравствено осигурување да ја намалите стапката на невработеност. Дополнително со отворање дисперзирани студии, запишување на безмалку 96% од матурантите на факултет се намали приливот на вработени во Агенцијата за вработување. За жал, реалноста е многу сурова, поради лошите фискални и економски политики во последните 6 години во Република Македонија не се отворија нови фабрики и нови работни места. Министерот за финансии проектира, а Владата троши стотини милиони евра за реклами, промотири, роуд шоуа, инвеститори и нови работни места нема. Мерките на Владата за самовработување, подршка на приемништвото, подршка на малите и средните претпријатија или се недоволни или неефективни и во оваа област за жал приоритет ви се рекламите, а не реалната помош на луѓето да дојдат полесно до работни места. 

Шестата причина поради која треба да бидете разрешени е финасирањето на Проектот Скопје 2014. Дури и самиот обид Проектот Скопје 2014  да го промовирате како економски корисен покажува колку Владата е одвоена од реалноста во Република Македонија. Секоја година вие господин Ставрески во Буџетот проектирате и одобрувате финасирање на такви проекти за кои во една сиромашна држава нема место.

Сакам да ве прашам која држава во светот се развила со правење споменици, скапи огради на мостови, триумфални порти, административни згради. Како се согласувате како министер за финансии со трошењето на 4,5 милиони евра за изградба на Триумфална порта, 250 илјади евра за три врби во Вардар, без малку 2 милиони евра за скапи огради на мостовите, 6 милиони евра за споменици. 

Ако сакате овој проект да го промовирате како економски корисен за економоијата сакам да ве прашам зошто не им плаќате на компаниите, зошто со анекси на договори ги терате постојано да ги одложуваат своите побарувања спрема Владата. Колку должите на македонската економија господине Ставрески, кога ќе го кажете тој податок. За четири години ниеднаш не се одваживте да кажете колку должите на македонските компании.

Сакам да ве прашам колку изнесува долгот на Владата заклучно со 30. април 2012 година, дали некој во оваа држава знае колку должите и каде се трошат парите на граѓаниет на Република Македонија. Станува веќе неиздржливо поради вашето неплаќање компаниите да се соочучваат со неликвидност, ги затвораат и ги испуштаат луѓето од работа. Овој проект е директно спротивен на економската логика за развој на една сиромашна земја.

Седмата причина поради која треба да бидете разрешен е недостстиго на капитални инфраструктурни и енергетски проекти, не напрвивте ниту еден енергетски проект. Седум километри автопат изградивте за седум години владеење. Гасификацијата ја одлагате постојано и немате направено ниту еден метар. Само во општините каде градоначалници се од СДСМ таму има гасификација. Република Македонија нема и компаниите поради тоа се неконкурентни и имаат скапи трошоци на производство.

Осмата причина поради која мора да бидете разрешени е состојбата во Фондот за пензиско и инвалидско осигурување и Фондот за здравствено осигурување, како и во другите јавни претпријатија и акционерски друштва во сопственост на државата. Поради вашите неуспешни политики Фондот за пензиско и инвалидско осигурување е доведен на работ на опстанокот. 270 милиони евра имате проектирано во 2012 година да ја покриете дупката. Тоа се господине Ставрески пет пензии кои се исплаќаат со трансфери од буџетот. Ништо не е подобра состојбата ниту во Фондот за здравствено осигурување каде што моментално јавните здравствени установи должат без малку 25 милиони евра на своите добавувачи. 

Деветата причина поради која треба да бидете разрешени е фискалната децентрализација и рамномерниот регионален развој. Го кочите намерно развојот на општините, ги трупате долговите и не им префрлувате доволно пари. Селектирате кои ќе добијат пари од Владата, а кои нема да добијат пари. За рамномерен регионален развој не успеавте да издвоите 1% од БДП.

И десетата причина поради која треба да бидете разрешени е неуспешниот проект „Купи куќа, купи стан“. Само до сега ги немате оправдано парите потрошени за реклами за овој проект. 600 илјади евра дадовте за реклами, на педесет луѓе им дадовте станбени кредити. 

Тоа се колеги причините зошто Ставрески треба да си замине од позицијата министер за финансии. Тоа е во интерес и на државата и на стопанството и на граѓаните.

Ве повикувам да ја подржите оваа интерпелација. 

Трајко Вељаноски: Благодарам. 

Согласно член 48 став 2 од Деловникот на Собранието министерот за финансии Зоран Ставрески има право на седницата на Собранието да даде устен одговор на поставената интерпелација во траење од 20 минути. 

Дали министерот за финансии Зоран Ставрески сака да даде устен одговор на поставената интерпелација.

Има збор министерот за финансии господинот Зоран Ставрески, повелете.
Зоран Ставрески: Благодарам претседателе.

Почитуван господин Марјанчо Николов, почитувани пратеници,

Благодарам за укажаната можност денес да продискутираме за работата на министерот за финансии на Република Македонија. Секако станува збор за демократско право опозицијата да побара одговорност, а јас водејќи се од наводите во вашата интерпелација денес со посебно задоволство ќе се осврнам на три области: економската политика на актуелната Влада, во која јас сум министер за финансии, фискалната политика во последните години и работата на Управата за јавни приходи, Царинската управа и активностите во врска со акцијата Детонарот, како главни поенти во вашата интерпелација.

Во однос на економската политика постојат повеќе начини да се измери успешноста или неуспешноста на економската политика што ја спроведува една Влада. Сепак, меѓу економистите постои непишан консензус дека клучните индикатори низ кои се мери економската состојба и успешноста на вкупните економски политики се три: бруто домашниот производ, инвестициите и стапката на невработеност. Исто така, компарацијата на податоците во различни временски периоди може да обезбеди слика за економските остварувања нив времето и да ја потврди успешноста или неуспешноста на резултатите денес во однос на резултатите на минатото. И последно, кога зборуваме за успешноста на економските политики низ бројки тие се споредливи и меѓу различни земји. Без разлика на начинот на анализа најважно е тоа да се направи врз база на аргументи, факти и податоци, а не преку призмата на голата политичка реторика, како што тоа најчесто го прават политичките конкуренти од СДСМ. 

Економски раст: Во изминатиот период се остварени највисоките стапки на раст на БДП во овие 20 години во Република Македонија. Во 2007 и 2008 година пред кризата економскиот раст беше 6,1 односно 5%. По започнувањето на светската економска криза повторно во две од трите години оставени се позитивни стапки на економски раст. Во 2010 година тој беше 2,9%, во 2011 година 3%. Тоа се највисоки стапки на раст во Европа во овие кризни години, а и во 2009 година кога имавме негативна стапка таа беше втора најниска во Европа. Во целина во периодот 207-2011 година ви кои во четири од петте години имаше и сеуште има голема светска економска криза, остварен е просечен раст на БДП од 3,2%. За споредба, во периодите во 10-те години во кои економската политика ја креираше СДСМ, просечниот раст на БДП беше 1,2%. Заклучокот е јасен и недвосмислен, СДСМ во години на бум на светската економија оствари три пати помал раст на македонската економија во однос на ВМРО-ДПМНЕ во услови на економска криза. Каква ли ќе беше споредбата да немаше светска криза!

Но нам СДСМ не ни е репер. Нам ни се репер партиите и владите од европските земји. Еве еден податок за македонскиот БДП во меѓународен контекст. Стапката на раст на нашиот БДП во 2011 година од 3% е меѓу најдорбите достигнувања во Европа и е повисока од Финска, Романија, Белгија, Швајцарија, Бугарија, Чешка, Франција, Унгарија, Луксембург, Норвешка, Холандија, Данка, Ирска, Шпанија, Британија, Италија, Хрватска, Словенија, Португалија и Грција.

2. Инвестиции: нема економски раст без инвестиции. Во овие 5 години во кои јас учестувам во креирањето на економската политика, остварен е најголемиот раст на инвестициите како домашни така и странски. Просечниот реален раст на бруто инвестциите во периодот 2007-2011 година е 8,9%. За разлика од тоа во 2003 - 2006 година просечниот раст на инвестициите беше 2,8%. 

Бруто инвестициите како процент од БДП во периодот 2007-2011 година, во услови на криза во светот, изнесуваат 25,7%, за разлика од 21% во 2003-2006 година. Во апсолутен износ странските инвестиции во периодот 2007-2011 година достигна 1.513.000.000 евра, што е за 600 милиони евра повеќе во однос на кумулативниот прилив на странски директни инвестиции во 10-от период на владите на СДСМ. 

Она што оваа Влада го оствари во пет економски тешки години, Владата на СДСМ не можеше да го сработи ни за 10 години во услови на просперитет на светската економисија. Може и вака да споредиме, странските директни инвестиции во овие години се повисоки за 730 милиони евра во однос на периодот 2003-2006 година, ако се исклучат продажбите на државните монополи. Тоа значи дека во тој период беа оставерни бедни 498 милиони евра комулативно за 4 години владеење на СДСМ, што е три пати помалку во однос на инвестициите што ги имаме во овие 4 години на светска економска криза. За кои резултати и отсуство на инвестиции зборувате во интерпелацајата и за каква бизнис клима?

Оттаму, наводите на СДСМ во интерпелацијата дека нема инвестиции, а подоцна и наводите дека тоа се објаснува со лошата бизнис клима се целосно погрешни. Но, за ова прашање предлагам за момент да го напуштиме домашниот политички мегдан, бидејќи тука очигледно тешко ќе се усогласиме. Да видиме што од надвор мислат за Македонија.

Потврди за економската политика што ја води Македонија во бизнис климата во изминатите години се рангирањата на најголемите и најреноминарни свестки институции и извештаи ДУИНГ бизнис на Светска банка според кои се наоѓа на 22-ро место во светот што е напредок од 72 места во однос на 2006 година, ФОРБС 35-то место во светот, 47 места понапред во однос на 2006 година, Волстрит Џрнел и Херитич, на 43-то место сме во светот со подобрување од 31 позиција. Во услови кога рејтинзите речиси на сите европски земји се намалуваат за едно или неколку нивоа, прво ФИЏ, а потоа Стандарди Пурс го потврди рејтингот на Република Македонија како стабилен со позитивни изгледи за иднина и тоа наведувајќи ги здравата фискална политика, малиот буџетски дефицит и ниската задолженост, повторувам, ниската задолженост како главни фактори за ваквата нивна оценка. 

Колеги од СДСМ, дали ги читате и дали ги разбирате овие извештаи, зошто ги премолчувате. Се радувате ли што Република Македонија е единствената во европските земји која Стандради Пурс и физички ги потврдија рејтинзите и оди напред на овие ранг листи за бизнис климата или можеби тоа ве растажува. 

Заклучокот е јасен и недвосмислен, СДСМ во години на бум на светската економија оствари три пати помалку инвестиции во однос на ВМРО-ДПМНЕ во услови на економска криза. Ако сметате дека јас треба да бидам одговорен за овие резултати што ги наведов, а што покажуваат историски највисоки нивоа на странски и домашни инвестиции во овие 5 години тоа е ваше право. Јас не мислам дека не сум одговорен, но ако се конфронтирате за бизнис климата, после овие факти всушност не се конфронтирате со мене  или со ВМРО-ДПМНЕ, се конфронтирате со Светска банка, со ММФ, со ФИЏ и Стандарди Пурс. 

3. Невработеноста: Ова е секако најголемиот проблен на граѓаните на Република Македонија и најтежок за решавање. Веројатно затоа политичарите од СДСМ кога беа на власт го избегнуваа како тема. Но ние сме различни, ние не ја избегнуваме темата, сакаме и да зборуваме и да го решаваме ове прашање. 

Во овој дел ќе се осврнам на тековните состојби, но и на состојбата на пазарот на труд во минатото. Во септември 2006 година бројот на регистрирани невработени лица беше 358 илјади. Оваа боројка ја наследи ВМРО-ДПМНЕ. Денес во март 2012 година бројот на регистрирани невработени лица изнесува 276 илјади. Вкупниот број на регистрирани невработени лица во март 2012 година е помал за 82 илјади лица односно за 23% во однос на септември 2006 година. 

Ако сакате и за стапката на невработеност, во 2005 година таа го достигна рекордното ниво од 38,7%. На крајот на 2011 година таа изнесува 31,8%. Тоа значи ја намаливме стапката на невработеност во услови кога невработеноста расте во сите европски држави, во ова време кога работниците во Европа масовно ги губат работните места во Македонија имаме зголемување на бројот на вработени. Во однос на 2006 година кога вработени биле 570 илјади лица, денес вработени се 645 илјади лица, односно за 75 илјади лица повеќе.

Политиката на оваа Влада во која јас сум министер на финаснии овозможи креирање на околу 75 илјади работни места и соодветна егзистенција на 75 илјади македонски семејства. Да ве потсетам, ние не ветивме вработување по едно лице од секое семејство како што вети Бранко Црвенковски, но реализиравме 75 илјади нови работни места. Ве прашувам, колку работни места се отворија во времето на СДСМ. И прашувам исто така ако Зоран Ставрески треба да си замине од оваа позиција заради невработеноста, како што беше кажано од господинот Николов, каде треба да замине Бранко Црвенковски за невработеноста и сиромаштијата што ја креираше во овие 20 години.

Тврдењето на СДСМ дека јавноста била манипулирана од моја страна со ветувања на високи стапки на раст кога Европа и светот се подготвувале за криза, се неточни. Кога Европа и светот се подготвуваа за криза и Македонија се подготвуваше за истото. Оваа Влада уште на крајот на 2008 година излезе со прв пакет на антикризни мерки за подобрување на ликвидноста на фирмите преку репрограмирање на обврските кон државата и простување на каматата, ослободување од плаќање на данок на добивка доколку не се распредели во дивидента, намалување на стапките на социјални придонеси, намалување на царините итн, пакет вреден уште тогаш 330 милиони евра. Во наредните две години исто така да потсетам беа донесени уште три пакети на антикризни мерки што вклучуваа намалување на буџетската потрошувачка, раст на капиталните инвестиции и дополнителни средства од Европската инвестициска банка за малите и средните претпријатија. Сето тоа помогна за растот на градежништвото и за други 25 поврзани индустриски гранки низ резултатите што ги остваривме во овој период.

Што се  однесува  до проекциите секаде во светот проекциитае на макроекономските импликатори подлежат на ревидирање. Многу често релеванните институции како што се ММФ, Светска банка, Европската комисија  и другите ги менуваат проекциите. Според логиката на СДСМ тие се уште понеспособни отклу министерот за финансии на Република Македонија со оглед на тоа што јас еднаш годишно ја менувам проекциијата, а тие 4 до 5 пати годишно ги менуваат, а некогаш го прават тоа и во распон од 4, 5 или 6 процентни поени од една ди друга проекции.

Ако споредиме пак со катаклизмичните проекции на СДСМ и за 2010 и 2011 година да ве потсетам СДСМ предвидуваше рецесија во Македонија, а ние остваривме раст од 3%. Тогаш на јавноста и стана јасно кој ја залажувал и кој колку умее да проектира. Јасно е зошто секога СДСМ излегува со мрачни сценарија, од чисто политички причини. Неодговорно, но секако одговорност не е дел од речникот на СДСМ. 

Во интерплецијата подосителите на истата го обвинуваат министерот за финансии дека со ребалансот се нанесуваат огромни штети на македонската економија. Би посочил дека со ребалансот се постигнува токму спротиовниот ефект е тоа е заштита на економијата. Потребни се основни економски познавања за  да се разбере дека фискалното прилагодување е во  насока на заштита на економијата, подобрување на ликвидноста и благовремената реакција на случувањата во еворпската емкономија. Сосема ирелеватно е дали еден ребалнс се предлага во петиот, седмиот или деветиот месец, она што е значајно е дека со него се зашитуваат платите, пензиите, социјалната помош и земјоделците и се обезбедуваат за 20% повисоки за капитални инвестиции. За ваша информација ребаланс на буџетот на 2012 година на почеток на април  усвои Владата на Словенија, а ребаланс најавија и Франција, Финска и многу други светски економии.

Во однос на буџетот и долгот опозицијата сака да наметне  чувство кај пошироката јавност дека Владата води политика на големи трошења и многу се задолжува. Тоа е легитимно од политички аспект но во реалноста е неточно. Сакам да го поткрепат со два факти. Буџетот на државата како процент на бруто домашниот производ во 2012 година е помал од оној во 2005 година. а даноците во исто време се пониски за 50%. Како е можно тоа прашувам. Како сега буџетската каса се полни повеќе, а даноците се двојно пониски. Или е во прашање знаење на ВМРО ДПМНЕ или незнаење на СДСМ, или двете заедно. Вкупните расходи како процент од бруто домашниот производ исто така денес се пониско во 2005 година кога беа највисоки 34% од бруто домашниот производ. Тоа значи дека Владата предводена од СДСМ трошела повеќе.

Во  однос на капаталните инвестиции исто така би сакал да кажам дека освен што трошевте повеќе реализиравте помалку капатални инвестиции. Владата на СДСМ ја оптоварувала економија повеќе, а истовремено за капатални инвестиции  во периодот 2003-2006 година издвоила се на се 31 милијарда денари. 

За разлика од во периодот 2007-2011 година за капатални инвестиции издвоени се 80 милијарди денари. 2,5 пати повисоки капатални инвестицииво буџетот на Република Македонија што го крои ВМРО ДПМНЕ и министерот за финансии. Дали е потребно уште да зборуваме за успешноста на фискалната политика. Сметам дека во однос на тоа кој троши, кој колку троши, кој креирал поголем буџет, кој повеќе го оптеретувал стопанството овие бројки се доволни, меѓутоа во однос на задолженоста исто така тема што сакате да ја дискутираме и јас ја прифаќам вашата понуда.

Сакам да истакнам еден едноставен факт. Историски највисока стапка на задолженост Република Македонија повторно имала во времето на СДСМ во 2005 година 38,4% од бруто домашниот производ, истори ски највисоко ниво на долг на државата. Денеска еве потврдуваат и пратениците дека е така долгот е 26.8%. Како потоа зборуваме за степен на задолженост и како зборуваме за тоа кој колку ја задолжил државата. ве молам излезете и демантирајте го ова со една бројка. 28% била задолженоста во времето на СДСМ, а денес е 26,8%. Дали може да зборуваме за тоа кој колку ја задолжил Република Македонија. Значи долгот под раководство на ВМРО ДПМНЕ е  помал за 12 процентни поени што значи е драстично помал и води кон еден заклучок дека Македонија денес односно  македонските граѓани со во групата на европски граѓани на најниско ниво на задолженост.

Второ, денес македонските граѓани за многу помалку задолжени отколку во 2005 година. Ако сакате да зборуваме за инвестициите и квалитетот на инвестициите тоа е исто така тема што јас сакам вас да ја отворам. Тврдењето на СДСМ дека во Република Македонија со кредитите што се земени и со капиталните инвестиции од буџетот не се изградени патишта или проекти во инфраструктурата  и енергетиката се неточни.

Во изминатиот завршени се 7,5 км. автопат, 300 км. регионални и 300 км. локални патишта.

(Реакција на пратениците од опозицијата од место)

Во текот на оваа година започнува изградбата на најкрупниот инфрастуктурен проект, а тоа е коридорот 10, односно делницата Демир Капија- Смоквица која што е само во вредност од 300 милиони евра.

Во исто време започнуваат градежните работи за ремонт за железничката пруга на Коридорот 10 во вредност од 18 милиони евра.

Иствовремено во текот на овие години инвестирано е во ревитализација на котлите од термоелектраната Битола 50 милиони, завршена е санацијата на рудникот Суводол, проект од 8 милиони евра и инсталираната моќност на ТЕЦ Битола со автоматизација, проект вреден 56 милиони евра.

Во овој период пуштени се во употреба 40 киловолти далеку води што ги поврзуваат Македонија и Република Бугарија и други инвестиции во електричната мрежа.

Во овој период Владата на Република Македонија  реализираше и проекти во делот на земјоделството преку проектот наводнување на Јужно вардарска долина реализиран во однос на водоводи и канализаци по општините, реализираме проект во делот на модернизација на јавните здравствени установи, модернизација на училиштата и многу други инфраструктурни проекти, не би можел да се согласам со вашите констатации во тој дел. 

Во однос на останатите наоди  во интерпелацијата би сакал да истакнам дека во обвинението дека во Македонија се вршело  административно политичка дискриминација  на бизнис   субјектите преку Управата за јавни приходи  е целосно и неосновано. Управата за јавни приходи како и  Царинската управа ја имаат целосно мојата подршка како министер за финансии за спроведување на контроли, бидејки и затоа постојат тие органи и секаде каде што контролите се спроведуваат и каде што се утвердување на законот треба да  се постапи.

Во донос  на  изборот на даночни обврзници  што ќе бидат контролирани, тој се врши на база на софтверски  елементирани податоци во базата на Управата за јавни приходи и Царинската управа. Во рамките на тековното работење Управата за јавни приходи континуирано спроведуваше контроли на  субјектите што приредуваат  игри на среќа и други забавни игри,  при што е утврден вкупен долг кај тие субјекти по разни основи од 125 милиони денари, а поднесени се и прекршочни глоби за приредувачите. 

Управата за јавни приходи имаше и директен придонес во разоткривањето на криминалот на акцијата Детонатор. Таа аквција ќе продолжи и понатаму и ќе трае се дотогаш додека има и нарушување на Законот.

Сакам уште еднаш да потврдам дека во Царинската управа и Управата за јавни приходи ќе продолжат, како и Министерството за внатрешни работи неселективно да се борат против сите  појави на сива економија, криминал и  прекршување на законите во Република Македонија.

Благодарам. Се надевам дека констатацијата што ќе ја изречам на крајот е дека ..

Јас ја прифаќам, ја знам и тежината и одговорноста на функцијата на позицијата што ја носам на плеќи и  одговорноста за остварувањето на македонската економија во овие години. Прашањето е во однос на тоа дали македонската економија моеше подобро и дали е лесно да се оствари ова во вакви услови на долготрајна и  длабока светска криза. Оставам одговорот да го проследите сами, според вашата совест и ви посакувам успешна дискусија. Благодарам.

Трајко Вељаноски: Благодарам  

Прв по утврдениот редослед на  пратениците по пратенички групи и пратеници кои не се организирани во пратеничка група, а кои учествуваат во претрес му давам збор на  господинот Јани Макрадули, утврдено на координација.

Повелете господине Јани Макрадули.

Јани Макрадули: Благодарам  почитуван претседателе, господине Ставрески не знаев дека господинот Коњановски  од вашето крило е во борбата за претседател на ВМРО ДПМНЕ. Можеби 10 минути на прв поглед се премалку за посочување на криминал од 10-ци милиони евра, но аргументите се толку силни и видливи што се сосема доволни за оваа интерпелација. Впрочем со прикриваето на овој криминал од ваша страна господине Ставревски секој  10 минути Буџетот бил оштетуван  за 115 евра. 24 часа на ден,  7 дена во неделата, 5 години. 

Денес на дневен ред е интерпелација за политичка одговорност и јас  ќе ја конкретизирам за Детонатор.

За моралната одговорност министре се изјаснивте, не  ја чуствувате и самиот се оределивте да останете во функција благајник на народните пари во бизнис фамилијата на Груевски, за  кривичната одговорност има други институции. Колку за потсетување, за 100 илјади евра приватни пари, фрлени во скутот за помалку од 10 минути во Љубе Бошковски, него го чинеше 7 односно 5 години затвор. А денес имаме оштетување на Буџетот на  Република Македонија за над  10 милиони евра пари наменети за школи, болници, лекови. Ова е Законот за игри на среќа и други забавни игри. Во него Министерството за финансии се споменува 122 пати, а министерот за финансии се споменува 75 пати. Сега можеби некој ќе праша  што збориш бе Зоки, во 168 члена  197 пати е лоцирана вашата дирекна одговорност.

 Согласно во овј закон, а имајќи ги во прдвид само званичните соопштенија на Министерството за внатрешни работи и  Гордана Јанкулоска. За  33 објекти не се платени 2.598.750 евра.

За 2 спортски обложувсници 210.000 евра. 

За една коцкарница не се платени 600.000 евра.

За 863 апарати и 5 рулет маси 625.800 евра годишно, или за  5 години само за лиценци кои требало да бидат уплатени во министерството за финансии и објавени на веп страната на Министерството за финансии  врадноста е 6.537.750 евра, а каде се даноците, каде е Данокот на додадена вредност, каде е 20% разликата од уплатата и исплатите итн.итн.

Навистина што збориш бе Зоки 6.537.750 евра оштетувње на Буџетот на Република Македонија пари наменети за болници и лекови.

И тука нема бегање. И да не сте знаеле и да сте прикривале факт е Буџетот на Република Македонија е оштетен за над  10 милиони евра. за тоа мора да понесете одговорност политичка, кривична, морална, а  да се изразам со говорот на премиерот- имате одговорност пред Бога, затоа што од овие лиценци кои не сте ги  собрале и сте го прикривале тоа согласно законот се финансираат инвалидски организации и нивните здруќенија, здруженија за борба против семејно насилство, Црвениот крст на Република Македонија. Одговорноста за ова оштетување на Буџетот на Република Македонија не може да  се сведе само на борба за превласт помеѓу  агенцијата од околината на премиерот и  агенцијата на братучедот на премиерот, ниту атракција да станат запленетите флипери, игри, не лути се човече.  Ова е смислен систем за оштетување на Буџетот на Република Македонија  за  полнење на џебовите на  фамилијата и купување на изборната победа во Изборната единица 3.

И да немеме дилеми. Таков организиран систем сите знаат дека ниту сопругот на пратеничката Бети, ниту братот на пратеникот Оливер Алексовски, ниту можат да го организираат, гордо и послушно да го спроведуваат да, но ќе се сложите музата на сето ова е на Илинденска бр2.

Спинот дека се работи за  некоја си група во Источна Македонија едноставно не поминува. Кочани, Крива Паланка, Македонска Каменица, Делчево, Виница, Тетово, Струга, Вевчани, Битола, Валандово. И зошто токму тука застанавте господине Ставрески? Ваков систем без знаење на Каргов, Горан Трајковски, вас, братучедите и Груевски не е можен, а за кои идеали вие сте го правеле тоа ќе покаже иднината. Според вашиот пристап за направено убиство ќе  му судите на пиштолот, а наредбодавачот ќе си седи  уште на топлата фотелја. Во име на минатото не знам  дали ќе ви се смета за олеснителна околност, еве да ви дадам еден совет. Испратете инспектори во Кичево,  проверете дали во просториите кои ги дели вашата партија ВМРО ДПМНЕ во Кичево со една спортска обложувалница ЕВРОГОЛ, прво проверете го историјатот на  сопствеништво на таа спортска обложувалница и колку пари за лиценци има уплатено и данок во Буџетот на Република Македонија. Проверете дали денот кога затресе Детонатор во Источна Македонија 84  апарати ноќе се префрлени во  населбата Бичинци, се разбира проверете го историјатот на шурата на пратеникот Китаноски и на бизнис партнерот, градоначалникот на Кичево. Ако не го знаете патот до кладилницата и до Бичинци еве го  господинот Китаноски  ќе  ве однесе со некој од супермодерните Ауди-ја што ги има.

Господине Ставрески за погрешните проценки за раст при ребалансот крив ви беше европскиот мом ент. Цел свет го прошетавте молејки странски фирми, а  душмански се однесувате кон домашните. Постојано не потсетувате за вашите економски познавања, а  зошто тогаш експириминтиравте со енергетиката во Република Македонија . зошто 9 пати ни ветувавте дека гасификацијата ќе ни се случи следниот месец. Колку постар софтвер купува Царината толку повеќе се  зголемува шверцот на разни стоки. Уште тврдите дека Владата нема долг кон македонските компании. Па  вие за еден стадион должите само 36,7 милиони евра. за еден стадион. Ќе го знаеме ли денеска навистина податокот колку должите кон македонските компании? Имате време до 24 часот тоа да ни го кажете. Каде ви се 8,5 милијарди евра што не ги кажавте во вашата одбрана, инаку во интерес на јавноста ќе ги повикам медиумите и граѓаните нека го проверат одговорот на господинот Ставрески од 2010 година на неговата интерпелација. 72%, колку што  успеавме да провериме е исто. За исто зборувавте и тогаш.

Ни велите да прочитаме нешто и дека не читаме што мислат другите за нас, иако е ова лична интерпелација господине Ставрески, ако сакате да дискутираме за СДСМ поднесете некоја  информација, нема проблем, ќе разговараме и за тоа. Но да видиме  што вика Стејдепарментот за ова. најважен проблем е неуспехот на  Владата  целосно да го почитува владеењето на правото што се одразува во нејзиното мешење во судството и во медиумите,  во селективното судско гонење на политичките противници на државниот врв, како и во, нагласувам, значителното ниво на владина  корупција и неказнивоста на  полицијата.  Читаме господине Ставрески и се  срамиме дека светот има вакво мислење за Република Македонија.

Денес вие избравте да  продолжите со Груевски и неговиот криминал, пратениците ќе ве спасат. Зарем мислите дека Бети Кузмановска ќе  гласа против, но бидете уверени дека сте самиот свесни дека  со секој  ден плус вие ја намалувате шансата дури и да бидете заштитен сведок во иднина. Благодарам.

Трајко Вељаноски: Благодарам.

Министерое  за финансии  има реплика, повелете.

Зоран Ставрески: Благодарам почитуван претседател, почитуван пратеник Макрадули ви благодарам  за укажувањата и дискусијата. 

Ќе се потрудам да ве  демантирам бидејки сметам дека  аргументите што ги изнесовте не беа добри и не беа исправни.

Во рамките на акцијата детонатор Управата за јавни приходи имаше директен придонес преку координирана акција со Министерството за внатрешни работи  во која што беа контролирани сите правни субјекти и физички лица каде што е утврдена неправилност и акција беше проширена на околу 50  правни и физички лица.

Во периодот од 30 март кога беше оваа акција до денес продолжи акцијата преку контроли кај уште 38 субјекти што приредувале игри на среќа, кај кои се констатирани големи неправилности од аспект на   непоседување на лиценци и диво приредување. Тоа се акциите за кои што Управата за јавни приходи може да интервенира. Од  тие приочини сметам дека одговорноста на Управата за јавни приходи е во  делот на тоа ако утврдила дека има  приредување на игри на среќа за кои што нема лиценца дали  интервенирала или не. Фактите покажуваат дека Управата за јавни приходи и  дирекно во акцијата Детонатор, а и  после таа акција и пред таа акција имаше контролни активности и утврди факти за кои што се поднесени пријави.
Во однос на Царинската управа би сакал да ве запознаам со некои основни факти, бидејќи очигледно или н ги знаете или не сакате да ги искоментирате. Увозот на овие апарати е од 2007 година согласно обврските што ги имаме кон Светската трговска организација без царина и тие апарати пред да стигнат во Македонија поминале веројатно уште преку една,  две, или три царини. Дали сметате дека царините на сите овие земји учествувале во некаков заговор и дека овие апарати незаконски се внесени во Република Македонија и што би бил мотивот на тој што ги внесува незаконски, ако царинската стапка е нула. Друго прашање е, дали после тоа во внатрешниот промет, тие апарати се искористени за организирање на игри на среќа, со лиценца што е дозволено согласно закон, или е тоа направено спротивно на закон и таму каде што ќе се утврди дека е направено спротивно на закон постапивме. Основно господине Макрадули, основна разлика меѓу СДСМ и ВМРО ДПМНЕ во тоа каква е државата денес и каква била претходно. Не е во тоа дали има криминал. Криминал имало и ќе има. Битно е дали тој се намалува, или зголемува и битно е како власта постапува и институциите постапуваат во однос на криминалот. Има две основни разлики. Прво, сега, за разлика од времето на СДСМ има политичка волја за борба против криминалот и второ, сега за разлика од времето на СДСМ институциите покажуваат капацитет да го направат тоа. Тоа се Министерството за внатрешни работи, УЈП, Царината. Во ваше време немавте волја ниту капацитет да откриете октопод што тежеше 100 милиони евра преку даночна  пирамида, шверц на цигари, шверц на нафта, овчар Хисни Фариз беше поумен од сите ваши министри, директори. И тоа е основната разлика во однос на борбата против криминалот и корупцијата. 

Трајко Вељаноски: Благодарам. 

Господинот Јани Макрадули има контра реплика. 

Јани Макрадули:  Господине Ставрески. Никој не може со вашата ароганција. Воопшто не зборував за ова што вие го зборувате. Во Законт 122 пати пишува Министерството за финансии е одговорно за прибирање на лиценци, контрола на простории. 72 пати министерот за финансии и алоциран како одговорна личност. Вас не ви сметаше на пример Оливер Алексовски 60 илјади денари што вложи за кампањата на ВМРО ДПМНЕ? Не ви сметаше на 17-от месен комитет во Кочани што е голем Кузмановски претседател и заедно со кампањата со Влатко Ѓорчев како делат некои материјали. Тоа не ви сметаше? Не ви беше причина да проверувате, дека некој со прите што ги заработува не плаќа во буџетот, средства кој што треба да се дадат за лекови, за болнции, туку се фаќате за изборнат единица број 3. Тоа не ви сметаше тогаш. СДСМ ви беше крив. Господине Ставрески, вие сте директно одговорен. 198 пати сте споменат во Законот за прибирање на средства во буџетот од игрите на среќа. Вие го имате оштетено буџетот на Република Македонија. Дали ќе поднесете одговорност.

Трајко Вељаноски: Господинот Зијадин Села има реплика, повелете. 

Зијадин Села: Благодарам господине претседател. 

Почитуван колега Јани, не знам зошто говорите за кредибилност на еден министер. Тука нема ниту еден министер кој што има кредибилитет доколку сакаме со ред да ги земеме. И за европски интеграции и за НАТО сите области имаат неуспех. Како и да е денес говориме за министерот за финансии, единствениот министер со кредибилитет е министерот без портфељ Хади Незири, кој што не го гледаме никаде, кој што не прави ништо. Сепак, излегов да ти реплицирам затоа што не предвидовте во вашиот говор еден многу битен сегмент што се однесува на Министерството за финансии. Битниот сегмент кој што е всушност и Уставна категорија. Зошто не говориме за правичната и соодетна застапеност во Министерството каде што менаџира господинот, министерот за финансии во својот кабинет, дали знаете дека нема ниту еден Албанец, ниту советик, ниту ништо. Дури и заменик министерот кој што е кадар на ДУИ има за секретар една госпоѓа, или госпоѓица Ружица Мартиновска.

Продолжувам понатаму. Од 4-те органи во рамките на Министерството за финансии, не четрии, повеќе се седум органи, ниту еден Албанец не  менаџира со овие органи, сите се Македонци. Од 14 сектори кои што функционираат во рамките на Министерството за финансии ниту еден Албанец. Потоа другите дирекции што се побитни и кои што удираат во очите и во уште на јавноста, УЈП има тројца помошници директори, ниту еден Албанец. 11 сектори, сите Македонци, ниту еден Албанец. Говориме за царината, 7 сектори, само еден Албанец. Од 5 царински единици во Република Македонија сите се Македонци, ниту еден Албанец. А  од 42 под одделенија на царината, само 3 се Албнци раководители. Ова јасно говори за тенденцијата и за улогата што ја игра овој министер за финансии како министер во оваа Влада. Да не го кажам и тоа другото дека токму овој министер е тој заради кој не ги спомнаа и другите проекти, Албанците, албанските проекти на кои што им се намалуваат со буџет секоја буџетска година средствата. Кај Албанците стојат истите проекти од 2008 година: Театар, библиотека, слободна економска зона во Тетово и секоја година со ребаланс на буџетот се скратуваат средствата за тие проекти и за Албанците капиталните инвестиции се нула. Добро ќе беше и овие работи да ги спомнете. Дали треба да се разреши овој министер? Се разира дека треба. Тоа е министер кој што од 30% што ги полнат Албанците, само 3% им ги дава на Албанците. 

Трајко Вељаноски: Благодарам.
Господинот Јани Макрадули има контра реплика, повелете. 

Јани Макрдули: Благодарам почитуван претседателе. 

Господине Зијадин Села, очигледно дури е задоволен од оваа цела ситуација, затоа ниеден од ДУИ не се јавил да дискутира. Можеби новиот портпарол втор што го прими пред некој ден господинот Ставрески можеби е Албанец, не знам, можеби тука се обидува тоа да го направи. Очигледно господинот Ставрески тргнал во борбата за претседател на ВМРО ДПМНЕ против Груевски формирајќи нов свој центар за лаги и манипулации. И затоа веројатно тоа е единственото министерство со два портпароли во овој момент. Благодрам. 

Трајко Вељаноски: Благодарам. 

Според редоследот утврден на координација и пријавени за збор има збор Гордан Горгиев, за жал  не е тука. 

Следен за збор е господинот Илија Китаноски, повелете. 

Илија Китаноски: Благодарам господине претседателе. 

Почитувани колеги, ќе ми дозволите на почетокот една забелешка која ја покажува и сериозноста на самата интерпелација и на опозицијата, со тоа што и пријавените не се тука да дискутираат по темата. Но тоа е нивна работа. 

Значи, поднесувањето на самата интерпелација за работата на секој министер вклучително и на министерот за финансии и демократски чин и право на сите политички партии кои што се застапени во Собранието на Република Македонија. Тоа е  демократски инструмент и можност да се продискутира за успешноста и неуспешноста на еден министер и на целокупната влада, или барем на економскиот тим и за политиките кои што таа влада ги води. Јас денес ценам дека ова денес е само уште еден патетичен обид на опозицијата да ги замајува граѓаните со оглед на наодите што ги има поставено во интерпелацијата. Но, како што кажав, тоа е ваше легитимно право. И затоа денес ќе ни овозможите со аргументи и факти да продискутираме за работата на министерот за финансии, за политиките што ги води Владата на Република Македонија и Министерството за финансии и за резултатите што ги постигна во изминатиот период. За да покажеме колкава е успешноста на министерот Ставрески, ќе ви покажам неколку споредбени показатели кои што се стандардни и кои што и вие ги употребивте и во самото барање за инерепелација. Значи, БДП, инвестициите, невработеноста. Тоа се најмалку три параметри што ја покажуваат вкупната слика на економијата и успешноста на економската политика. И тука ќе ги споредиме резултатите од овие три мерки, или три сегменти со резултатите и политиките што ги одеше Владата на СДСМ исто така и споредби со економските политики со другите земји во истиов овој временски период за кој што зборуваме. Значи, според Државниот завод за статистика во минатата година имаше процент на пораст на БДП за 3% и тој процент во услови на европската должничка криза и претходно на светската економска криза спаѓа во 10-те најдобри во Европа и е сосема задоволителен и солиден според сите показатели, земајќи ги предвид условите во кои што се остварил. За годинава се очекува пораст од 2,5%, според Народна банка, ММФ раст од 2%. Што исто така е еден од поголемите, подобрите проценти на пораст на националната економија во однос на другите европски економии. Дури и очекувањата на  Европската комисија за економијата кај нас се позитивни дека извозот ќе порасне 4%, увозот со побавно темпо 2,6% итн. Република Македонија од Агенцијата за рејтинг ФИЧ ја доби оценката ББ плус со стабилни изгледи според последото рангирање објавено на нејзината веб страница. Од 34-то место во 2011 година во извештајот ДУИНГ бизнис на Светска банка Македонија се искачи годинава н 22-то место. ДУИНГ бизнис во 2012 година ја препознава Македонија како една од 10-те економии кои направија најголем напредок во создавање подобра регулаторна клима за деловно работење во последните 6 години. Со тоа Македонија се искаќи од 81-то место на 22-то место на ДУИНГ бизнис. Според условите за водење на бизнис најдобри сме во регионот. Во рангирањето на реномираниот американски магазин за бизнис Форбс Македонија во последите 4 години напредуваше за цели 46 места и во 2011 година се наоѓа на 35-то место во конкуренција на 134 земји. Напорите што Владата ги прави за да ја промовира Македонија како дестинација за странските инвестиции резултираат со зголемување на странски инвестиции во Република Македонија дури и во вакви тешки времиња во услови на европска должничка криза и претходно на светската економска криза. Странските директни инвестиции според Народна банка на Република Македонија за 2011 година за првите 11 месеци изнесуваат 287 милиони евра што е највисок износ на странски инвестиции во последните три години. Потребно е време за да се покажат промените и позитивните процеси во економијата. Но, веќе од сега се забележуваат позитивните сигнали. Странските директни инветиции во земјата за период од 2007 до 2011 година изнесуваат 1 милијарда и 513 милиони евра и се повисоки за 730 милиони евра во однос на периодот 2003- 2006 година кога Владата ја водеше СДСМ. Ако се тргне приватизацијата на ЕСМ односно од 225 милиони евра колку што беше исплатена и продажбата на 10% државен капитал во Македонските телекомуникации. Странските директни инвестиции за целиот период од 2003 до 2006 година, се 498 милиони евра што е три пати помалкул во однос на вкупниот износ остварен во периодот 2007 и 2011 година. Само во 2007 година странските директни инвестиции во земјата изнесуваат 8,5% од БДП што се смета за историски највисоко ниво на странски инвестиции од осамостојувањето на Република Македонија. во 2011 година странските инвестиции се за 226 милиони евра повисоки во однос на 2005 година кога на власт беше СДСМ. И сега да не ги набројувам сите странски инвестиции кои што во изминатиот период, ќе се обидам само на кратко. Џон Сон Контролс со инвесетиции од 20 милиони евра, Џон Сон Мети со инвестиции од 63 милиони евра, ТАВ Холдинг кој што ивестираше 110 милиони евра, и само за 1,5 година го реконсруираше „Александар Велики“, Кемет електронингс од САД, Мадерсон груп од Индија, Руската компанија Проте груп, итн. Уше еден индикатор кој што ја покажува успешноста, или неуспешноста на економските политики и на Министерството за финансии, со тоа на министерот за финансии е и стапката на невеработеност која што највисокото свое рекордно ниво го достигна во 2005 година кога изнесуваше 38,7%. Оваа година се предвидува пад од 0,5%, но сепак таа и понатаму ќе остане висока со 31%. Но, тоа е структурен проблем кој што навистина во изминативе неколку години Владата на Република Македонија и Министерството за финансии со мерките што ги предлага и со политиките успешо го намалува во европската економија кога владеела должничката криза и кога сите останати економии и во еврозоната и во земјите во опкружувањето бележат негативни трендови. 

Една од забелешките беше во интерпелацијата што ја поднесовте е проценката во проекцијата, дека неколку пати постојано Министерството за финансии и министерот Ставрески прават ребаланси и проценки во проекцијата итн. И то се зема како многу голем грев на министерот или на Министерството што апсолутно нема врска, затоа што и сами знаете дека многу реномирани светски институции и Светската банка и ММФ и многу други светски институции и национални институции, финансиски во развиентие земји нормално е проекциите во едни турбулентни услови кога имаме европска должничка криза проекциите да се корегираат во текот на годината и тие тоа го најавуваат, го констатираат, го признаваат и тоа апсолутно не држи место некого да повикувате на оговорност, барем оние што колку, току, ја следат ова сфера.

Уште една забелешка беше нивото на капитални инвестиции дека тоа се намалува, дека го нема. Значи и со ребалансот на буџетот оваа година капиталните инвестиции изнесуваат 4,5% од БДП. Значи, со ребалансот со кој што се намалија неколку стапки, па и делот на капитални инвестиции и тие се двојно поголеми 20% се поголеми од минатата година и покрај тоа што претрпеа ребаланс. 

Уште една формулација што беше поставена во интерпелацијата, а тоа е преголемото задолжување на државата. Министерството за финансии, Владата, министерот Ставрески ја задолжува државата итн. Значи, бројките се тие кои што мора да ги имаме во предвид и само со нив можеме да дискутираме. Значи, Република Македонија во овој момент нејзиното задолжување изнесува 26% од БДП. Лимитот во земјите на Европската унија е 60%, 14 земји го надминуваат, а во време на СДСМ процентот на задолженост изнесуваше 32%, затоа мислам дека и во овој дел не држат тезите. Бидејќи времето истече, а има уште доста за дискусија, ќе се обидам во репликите да го кажам тоа. Сметам дека уште еден патетичен обид на опозицијата да продискутира на теми на кои што во старт ги губи и нема аргументи да дискутира за нив. 

Светлана Јакимовска: Благодарам. 

За реплика е пријавен господинот Игор Ивановски, повелете. 

Игор Ивановски:  Благодарам. 

Очигледно Илија Китаноски е во крилото на Ставрески, за борба во ВМРО ДПМНЕ. Овој викенд Социјалдемократската младина можеби го најде еден од најдобрите епитети на премиерот Никола Груевски, а тоа е мистер приватизација. Господинот Ставрески своевремено имаше еден друг надимак, се викаше мистер тендер, кога го продаваше ТЕЦ Неготино на бугарски газди криминално, што е нотирано ви во телеграмата објавена на викиликс од Американската амбасада до своите надредени во Вашингтон. Бидејќи во тој стил можеби сака да разговараме господинот Ставрески, јас ќе му додадам уште еден епитет што најдобро ќе му одговара. Тоа е мистер Минхаузен, или министер барон минхаузен. Господинот Ставрески знае да лаже за растот. Никогаш не го погоди. Господинот Ставрески знае да го крие долгот, а во неговата папка пред себе ја има состојбата со долгот, само што не сака да ја каже. Господинот Ставрески знае да вработува свои блиски луѓе државни секретари, вработени во Министерството за финансии на најмалку 10 функции. Тој знае да зема кредити на туѓ грб со 10% камата што не го прави кога инвестира во недвижнини во Вашингтон или на други места на свое име. Господинот Ставрески знае да им се јавува на директорите на дел од комерцијалните банки во државата да им наредува да ги купуваат неговите  хартии од вредност на Министерството за финансии за да подели плати и пензјии. Господинот Ставрески знае да наредува да ги бришат невработените од списокот во Заводот за вработувње и во Фондот за здравство за да направи лажен привид дека ги намалува невработените. Господинот Ставрески знае да лаже дека ќе има инвестиции вклучилтелно и со најголемата лага од 8,5 милијарди евра дадена во 2008 година, освен ако не ги брои како инвестиции жалните врби, мостот на реката Вардар од 1 милион, спомениците итн. Господинот Ставрески знае да лаже дека ќе има инвестиции, вклучително и со најголемата лага од 8,5 милијарди евра, дадена во 2008 година, освен ако не ги брои како инвестиции жалните врби, мостот на реката Вардар од 1 милион евра, спомениците итн. Господинот Ставрески знае да молчи дека ВМРО-ДПМНЕ должи 3,5 милиони евра од кампањата и да ги крие изворите на средствата и должниците. Господинот Ставрески знае се освен дека 36 милиони евра се проневерени во акцијата Детонатор и свесно се обидува сега да ни докаже дека не знаел или не учествувал, или дека не ја дозволил таа проневера на Буџетот на Република Македонија.
Господине Ставрески, бидејќи сакате со бројки ќе ве потсетам на една фрапантна бројка во ваше време и во време на Никола Груевски. Кога вкупниот број, господине Китаноски, на Владата на ВМРО-ДПМНЕ во 2001 година изнесуваше 42,9% од БДП, тој е авторот, заедно со Груевски на најголемиот надворешен долг на Република Македонија. 

Господине Ставрески, со бројките со кој се фалите сега, знаете со кои пари ги враќавте? Со парите што ви ги остави во наследство СДСМ, дел од продажбата на ЕВН, што ги оставивме од девизните резерви и од инвестициите што ги донесовме во 2006 година. Со тие бројки вие ги враќавте парите за сега да се задолжувате со многу повисоки каматни стапки. Тоа се смета за економска неспособност и за финансиски криминал врз сопственото население.

Светлана Јакимовска: Благодарам. 

Контра реплика има господинот Илија Китаноски, повелете.

Илија Китаноски: Благодарам.

Господине Ивановски гледам дека имате мерак на господинот Ставрески да му реплицирате, не мене, но ќе мора јас да ви одговорам, така е по Деловник. Министерот Ставрески и ВМРО-ДПМНЕ, Владата, пред време ги исплати долговите на Република Македонија што се создавани во време кога вие бевте на власт, или тоа сте го заборавиле, во износ од 300 милиони евра, кога задолженоста беше рекордна и оној процент што го спомнав 30 и повеќе проценти од БДП. Она што го направи господинот Ставрески во услови на светска економска криза, за разлика од другите економии и влади во Европа е дека не ги намали платите во јавната администрација, не ги намали пензиите, не ги зголеми даноците, не дозволи отпуштање од работа. Тоа се 4 достигнувања што во ни една европска земја во овој период несе направија, а тоа го направи Владата на ВМРО-ДПМНЕ и Министерството за финансии на чело со министерот Ставрески.

Светлана Јакимовска: Благодарам. 

За реплика е пријавен господинот Миле Андонов, повелете.

Миле Андонов: Благодарам.

Почитуван колега Китаноски не ги промашувајте работите во жестина за одбрана на министерот за финансии.

Она што говорите дека оваа Влада ја раздолжувала Република Македонија, тоа е она што ја раздолжи со средствата во Буџетот оставени од претходната влада до 2006 година, раздолжени долгови спрема Парискиот клуб со поволна камата, со поволен рок, а 2009 година и сами сме свесни како ја задолжи Република Македонија со 175 милиони евра кај евро обврзницата со 10% камата за што треба над 60 милиони евра граѓаните на Република Македонија да ги враќаат.

Еве ќе ве потсетам на што да ја насочите контра репликата. Имено, за шест години имаме двајца министри за финансии во оваа Влада на ВМРО-ДПМНЕ, едниот господинот Трајко Славески, сега е господинот Зоран Ставрески. Имавме интерпелација и на првиот, тогаш го браневте, меѓутоа човекот си замина, а вие знаете како и на кој начин. На негово место дојде до тогаш неговиот ментор во Владата без ресор, за економски прашања, сега министер за финансии и потпретседател на Владата, меѓутоа продолжи со уште поголема жестина и поголеми промашувања во економската политика. Вие сега велите една економска политика се мери по остварувањето на БДП, преку инвестициите и преку невработеноста. Тоа го кажа и самиот министер во својата одбрана. Меѓутоа, кажете ни, се фалите дека 3% бил БДП во 2011 година, дека сега ќе сте имале некаде околу 2% БДП за 2012, но како ќе дадете одговор дека оваа Влада се задолжува кај меѓународните институции со над 6% камата годишно. Тоа е дупло од БДП за кој вие велите дека е со раст од 3%. Значи 3,5% не можете да ги покриете. Тоа се загуби во супстанца, загуби кои ни една генерација во наредните десетина години, за овие 2-3 години што ги прави овој министер, не може да се надокнадат. Овде паѓате на тоа кога велите дека успешноста на БДП е мерило за успешната политика на една влада.

Понатаму сакам да ве потсетам, како можете вие да не го прашате вашиот министер премолчено, на крајот на 2011 година да направи премочлен ребаланст за 180 милиони евра. Тоа е толку колку што беше проектиран и дефицитот во Буџетот. Како не го прашвте на кој начин ги премости тие средства од онаа економска политика која ја нуди на вас од владеачкото мнозинство. Вие треба да го нападнете, а не да го браните за сите овие промашувања и лаги што на вас ви ги сервира.

Трајко Вељаноски: Благодарам. 
Контра реплика има господинот Илија Китаноски, повелете.

Илија Китаноски: Благодарам.

Почитуван колега, овде ја имам табелата на државен долг како процент од БДП во Република Македонија и во земјите на Европската унија за 2011 година.

Бројките и фактите не можете со зборови да ги извртувате. Можете, ама не е успешно и не е реално. Република Македонија се наоѓа на четврто место во земјите во Европската унија и во сите останати земји во Европа пониска степен на задолженост и тоа изнесува 26%, за разлика од 2006 година кога изнесувала 32%, кога СДСМ беше на власт. Не можете вие да зборувате дека многу сме ја задолжувале Република Македонија. Најмногу вие сте ја задолжиле. Тоа е бројката. Ако имате друг податок кажете.

Трајко Вељаноски: Благодарам. 

Реплика има госпоѓа Ленче Николовска, повелете.

Ленче Николовска: Благодарам. 

Колега Китаноски, да не е сиромаштијата 30% и да не ја задолжи Република Македонија со 500 милиони евра и да не сме први помизерија, министерот за финансии треба да си замине заедно со Груевски само затоа што го уништија македонскиот аграр и ја направија Република Македонија зависна од увоз на стратешките производи, млеко, месо и лебно жито. Заедно со Груевски не излажаа сите нас граѓаните дека со народните пари ќе го подобрат домашното производство на храна, а ние денес даваме 100 милиони евра за увоз на млеко, 100 милиони евра за увоз на месо, по 30 милиони евра за увоз на шеќер и на масло за јадење. 50 илјади тони помалку само лебно жито произведуваме. Ги излажаа и земјоделците дека ќе го помогнат производството за да бидат конкурентни затоа што сите влади во соседството и во Европската унија го помагаат аграрот, а за сметка на тоа од 2006 година наваму лозарите ископачија 6000 ха лозје, сточарите ги продадоа кравите, млекопроизводството е опаднато за 30%. Нема земјоделска гранка која не бележи надолен пад. Но, вистината е дека најголем дел од парите на сите граѓаните завршија кај ваши луѓе. Така се финансира и партијата. Со овие пари добивате избори. Вистинските земјоделци за ова треба најмногу да се лутат бидејќи тоа се нивни пари, тоа се парите со кои требаше да си купат трактори, да стават системи капка по капка, да подигнат нови насади. Треба да знаат дека ако тие добиле едно евро, некој ваш човек добил 101 евро. Треба да знаат дека од 100 милиони евра за субвенции, ако не завршуваат пари во вмровските џебови, тогаш за грло овца наместо по 950 денари ќе имаше пари за по 1500 денари. Ќе има повеќе пари за кравите, за тутунот, за грозјето, за доматите, за јаболката. Со тоа ќе имавме и поконкурентно земјоделско производство и зголемено домашно производство.

Колега Китаноски, кражбата на народните пари под превезот на субвенционирањето на земјоделството ја направија законски. Прво им доделуваа земја на нивни луѓе под концесија, а потоа на име на таа земја им ги даваа субвенциите. Овие вмровски станаа локални моќници, или како што земјоделците ги нарекуваат аги и бегови во селата. Истите тие потоа им ја изнајмуваа земјата на вистинските земјоделци. Но револтот не мора да бид екон овие моќници, револтот треба да биде кон оние од власта затоа што ниту еден земјоделец и агробизнисмен не може да проневери субвенција ако претходно нема некој во Министерството за земјоделство, шумарство и водостопанство, вои Владата, во Инспекторатот за сточарското производство и Факултетот за ветерина. Вистинските виновници седат во фотелјите кои ги плаќаат земјоделците, до највисокиот министерот за финансии Ставрески.

Трајко Вељаноски: Благодарам. 
Контра реплика има господинот Илија Китаноски, повелете.

Илија Китаноски: Благодарам.

Почитувана колешке во оваа Влада каде што министерот Ставрески е 130 милиони евра од Буџетот се наменети за субвенции за земјоделците. Во време на  СДСМ 5 милиони евра. Што е поголемо? 130 милиони евра или 5 милиони евра.

Понатаму во 2011 година извоз на храна, пијалоци и тутун достигнува вредност од 437,1 милиони евра, пораст од 42% во однос на 2006 година. Извозот на овошје и зеленчук во 2011 година 141 милион, пораст за 65,4% во однос на 2006 година. Извозот на тутун во 2011 година 111 милиони или 23,5% повеќе од 2006 година. Извоз на вина во 2011 година 44 милиони евра, за 2,7% повисоко од 2006 година. Бројките со букви не можете да ги менувате.

Трајко Вељаноски: Благодарам.

Реплика има госпоѓа Билјана Казанџиска, повелете.

Билјана Казанџиска: Благодарам. 

Господине министер не можете да ја тргнете ароганцијата. Излегувам на говорница и дофрлате од страна.

Колега пратеник еве сега ќе се надоврзам на овој арогантен испад на министерот и ќе ве потсетам. Се сеќавате ли на Комисијата за финансирање и буџет како министерот Ставрески се истури врз вашиот колега Коџобашиев од Велес со една таква доза на ароганција, со едно такво непочитување на ваш колега кој директно го има гласано на седница на Парламент. Едноставно не можеше да си го сокрие она арогантното во себе и мораше и на Комисија јавно пред сите да се истури и да го колегата Коџобашиев. Тоа во врска со министерот, бидејќи тој ме провоцираше за едно вакво потсетување. 

Колега, не кажавате ни збор за сиромаштијата во нашата држава, не кажавте ни збор за невработеноста, не кажавте дека секој трет граѓанин во Република Македонија живее со 60 денари на ден, не кажавте за секојдневните ризици што граѓаните на оваа држава се изложуваат по патиштата, бидејќи оваа Влада за шест години успеа да направи само 7 км автопат. Не кажавате ниту збор за расфрлањето на министерот со народни пари, за снимање на реклами каде што народот на Република Македонија го претставува како ендемски видови, не кажавте ниту збор за палмите, за врбите, за златните коњи и сето тоа врз грбот на граѓаните.

Почитуван колега очекував дека барем вие ќе дадевте одговор на обвинувањата или на податоците кои беа изнесени од наша страна за вмешаноста на некои ваши блиски во акцијата Детонатор, но очигледно дека не смеете ниту вие, ниту пак колегата Ѓорчев кој се пријави за реплика за да објасни што се случувало во Изборната единица 3, за теророт што го вршевте во таа изборна единица, но изгледа и на него му беше забрането да ја изнесе вистината на виделина. Мислев дека ќе одговорите на наградното прашање што се поставува во последните 6 години колку им должите на фирмите во Република Македонија, колку оваа Влада должи кон фирмите во нашата држава. Само за потсетување на една фирма, на градежното претпријатие Бетон му должите 37,6 милиони евра. Колку ли само милиони должите на останатите фирми. Очекував дека на тие прашања ќе дадете одговор во одбрана на министерот Ставрески кој и така е полн со ароганција, ниту пак очекуваме дека тој ќе одговори.

Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам.

Колешке Казанџиска ќе се обидам во една минута да кажам за се она што спомнавте.

Околу акцијата Детонатор, ве слушам неколку месеци за неа зборувате. Што ќе беше ако немаше ваква акција како што немаше 20 години таква акција во Република Македонија и кога беше СДСМ на власт, па можеби во минатото кога ВМРО-ДПМНЕ беше на власт. Се работи за политичка волја. Владата демонстрира политичка волја дека ќе се бори неселективно со таквиот тип на криминал како и со сите други видови на криминал.

Второ, демонстрираше државата Република Македонија  под водство на министерот Ставрески, институциите на системот, Управата за јавни приходи капацитет да се справи со тоа. Тоа е голема работа.

Околу невработеноста, најголемото ниво на невработеност драматично е достигнато во 2005 година кога изнесуваше 37%, кога СДСМ беше на власт, а најголемиот скок на невработеноста е исто во 1995 година за 20% кога СДСМ беше на власт.

Трајко Вељаноски: Благодарам. 

Реплика има господинот Митре Велјаноски, повелете.

Митре Велјаноски: Благодарам.

Почитуван пратеник зборот бандитски едно 2000 пати го имате употребено од оваа говорница. Прочитајте го и препрочитајтего Фројд господине Илија Китаноски.

Почитуван пратеник споредбените показатели што ги кажуваше министерот вие ги повторивте. Не пие вода, сето тоа оди низ вода. Животот ги демантира тие бројки. Животот не е институт за статистика. Република Македонија ја претворивте токму во статистички институт. Животот ве демантира, сиромаштија невидена, беда невидене е во Република Македонија. Тоа е животот.

Почитуваниот министер се обиде уверливо да ни каже кои биле трите индикатори за успешна економска политика. Растот на БДП. Почитуван пратеник бидејќи го спомна ти тоа, доколку не се каже со колку средства е задолжена државата и се постигнати тие 3,2% пораст на БДП, со кои мавтате и колку е внатрешниот долг на Република Македонија, таа бројка пет пари не ви вреди и тој споредбен показател. За да биде комплетна бројката треба да се каже со кое задолжување се постигнати тие 3,2%, со кое внатрешно задолжување и со кои неплатени обврски е постигнато тоа.

Бројките на невработеност што ги кажувате дека сте ги намалиле, треба да кажете колку е со Законот за задолжително средно образование зголемена бројката на студенти, некаде од 7 до 9 илјади, па 4 години е задолжителното. Значи 35 илјади од тој основ имате невработени и по другиот основ од Агенцијата за вработување што ги тргате. За да бидат релевантни тие податоци треба да бидат заедно со овие други податоци.

Понатаму околу капиталните инвестиции, дефинирајте го значењето на терминот капитална инвестиција. За вас капитална инвестиција се и врбите и тениските игралишта, капитална инвестиција е и студијата во отчетот за ефектите на железничката пруга од Кичево до Република Албанија врз животната средина. И тоа капитална инвестиција за вас. Благодарам.

Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам.

Почитуван колега и влијанието на изградбата на пругата или еколошкото влијание врз неа или таа врз екологијата е составен дел од секој проект и јас се радувам што така почнува реализацијата со тоа, на пругата Кичево - Струга.

Околу приватизацијата, бидејќи ја спомнавте, еве нема да ја нарекувам бандитска, ама вас ве сметам за сериозен и домаќин човек, кажете ми каков начин на приватизација ако ви речат, приватизацијата ќе оди по моделот откуп од менаџерскиот тим. А менаџерскиот тим се ја, тато, мама и бато и ќе си се договориме ние, ќе го откупиме претпријатието и еве нема да зборуваме за бројки, еве за судбини ќе зборуваме. Луѓето тоа го памтат тоа и трпат последици и ден денеска и нивните деца и тие од таа приватизација. Не мора да ја нарекуваме бандитска, многу погрешен модел, многу погрешен модел и Македонија 20 години е заглавена во транзиција токму заради тоа. 

Трајко Вељаноски: Благодарам. 

Господинот Ацевски Николче има реплика, повелете.

Николче Ацевски: Благодарам. 

Колега Китаноски, дали да ве потсетам, дали се сеќавате дека министерот Ставрески беше на чело на  тендерската комисија за пропаднатиот тендер ХЕЦ Неготино во 2007 година, за после од Викиликс после 5 години да дознаеме дека Владата на Република Македонија особено министерот Ставрески го преферирале прворангираниот конзорциум на чело со Фајнанс Инженеринг од Бугарија, и покрај тоа што за бугарскиот партнер во него претставуван од Гиенаде и Тобаков постоеле сериозни сомневања дека се вмешани во перење пари и соработка со бугарската мафија. Откако аферата изби на површина, Владата ја стопираше продажбата, иако беа исполнети сите услови второрангираниот конзорциум Сенап да ја добие зделката. Еве што пишува Викиликс после 5 години потпишани од Миловановиќ и Рикер: Постојат сериозни сомневања дека скриени лични и политички причини имаат предимство над потенцијалната корист за Македонија од една ваква значајна инвестиција. Очигледно дека во случајот Зоран Ставрески, клучен советник и човек од доверба на премиерот Груевски, ги влече конците и тој доминира над сите економски прашања во Република Македонија. 

Дали знаете господине Китаноски дека минситерот Ставрески можеше да го стопира увозот на електрична енергија во вредност од 1,2 милијарди долари за 6 години и да одлучи да гради електроенергетски објекти. А што се случува. Зоран Ставрески на 20 јуни 2008 година изјавува: извесно е дека набрзо ќе се избере стартегиски инвеститор и ќе почне изградбата на ХЕЦ Чебрен и ХЕЦ Галиште, историски најголема инвестиција во енергетскиот сектор во износ од 650 до 700 милиони евра. меѓутоа, наместо тоа, во Преродбата во сто чекори од 2006 година на страница 55 и 56 пишува дека на крајот на 2007 ќе отпочне изградбата на хидроелектраните Чебрен и Галиште. Во Програмата во сто чекори, надградена и проширена, на страница 89 пишува дека истата ќе почне во 2008 година. Во Отчетот на страна 134 во која давате отчет за сработеното пишува дека преземате мерки за реализација на проектите Чебрен и Галиште, краен рок за доставување на понудите е 2011 година, а во Манифестот каде што кажувате кои ќе бидат следни чекори, на страница 123 пишувате дека хидроелектраната Чебрен ќе биде готова дури во 2018 година, а Галиште веднаш после неа ќе почне да се гради. Очигледно дека и шестиот проект ќе пропадне, како што пропаднаа петте тендери, така и шестит за Чебрен и Галиште и вие господине Китаноски треба да го прашате министерот Ставрески да ни каже дали навистина наместо 49% од ЕЛЕМ ќе се продадат 51% од ЕЛЕМ на Катар за сума од 550 милиони евра, за да ја покриете дупката во Буџетот на Република Македонија и да го завршите проектот Скопје 2014. Благодарам. 

Трајко Вељаноски: Благодарам. 

Господинот Илија Китаноски има контра реплика, повелете.

Илија Китаноски: Благодарам. 

Почитуван колега, околу хидроелектраните, термоелектраните и увозот на електрична енергија Република Македонија сега веднаш и да почне изградбата на ХЕЦ Чебране и Галиште струја ќе почне да добива од нив после 15 години. Во меѓувреме Република Македонија за да увезува многу помалку струја и многу малку струја, како што увезува, треба да се насочи кон термоелектраните и тоа е правено во изминатите 5 години, отворен е новиот коп Осломеј Запад, отворен е новиот коп Суводол. Република Македонија 90% од својата електрична енергија ја добива од термоелектричните централи, од РЕК Битола 70% и Осломеј 30%, а околу 10% од хидроелектраните. За хидроенергијата објавен е тендер и доделени се концесии за 65 мали хидроелектрани кои земено севкупно заедно произведуваат електрична енергија колку една третина од Чебрен. Тоа е возможно во моментот и тоа е направено. 

Трајко Вељаноски: Благодарам. 

Господинот Пауновски Стојко има реплика, повелете.

Стојко Пауновски: Благодарам. 

Почитуван министер, почитувани колеги пратеници, почитуван колега Илија Китаноски.

Ако некој требаше да го брани денес министерот, тогаш сигурно требаа многу други луѓе да го бранат, а не вие и гледам дека денес точно и пратениците од ВМРО-ДПМНЕ треба да гласаат да си оди министерот, изгледа еден со друг се подржувате, сигурно многу добро знаете што сте направиле во Кичево и што уште ден денес правите. Она што спомена кој ги имал обложувалниците во Кичево, под чија заштита се тие обложувалници, како тоа успеавте од пошта да земе ваш пријател 40 илјади евра за опремнина, па да ги купите здружение на возачи, како тоа керамичкиот комбинат од Кичево е земен, зошто тоа денес не работи Осломеј, а овде ни кажувате многу други работи за Детонарот и за редица дека има мираз, дека не сме задолжени и ред други работи.

Би ве запрашал бидејќи сте и стопанственик дали во Република Македонија оваа година претпријатијата ќе можат да земат кредити и тоа е прашање до министерот, знаејќи дека 1,1 милијарда евра се во благајнички записи и во државни резерви во банките во Народна банка на Република Македонија. Она што го споменавте за Детонарот дека 2007 се внесувани машините и апаратите, точно дека тогаш се внесувани, точно дека се внесувани преку ваши фирми, на тие фирми наводно за трговска стока се внесувани сите апарати, дури им е враќан ДДВ за тие апарати, наводно ќе ги даваат под закуп на казина, за жал, ДДВ-то им се врати на тие трговски фирми, казината сите работеа со тие апрати, профитот го имаа тие во ВМРО-ДПМНЕ, и сега поминаа тие пет години законски под ДДВ ако нема никаков пријавен приход, а е вратен ДДВ-то дека мора да се врати ДДВ, мораше да ја измислите оваа акција и наводно вие се борите против криминалот, а 6 години црпите пари од овие работи. И треба да ни биде јасно и нам и на цела македонска јавност, да се кажува дека не сме задолжена земја и да се фалиме дека задолжувањето  е успех на оваа Влада, не верувам дека ниту еден во Македонија има кој што знае и умее дека оваа Влада не само што не задолжува секој ден, туку сме и презадолжени како држава. И вие тоа го знаете, а овде морате и да се браните и да го браните министерот.  

Трајко Вељаноски: Благодарам. 

Господинот Илија Китаноски има контра реплика, повелете.

Илија Китаноски: Благодарам. 

Господине Пауновски, на кратко бидејќи само минута имам. Навистина ако сакате да дознаете кој, каков рејтинг, влијание, какво мислење луѓето имаат за него, дојдете во Кичево еден ден, ќе прошетаме заедно со вашите апаши што ја водат партијата во Кичево, ќе прошетаме на пазар,  по чаршија, каде што вие сакате и ќе видите какво е мислењето за СДСМ, какво е мислењето за мене и околу тоа толку, значи се друго приказки, бабини деветини не можам да коментирам.

Иначе Осломеј го спомнавте, Осломеј работи најдобро откако е изграден, значи во последните 25 години овие 4 години се најдобрите во работата на Осломеј затоа што го води ВМРО-ДПМНЕ. И околу Детонатор, 2007 година биле увезувани машините, вие бевте инспектор тогаш во Управата за јавни приходи што не направивте вие тогаш, 2007-2008, сега станавте пратеник, зошто вие не инициравте па да откриете, колку што јас знам и во Тетово, и во Кичево да откриете, каде бевте тогаш.

Трајко Вељаноски: Благодарам. 

Господинот Марјанчо Николов, има реплика, повелете.

Марјанчо Николов: Благодарам. 

Колега Илија Китаноски, слабо го одбранивте министерот Ставрески, практички само ги повторувавте податоците кои што тој ги кажуваше и само по себе покажува колку сте неинветивни и колку не знаете што и е потребно на Република Македонија, па цело време зборувате за некои минати времиња. Сакам да ви реплицирам за две работи. Еве прво за задолженоста.

Постојано и вие и министерот Ставрески ја спомнувате 2005 година, долгот бил на Владата 38,4. Еве прашајте го господинот Ставрески колку бил долгот на Централната влада во 2001 година. Кажете му господине министре 49%. Така? И кој е сега историски највисок господине Китаноски. Во 2006 сме го оставиле долгот од 32%, сме го намалиле за цели 10%. 

Понатаму само во 2007 од парите од еврообврзницата што ги врати Владата долговите кон странските кредитори се намали долгот на 24% и од тогаш континуирано расте. И сега вие ќе кажувате колку тоа малку сте ја задолжиле Република Македонија. Па ова се податоци од Министерство за финансии и факти. И ако зборуваме кој највише ја задолжил Република Македонија 2001 ви е репер број еден, 49%. 

Понатаму за невработеноста, ако не беа избришани невработените од Агенцијата за вработување и префрлени во Фондот за здравство и ако не беше запишувањето на најголем процент на матурантите на високо образование невработеноста ќе беше ваква 400 илјади. И тоа сега се покажува, затоа што ако се следат трендовите во невработените во Агенцијата за вработување се гледа дека се поголем број на високо образовани луѓе чекаат за работа и тоа ќе ескалира се повеќе и повеќе, затоа што веќе дел од оние матуранти кои што се запишани на дисперзираните студии завршуваат и нема работа, ќе се пријават за невработени и така да вие невработеноста ја намаливте само административно и вештачки. Реално во Република Македонија постои многу голема невработеност за која и оваа Влада не најде решение и начин како да се намали и да отвори работни места. 

Трајко Вељаноски: Благодарам. 

Господинот Илија Китаноски има контра реплика, повелете.

Илија Китаноски: Благодарам. 

Почитуван колега Николов, вие сте економист и со бројки можеме да се разбереме, нема различно да толкуваме. За 2001 година е така, во ред, но тоа е воена година, година на воени дејствија. Ако сакате да ви кажам колкава е задолженоста на Хрватска, Србија и БиХ во време на воени дејствија, ќе мора со бројки, околу невработеноста, највисоката стапка на невработеност е во 2005 година и тоа се факти и бројки, а најголемиот скок на невработеност е во 1995 година после не бандитската, после лошиот модел што го избравте за приватизација, каде 200 илјади работници во рок од 6 месеци оставивте без работа. Ова се бројките за задолженост на Република Македонија и табелите, ова овде малото, ниско е Македонија, а ова горе тоа е Грција. 

Трајко Вељаноски: Благодарам. 

Господинот Диневски Менде има реплика, повелете.

Менде Диневски:  Благодарам. 

Почитуван колега, секогаш кога ВМРО-ДПМНЕ нема аргументи или одговор на поставените прашања и бројките вие наоѓате изговор 2001 година била воена година, 2010 година била светска економска криза итн. 

Сакам да ве прашам како тоа Владата кога го предлага секој буџет истото го темели на реална препоставка. Ќе дадам само еден пример заради времето. 2009 година предвидовте 5,5%, реалниот БДП изнесува  минус 0,9%, 2012 година 4,5%, само после 3 месеци 2,3%. Толку околу концептот кој вие го нудите.

Сакам една друга работа да спорам со вас, бидејќи тоа го кажуваше и министерот за финансии. Имено, во изминатите 6 години откако е ВМРО-ДПМНЕ на власт има зголемување на вработувањето. Ако е така како што тврдите вие, како ќе го коментирате фактот дека Фондот за здравствено осигурување наместо да има зголемување на приходите, има намалување на приходите. Тоа е првата работа.

И втората работа, бидејќи сакате со бројки да зборуваме, во 2006 година трансферите од Буџетот на Република Македонија во  ФЗО биле 122 милиони денари. Знаете колку се предвидени трансферите од централниот буџет од 2011 година?  4.562.000.000 денари. Како тоа има зголемени приходи во Фондот, ако имате вистинска политика која ја водите во здравството, се толкави трансферите од централниот Буџет кон ФЗО. Ништо не е подобра ситуацијата во Фондот за пензиско и инвалидско осигурување. Како тоа почитувани пратеници од ВМРО-ДПМНЕ, почитуван министер, ако водите добра политика долговите на јавните здравствени установи само за еден месец од јануари до февруари 2012 година се зголемиле за 5,6% или достигнале 25 милиони евра. Како тоа ако имате толку многу пари вложено во здравството, ако има толку големи инвестиции, ако се води вистинска здравствена политика и јавните здравствени установи се повеќе и повеќе тонат во долгови. Колкав е долгот на ФЗО врз основа на вашата политика која ја водите во Република Македонија? Само од овие причини денес министерот за финансии треба да замине од својата функција.

Трајко Вељаноски: Благодарам. 

Госпоѓица Тања Томиќ има реплика, повелете.

Тања Томиќ: Благодарам. 

Почитуван колега Китаноски, имам до вас една искрена молба. Дали може на еден ден само да ги замениме очилата, ќе ви ги дадам јас моите, вие дајте ми ги вашите, можеби ќе успеам да поверувам во сликата што ја прикажувате за Република Македонија, бидејќи очигледно многу порозово гледаат вашите очила од моите. Додека ве слушав за време на излагањето добив впечаток дека живееме така речи во Шведска, а не во Република Македонија. Сето она што го говоревте не е така во реалноста. Фактичката слика во Република Македонија е дека секој трети граѓанин живее со 60 денари на ден, дека секој трети граѓанин е невработен, дека луѓето веќе не можат да сврзат крај со крај и кога ќе го отворат фрижидерот повеќе им е празен отколку полн и не треба денес ние да ги потсетуваме на тоа, граѓаните го чувствуваат тоа на сопствен грб. За жал оваа Влада продолжи да ги троши народните пари на непродуктивни трошоци, за шетање во странство и за скапи економски промотори кои не донесоа ниту една нова странска инвестиција, за скапи реклами кои не го подобруваат животот на граѓаните, напротив дополнително ја потценуваат нивната интелигенција и за останати такви непродуктивни трошоци кои не го подобруваат животот на нашите граѓани. 

Да ве потсетам само дека оваа Влада е првата која побара и доби од ова Собрание можност за законско неплаќање на владините долгови кон македонските фирми и сеуште до ден денес, и покрај тоа што неколку пати прашуваме, не знаеме колку е вкупниот внатрешен долг на Република Македонија, или колку Владата им должи на фирмите со кои работи и си дозволува упорно тоа да не им го плаќа, дури и законско решение донесе да може легално да не им исплаќа. Кога почитуван колега ќе дознаеме колкав е тој долг? Кога ќе банкротираат македонските фирми и кога сами ќе почнат да кажуваат на кого колку му должи Владата? Кога веќе сакате да говориме споредбено, надворешниот долг на централна влада, ова е од извор на Народна банка на Република Македонија, да не кажете дека пак нешто СДСМ спинува, во 2002 година кога СДСМ дошле на власт бил 1,1 милијарда евра, а во 2006 година кога СДСМ ви ја предава власта тој долг е намален за 100 милиони евра и изнесува 981 милион, за на 31.03.2012 година после 6 години ваше владеење тој долг да изнесува 1.528.000.000 евра или со други зборови секое новородено дете во Република Македонија веќе должи повеќе од илјада евра. Како  изговор за лошите политики решивте со новиот бран да ги менувате третиот, четвртиот и  петиот ешалон. Најдовте во Управата за јавни приходи 40 раководители и по другите институции кои што се  виновни, наместо вината да ја лоцирате во првиот  човек кој што ги поставувал тие луѓе. Благодарам.

Трајко Вељаноски: Благодарам 

Господинот Илија Китаноски има контрареплика, повелете.

Илија Китаноски: Благодарам.

Почитувана колешке Томиќ, верувајте не се работи за различна слика, за  споредба само. Инаку многу добро знам, повеќе од многу ваши колеги и познати како живее нашиот народ бидејки секојдневно сме со нашите луѓе и знаеме како живеат. 20 години веќе така живеат, откако им ги  украдовте фабриките и тоа што го градеа 50 години.  Затоа така живеат, верувајте ми. Барем да имаа барем  некој друг начин да го компензираат тоа што 30 години го  создавале во ред е. Но мораме да правиме споредби. Ако  го критикувате министерот и неговите политики, тогаш кажете како било.

Во 2011 година извос на храна и пијалоци 437 милиони. во 2006 година 307 милиони. Тоа е споредба. Во ваше време 300 милиони, во време на Ставрески и на ВМРО ДПМНЕ 437 милиони. овошје и зеленчук 140 милиони во 2011 година, во 2006 година 53 милиони. направете споредби, мора да ги правиме овие споредби. И да не ги правиме ги имате 2011-2006 година сами споредете ги.

Трајко Вељаноски: Благодарам.

Госпоѓа Светлана Мазгалоска Вучетиќ има реплика, повелете.

Светлана Мазгалоска Вучетиќ: Благодарам.

Почитуван колега Китаноски од вас ичекував јас многу поенергична одбрана на министерот, меѓутоа вие многу повеќе се вративте во минатото, а тоа е така поради немање на  доволно аргументи.

Вие во вашата дискусија кажавте дека имате три фактори со кои се докажува успешноста на работењето на  министерот. Тука се задржавте на инвестициите, проекциите и невработеноста. Почитуван  колега  ако мислиме на инвестициите,  особено во своето излагање министерот Ставрески рече дека направивме далекуводи. Притоа мислеше на  увезувањето на електрична енергија, на увоз. На тоа се смета на инвестиции. Ајде  малку да се потсетиме на инвестициите. Во една изјава цитирам, на министерот Ставрески од 20. 6. 2008 година, каде што тој вели дека извесно е дека набрзо железничка  се избере стратешки инвеститор и ќе почне изградбата на Чебрен и на Галиште.  Тоа  е историски најважната инвестиција во вредност од 650-700 милиони евра. Почитуван колега Китаноски ако побараме Чебрен и Галиште ќе ги најдеме во  Преродбата од 2006 година каде што вели дека  ќе отпочне кон крајот на 2007 година, во Проѓирената преродба каде што зборуваме дека изградбата на  овие енергетски капацитети ќе  отпочне кон крајот на 2008 година и замислете дури ги имаме во отчетот каде што давате се што е  сработено и таму, цитирам, вели: Ќе се преземат мерки за реализација на овие проекти до крајот на 2011 година и веќе каде  што нема каде и понатаму да ветуваме вели завршувањето ќе следи  до 2018 година, во Манифестот,  меѓутоа со оглед на претходно пропаднатите тендери се сомневам дека воопшто ќе отпочнат со градба овие енергетски капацитетеи. 

Во однос на проекциите почитуван колега, како што рековте, само  еден пример. Еден ревизорски извештај од 2009  година зборува за нетранспарентноста во трошењето на народните пари,  за пропаднатите тендери. Исто така упатува една забелешка до Министерството за финансии да го подобри планирањето на буџетот. Како го подобри Министерството за финансии, со тоа што само за неполни три месеци направи ребаланс на буџетот. На тој начин се подобруваат проекциите во нашата Република.

Во однос на транспарентноста за работењето министерката Јанкулоска кажа дека 1000 апарати колку што беа запленети во акцијата Буџетот бил покус за пола милион евра месечно, или 6 милиони евра годишно. Замислете почитуван колега за тие пари можат да се изградат 36 километри автопат, а не како што кажа почитуваниот министерот 7 километри за шест години. Тоа значи по еден километар годишно. Ако тоа е успешно, не знам што е неуспешно. Благодарам.

Трајко Вељаноски: Благодарам 

Господинот Илија Китаноски има контрареплика, повелете.

Илија Китаноски: Благодарам претседателе,

Почитувана колешке  Мазгалоска Вучетиќ во една минута ќе се задржам само на еден сегмент од вашата реплика. Енергетиката, инветициите Чебрен и Галиште. Значи уште еднаш ќе повторам како што претходно кажав, Чебрене и Габриште и хидроелектраните од поголем обем како што се овие две се стратешки долгорочни инвестиции на Република Македонија во сферата на енергетиката. Во меѓувреме тековно и краткорочно Република Македонија мора да се справува со хроничниот недостиг на електрична енергија, поготово поради тоа што последните пет, шест години со развој и на индустријата и со порастот на инвестициското производство се зголемија потрошувачите кои што се големи потрошувачи на електрична енергија. Значи, главните инвестиции во изминатиот период се насочија кон отворање на новиот коп Суводол, отворање на новиот коп Осломеј Запак кој што овозможија тековно и ден денес оваа струја со која што и денес Република Македонија се снабдува 90% ја произведуваат РЕК Битола и РЕК Осломе, заради овие инвестиции што се направија.

Трајко Вељаноски: Благодарам 

Господинот Ангелов Голупче има реплика, повелете.

Голупче Ангелов: Благодарам.

Почитуван колега Китаноски, велите дека СДСМ создава слика за должничка криза во Република Македонија. Не ја создава СДСМ сликата за задолжувањето, задолжувањето е направено и истото тоа задолжување преставува во иднина злосторство врз повеќе генерации кои што ќе живеат во Република Македонија. Значи, со самиот факт што министерот за финансии после три години министерување, не сака да каже колку Владата им должи на македонските фирми, на македонското стопанство, верувам ќе се сложите е проблем. Само за параметар 37,6 милиони евра долг према градежното претпријатие Бетон. Ни од далеку не можеме да претпоставиме колку изнесува вкупниот долг према македонските фирми. Значи, и вие и министерот Ставрески во неговата одбрана се повикувате на периодот 2002-2006, да се слушаме за да можете да ми одговорите. Почитуван Китановски, да, се пивикувате на периодот 2002 - 2006 и на свтската економска криза значи периодот на СДСМ како параматера и Светската економска криза за промашените економски политики во Република Македонија.

Господине Китаноски, не е толку далечен периодот 2002 - 2006 и посебно периодот 2002-2003. Ајде да бидеме реални. Кои беа главните проблеми во Република Македонија тогаш и сега, дали можеме да го поисповетуваме времето. Па вие знаете на анкетите спроведливо Република Македонија на прашањето кој е главниот проблем во Република Македонија, што одговараа граѓаните,  безбедноста, безбедноста беше главниот проблем.  Колку имавме раселени жители во Република Македонија, колку разурнати домови, сето тоа мораше да се санира и сега од денешен аспект правите споредба и паралела на тој период. Па не се граѓаните со кратко памтење, знаеа што се случува уште во тој период во Република Македонија.

Значи, и кога сме кај вашиот втор параметар за неуспешните економски политики, се повикувате на светската економска криза. еве јас отворено ве прашувам, која друга економија во денешно време, значи во време на светска економска криза која сите знаеме дека ја има и која нормално директно ќе се одрази врз другите економии која друга држава троши 250 илјади евра за врби во Вардар, милиони евра за огради и да не набројувам други хирови од кои што навистина како општество не  гледам фајде од тоа. Благодарам.

Трајко Вељаноски: Благодарам 

Господинот Илија Китаноски има контрареплика, повелете.

Илија Китановски: Благодарам.

Почитуван колега, значи немојте во име на градежните компании, на фирмите кои што најмногу тендери добиле во јавни работи и работат за Владата на Република Македонија овде да излегувате и да ги браните оти ќе се налутат бидејќи не е така. Еден жив пример, последно, градежната фирма Бетон излезе со демант на вакви тврдења каде што овде или на некое друго место ги изрекувавте не знам волку се должело, онолку се должело, луѓето сами кажаа дека не е така. 

Второ градежните компании во Република Македонија и тие добро тоа го знаат, а и вие го знаете само сакате да ја извртувате вистината во овие 3-4 години во услови на економска криза кога и на големите компании како Гранит, Бетон им се подзатворија странските пазари преживуваат и добро работат благодарение на големите инвестициони активности кои Владата на Република Македонија ги има и активносите што тие ги добиваат преку јавни тендери и ги вршат во Република Македонија. На тој начин опстојуваат и успешно работат. Ако не верувајте прашајте ги нив, немојте овде да кажувате лажни информации од говорница. 

Трајко Вељаноски: Благодарам 

Следен за збор утврден на координација е господинот Газменд Алији, повелете.

Газменд Алији: Благодарам.

Почитувани пратеници, почитувани членови на Владата на Република Македонија.

Денес на дневен ред имаме интерпелација за работата на министерот за финансии господинот Ставрески, министер кој што води еден исклучително министерство за граѓаните, од кое што министерство директно зависи благосостојбата на граѓаните. сега веќе е општо познато, јасно им е на сите Албанци од каде извира и доаѓа невидената дискриминација и зло кон нив. Се разбира дека сета вина не можеме да ја префрлиме кај вас господин е Ставрески затоа што заменик министер имате еден кој што е делегиран од ДУИ односно вие самиот сте го избрале, овој службеник кукла кој што всушност ги аминува сите оние проекти кои што ги проектирате вие. Оваа дискриминација на ова министерство има посебна историја, има континуитет, меѓутоа јас ќе се задржам на Буџетот за 2012 година и ребалансот на Буџетот предложен од вас кој што сега е во собраниска постапка. Иако на многу софистициран начин вие сте направиле обид да ја сокриете дискриминацијата која што ја правите кон Албанците со овој предлог со тоа што пласирате многу невистини, дека наводно Владата предвидела средства за развој на регионите каде што живеат Албанците. За оваа дискриминација јас ќе се обидам со многу аргументи да им објаснам на граѓаните Албанци колку штета имале од вашата политика и партнерот вазал како што е ДУИ. 

Некој од нив во овој предлог буџет за 2012 година го квалификуваа како едено големо достигнување, дури и го нарекоа историски буџет за нас Албанците во Република Македонија. Овој буџет може да биде историски и ќе влезе во историјата меѓутоа како најдемократски буџет и антиалбански буџет поради проста причина што Албанците во оваа држава буџетот го полнат со над 30%, а од истиот добиваат само 4%. 4% од износот од 460 милиони евра за капитални инвестиции, знаи 19 милиони евра за проекти кои што се повторуваат. Со ребаланс овие бројки се преполовени и процентот од 4 е намален на 2. Знаете дека од 2008 година наваму со доаѓање на власт на ВМРО ДПМНЕ и ДУИ не се остварени проектите кои се неостварени и што се во интерес на Албанците. Последните проекти или пак тие од 2006-2008 година кои што ги направи ДПА до ден денес тие проекти не се заокружени и во секој буџет тие само фигурираат, но никако меѓутоа никако да се привршат. Предвидените проекти во областа на културата како што е на пример театарот во Скопје, театарот и библиотеката во Тетово и многу други проекти кои беа во Буџетот за 2012 година, сега со ребалансот кој што вие го проектиравте господине Ставрески се намалуваат околу 50% од средствата кои што се предвидени за овие проекти. Тоа значи дека  со некој нов ребаланс овие проекти всушност  ќе завршат со нула пари. сите овие неправилности поминуваат со благослов на вашиот партнер кукла кој што се прави дека ги брани интересите на Албанците, меѓутоа дефакто тие преку Владата го злоупотребуваат мандатот со тоа што грабаат и се збогатуваат врз грбот на граѓаните. Од друга страна не инвестираат во местата каде што живеат Албанците. За да се поттикнат Албанците да ги напуштат нивните огништа, а за тоа сме сведоци ние што е во Скопје , Битола и Велес, каде што ги напуштаат огништата, имаме невиден егзодус.

Што се однесува до науката и образованието и тука има намалување на проектите кои што се во однос на нас Албанците. На пример, предвидените средства за Тетовскиот универзитет се намалуваат на пола. Се скратува колку вкупниот износ на средства што се за другите четири универзитети во Македонија. Значи, од 4 универзитети, доколку се извади еден процент се доделува само од државниот универзитет. Вие господине министер со ова скратување на средствата од Тетовскиот универзитет и вашиот партнер ДУИ всушност му оневозможувате во понатамошното постоење на неколку факултети кои што немаат ниту елеменатарни средства. Надвор од сите стандарди потребни за понатамошна работа, како што е Медицинскиот, Стоматолошкиот факултет и други каде што каде што студентите работат и живеат во навистина жална состојба. 

Врз основа на стандардите од образование можеби би требало да се затворат истите, меѓутоа ова за вас е можеби некој вид на победа над Албанците, затоа што единствена цел на оваа Влада е на студентите Албанци да им овозможи всушност да им оневозможи квалитетни соодветни студии. Меѓутоа, се разбира за ова и вие сте виновен, но сепак главен виновник е ДУИ која што овие работи молчешкум ги одобрува и ги подржува и ги гласа. 

За градење на училиштата каде што живеат Албанци се разбира дека нема средства, меѓутоа сепак сте испланирале мали интервенции како прозорци, кровови, само за да не се прекине наставниот процес. Од друга страна имате средства за жичара во Скопје, 7 милиони евра имате за огради на мостот 1,6 милиони евра, потоа имате средства за импровизирани плажи покрај Вардар и многу други разни непрофитабилни проекти. 

Во здравството дискриминацијата е исклучително голема. Во оваа област единствениот проект кој што беше планиран беше градењето на дијагностичкиот центар во Тетово и сега со ребалансот всушност и таму се намалени средствата. Од 500 илјади евра на 250 илјади евра. Јас разбирам дека со следниот ребаланс сигурно дека ставката ќе биде нула и ова ќе остане само проект на хартија. Во 2013 година ситурно ќе биде повторно само како предлог проект.

Амбулантите по селата се оставени без лекари. Последните 10 години не стапнала лекарска нога по тие албански населени места. 

Вие господине министер, со една добро изготвена стратегија која што е усвоена и од ДУИ Коридорот 8 сигурно сте заборавиле дека постои. Вие велите дека овој Коридор ќе се оствари кога ќе се појави заинтересиран концесионер за овој патен правец, меѓутоа во 2016 година. Меѓутоа, никако не го заборавате Коридорот 10 за кој што позајмивте 110 милиони евра од разни банки за да се оствари истиот. Не заборавајте дека овие позајмици ќе треба и ние како Албанци да ги враќаме. Проекти кои што се повторуваат повторно ќе кажам, од 2006 година проекти како и секогаш меѓутоа со новиот ребаланс кој што вие го предложивте и кој што е влезен во собраниска постапка и тука патот Арачиново - Липково - Куманово го имате избришано како проект на Владата за 2012 година. За локалните патишта воопшто не водите грижа за да има некои проекти за албанските населени места. За да ја демаскрираме и понатаму вашата дискриминаторска политика  кон Албанците, како на пример сакам да ви ја спомнам технолошко-развојната зона во Тетово каде што вие и вашиот партнер ДУИ немавте предвидено ниту еден денари инвестиции од државниот буџет. А другите технолошки развојни зони населени со Македонци и обезбедивте средства и од смиот буџет. Оваа дискриминаторска политика во албанските населени места која што политика продолжува и понатаму од страна на оваа Влада ВМРО ДПМНЕ и ДУИ успеа албанскиот народ да го осиромаши. Во Западна Македонија населението од оваа политика нема ниту елементарни услови, нема ниту вода, ниту канализација патна инфраструктура, нешто што се елементарни услови за живот. Додека Албанците се занимаваат со елементарни услови за живот, вие господине министре и понатаму заедно со Владата продолжувате да го градите проектот Скопје 2014. Овој проект не претрпел ни една измена со ниту еден ребаланс туку средствата за истиот и понатаму се зголемуваат. Овој проект кој што е моноетнички  и има само една смисла тоа е подгревање на тензии, меѓуетнички тензии во државата и компликации со соседите и зулумот на оваа Влада нема крај. 
Министре, со вашиот партнер во Владата успеавте и оној мал бизнис во градовите со мнозинство Албанци, да го уништите, со тоа што успеавте да ги затворите стотици продавници, или дуќани во Тетово, Гостивар, Кичево, со тоа што ги казнивте со високи глоби и подоцна со рекетирање на истите. Знаеме дека во Предлог буџетот за 2012 година вие сте испланирале од глобите и таксите да соберете 108 милиони евра. Вашиот албански партнер сигурно ќе ви даде доверба оваа проекција вие да ја исполните до крај меѓутоа воглавно од компаниите кои што се сопственици Албанци. Ова немам потреба да го сторите и доколку сакате и во практика да се уверите, дојдете еден ден од Маврово до Скопје, ќе видите колку пунктови полицијата ги контролира граѓаните. И на крај, Ввладата Груевски Ахмети стои над бајонет. Бизмарк рекол дека бајонетот може да се употреби за многу работи, меѓутоа не може да се седне  врз него. Благодарам. 

Трајко Вељаноски: Благодарам. 

Колеги пратеници, има 19 пратеници пријавено за реплика. Ќе продолжиме со работа и после 14 часот до завршување со репликантите, а потоа ќе дадеме пауза. 

Прв за реплика е господинот Горан Сугаревски, повелете. 

Горан Сугаревски:  Благодарам претседателе. 

Почитуван колега, во образложението кое што го даде министерот Ставрески по однос на интерпелацијата спомна еден интресен податок, а тоа е дека еден од параметрите по кој што се мери економската состојба во државата е стапката на вработеност. Во тој дел само малку е нафрлено, спомнаа дека во периодот од кога е ВМРО ДПМНЕ на власт значи од над 350 илјади невработени евидентирани тогаш, сега се намалени на 275 илјади лица. Ме интересира дали во оваие 75 илјади бидејќи министерот не кажа колку од тие 75 илјади лица кои што се вработиле, каде се вработиле, дали станува збор за јавната администрација, колку лица се по Рамковен договор кои што земаат плата, а не одат на работа, и колку лица од овие 75 илјади се вработени во реалниот сектор. 

Почитуван колега тоа и сакав да ве прашам, дали станува збор, колкул фирми, или компании се отворени во вашиот регион и колку лица од овие 75 илјади кои што ги спомна министерот се направени? Затоа што од овие 75 илјади не слушнавме дали станува збор за вработување во фабриките и фирмите кои што во овие 4 години ВМРО ДПМНЕ ги отвори. Исто така, нелогично е за мене средствата во Фондот за пензиско и инвалидско осигурување и средствата во Фондот за здравство да бидат намалени, а имаме драстично зголемување на бројот на лица кои што се вработени во изминатиот период. Министерот не кажа, може би вие знаете, јас не знам колку точно лица во изминатата година, или година ипол се избришани од Агенцијата за вработување. Мислам дека на вештачки начин е намалена оваа невработеност во Република Македонија. не станува збор дека 75 илјади лица се вработиле по некаков основ. Сведоци бевме и по Заводот за статистика и кон извештаите кои што секојдневно ги читаме дека најголем дел од овие 75 илјади лица, се избришани од евиенцијата. Далеку од тоа дека ВМРО ДПМНЕ во изминативе 6 години отвори фабрики, бидејќи не ни кажуваат кои фабрики ги отвори за да се вработат 75 илјади луѓе. Благодарам. 

Трајко Вељаноски: Благодарам. 

Контра реплика има господинот Газменд Алији, повелете. 

Газменд Алији: Благодарам претседателе. 

Благодарам колега. Мислам дека има вработувања и тоа во адмиистрацијата, меѓутоа, тоа се воглавно вработувања на Македонци. Албанците се вработуваат преку Охридски рамковен договор и сите седат дома, ги добиваат платите, немаат ниту ден работно искуство. Утре иако се сите нови млади кадри сепак, седат дома без работно искуство во својата професија. Со ова можеби ДУИ мисли дека прави добро. Меѓутоа, јас гарантирам дека со ова всушност прави голема грешка. 

Што се однесува на Охридски рамковен договор, мислам дека и таму се намалени средства од буџетот и следните години сигурно од ден на ден ќе се намалуваат уште повеќе и ќе дојдат на нула. Благодарам. 

Трајко Вељаноски: Благодарам. 

Реплика има Силвана Бонева, повелете. 

Силвана Бонева:  Благодарам претседателе. 

Почитуван колега, имавте пупулистички говор за анимирање на вашето членство, меѓутоа и за поттикнување на национализам, не знам колку сте свесни за тоа, бидејќи велите дека буџетот го полнат со 30% Албанците, а добиваат 4%. И велите дека се се крати на штета на Албанците. Како почитуван колега вие го пресметавте тоа? Дали броите колку Албанци поминуваат по патиштата кои што се градат не само онаму каде што живеат Албанците, туку и во другите делови од земјата. Дали изброивте колку млади луѓе одат на училиште кои што не се искучиво, значи таму, каде што школите не се само со деца од албанско етничко потекло туку и во другите училишта па да знаете дали задолжителното, основното и средо образование не е еднакво и не се делат пари еднакво и за децата Албанци и за децата Роми, туку се делат пари еднакво за сите деца штом е задолжително средно образование, се реконструираат училиштата за сите деца во оваа земја. Дали почитуван колега сакате да кажете дека 500-тини милиони евра кои што се одделени во овие години додека е оваа власт во земјоделието дека албанското население во државата не зема пари за субвенции. Дали сакате да кажете дека не аплицираат и не земаат пари за субвенции, не се делат пари од уџетот на граѓаните од албанско етничко потекло. Дали сакате да кажете дека апаратуата која што се купи во здравството и која што е огромна во вредност од 100 милиони евра не ја користат албанските граѓани во Република Македонија, односно Албанците, односно од албанско-етничко потекло македонски граѓани, 12 компјутерски томографи кои што спасуваат илјадници животи не се за албанците, 5-те ангеографи, 40-те гинеколошки еха, 14 еха за радиологија, понатаму 32 инкубатори за новородени деца. Значи нема да ги користат Албанците туку сето тоа што се прави се се прави за Македонците. Сакате да кажете дека и зголемувањето на пензиите е само за Македонците, не е и за Албанците, зголемувањето на платите на држѓавните и јавните службеници се прави само за Македонците, а не за Албанците, сметате дека проектот Скопје 2014 година во тие згради ќе работат само Македонци не и Албанци и други припадници на етничките заедници и вие сето тоа го одделивте во проценти и рековте од 30% што даваат Албанците, само 4% добиваат. Мислам дека тотално нелогична е вашата дискусија и на тој начин не смеете да зборувате во Парламнтот на Република Македонија, бидејќи поттикнувате национализам. 

Трајко Вељаноски: Благодарам. 

Контра реплика има господинот Газменд Алији, повелете. 

Газменд Алији:  Благодарам претседателе. 

Госпоѓа Бонева јас мислев дека вие знаете нешто, меѓутоа се чини сте паднале од марс. Емитирате дека сте паднале од марс. Јас ќе ви кажам во 2011 година во УЈП во Тетово се собрани 70 милиони евра ДДВ. Ете го министерот тука, прашајте го. Во Битола 80 милиони. Тетово нема вода за пиење и Гостивар нема вода за пиење. Ние говориме за елементарни услови за вода, канализација и пат, а  ти говориш за опера, споменик. Значи, тука е проблемот. Проблемот е многу голем. Ние говориме за суштински работи, вие говорите за опера, балет. Може да говориме. 

Трајко Вељаноски: Благодарам. 

Реплика има господинот Антонио Милошоски, повелете. 

Антонио Милошоски. Благодарам претседателе. 

Почитуван колега Алији. Би сакал да ви дадам една куса реплика. Најпрвин околу вашата етнизација на буџетот. Сметам дека ниту имате било какви факти освен желбата да се направи раздор и по таа основа. Да ги делиме сега и даночните обврзници покрај сите поделби во оваа држава, сега и даночните обврзници треба да ги делиме на даночни обврзници по национална, партиска, политичка или не знам каква основа. Сметам дека тоа е најголемата грешка и најпогрешниот политички концепт што може да се направи во однос на една буџетска дискусија. 

Втората работа, доколку бевтеј доблесен и немавте толку кратко паметење ќе споменевте дека ДПА беше дел од Владата на Република Македонија кога министер за финансии беше сеуште министерот Трајко Славески, но беше дел од Владата министерот Ставрески. И кога 2006-2007-2008 година пред да заминете од Владата, Владата ги направи најдобрите економски резултати. Зарем тогаш не беше буџетот ваков, зарем тогаш не беше даночниот приход поинаков, зарем тогаш не беа правилата исти. Се гледа дека вашата дискусија е базирана единствено само на фактот што ДПА денеска е во опозиција. ДПА кога еше во власт, тогаш имаше најдобри зборови за буџетот, најдобри зборови за Рамковниот договор, најдобри зборови за економската политика, најдобри зборови за рамните даноци, најдобри пофалби за субвенциите во земјоделието. А сега, очигледно е дека се настапува контра на секој предлог, на секоја дискусија се само заради фактот што гласачите на избори одлучиле на некого да му дадат доверба, а на некого да му ја одземат довербата. И сметам дека ако сте на ова мислење, тогаш на вас е да одлучите, дали подобри министри за финансии ви беа Јане Миљовски од СДСМ, ако сметате дека имале подобри перформанси од министерот Ставрески, тогаш бидете и понатаму во коалиција со СДСМ. Ако сметате дека подобри министри биле Никола Поповски, Петар Гошев, Таќи Фити од СДСМ, тогаш следете го тој концепт, препишете го во вашата програма на ДПА и бидете и една коалиција која што ќе застапува исти финансиски политики. Ако мислите пак дека подобар министер беше на времето Џевдет Хајредини и со самото тоа се демантирате дека Албанците немале никаква улога во Министерството за финансии во креирањето на финансиските политики, тогаш земете го како експерт, стручњак, или политички ангажирајте го Џевдет Хајредини и нека биде тоа ваша политика на ДПА. За нас е важно што во однос на сите параметри, по однос на инвестициите, по однос на фискалната дисциплина, по однос на буџетскиот дефицит и по однос на порастот на вработеноста дека ВМРО ДПМНЕ и Министерството за финансии и оваа Влада имаат подобри резултати. Тоа треба да биде главната порака и за Македонците и за Албанците. 

Трајко Вељаноски: Благодарам. 

Контра реплика има господинот Газменд Алији, повелете. 

Газменд Алији: Благодарам претседателе. 

Господине Милошоски, оваа поделба што рековте вие дека ние ја правиме и не обвинувате за тој период дека некогаш било добро. Јас само сакав нешто да ви кажам господине Милошоски. Видете ги оние проекти од 2006 година, 2008 година и до ден денес ги имате истите проекти, Театарот во Скопје, Тетатарот во Тетово, Библиотеката во Тетово, Конзеваторскиот центар во Гостивар, патот Арачиново Липково - Куманово. Сите тие проекти се проекти кои што ги има изготвено ДПА. И попусто ви е кога говорите дека ние во тој период не сме биле ефективни. Вистина е што имате сега? Имате период во кој што истите проекти само ги ставате од едно место во друго место. Господине Милошоски, ние не ја правиме поделбата. Поделбата јај правите вие. Вие го создавате јазот. Доколку се инвестира во едно место, а на друго место не се инвестира, поминете ја реката Вардар и ќе видите. 

Трајко Вељаноски: Благодарам. 

Реплика има госпоѓа Благородна Дулиќ, повелете. 

Благородна Дулиќ:  Благодарам претседателе. 

Значи кога дискутираме за функционирање на Министерството за финансии и воопшто на Владата, мислам дека е јасно дека истото функционира на територијата на цела Македонија, дека немаме посебно региони, меѓутоа никде немаме чиста средина па да кажеме Тетово и Гостивар биле дискриминирани. Дали таму колега не живеат и Македонци и други структури на населението. Значи ли тоа дека со тоа што еве по ваше мислење се казнувате вие и ги казнуваме и Македонците и другите жители што живеат таму. Многу е погрешно и опасно при ситуација навистина не сте прошетале во Источна Македонија да видите  жителите каде што претежно се Македонци на какви се непогоди се изложени. Ако само поминеме од Скопје до Гостивар по патот и видиме какви згради, какви индустриски објекти се изградени, што се е направено, Мала Речица и Тетово се споени. Малте не се споени и Гостивар и Тетово. Со кои пари, со кои благодети, на кој начин тие луѓе постигнаа токлу да се направи? Мислам дека навистина не е фер да велите дека при Рамковното вработување на Албанците посебно во најголем број дека не е направено ништо заради тоа што токму тие млади луѓе им е дадена шанса и сега со прераспоредување по Министерствата затоа што е направена шема каде има повеќе вработени а каде помалку ќе дојде до израз нивната  способност, а како ќе се покажат во работењето тоа е веќе нивна работа бидејќи има строги критериуми за тоа да си го задржат своето место треба да покажат и успех во работата. Според тоа колеги, немој да правиме поделби онаму каде што нема потреба тоа да го сториме. Да дискутираме за успешноста или неуспешноста  на министерот за финансии што ни е тема на денешната седница, а не да фокусираме и да одиме на некои други теми. Благодарам. 

Трајко Вељаноски: Благодарам. 

Господинот Алији Газменд има контра реплика, повелете. 

Газменд Алији: Благодарам претседателе. 

Госпоѓа Дулиќ   сигурно немаше потреба вие да земете збор, меѓутоа бидејќи земавте збор, сигурно се обидовте нешто да кажете, ама немате доволно информации. 

Ќе ви кажам Гостивар и Тетово имаат над 350 илјади жители, од кли што 80-90% се Албанци. Тие денес немаат вода госпоѓо Дулиќ. Тие немаат луксуз, не градат споменици, тие бараат вода за пиење. Дали знаете дека со ова и Уставот на Република Македонија го прекршувате. Немаме вода за пиење. Даноците ги плаќаме, а како ни се враќаат тие даноци, на овој начин. Ова е дискриминација. 

Вие секогаш велите многу вие од ДПА за маркетинг ги употребувате овие работи. Не. Ова е дискриминација со рогови. Благодарам. 

Трајко Вељаноски: Благодарам. 

Кузмановска Лилјана има реплика, повелете. 

Лилјана Кузмановска: Благодарам почитуван претседателе. 

Почитуван колега, денешната дискусија навистина требаше да си ја чувате кога ќе разговараме за ребалансот, не беше теме за интерпелација на министерот, затоа што кога и се разговара за интерепелација на министерот треба да се земат во предвид неколку факти и тогаш се дискутира. 

Доколку почитуван колега имавме армија на отпуштени луѓе од работа, како што тоа го прават многу европски земји каде што имаме должничка криза. Доколку имаме  намалени плати и пензии почитуван колега, меѓутоа вашата дискусија од аспект на воведување на еден критичен момент, да не речам, на оваа дискусија околу тоа дека буџетот треба да го гледаме од ваков национален аспект, навистина не држи. 

Почитуван колега, трите параметри кои се многу важни за тоа да можеме и да извршиме една квалификација дали треба министерот да си замине од Владата се всушност расход на БДП, вкупните странски инвестиции и вработеноста, односно процентот на невработеност. Бидејќи сите овие три параметри во изминатите години се разбира единствено во 2009 година кога беше негативен, сите се проценти кои се движат по нагорна линија и знаете во споредба со сите други европски земји сме 4-та земја рангирана по растот на БДП. Стапката на невработеност почитуван колеге стапка која во изминатиот период е 38%, се намали на    32%. И онаа тема за која вие сакавте на вашето гласачко тело да им дадете образложение дека не се гледа за одредени општини каде што има албанско население, јас ќе ве демантирам. 
Почитуван колега на Комисијата за финансирање и буџет ние имаме дискутирано што е направено во областа на образованието во Тетово, Гостивар и сите други општини каде живее албанско население. Во Гостивар со новиот проект ќе се гради пат од 7 км од Тунчевиште до Чегране, од Форино до Чегране. Тоа се патни правци кои вие ги знаете и што значат живот во тој дел.

Она што сакате да го наметнете дека нема водовод во одделни села, да ви кажам дека и во многу македонски села се трудиме дел по дел да ги реализираме проектите затоа што години наназад тие не биле реализирани. За тоа се кредитите од КФ Банката, затоа е она што го прави Владата за да можат сите тие средини да се ревитализираат. Благодарам. 

Трајко Вељаноски: Благодарам. 

Контра реплика има господинот Газменд Алији, повелете.

Газменд Алији: Благодарам.

Госпоѓо Лилјана, кога ве гледам многу ми е жал што морам со вас да реплицирам затоа што во последно време вие имате улога на адвокат, ги менувате улогите. Погледнете лево, каде ви се колегите од коалицијата? Тие не се тука затоа што немаат аргументи како да се одбранат. Говорам за ДУИ. Тоа е вистината за која ние говориме, а за жал вие имате улога на нивни адвокат. И тие некогаш ве бранат вас и така заеднички си се браните едни со други.

Кога се говори за невработеноста, дојдете и видете во тетовскиот и гостиварскиот регион и општините околу, Неготино, Брвеница, ќе видите колку има невработени. Немојте да мислите дека ние не знаеме која е развојната компонента. И ние ја познаваме економијата, а ако не ја познаваме имаме економски експерти и таму знаеме како треба. Меѓутоа тука всушност се прави дискриминација.

Трајко Вељаноски: Благодарам. 

Реплика има госпоѓица Ане Лашкоска, повелете.

Ане Лашкоска: Благодарам.

Почитуван колега, денес во вашето излагање вие зборувавте за македонски и за албански буџет. Мислам дека е крајно време да се стави крај на овие поделби. Ни буџетот ниту пак проектите кои ги сработи оваа Влада се македонски или албански или на било која друга националност. Сите тие се на граѓаните на Република Македонија, без оглед на која националност припаѓаат. Но, сепак во мојата реплика јас ќе се задржам на точката што денес ја имаме на дневен ред.

Економскиот раст и одржувањето на макро економската стабилност беа, а и во иднина ќе останат главни приоритети на Владата на ВМРО-ДПМНЕ и на коалиционите партнери. За разлика од други ВМРО-ДПМНЕ секогаш настапува искрено пред граѓаните на Република Македонија. Свесни сме дека кризата се почувствува и во нашата држава, меѓутоа Владата на Република Македонија, Министерството за финансии со низа мерки што ги презема придонесе нашата држава успешно да се спротивстави како на светската економска криза така и на должничката економска криза која и ден денес уште ја чувствуваме. Со намалувањето на даноците Владата го стимулира бизнисот, ја намалува сивата економија и позитивно влијае на конкурентноста на македонското стопанство. Мораме да кажеме дека откако е дојдена оваа Влада зголемени се платите на вработените во јавниот сектор, без разлика на која националност припаѓаат и тоа за разлика од 2006 година до денес платите во јавниот сектор се зголемени за 61%. Како и досега Владата продолжува со издвојување на буџетски средства за зголемување на социјалната помош како и обезбедување и зголемување на сите останати надоместоци за најранливите групи на граѓаните на Република Македонија. И понатаму продолжуваме со купување на најсовремена опрема во здравството. Оваа Влада значително внимание посветува и на развојот на земјоделието во Република Македонија а и во иднина ќе продолжиме со поддршка на земјоделието. Средствата предвидени за субвенции остануваат во Буџетот односно субвенциите за земјоделието во 2012 година ќе бидат доделени во вредност од 130 милиони евра.

Почитуван колега и во оваа година продолжуваме со вложување во образованието, во инфраструктурата, здравството, земјоделието итн.

Трајко Вељаноски: Благодарам. 

Контра реплика има господинот Газменд Алији, повелете.

Газменд Алији: Благодарам.

Госпоѓо Лашкоска јас сакам да ве прашам дали знаете дека во општина Липково има 95% невработени.

Второ, колку инвестиции има направено оваа Влада во општина Липково.

Трајко Вељаноски: Благодарам. 

Следен за реплика е господинот Владимир Ѓорчев не е тука.

Реплика има госпоѓа Карапетрова Светлана, повелете.

Светлана Карапетрова: Благодарам. 

Јас мислам дека имам полно право да разговарам на оваа тема денес и да му реплицирам на колегата бидејќи состојбите не се баш така како што тој ги изнесе.

Во однос на образованието, во Тетово се гради нова зграда за Економскиот и Правниот факултет која ќе почне да се користи од наредната учебна година. Сите проекти за образованието, како за сите граѓани на Република Македонија, за ученици и студенти, исто така ги користат и учениците и студентите албанци. Јас работев во едно училиште кое имаше три наставни јазици со сите привилегии за бесплатни учебници, бесплатен превоз и сите други пропратни проекти кои Владата ги овозможува за сите граѓани во нашата држава.

Зборувате за здравството и да ви кажам дека во однос на условите за работа е најдобра болница во Република Македонија, тоа го потврди нашиот министер со правење контрола на нашата болница и најискрено се произнесе во однос на сите услови што ги има нашата болница, условите што ги користат нашите граѓани, бидејќи има капацитет како просторен така и со опрема и кадар за да ги задоволи потребите на нашите граѓани.

Во однос на технолошко индустриската зона напоменавте дека ништо не се вложува во Тетово. Не е така. Има заинтересирано две компании за градба и управување со зоната преку јавно приватно партнерство, едната е од Норвешка, другата е од Турција. Првата фаза веќе е помината, при крај е и втората фаза. Тетово е подрачје кое нуди капацитет на работна сила, бидејќи во нашиот град има два универзитети, што е за почитување и сите граѓани, без разлика дали се Македонци или Албанци се школуваат на овие два универзитети и имаме можност да аплицираме за работни места кои се поквалитетни, меѓу кои се Правниот, Економскиот. Околу информатиката се што е потребно на пазарот во Тетово го имаме како работна сила.
Околу инвестициските зони сакам уште нешто да напоменам. Не се работи само за Тетово туку и во Кичево пред еден месец е отворен тендер за изградба на нова индустриска зона во подготвителна фаза е. Така што целиот регион, заедно со Струга, бидејќи и таму веќе е отпочнат проектот за индустриска зона, целиот овој регион ќе биде покриен и не се прави селекција во вложување и во барање на инвеститори ниту за Источна ниту за Западна Македонија, туку подеднакво за сите граѓани каде Владата има можност да ги насочи инвеститорите од странство.

Во однос на патиштата, знаете дека се гради патот Тетово-Јажинце што е добар проект, ќе се отвори новиот пат Тетево-Призрен, патот преку Боговиње-Пирок за Гостивар.

Значи во целото излагање сакам да ве демантирам, внесовте големи невистини. Треба да сме горди што сме таму и таму живееме, а за разлика од Источна Македонија, ако ја видите таму инфраструктурата, ќе видите во каква состојба се наоѓа. Затоа сметам дека треба да се извините на колешката бидејќи рековте дека е адвокат. Таа има полно право да говори за сите проекти во Тетово. Благодарам. 

Контра реплика има господинот Газменд Алији, повелете.

Газменд Алији: Благодарам.

Мислам дека госпоѓа Карапетрова треба два пати да се извини затоа што цело време само лаже. Не е вистина тоа што го зборува госпоѓа Карапетрова. Таа знае дека студентите во Штип добиваат шест пати повеќе отколку студентите во Тетово средства од Буџетот.

Понатаму кога зборувате за инфраструктура, од 2006 година тој патен правец се уште не е завршен проектот за него. Мислите дека со тоа што вие го кажувате ќе ја убедите јавноста во Македонија дека оваа Владата работи за Тетово?

Рековте за училиштата, а во училиштата се сменети само прозорците и влезните врати. Ниту еден нов објект нема за Албанците во овој Предлог буџет.

Трајко Вељаноски: Благодарам. 

Реплика има господинот Трајчо Димков, повелете.

Трајчо Димков: Благодарам.

Почитуван колега искрено да ви кажам немаше потреба од оваа интерпелација. Меѓутоа, добро е што ја иницира СДСМ за да се потсетиме за некои постигнувања на Владата.

Очекував дека вие како и СДСМ ќе му се заблагодарите на министерот за финансии и ќе му честитате за се она што направи и како се справува во овој период.

Искрено да ви кажам и вие паднавте на тактиката на СДСМ да се вклучите во една ваква расправа. Тоа е сега тактички. Пред еден месец министерката за внатрешни работи, сега Зоран ставрески и сега не знам кој ќе биде следниот за интерпелација.

Јас би сакал да кажам неколку работи во делот на спортот, досега никој не ги спомна вложувањата дека тие не се само на една страна туку во овој период во сите градови подеднакво се вложува, вклучувајќи ги спортските сали, фудбалските и тениските игралишта, салата Борис Трајковски и Арената Филип Втори. Би се задржал на последните две. Јас едно време спортував, се движев низ светот и сонував еден ден да настапам во сала како што е Борис Трајковски. Настапувавме во сали каде немаше никакви услови. Сега кога доаѓаат колеги и пријатели и ја гледаат ситуацијата, гледаат евидентен напредок и тоа секаде низ републиката.

Кога зборуваме за Арената Филип Втори, на сон не ми доаѓаше дека ние ќе имаме Вембли стадион, нешто што можеби сите сме го сонувале како деца, сега го имаме и тоа, а да не зборувам за 500-те стипендии што ги дава за млади спортисти до 20 години, понатаму за спортистите кои постигнале високи спортски резултати, пензиите и платите што им се даваат. Значи не е во ред така да се изразувате, бидејќи огромни се вложувањата во сите сегменти. Тоа што рековте вложувања во еден или друг регион, тоа не држи вода.

Уште еден момент за Универзитетот Гоце Делчев во Штип добро работи, добро се менаџира, а тоа е затоа што има интегрирана форма на функционирање. Универзитетот ја движи работата преку својот сенат, а сите други универзитети си имаат факултети кои посебно си водат сметка за обезбедување, за набавки итн, што ги прави уште поскапи. Можете да ги проверите документите дека Универзитетот Гоце Делчев има помалку средства а е еден од поуспешните и по број и по квалитет, а се наметнува да биде и број 1 во Република Македонија.

Трајко Вељаноски: Благодарам. 

Контра реплика има господинот Газменд Алији, повелете.

Газменд Алији: Благодарам.

За да се заблагорадиме за овој буџет имаме други луѓе, тие му се заблагодаруваат на министерот за овој буџет, моментално не се тука, но сигурно не гледаат преку телевизија.

Второ, кога ние говориме не говориме за последните 6 години. Проектот за салите бил проект на ДПА. Сега говориме за 2008-2012 година.

Жалам колега што говорите за некои работи, јас сакам за една работа да ви кажам. Можеби се сеќавате на предметот, случајот Јакупи каратист од Гостивар кој четири пати беше балкански пампион, два пати европски, еднаш медитерански, а вие како пратеник и спортист ме интересира што сте направиле до сега за него, затоа што често пати сакате да зборувате за спортот. Тука нема дискриминација? Благодарам. 

Трајко Вељаноски: Благодарам. 

Реплика има госпоѓа Лилјана Затуроска, повелете.

Лилјана Затуроска: Благодарам.

Почитуван колега, искрено, разочарувачки и неочекувано, не барем од актуелен пратеник во своето излагање да пласира теза дека Буџетот на Република Македонија во иднина ќе треба да се проектира врз база на етнички критериум. Искрено, многу омаловажувачки и деградирачки не за македонските граѓани туку деградирачки за останатите етнички заедници кои живеат во нашата земја и кои се и ваши и мои сограѓани, кои подеднакво со вас и мене партиципираат во општествениот живот. Но тие останати граѓани во вашето излагање ги навредувате, бидејќи според вас Буџетот на Република Македонија треба да се проектира врз основа на тоа колку партиципираат Македонците и колку Албанците во полнењето на буџетската каса.

Почитуван колега буџетот во секоја земја вклучувајки ја и нашата земја се изработува врз основа на економски параметри, врз основа на анализи, статистички податоци и истиот е наменет за задоволување на потребите и барањата на сите граѓани на нашата земја. Но на крајот на краиштата и не очекував од ваша страна да излезете пред македонската јавност и да го пофалите начинот на кој се води економската политика во државата. Тоа што вие немате доблест да го истакнете од собраниската говорница, тоа го прават и не се стеснуваат јавно да го изнесат и да го пофалат, да ни дадат поттик за уште поголеми успеси во иднина, реномираните меѓународни фактори со конкретни показатели кои се базираат на реалните ситуации во земјата и истите произлегуваат не од неработење, туку од максимална посветеност и макотрпно работење во сферата на економијата. Признанието од меѓународните фактори и секако од граѓаните без разлика на етничка припадност кои веруваат во способноста и професионалноста во оваа гарнитура е и повеќе од доволен показател за нас а вие ако соберете храброст за тоа што треба да го направите денес е да се извините од оваа собраниска говорница за сите омаловажувања што ги изнесовте за етничките заедници што живеат во нашата земја. Благодарам. 

Трајко Вељаноски: Благодарам. 

Контра реплика има господинот Газменд Алији, повелете.

Газменд Алији: Благодарам.

Госпоѓа Затуроска овие муабети слободно можете да ги правите со вашите колеги од левата страна кога ќе дојдат и нив да им продавате вакви разговори. Со нас нема палаври туку има работа. Со нас има само професионална поделба на сите работи. Така треба да одат работите во оваа држава, а не со празни разговори.

Трајко Вељаноски: Благодарам. 

Реплика има госпоѓа Весна Пемова, повелете.

Весна Пемова: Благодарам.

Почитуван колега Буџетот на Република Македонија е наменет подеднакво за сите граѓани на Република Македонија и затоа сметам дека вашата констатација дека 40% од Буџетот на Република Македонија го полнат Албанците, а од него користат само 4% и дека сега со Ребалансот на буџетот тој процент ќе се намали на 2%, не ви е издржано. Денес не зборуваме ни за ребаланс на буџетот туку за тоа ќе зборуваме подоцна. Денес на дневен ред ја имаме интерпелацијата на министерот за финансии кој во своето излагање зборуваше за севкупната буџетска политика на Владата на Република Македонија изнесувајќи бројни показатели кои упатуваат на тоа дека вашето укажување не е во ред. Не можете да кажете дека нема реновирање на училишта каде учат ученици Албанци или нема апаратура за болниците во Тетово, во Гостивар, Кичево или дека нема субвенции за земјоделците Албанци или нема покачување на плати за Албанците што работат во администрација или пензии за пензионерите Албанци, или нема изградба на инфраструктурни проекти во деловите каде мнозинство од населението е од албанско етничко потекло. Не е добро да се делат граѓантие на Република Македонија на начин на кој вие го правите тоа, а министерот Зоран Ставрески е министер за финансии на сите граѓани на Република Македонија, како што е и Владата на Република Македонија е Влада на сите граѓани во Република Македонија.

Трајко Вељаноски: Благодарам. 

Господинот Газменд Алији има контра реплика, повелете.

Газменд Алији: Благодарам. 

Госпоѓо Пемова, пред малку погрешив, овие 4% всушност не беа за култура, сега ќе ви кажам колку е за култура. Тие 4% беа за капитални инвестиции, а за култура се следниве 3.365.758.000 денари или пак во проценти 98,07% одат за македонската култура, а за албанската кулура имаме само 1,03%. Се извинувам, не 4 туку 1%.

Трајко Вељаноски: Господинот Панче Орцев има реплика, повелете.

Панче Орцев: Почитуван колега Газменд, со едно можам да се согласам во вашата дискусија, а тоа е  дека Буџетот навистина е дискриминаторски, посебно за одредени делови, региони или градови во Република Македонија. Во 21 век навитина е жално кога ќе слушнеме дека во Гостивар и Тетово нема едноставна потреба на секој граѓанин, а тоа е питка вода за пиење на граѓаните кои живеат во тие општини. Се јавив за реплика да ви го кажам примерот за општина Струмица, која исто така е дискриминирана од Буџетот и сите проекти кои произлегуваат од Буџетот на Република Македонија. Едноставно треба да тргнете и да стигнете до Струмица и кога ќе дојдете на 15, 20 км од Струмица, кога ќе дојдете на патот што е изграден пред 100 години, пат од коцки, ќе ви биде доволно да заклучите дека оваа општина е дискриминирана од оваа Влада. Истото важи дека оваа општина е дискриминирана од оваа Влада на политичка основа, односно дискриминирана е поради тоа што со неа упуравува СДСМ како и во општините Куманово и Охрид и неколку други во Република Македонија. 

За целиот период од 6 години колега Газменд оваа Влада не успеа да изгради ни 10 км обичен асфалтен пат иако се надевавме бидејќи министерот Ставрески беше носител во ИЕ број 4 и таму во Струмица на неколку пати на гласачи кои гласаа за него им велеше дека ќе го направи тој обичен пат од коцка, тој не успеа или не сакаше да го направи токму поради тоа што се работеше за општина Струмица управувана од СДСМ.

Второ, со гасификацијата беше блокирана општина Струмица од Министерство за финансии и директно од министерот Ставрески, тоа е друга приказна, при што општина Струмица сакаше да се задолжи во Светската банка за кредитот кој сега повторно го земаме за подобрување на општинските услови за изградба на мрежа на гасоводот во самата општина, но Министерство за финансии иако сите релевантни институции кажаа дека таа е кредитоспособна, има кредитен рејтинг и може да се задолжи, не ни дозволи, односно Министерство за финансии не ни даде одобрение за задолжување. Струмица е пример како се дискиминираат преку Буџетот, преку проектите и разни други форми сите општини каде што не владее ВМРО-ДПМНЕ и ДУИ. 

Трајко Вељаноски: Благодарам. 

Госпоѓа Демири Креци Фламуре има реплика, повелете.

Фламуре Демири Креци: Благодарам. 

Почитуван колега Газменд, гледам дека кај колегите Македонци се зголемува револтот и видно е тоа според нивните реакции, кога се забележува дека се демаскира тоа штое вистина. А каков револт ќе имаме ние Албанците за оваа неправда која ни се нанесува и која ја чувствуваме на грб, посебно ќе се задржам на економската дискриминација која ја истакнавте и вие, дискриминација која се прави на Албанците со првиот ребалнс на Буџетот за 2012 година.

Спомнавте со овој ребаланс колку се намалени средствата на нас Албанците, средства кои беа предвидени со Буџетот, но јас ќе ве дополнам со бројки бидејќи вие ги кажавте процентите. Вие рековте дека со ребалансот што го предложи Владата на ДУТ се намали од Буџетот за 50%. Да тоа е вистина и тоа за 750 илјади евра. овој факт уште повеќе ја продлабочува дискриминацијата на високото образование, но сепак не се заобиколува и дискриминацијата на буџетските средства во основното и средното образование. 

Исто така, ќе се задржам и на Министерствто за култура. Вие истакнавте дека има неколку скратувања и тоа на Тетовската бибилиотека, каде што финансиските средства се намалуваат за 50% или пак за 65 илјади евра, за Тетовската библиотека истакнавте дека финансиските средства од ребалансот се скратуваат за 50%, јас ќе ве дополнам дека за 243 илјади евра се скратуваат средствата. Ако одиме понатаму, Дирекцијата за заштита на духовното наследство, можеби немавте време со ребалансот на Паско Кузман му се доделуваат 2 милиони евра, со овој ребаланс се доделуваат и дополнителни средства од 1,1 милион евра, а ова го истакнува и госпоѓата министер за култура и е факт кој не смеете да го заборавите дека на Музејот на ВМРО му се доделуваат 2 милиони евра, а на Музејот албанската азбука му се доделуваат 21 илјада евра. И некој ќе ми каже дека нема дискриминација? Не почитувани колеги, исто така со овој ребаланс имаме една нова буџетска ставка каде што се издвојуваат околу 200 илјади евра и тоа во Министерството за транспорт и врски за градење на мостови во Македонија и сигурно овие средства се всушност повлечени од патниот правец Липково-Арачиново-Скопје и ќе се изгради патот до Битола кој се планира со ребалансот. 

Трајко Вељаноски: Благодарам. 

Господинот Диме Маџовски има реплика, повелете.

Диме Маџовски: Благодарам.

Почитуван колега Газменд Алији, мојата реплика се однесува на повеќе делови од вашето излагање. Како прво, не можам да се согласам со вашето мислење дека се води дискриминаторска политика врз Албанците во Република Македонија. Сметам дека оваа ваша изјава е за дневно политички потреби и повеќе не би ја коментирал, меѓутоа, верувам дека никој од колегите нема да се согласи со таа ваша изјава. 

Кажавте дека во основните училишта не е направено ништо, меѓутоа, ќе ве демантирам во оваа ваша изјава. Во сите основни училишта, како и во средните училишта, без разлика дали учат ученици Македонци, Албанци, Турци, Срби, Роми или од други заедници се влезени одредени проекти и во истите се реализирани повеќе проекти, како реновирање и изградба на  нови училишта. На пример, во одредени училишта е извршена санација на санитарните чворови, санација на столаријата односно промена на прозорци и врати на училиштата и слично. Со проектот бесплатни учебници се опфатени сите ученици без разлика на нивното етничко потекло. Исто така, се реализираше проектот Компјутер за секој ученик, бесплатен превоз за учениците во основно и средно образование, изградбата на спортски сали, тениски и ракометни игралишта, сето тоа во функција на сите ученици, на сите граѓани без разлика на нивното етничко потекло или било кое друго потекло. 

Говоревте и за здравството, но сепак ќе ве потсетам на проектот на Владата вреден повеќе од 100 милиони евра за набавска на софистицирана медицинска опрема, изградба и реновирање на амбуланти е за сите граѓани на Република Македонија. 

Затоа сметам дека не треба да зборуваме за поделби, туку треба да се свртиме и да го гледаме заедништвото, заедничкиот соживот и заеднички да ја градиме иднината. Благодарам. 

Трајко Вељаноски: Благодарам. 

Господинот Газменд Алији има контра реплика, повелете.

Газменд Алији: Благодарам. 

На почитуваниот колега сакав само една споредба да му направам и тоа со средните училишта во Куманово. Во школскиот објект каде што учат децата Македонци има 1100 ученици, учат во 44 паралелки, но во средното училиште на албански јазик има 1200 ученици кои учат во 34 паралелки и тоа во стар објект, објект без елементарни услови, без ниеден кабинет или лабораторија и средства за учениците. Само тоа сакав да му го кажам на колегата, затоа што тој рече да ги оставиме овие работи на страна и да чекориме напред. Како ќе одиме напред, вака? Треба да се оди напред само доколку сме рамноправни. Благодарам. 

Трајко Вељаноски: Благодарам. 

Госпоѓа Анова Сузана има реплика, повелете.

Сузана Анова: Благодарам. 

Денес во 2012 година реториката што ја употребивте во вашиот говор е неприфатлива и неразумна. Говоревте за Буџетот но заборавивте да напоменете дека говоревте за Буџетот на Република Македонија. Тоа е буџет за сите граѓани на Република Македонија без оглед на тоа од која етничка заедница доаѓаат, а не е буџет само на Албанците и само на Македонците. Како што кажавте, не бил добар за Албанците, бидејќи Буџетот што се издвојува за Албанците процентуално е многу низок. Не знам колкав е тој буџет, до сега го немам видено искрено кажано, но би сакала да ве потсетам на дел од средствата за развој на социјалната политика на срествата што се одвојуваат. Така на пример за многу работи што од сфетата на социјалната политика до сега беа реализирани, пензиите без зголемени за 38%, а најниските за 44%, просечната плата е зголемена за 61%, социјалната помош за 26%, постојаната парична помош за 27,8%. 28% е зголемено правото за парична помош и нега од друго лице, за 78% е зголемена паричната помош за лица до 18 години што биле дете без родители, за 9 пати е зголемена паричната помош за деца без родители, парична подршка за трето родено дете дава државата, парична подршка за 4-то родено дете на секоја мајка која до 18 годишна возраст го чува детето, редовно се школува и доколку по друг основ нема средства за егзистенција добива паричен надомест, еден вид пензија. Потоа, проектите за самовработување, проектите за легализација на станбените објекти и на земјиштето за едно евро, потоа социјалните станови кои се изградени, во кои е инвестирано 51 милион евра.  До 2006 година 260 милиони евра има субвенции во земјоделството, бесплатни учебници условени парични трансфери за децата што одат редовно во училиште, 12 илјади денари годишно. Почитуван колега, овие средства се за сите граѓани и за Албанците. Има разбирање за вашата желба политички да поентирате, но искрено кажано немам разбирање за јазикот на поделба по етничка основа. Тоа е јазикот на уназадувањето. Во минатото многу е вложено во заедничкиот соживот и треба уште повеќе да вложуваме,  а не да го уништуваме сето тоа што до сега го имаме изградено. Затоа, би ве замолила поради ситни политички поени да не го губиме тоа што го има изградено. 

Трајко Вељаноски: Благодарам. 

Господинот Газменд Алији има контра реплика, повелете.

Газменд Алији: Благодарам. 

Госпоѓа Анова, јас два три пати повторив дека ДУИ нема потреба вие да ги застапувате и да бидете адвокат на ДУИ. 

ДУИ го доби легитимитетот од Албанците и денес треба да бидат присутни тука во салата и самиоте да се бранат. Зошто вие ја играте улогата за нив. За мене е тоа несфатливо. Затоа повторно ќе ве замолам, вие да не го браните ДУИ. ДУИ има легитимитет сам треба да се брани. Благодарам. 

Трајко Вељаноски: Благодарам. 

Господинот Милетиќ Драгиша има реплика, повелете.

Драгиша Милетиќ:  Благодарам. 

Почитуван колега Газменд, верувам ова што го говорите е вистина. Но погледнете го само овој наслов, Цвета само криминал и тоа според извештајот на Јавниот обвинител на Република Македонија. Не го рече ова Газменд, не го рече ова Драгиша, еве, е па сега почитувани господа вие го браните министерот, ја браните Владата. Навистина и верувам така е во Тетово, нема вода за пиење, апсолутно сте во право. Од тоа нема поголем злочин и поголема дискриминација. Исто ќе ви го кажам и ова, исто се случува во Скопска Црна Гора, амбуланта Старо Нагоричино, Огњански пат, Ново Село, Љубодраг, Умин дол, да не зборувам, значи точно таму каде што е повеќе српско население. И сега некој ќе каже нема дискриминација. Дискриминација има, Источна Македонија е ваш проблем, јас зборувам за мои браќа. Господа, општина Чучер Сандево денар немате дадено и немојте да зборите дали има или нема дискриминација и не сте таа партија што зборувате дека ги  почитувате подеднакво сите националности и се покажавте. Овој срам на оној гол факелоносец го покривте, ама кој ќе го покрие вашиот срам. Тој срам не се покрива, едноставно ќе бидете  одговорни за тој срам и народот ќе ве казни. 

Зборувате преска за критериуми, имате критериуми за вработување, имате критериуми, имате ли критериум за Влада, има ли критериум за ова Министерство, е тука критериум нема. Скопје 2014, јас ќе ви кажам, секој споменик е преплатен преку 45 пати и поскапо е еден килограм бронза пет пати отколку што го прикажувате. И немојте да ги лажете граѓаните и понатаму продолжувате, нема вода, нема пат. 

Колега Газменд, апсолутно сте во право и не може да ве осуди никој. Благодарам. 

Трајко Вељаноски: Благодарам. 

Господинот Газменд Алији има контра реплика, повелете.

Газменд Алији: Благодарам. 

Јас на крај сакав да привршам со ова покажувајќи уште еднаш дека вистината е на нашата страна затоа што овие бројки кои  што ги кажавме тука заеднички денес се бројки од буџетот на Република Македонија и планирањето на Буџетот за 2012 година и ребалансот кој што утре ќе биде на дневен ред. Повторно стојам до крај на тоа дека Албанците во Македонија се дискриминирани, меѓутоа  и другите не се сомневам. Меѓутоа за ова требаше ДУИ да биде тука присутна и да ни  се спротистави за нејзината политика во последните 4 години на власт.

Трајко Вељаноски: Колеги пратеници тука ја прекинувам седницата, продолжуваме во 15 и 45 минути. 

Благодарам. 

(По паузата)

Трајко Вељаноски: Продолжуваме со работа. 

По редоследот утврден на координација следен за збор и има збор господинот Горан Мисовски, повелете. 

Горан Мисовски: Благодарам претседателе. 

Почитувани колеги прататеници, господине министер за финансии.

Денес расправаме согласно Уставот и Деловникот за ваша политичка одговорност. Сега кога ќе ја вратам расправата по ребалансот на буџетот 100 долари изгубивте, денес гледам ајде тоа што изгубивте 100:0 и изгубивте во расправата за ребалансот на буџетот, ме изненадува вашиот однос кон пратениците вашата дебата. Многу сте тенки во аргументацијата. Пратениците одлучија денес да не ве бранат. Тоа е нивно легитимно право и не е спротивно на Деловникот. Дали истата аргументција во ребаласот ќе ја продолжите и во текот на денешната расправа. Толку сте опседнати од Бранко Црвенковски и од СДСМ па ќе пукнете. Ние расправаме за ваша политичка одговорност, вие за СДСМ и Бранко Црвенковски. Заборавете го тоа.Вие сте на влст, вие сте министер, за вас расправаме. Ајде да видиме дали пратениците на ВМРО ДПМНЕ треба да ви изгласат недоверба денес. Дали пратениците на ВМРО ДПМНЕ денес треба да одлучат Зоран Ставрески не смее понатаму да биде министер за финансии. 

Господине Ставрески госпоѓи и господа пратеници од ВМРО ДПМНЕ. Ова е доктрината на вредности на ВМРО ДПМНЕ. Ајде да видиме дали министерот кој што ја потпишал, ја поддржува оваа доктрина работи според овој ваш партиски документ. 

Господине министре, прво ќе извлечам три тези од оваа доктрина. Велите вака: грижата за иднината на нашите деца и свеста за ограниченоста на рудите богатства ја обврзуваат ВМРО ДПМНЕ да биде партија што суштествено се залага за одржлив развој. 

Грижата за иднината на нашите деца. Три пати сум кажал од оваа говорница ова ќе ми биде 4-ти пат, дали за нашите деца господине министер се грижите на ваков начин со тоа што ги задолжувате идните генерации со милијарди, милијарди евра. Кривично дело е да задолжувате идни генерации господине министер. Кој ви го дал тоа право моето дете, вашите деца, нашите деца, да ги задолжувате на начин на кој што тоа вие сега го правите. За да финансирате вакви непродуктивни објекти како што е проектот Скопје 2014. Тоа ли е основниот темел на оваа доктрина, да се грижите за нашите деца на ваков начин на кој што вие го правите. 800 милиони евра во еден месец да ги задолжите идните генерации. Пропадна проектот трето дете. 600 илјади евра потрошивте, ги лажете граѓаните на Република Македонија, секое новородено дете го задолживте по 2000 евра плус ама навистина не знам која ви е таа филозофија или тактика мене да ми дофрлувате. Имате шанса, ќе ми дадете одговор ако чувствувате потреба дека треба да ми одговорите. 

Втора работа господине министер велите вака, исто во вашиот конгресен документ пишува, доктрината на ВМРО ДПМНЕ. Денес е тешко да имаш семејство во Македонија. Се согласувам тоа што сте го запишале во овој конгресен документ. Голем број родители работат цел ден за ниски непристојни плати. Државата мора еднаш да застане на страна на овие семејства. Како министре застанавте вие на овие семејства. Со тоа што проектиравте сиромаштија на луѓето 206 милиони денари, само 3,5 милиони евра, или во ребалансот на буџетот оваа ставка ја зголемивте за 213 илјади денари. Само за 3500 евра. Така се грижите за овие сиромашни семејства кои што сте ги навеле во конгресниот документ доктрината на ВМРО ДПМНЕ. На Валентина Божиновска за два проекти хонорар 3,5 милиони евра, за сиромаштијата на Македонија со ребалансот само 3,5 илјади евра. Тоа е срамота. Не ли чувствувате господине министер, вака лично ве прашувам кога ќе прочитате покрај 15 милијарди потрошени за пет години во часописот Економист кој што вие инсистирате во Република Македонија да се рекламира Македонија да биде рангирана на прво место по мизерија. Навистина не ли чувствувате морална одговорност. Министерот за финансии потрошил 15 милијарди од парите на граѓаните на прво место по мизерија. На прво место по невработеност. Само 0,12% од буџетот за сиромаштија. Е, така се однесува ВМРО ДПМНЕ и министерот за финансии од овие сиромашни семејства кои што се наведени во доктрината на ВМРО ДПМНЕ. 

Господине министер за ребалансот кога расправавме ве прашав и денес ќе ве прашам, исто околу човечноста и моралната одговорност. Па нели ви затрепери раката кога ги плативте оние 250 милиони евра за жалните врби во Вардар. Ова апропо доктрината на ВМРО ДПМНЕ и грижата на сиромашните. Само за нив дали почувствувавте дека на целата оваа сиромаштија во Република Македонија министерот за финансии со еден потез исплатил за еден ден, за една секунда 250 милиони евра за проект три жални врби во Вардар кои што по сите пресметки со кои што се консултирав не чинат повеќе од 5 до 10 илјади евра. Значи, тоа е дел од доктрината, за која што вие не говорите. 

Не одговоривте ниту за мизеријата зошто Македонија е на прво место по мизерија, не одговоривте, ама буквално ништо, зошто пласирате еден проект Скопје 2014 со парите на сите граѓани, на цела Република Македонија втурени во неколку метри квдратни во центарот на градот Скопје. 

Третата работа од доктрината, велите вака, за ова сметам дека е многу суштинско. Говоревте 20 минути, кажавте се и сешто, ја обвинувавте опозицијата, ама за онаа криминална операција и онаа внатре партиска битка, внатре во ВМРО ДПМНЕ, каде што сте вие, тн., Детонатор одвоивте само 3 секунди. Значи, во доктрината на ВМРО ДПМНЕ, во Главата култура на законитоста е запишано, тоа министерот Ставрески го прифатил и се надевам така треба и да се однесува и да го практицира. 

Криминалот и корупцијата се закана за демократијата и за слободата. Тоа е првата реченица. 

Втората реченица - ВМРО ДПМНЕ инсистира на правна држава, на владеење на Законот но бескомплиментарна култура на почитување на законите, многу е тешка борбата против криминалот и корупцијата. 

И сега кога ќе го погледнам интервјуто на Ване Цветанов, кој што водеше една сериозна институција против борбата за перење на пари директно прв пат беше насочен кон врвот на ВМРО ДПМНЕ и извршниот комитет на ВМРО ДПМНЕ. Јас на прес конференција поставив прашање на министерката, еве и вас ви го поставувам тоа прашање - дали Детонаторот се наоѓа во врвот на извршниот комитет на ВМРО ДПМНЕ. Ако не вие сте должни на граѓаните да им кажете да, тоа е така, или не, не е така. 

Зошто велам господине министер на овој дел од културата на законитоста дека директно се однесува на вас. Значи, операцијата Детонатор разоткри дека во Република Македонија имало 1000 покер апарати кои што биле контролирани од извршниот комитет на ВМРО ДПМНЕ, не знам каде сте вие тука, во делот на таа контрола, како министер за финансии, не знам зошто во секое второ семејство кое што е од ВМРО-вска провиниенција  се наоѓале овие покер апарати и не знам зошто не спорите со тезата на опозицијата дека буџетот на Република Македонија преку операцијата Детонатор или контролира операција Детонатор на терен Република Македонија во буџетот изгубила 36 милиони евра. Кој ви дал такво право. 36 милиони евра министерот за финансии се откажал. Зошто? За да може Влатко Ѓорчев да ги купи изборите во изборната единица 3. Навистина не ми е јасно. Релелвантна државна институција министре. Ајде сега да оставиме што говори опозицијата. Релевнтна државна институција констатирала, Државниот завод за ревизија констатирал дека вие како министер за финансии не сте воделе регистар на издадени плочки и лиценци за покер апарати и за рулет маси. Значи вие сте биле должник тоа да го направите. Не сте го направиле. Се обидов ги проверив сите извештаи на Државниот завод за ревизија, за вашата омилена и 2003 и 2004 година и 2005 година и 2006 и 2007 и 2008 и 2009 година ниеден министер за финансии не се дрзнал да го прекрши членот 72 став 3 од Законот за игри на среќа. Ниту еден вие сте единствениот. Точно така констатирал Државниот ревизор дека вие не сте воделе регистар. По овој основ господине министер во Буџетот на Република Македонија се влеале милијарда и 25 милиони денари или некаде околу 16 милиони евра. Господине министер без регистарот!

Ајде да шпекулираме, или можеби подобро е наместо ние да шпекулираме  јавниот обвинител да се произнесе дали ако сте вовеле регистар во буџетот на Република Македонија би се влеале 2 милијарди, 3 милијарди, 4 милијарди, 5 милијарди или можеби, еве доаѓаме до тие 36 до 40 милиони евра, за кои што опозицијата први по изјавта на министерката за внатрешни работи колкава била загубата во буџетот. Зошто не сте го воделе регистерот. Должни сте да одговорите на македонската јавност.

Ние сега утврдуваме политичка одговорност. Ние не сме суд. Дали сте го прекршиле Законот, тоа го констатирал Државниот ревизор. Дали имате одговорност за тоа, тоа веројатно, го повикувам Шврговски да се произнесе или можеби министре еве, вие имате шанса во тие три минути во репликата ако сметате дека треба да ми одговорите, јавно од оваа говорница да го повикате јавниот обвиител Шврговски да се произнесе по наодот на Државниот ревизор. Само заради граѓаните и пратениците на ВМРО ДПМНЕ кои што треба да одлучуваат по доктрината дали министерот Зоран Ставрески работел согласно конгресните документи ќе ви прочитам еден дел од наодот на Државниот ревизор. 

Вели вака: Поради утврдената состојба Министерството за финансии не е во можност да ја следи навременоста и целосноста на исполнување на обврските согласно издадените лиценци што создава ризик. Искажаните подтоци за остварените приходи на наведениот основ на буџетот на Република Македонија да се нецелосни и неточи. 

Значи, господине министер со тоа што сте имле обврска со Законот да водите регистер на издадени плочи и лиценци за покер апарати кои што ги откривте во таа внатре партиска битка во раководството на ВМРО ДПМНЕ, значи, покер апарати кои што требало да донесат приход во Буџетот на Република Македонија, вие тоа не сте го направиле. Сте го прекршиле Законот, а, господине министер секој оној кој што ќе се огреши во Законот  треба и да одговара. Затоа велам ние сега во овој момент господине министер одлучуваме за вашата политичка одговорост, понатаму ќе покаже времето. Или во една реплика во ребалансот велите го сменивме законот. И тоа е точно. 2011 година во Законот за игри на среќа се предвиде овој регистер наместо да го води Министерството тоа да го води овластено лице. И сега гледајте до што доаѓаме. Во новото законско решение автоматите за игра, тоа сте го предвиделе вие, автоматите за игра н а среќа при пуштањето во употреба мора да бидат технички исправни. Утврдувањето на техничката исправност ја носи министерот за финансии. За спроведување на постапка за избор министерот за финансии формира комисија. Комисијата на министерот за финансии му дава предлог. Министерот за финансии носи решение која е таа фирма што ќе го води регистарот. 

Втора работа, сите патишта водат на вас миистре. Затоа имате интерпелација за вашата работа. 

Во делот на казнената политика замислете што сте предвиделе. Правното лице што организира и приведува игри на среќа во посебно уредени простории за таа намена без лиценца, без дозвола од надлежен орган ќе се казни со парична казна од 20 милиони денари. Замислете министре 20 милиони денари. Каде е вашата одговорност. Сте предвиделе и казна затвор од 3 години. И она што за мене е најинтресно во членот 157, врзано исто со вас господине министер, со Детонаторот за кој што говориме овде. 

Замислете глоба во износ од 5 илјади евра во денарска противвредност ќе му се изрече казна на правното лице за прекршок ако не води книга на благајна. Сега, кога ќе го споредиме ова, со наодот на Државниот ревизор тој што нема да води книга на благајна 5 илјади евра ќе го казните, а министерот кој што не води регистар на издадени лиценци - кој ќе одговара министре. Нема ли тука елементи јавниот обвинител Шврговски еднаш конечно да излезе и да каже ајде да видиме и да се произнесеме по овој документ од Државниот завод за ревизија. Навистина очекувам од вас господине министер да дадете одговор на сите овие поставени прашања. Се води кон вас, сите патишта водат кон министерот Зоран Ставрески. Затоа сметам дека треба да ја понесете таа политичка одговорнос ти согласно доктрината на ВМРО ДПМНЕ бидејќи не сте ја почитувале пратениците од ВМРО ДПМНЕ да ви изгласаат недоверба. 

Трајко Вељаноски: Благодарам. 
Господинот Драган Цуклев има реплика, повелете. 

Драган Цуклев: Благодарам претседателе. 

Уште поредоследот на пријавените кандидати од СДСМ за дискусија јасно беше дека дебатите денеска од страна на пратениците од СДСМ нема да се одвиваат во рамки на споредба со економски показатели кои што се оценка за работење на Владата и на министерот за финансии, туку колегите од СДСМ ќе одат на лична дисквалификација на министерот за финансии. 

Колега Мисовски, ниту министерот ниту ние сме опседнати со Бранко Црвенковски, меѓутоа за да го оцениме  работењето на оваа Влада, за да го оцениме работењето на министерот за финансии, мора да се споредуваме со другите држави и мора да се споредуваме со периодот кога, каде СДСМ ја уфрлуваше оваа држава. И тоа треба да го правиме врз основа на економските показатели за растот на бруто домашниот производ, за растот на инвестициите и за намалувњето на невработеноста. По сите овие показатели за вас колеги од СДСМ се поразителни затоа што и покрај кризните 2009, 2010 година и покрај должничката криза од втората половина на 2011 година оваа Влада, Македонија под водство на оваа Влада остварува повисоки стапки на раст за разлика од периодот 2002 - 2005 година кога немаше никаква криза и кога европските економии растеа со стапки на раст од повеќе од 5%. 

Кога зборувавте за задолженоста и за задолжу вањето на идните генерации колега Мисовски мислам дека еднаш веќе треба да се прекине со манипулациите што се прават околу задолженоста. Да прекинете да ја изразувате задолженоста во апсолутни бројки затоа што задолженоста на една држава се мери во релативни показатели како процернт од БДП. Значи, оној кој што создава повеќе има право и повеќе да троши и повеќе да се задолжува. Манипулациите со задолженоста ги правите и кога зборувате дека во еден краток период министерот за финансии успеал многу да ја задолжи државата. Значи, ја истакнувате само влезната страна на задолженоста без да го споменете раздолжувањето што се прави со тоа ново задолжување, начин на раздолжување на претходно земени заеми. 

Кога сме кај задолженоста колега Мисовски бројките се пак поразителни за вас, како опозиција. Значи, во времето на СДСМ 2005 година задолженоста е над 38%, денеска задолженоста е 26% од БДП. 

Тоа се фактите, тоа се бројките кои што го отсликуваат работењето на оваа Влада предводена од ВМРО ДПМНЕ и на министерот за финансии. Се друго е голополитиканство и лична дисквалификација на министерот за финансии. Благодарам. 

Трајко Вељаноски: Благодарам. 

Господинот Горан Мисовски има контра реплика, повелете. 

Горан Мисовски:  Господине Цуклев вие мене лично, а и јас вас малку. Вие не ли сте пратеникот кој што се  грижеше за граѓаните на Република Грција. Се сеќавате ли кога поднесовте такво законско решение да се намалат давачките во коцкарниците за да можеле Грците да се чувствуваат покомотни во Република Македонија. 

А нешто за Детонатор да кажете? Молк. 

Министерот премолчи. Знаете зошто? Затоа што го повикав Јавниот обвинител. Знае министерот каде направил грешка. Знае дека го прекршил законот, ама велите ајде да се споредуваме со другите држави. Имаат ли право во другите држави министре да ги кршат законите? Не. И таму има државни заводи за ревизија. Ние сме го констатирале ова дека министерот го прекршил. Вие држите релевантна институција. Затоа бега од одговор министерот. Треба да се соочи со јавноста, а богами и со правдата. 

Трајко Вељаноски: Благодарам. 

Господинот Антонио Милошоски има реплика, повелете. 
Антонио Милошоски: Благодарам.

Почитуван колега Мисовски, економската ситуација во Македонија, буџетската ситуација во нашата држава не треба да се гледа низ призмата на тоа, дали НСДП денеска е во опозиција, или беше пред некоја година на власт. Се гледа според неколку параметри. Првиот параметар е бруто домашниот производ, дали бруто домашниот производ во изминативе години, 2007, 2008, 2009, 2010, 2011, 2012 итн е подобар, поголем во проценти во споредба со претходните години. И да се земе и параметарот на тоа, дали бруто домашниот производ кој што е постигнат во 2011 година бил постигнат во услови на економски погодности, или на светска и европска економска криза. Да се постигне бруто домашниото производ од 3% во 2011 година кога се уште се чувствуваат силно последиците на европската должничка и финансиска криза, да се постигнат според Народната банка скоро 300 милиони евра инвестиции во 2011 година, тоа се параметри кои што заслужуваат почит. А она што го импутирате дека секое задолжување на следните генерации е кривична одговорност најдобро е да му го соопштите на претседателот на опозицијата, затоа што според вашите параметри тој би требало кривично да одговара затоа што во 2005 година Македонија имаше задолженост од 38,5% од бруто домашниот производ. И зошто тогаш вие како политичар, како пратеник, како активист, како член на политичка партија не сте станале, не сте земале збор, не сте побарале мислење, одржале прес конференција да посочите дека некој во Македонија треба да поднесе кривична одговорност затоа што ја задолжил државата и генерациите со 38,5% од бруто домашниот производ, а притоа следна влада требало да го зголемува бруто домашниот производ, да ја подобрува економијата, да ги зголемува приходите и да може да ги отплаќа долговите кои што некој претходно ги направил со недомаќинско работење. И кога одиме кај параметрите треба многу добро да ги земете во предвид светските официјални и докажани институции, како што е Дуинг бизнис и извештајот на Светска банка. Тој извештај е многу јасен и во тој извештај не се прави разлика меѓу личности кој на која политичка партија припаѓа, или кој е, или не е во опозиција. Тој кажува дека во 2006 година Македонија според околностите за правење бизнис во нашата земја била на 81-то место, а денеска е на 22-то место. 60 места е подобра рангирана нашата држава, подобро стои и од Словенија и од Бугарија и од Црна Гора и од Романија. Тоа се факти за почитување господине Мисовски, тоа е начин како се мери работата на една Влада и на еден министер за финансии. Благодарам.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Благодарам господине Милошоски, ајде да говориме за фактите за почитување. Премиерот пред некој ден така го нападна НАТО и САД, не може како држава да се опоравиме уште 10 години. Вие тоа многу добро го знаете, сте биле министер. Ајде да го коментираме, бидејќи бегате од Детонатор, а сте член на Извршниот комитет, ве прашувам и вас, имате ли лична ваша одговорност за операцијата Детонатор. Се наоѓа ли Детонатор во врвот на ВМРО-ДПМНЕ? Ајде да го коментираме Извештајот на Стејд Депарментот, бидејќи велите дека треба да говориме со документи и она што говорат другите за нас. Стејд Депарментот вели, нема слобода на говор. Криминал и корупција владее во Република Македонија. Вие како член на Извршниот комитет тоа ќе го оправдате? Ако во Република Македонија  вели, Стејд Депарментот нема слобода на говор, повредени се човековите права и владее криминал и корупција, не вика во опозицијата дека е тоа, во Владата, во власта. Вие ја преставувате Владата на Република Македонија.

Трајко Вељаноски: Благодарам. 

Реплика има господинот Александар Спасеновски, повелете.

Александар Спасеновски: Благодарам.

Почитуван претседателе, почитуван колега Мисовски, почитуван министер, почитувани колеги пратеници,

Ќе се обидам во овие три минути да ви реплицирам почитуван колега, меѓутоа ќе се обидам од малку поинаков аспект да укажам на неоснованоста на иницијативата зад која што и вие со вашиот потпис затанавте. Имено, доколку ги анализираме причините на опозицијата за поднесување на оваа интерпелација, доколку го прочитаме образложението како вашиот и другите говори ќе видиме дека во основа критиките се сосредоточуваат на три параметри.

Прво, дека во Република Македонија има зголемена невработеност,

Второ, дека имаме зголемена сиромаштија и 

Трето, дека државата се задолжува надвор од она што се нарекува очекувано, реално и потребно задолжување на државата во услови на светска економска криза. Ќе се согласите и вие и јас дека како резултат на ваквите тези изнесени од ваша страна логичен беше одговорот на нашите колеги пратеници кои што укажаа дека во најмала рака тезите кои што ги споделувате  со нас не се точни до крај. Меѓутоа, она кое што би можел да го прифатам е дека вие сметате дека борбата со сиромаштијата, зголемувањето на вработеноста и задолжувањата не одат со онаа динамика каква што очекува опозицијата. Меѓутоа, она доколку ги анализираме критиките, доколку ги анализираме вашите критики ќе видиме дека тука всушност не станува збор за полемизирање со работа на еден министер во Владата на Република Македонија, туку вие се конфронтирате со целата владина политика. Оваа владина политика доби поддршка, начинот на кој што денеска се одвива доби поддршка повеќе изборни циклуси по ред и исто така таквата владина политика претставена од страна на премиерот на Владата на Република Македонија односно програма беше изгласана од страна на парламентарното мнозинство. Оттаму се поставува прашањето дали метата која што вие ја одбравте за да предизвикате политички напад врз одреден политичка личност е вистинска, правилна, односно не е правилна. Во таа смисла се поставува прашањето за смислата на оваа интерпелација, за смислата на оваа дискусија и како и за некои други дебати во ова македонско Собрание веројатно целта е опозицијата фигуративно да се изразам да постави уште едно политичко пушко митралеско гнездо преку кое ќе упатува неосновани критики врз одредена политичка личност, со цел да се девалвира, или надевајќи се дека на тој начин ќе ја девалвира работата на целата Влада. Оттаму да заклучам, во овие секунди кои што ми стојат на располагање начинот на кој што се одвива оваа дебата, образложенијата од страна на колегите од опозицијата не упатуваат на забелешки врз работа на поединечен министер, туку конфронтација со одредена владина политика. А таквата владина политика за ваша жал, или за наша среќа, или заради реалноста самата по себе како резултат на резултатите кои што ги остварува, добива во континуитет поддршка на избори од страна на граѓаните.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Благодарам господине Спасеноски.

Вие сметате дека министерот не го прекршил Законот. За Детонатор ништо не кажавте. Нема одгорност на министерот Ставрески за операцијата Детонатор. Како сте ги добиле изборите? Велите, и последните избори ги добивме, со покер апарати во вмровски семејства? Прашајте го Владимир Ѓорчев, ќе ви каже. Од каде толку пари во Изборна единица 3. Два дена пред изборите се турија од пари. Ете ги парите.

Второ, во извештајот на ОБСЕ и ОДИХР, точно е наведено како сте ги добиле изборите. Сакате да ви го цитирам? Два дела ќе ви цитирам од извештајот на ОБСЕ и ОДИХР. Вели вака, министерот за внатрешни работи го искористи своето официјално овластување за потребите на кампањата што доведе до конфликт на интереси помеѓу нејзиното министерско место и носител на изборна единица. И затоа констатирал на крај во извештајот на ОБСЕ и ОДИХР, да најдете начин, можности како државата да се одвои од партијата. Но, немојте со вакви операции Детонатор. Тоа е криминална операција.

Трајко Вељаноски: Благодарам. 

Реплика има господинот Пишев Васил, повелете.

Васил Пишев: Благодарам.

Почитуван претседателе, почитувани министри,

Почитуван колега Мисовски, оваа интерпелација единствено е наменета да ја задоволи континуираната тенденција на опозицијата за навреди и дискредитирање спрема членови на Владата на Република Македонија без ниту трунка аргументи, или вистина. Тоа денес и е многу познато на македонската јавност и без никаков сомнеж македонскиот граѓанин ќе ја процени и открие вашата намера почитуван колега Мисовски. Меѓутоа, македонскиот граѓанин денес има прилика да слушне и поинакви дискусии од вашите, да осознае малку подобро и подлабоко за политичките концепти на Владата на Република Македонија и  нејзиниот вицепремиер господинот Зоран Ставрески, за целосно променета слика на македонската политика од 2006 година до денес. Самиот факт  што главнината на вашата интерпелација е тоа што наводно имало погрешна проценка на растот на економијата и само исклучиво на тоа ја темелите вашата интерпелација. Доволно зборува за ваша безидејност. Денеска зборуваме за еден истакнат и признат економист магистер по економски науки со 15 годишно искуство во спроведување на економски, политички и структурни реформи. Не, тоа било излишно, затоа што зад овој политичар стојат проекти, мерки, реформи, политики и резултати што сами по себе говорат за тоа што е и што работел во сите овие изминати години. Во оваа насока сакам да ве потсетам на проектите на Владата на Република Македонија зад кои особено стоеше и се залагаше вицепремиерот Зоран Ставрески и тоа, регулаторно гилотиња, реформа на даночната регулатива преку системот на рамни даноци и ниски даночни стапки, подобрување на правосудниот систем и извршувањето, царинска политика, сопственички права, приватизација на дворните места, да ве потсетам, едно евро едем метар квадратен. Кредитна линија од Македонска банка 150 милиони евра насочени кон поддршка на производство и извозот на македонските компании, субвенции за македонските земјоделци, стабилен банкарски систем, стабилна монетарна и фискална политика. Еве денес после толку години стоиме тука горди на овие здрави политики, ве почитуваме дека со сите ваши црни прогнози и сценарија се единствено продукт на вашата незадоволна желба по секоја цена да се дограбите до власта, колега Мисовски. И на крај да кажам, големото право на авторитет, кредибилитет да барате интерпелација, колега Мисовски.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Колеги, си го испофаливте министерот како со новиот бран да конкурирате на повисока позиција. Тоа е легитимно. И вас ќе ви го поставам истото прашање како што впрочем го поставив додека говорев и на сите овие кои што се пријавени за реплика. Ни еден збор за Детонатор, за вмешаноста на Извршниот комитет за повреда на законот на министерот Зоран Ставрески. Еден да се охрабри да каже, има ли вина кај министерот Ставрески, или нема. Го прекршил законот, или не? Ние расправаме колега Пишев, за негова политичка одговорност. Ние не сме судски орган. Во некое друго време, или во некои блиско идно време тоа треба органите на системот да го направат. Ама тоа треба и сега да го направи Јавниот обвинител. Затоа не случајно го повикувам Јавниот обвинител да се произнесе по наодот на Државниот ревизор. Господине Пишев, завршувам, вие како струмичанец дозволивте наместо Владата, гасификацијата градоначалникот Зоран Заев знае да ја донесе и се уште до Струмица по дупки возите. Благодарам. 

Трајко Вељаноски: Благодарам. 

Реплика има господинот Илија Китаноски, повелете.

Илија Китаноски: Благодарам претседателе.

Почитуван колега Мисовски во два сегменти ќе се обидам да реплицирам, па повторно со бројки, со факти и со споредби. Тоа е начинот на дискусија за успешноста на еден министер, посебно за финансии и на политиките што се водат од Министерството за финансии. Значи, спомнавте прво, околу социјалниот сектор, социјалата, дека во тој дел нема резултати, дека не се води сметка за посиромашните слоеви итн. Во тој дел најголемиот сегмент го опфаќаат платите на вработените, пензиите. Јас ќе ви кажам неколку податоци споредбено. Нето платите во образованието господине Мисовски, каде што во секое второ семејство има по еден вработен во образованието пораснаа од 15.708 во септември 2006 година на 21.230 во декември 2011 година, или 35,2% под водство на оваа Влада и на овој министер. Нето платите во здравството пораснаа од 17.320 во септември 2006 година на 21.796 во декември 2011 година, или за 25,8%. Нето платите во индустријата пораснаа од 17.471 денар во септември 2006 година на 21.530 во декември 2011 година или за 23,2%. Нето платите во услужниот сектор пораснаа од 18.291 денар во септември 2006 година на 24.981 денар во декември 2011 или за 36,6%. Просечната пензија исплатена во декември 2011 година изнесува 10.628 денари и е зголемена за 38,2% во однос на 2006 година кога изнесуваше 7.688 денари. Најниските пензии се зголемија уште повеќе за 42% итн. Бројките се тие што можеме да ги толкуваме, да ги споредуваме. Инаку не можеме да ги менуваме со зборови, за жал, за ваша жал.

И уште една работа што постојано ја спомнувате сите, а и вие, ја задолживте Република Македонија  министре Ставрески вака, онака итн. Значи, уште еднаш ќе ви прочитам, Република Македонија според податоци од ММФ од септември 2011 година на оваа табела е четврта по ниска задолженост во Европа. Пред неа се само Бугарија, Луксембург, Естонија, а после неа се: Романија, Шведска, Латвија, БиХ, а да не зборувам за останатите Чешка, Црна Гора, Словенија кои што имаат над 40% од БДП,  бруто долг, така што не можете против бројките. Вие можете пак да кажете, вие ја задолживте Македонија. Во овој момент Република Македонија е скоро двојно помалку задолжена отколку во еден период од 2005 година кога СДСМ беше на власт, двојно помалку.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Благодарам колега Китаноски.

Јас колку што знам до Кичево прилично е солиден патот, не е како до Струмица. Зошто Детонатор го избегна Кичево? Каде се однесоа вечерта 84 апарати? Навистина треба да дадете образложение и вас ве прашувам и вие сте член на Извршниот комитет. Има ли Извршниот комитет и луѓето кои што ја водат оваа држава вклучително и министерот Ставрески одговорност за Детонатор. Таа е внатре партиска битка. Местенките едни на други изнесоа на површина огромен криминал како сте ги купувале изборите во Република Македонија. Затоа нема сега пари за плати и пензии, се е турено во Скопје 2014 и црни пари се одлеале Господ знае каде. Ни еден збор не кажавте за Детонатор. Зошто по нормалниот пат до Кичево, по нормалниот афтопат Детонатор застана некаде кај Тетово? Не стигна во Кичево. Вие ли инсистиравте да не стигне.

Трајко Вељаноски: Благодарам. 

Реплика има госпоѓа Силвана Бонева, повелете.

Силвана Бонева: Благодарам.

Почитуван колега, иако е интерпелација мислев дека сепак човечки е и да се покаете за нешто што сте кажале пред една година кога предвидувавте рецесија, а имавме раст на БДП и мислев ќе почнете од тука. Згрешивме, ама еве успеавте честитки 2011 година имате 3%, односно имаме како земја 3% раст на БДП што е многу повисок од многу земји членки на Европската унија, да не ги редам Чешка, Унгарија, Хрватска, Словенија, Италија итн. Значи, имаме раст и во година кога се уриваат многу светски и европски економии. Иако предвидувавте колапс и рецесија на македонската економија. Обвинувате почитуван колега дека не се мислело за иднината на децата и се се прави да се задолжува Република Македонија. Демант по однос на тоа е постапката на Владата на Република Македонија кога 2007, 2008 година имаше најголем раст од 6,1% во однос на последните 20 години самостојност на Република Македонија, значи највисок економски раст. Парите веднаш што беа собрани како добри домаќини беа искористени да се вратат долговите кои што ги направивте вие, а највисока стапка на долг беше 38,4% од БДП во 2005 година. Се исплатија 300 милиони евра долг кон Парискиот клуб и другите доверители и денес покрај економска криза, значи во 2005 година немаше економска криза, задолженоста беше 38,4% од БДП, сега со економска криза изнесува 26,8% или 12% помал е долгот. Како можете со чист образ да излезете овде и да тврдите дека не се мисли за иднината на идните генерации, дека се презадолжуваат кога се зборува и се работи за реално намалување на долгот на земјата и тоа долг што го направила претходната влада на СДСМ. Значи, ако немаше сега криза и ако имаше раст на БДП, така како  што беше во 2007 и 2008 година од 6%, Република Македонија ќе беше двапати понапред отколку сега и со помал број на невработени и со помал процент на задолженост. Благодарам. 
Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Господине министре што вели госпоѓа Бонева 3,5% раст ќе сме имале, го слушате ли вие ова.

Госпоѓо Бонева, јас како пратеник имам право, со сите информации што ги имам, да даде господ дека не сум во право да тврдам дека Македонија влегува во грчкото сценарио. Јас јавно говорам од оваа говорница, грчкото сценарио знаете кога се откри? Кога падна Владата, ама доцна беше. Тогаш граѓаните велеа куку леле на кого сме му го дале гласот. Знаете кога ќе верувам дека нема да се случи грчкото сценарио во Македонија? Кога министерот Ставрески ќе излезе пред нотар со неговиот личен имот што го има, а има прилично добар имот и ќе гарантира дека грчкото сценарио што се случи во Република Македонија, таа изјава кај нотар ќе ја депонира, кај претседателот на Собрание, ќе му се одземе целиот имот.

Трајко Вељаноски: Благодарам. 

Реплика има господинот Изет Зеќири, повелете.

Изет Зеќири: Благодарам. 

Почитуван колега Мисовски, јас ќе говорам само за еден сегмент од тоа што вие го искажавте имено за една конкретна одговорност на министерот за финансии Зоран Ставрески кој треба да одговори во однос на едно прашање кое тој со својата работа перманентно го прекршува членот 17 и членот 44 од Законот за финасирање на општините. Јас ќе ви дадам пример за надлежностите пренесени за основно и средно образование и надлежноста за заштита на децата, што ги имаа општините за месец 12 2011 година.  

Поминаа речиси пет месеци и сеуште Министерство за финансии не ги пренесува средствата за месец 10 на општините на Република Македонија. Сега имам информации само за една општина, општина Гостивар при што средствата според Законот за финансирање на општините за месец декември 2011 година се 8.655.000, а други средства, последната транша од ДДВ како изворни приходи од општините во декември 2011 година е 3.383.000 само за оваа општина. Значи, само општина Гостивар во име на дотации, пренесени надлежности Министерство за финансии должи 12 милиони денари. На ниво на 84 општини за месец декември се некаде 10 до 15 милиони евра што Министерство за финансии не ги пренесува до општините. Тоа е директно кршење на член 17 и член 44 од Законот за финансирање на општините при што се вели дека општинските транши ќе се распределат на 12 рати, а последниот дел од  месец декември ќе се пренесе до 15 наредниот месец. Значи, поминаа пет месеци. Тоа е конкретната одговорност само за овој сегмент затоа што не се работи за малку пари, се работи за 15 милиони евра кои не се во буџетот на општините. Тоа е областа на децентрализација што министерот за финансии кажал дека во 2010 година ќе биде 3,4%, во 2011 година 3,7% и во 2012 година ќе биде 4%. Тоа не е така. Тоа е директна одговорност и го молам министерот да си ја заврши својата обрска што ја има.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Господине Зеќири, благодарам за репликата. Тоа е уште една потврда во прилог на овие тези за кои јас говорев. Значи министерот за финансии во континуитет го прекришува законот, не ги исплаќа парите во основ на Законот за децентрализација, а знаете зошто. Гледам се борите за водовод во Тетово, за автопатишта, за мали селски патишта. Во 21 век говориме за тоа што во Тетово нема вода. Нема пари господине Заќири, вие подобро знаете од сите нас, празна е касата, банкрот сме, затоа Владата се задолжува при секоја исплата на пензии и плати по 40-50 милиони евра. знаете каде се парите? Еве ги за Александар 5,2 милиони префрлени во леарница во Италија, за Филип 5 милиони евра во леарница во Италија. Министерот за финансии и Владата на ВМРО-ДПМНЕ така си ја сфаќаат доктрината на вредности на ВМРО-ДПМНЕ, ќе работиме сите за зголемување на приходите на леарниците во Италија, а овде граѓаните ќе ни трпат за леб. 

Трајко Вељаноски: Благодарам. 

Реплика има госпоѓа Весна Пемова, повелете.

Весна Пемова: Благодарам.

Почитуван колега за да докажете дека нешто не чини секогаш тоа треба да го споредите со нешто слично. Значи, сеете невистини од говорницата за голема задолженост на Република Македонија. За да ви демантираме за вашите невистини мораме да направиме споредба со времето на владеење на Бранко Црвенковски, а не дека станува збор за некаква опседнатост наша со вечниот лидар на СДСМ. Еве ја споредбата во однос на задолженоста на Република Македонија: во 2005 година е 38,4% од БДП, во 2011 година е 28,2% од БДП. Значи за 10,2% од БДП задолженоста на БДП е помала сега од времето на владеење на СДСМ. Да го земеме БДП како најбитен показател за една економија. Во 2005 година тој е 4,8 милијарди евра, а 2011 година е 7,3 милијарди евра, или пораст од 73%. Просечната нето плата пораснала за 60% и тоа од 13 илјади ненари во 2005 година сега е 20,850 денари. Невработеноста од 37,3% во 2005 година падна на 31.4% во 2011 година или за 5,9% е пониска и тоа во кризен период. Странските директни инвестиции 77 милиони евра во 2005 годниа, 304 милиони евра во 2011 година, значи зголемување од 300 милиони евра. Но не само тоа, да направиме споредба и со други држави. Значи, според растот на БДП од 3% во 2011 година Македонија е на 10-то место во Европа и тоа заедно со Германија.

Според задолженоста како процент од БДП Република Македонија е 4-та во Европа, речиси најсниска задолженост од 24,3% во 2011 година. Според странските директни инвестиции како процент од БДП Македонија со 3,1% во 2010 година е на петто место во Европа. Еве зошто треба да ја повлечете интерпелацијата за министерот Ставрески како директно одговорен за овие добри резултати на Република Македонија и тоа во ова кризно време. 

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Колешке Пемова искрено ќе ве прашам, да ви паднеше листот ќе можевте нешто да ми одговорите. Како баш од сите реплики што ги имате пред вас баш таа за Бранко ја одбравте. И вие сте опседнати до Бранко. Заборавете го човекот, имаме интерпелација на вашиот министер, го прекршувал законот или не. 

Еве да зборуваме околу бројките. Како тоа со 3,5% БДП, огромен раст во услови на криза, Македонија се наоѓа на прво место по мизерија. Или според Извештајот на програмата на ОН за квалитет на живеење Македонија е на 78 место од 177, минатата година сме биле 71. Каде е растот?  Го нема.

Трајко Вељаноски: Благодарам. 

Реплика има госпоѓа Анова Сузана, повелете.

Сузана Анова: Благодарам. 

Почитуван колега, голем дел од вашата дискусија го посветивте на проектот Скопје 2014.

Би сакала да укажам на некои работи што заборавивте да ги кажете.

Од аспект на финансии и трошоци мора да се напомене една многу важна работа, а тоа е фактот дека целосниот трошок за реализација на проектот распределен на повеќе фискални години, значи се гради, пари има во Буџетот за други проекти, исто така заборавивте да кажете дека во изведбата на проектот директно учествуваат субјекти од 26 стопански и индустриски грански, а индиректно се опфатени 52 гранки. Тоа е добро за економијата. Тоа е резултат на добра политика. Исто така заборавивте да кажете дека државата на годишно ниво ќе заштеди 1,5 милиони евра колку што сега плаќа за изнајмување на простории за голем број на државни институции. Владата и министерот  Ставрески докажаа дека знаат како треба да се креира економската политика на земјата. Благодарение на тоа во општината од која доаѓам се реновираат голем број на училишта. Иста ситуација и со градинките, се гради градинка. Во завршна фаза е реализацијата на 22 км фекална канализација и водоводна мрежа, во завршна фаза е изградбата на колектор, изградена е препунктна станица, изградени се безброј спортски игралишта, паркови, се асфалтираат улиците, буквално се инвестира во се. 

 Вие сте во коалиција со СДСМ кое во свое наследство остави 4,6 милијарди проневерен државен и општествен капитал. Дали знаете дека во тој период 18 илјади деца не беа вклучени во образовниот систем. Знаете ли дека над 100 илјади граѓани што беа на возраст над 15 години не знаеа да читаат и да пишуваат. Денес во образованието се инвестира многу.

Јас би сакала во вашата контра реплика да ми одговорите на едно прашање, дали ќе сакате, претпоставувам дека знаете, ви кажале вашите коалициони партнери, или пак вашиот лидер Тито Петковски бидејќи во тоа време беше во нивните редови, каде отидоа парите тогаш на што беа потрошени. Во здравство не се инвестираше, во образованието исто така, во културата не, во инфраструктурата не, тогаш каде отидоа. Очекувам да имате повеќе доблест од вашите коалициони партнери и да ми дадете одговор на прашањето, а не да се повикате на онаа нивна лага дека некогаш јас сум била во нивните редови мислејќи дека ако многу пати ја кажат ќе стане некогаш вистина. Благодарам. 

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Дека сте биле член на СДСМ тоа сами си го кажавте, јас немав намера за тоа да спорам дали е така или не. Колешката Пемова си го одбравте Бранко Црвенковски, вие си го одбравте Тито Петковски, ОК тоа е легитимно јас ќе се држам до темата дали министерот за финансии во операцијата т.н. Детонарот го прекршил законот или не и вие не ми одговоривте. Околу инвестициите, ќе читам колку што ќе ми дозволи времето, Александар Македонски 5.200.000 во Италија префрлени средства. Цар Самоил 1.500.000 галерија Пједро, Методија Андонов Ченто 905 илјади галерија Пједро, Геримиџии 1.256.000 Фондерија Артискика Маринели, Цар Јустилијан Први галерија Пједро, итн, доаѓаме до сума од 22 милиони и 800 илјади евра, скоо 23 милиони евра чист приход од државата девизи одлеани во Италија. Ќе дојде време Стојанова кога ќе се дознае колку од овие пари завршиле во некој Детонарот на Извршниот комитет на ВМРО-ДПМНЕ. Благодарам. 

Трајко Вељаноски: Благодарам. 

Госпоѓа Затуровска Лилјана има реплика, повелете.

Лилјана Затуровска: Благодарам. 

Почитуван колега, на почетокот од вашето излагање истакнавте дека ние пратениците од ВМРО-ДПМНЕ денес во Собранието недоволно сме го бранеле почитуваниот Ставрески. Колега, ние денес не сме во својство на бранители на господинот Ставрески, нема потреба тоа да го правиме. За него доволно говори неговата професионалност, посветеност, подготвеност да се фати во костец со сите предизвици кои со себе ги носи функцијата министер за финансии, а за неговата успешност најверодостојни се сите бројки аргументи и факти изнесени и признати не од вас туку признати од меѓународниот фактор. 

Понатаму, зборувавте за тоа дека оваа влада не била способна или немала стартегија да се справи со кризата. Вашиот концепт околу тоа како и на кој начин да се  справиме со кризата е многу поразличен од нашиот. Вие сметате и тврдите дека во вакви услови на светска економска криза и на европска должничка криза потребно е да се направи она ригидното, да се стекне ременот по сите основи, да нема инвестиции, да нема покачување на плати, да има зголемување на даноци, а наспроти ова да има полна каса. Вашата стратегија е осиромашување на граѓанинот наспроти богат буџет. Зошто им е тоа на граѓаните? Нашиот концепт е спротивен, ние велиме пониски даноци повеќе пари во касата, а со тоа намалување на сивата економија, рамен данок да се намали товарот врз стопанството, граѓаните да имаат редовни плати, пензионерите редовни пензии и  други мерки со кои до сега успешно се спротивставуваме на кризата. Вие велите дека во криза не треба да се троши, не треба да се гради и да се инвестира. Опседнати сте со Скопје 2014. Наспроти тоа ние мислиме и тврдиме дека треба да се гради, треба да се вложува во сите сфери за граѓанинот најмалку да ја почуствува кризата врз своите плеќи. Ако сакате уште посликовито вашите политики беа во насока на мотивирање на сивата економија додека нашата е во насока на мотивирање на сивата економија додека нашата е во насока на мотивирање на компаниите преку намалување на нивните давачки да не го затајуваат данокот. Затоа со пониски даноци касата по основ на даноци е пополна. Вие направивте плодна почва за развој на криминалот и корупцијата додека оваа Влада безрезервно ги вложува сите напори во сузбивање и разбивање на сите тие кои се фатиле во костец со неа.

Трајко Вељаноски: Благодарам. 

Контра реплика има господинот Горан Мисовски, повелете.

Горан Мисовски: Благодарам колешке Затуровска. И вас ќе ве повикам како и другите пратеници, ниту еден збор за Детонарот. Ниту еден збор за одговорноста на министерот Ставрески.

Велите да се стегнел ременот. Да се стегне или да не се стегне. Кога е криза во семејството го стегате ременот или го трошите и тоа што не ви следува? Понатаму, дека немало инвестиции. Има ли инвестиции или нема? Јас тврдам дека нема, ама не продолживте, а да нема криминал? Да нема криминал, да нема такви операции Детонарот, да не гледаме дека 36 милиони евра не влегле во Буџетот, а го откривме затоа што некој одлучил некого да го намести министерот Ставрески. Криминал има во Република Македонија. Тоа го констатира Стејт Департментот. Вие немате одговор. Премиерот вели тоа е стандардна флоскула за сите земји во регионот. Не, тие беа децидни, Република Македонија се соочува со проблеми, криза и криминал. 

Трајко Вељаноски: Благодарам. 

Реплика има господинот Димитар Стевананџиев, повелете.
Димитар Стевананџија: Благодарам. 

Колега Мисовски, од добар економист како вас, дипломец на факултетот од мојот роден град најискрено ви кажувам дека очекував многу поиздржана и поаргументирана дискусија. Ниту една бројка, ниту една компаративна анализа. Наместо тоа, ни читавте изадоци од доктрината, од програмата, од отчетот. Ова што ќе ви го кажам е добронамерен совет. Доколку продолжите со таков вид на политика наредните 20 години ќе издавате само отчети за она што сте сработиле во опозиција. И за неописливата желба барем еднаш да бидете во друштво на извршниот комитет, бидејќи опседнатоста со личности психолошки значи желба да се дружите со нив. Доколку во минатото имало пракса да се поддржуваат интерпелациите на министрите, денешнава дискусија би изгледала вака:  Магистер Зоран Ставрески треба да добие доверба, бидејќи во периодот на неговото министерување стапката на раст во индустријата во Република Македонија е 6,9%, а во ваше време 3,8%. Зоран Ставрески треба да остане на оваа функција бидејќи девизните резерви заклучно со февруари. . . .

Претседателе ако може координаторот да биде трпелив. 

Трајко Вељаноски: Колеги, ве молам, да бидеме коректни, досега бевме коректни. Ако не ви се допаѓа тоа што го кажува можете слободно да излезете. Има реплика спрема господинот Мисовски Горан, повелете. 

Димитар Стевананџија: Благодарам. 

Заклучно со месец февруари девизните резерви се за 645 милиони евра господине Макрадули повисоки од периодот во 2006 година. Странските директни инвестиции за овие години изнесуваат 1513 милиони евра, што е за три пати повеќе од периодот на вашето владеење. Платата во оразованието е за 35% повисока, за здравството 26%, во услужниот сектор 37%, а просечната пензија е повисока за 38%. Најниските пензии се зголемени за 45, туку за 42%.  

И накратко, за најсмешнат теза, Влатко Ѓорчев ги купил изборите во третата изборна единица. Ов можеби би било вистина за некој што не ја знае политичката состојба во Република Македонија и доколку верува дека сме победиле само во една општина. Колега Макрадули, сме победиле во сите, во многу од ИЕ 4, ИЕ2. Но знаете кој ги купи гласовите? Ги купи програмата на Владата на Република Македонија, ги купи гласовите на земјоделците со 145 милиони евра субвенции со 23 милиони евра инвестиции во инфраструткура за образованието, со 100 милиони евра инвестиции во здравството и уште многу други проекти. Не можеме да ги реплицираме за жалните врби, за проектот Скопје 2014 бидејќи знаете што е наградно прашање? Еден проект од времето на вашето владеење. Благодарам. 

Трајко Вељаноски: Благодарам. 

Господинот Мисовски Горан има контра реплика, повелете. 

Горан Мисовски: Колега, има една народна поговорка за Анте, ќе ви ја кажам на само. 

Велите вака, ќе ве цитирам: опседнатоста со личности значи дека сакаш да се дружиш со нив. Министерот Ставрески три пати го спомна Бранко Црвенковски, јас не верувам или барем од неговото излагање не почувствував дека сака да седи со него, иако во едно време тој беше предлог од Бранко за заменик или вицегувернер. Оваа теза не ви држи. 

Второ, господине пратеник од Прилеп, ништо не кажавте за Дтонатор. И јас колку што се сеќавам патот кон Кичево води со прилично пристоен пат. Зошто некој ја спречи операцијата Детонатор во Прилеп? Ќе се откриеше некој пратеник, некој пратеник во Прилеп, некој пратеник во Кичево, некој градоначалник можеби некаде во тој регион. 

Трајко Вељаноски: Благодарам. 

Госпоѓа Јакимовска Светлана има реплика, повелете. 

Светлана Јакимовска: Благодарам.

Колега Мисовски, ја следев внимателно вашат дискусија и можам да забележам дека се она што направило оваа Влада за 6 години е недомаќинско, криминално, се, само не дека навистина Владат се труди и вложува максимални напори и во овој период на светска економска и финансиска криза да го постигне она што треба да го направи една Влада. Навистина би сакала во вашата минута, да дадете коментар на она што надворешниот фактор го искажува за Република Македонија и можеби тоа ќе го негирате. Но во таа минута имате време и тоа да го кажете. 

Според ДУИНГ бизнис Република Македонија, цитирам, е трета најподобрена економија во светот оваа година според извештајот на Светската банка, ДУИНГ бизнис 2012 година, во која нашата држава се искачи за 12 места односно од 34-то на 22 место. Понатаму, цитирам, ДУИНГ бизнис 2012 година ја препознава Македонија како една од десетте економии кои направија најголем напредок во создавање подобра регулаторна клима за редовно работење во последните 6 години. Со тоа Македонија се искачи на глобалното скалило во олеснување на деловното работење од 81-во место во ДУИНГ бизнис во 2006 година на 22 место во годишаниот извештај. 

Понатаму, цитирам: Македонија е на вистинската патека. Потребно е  време за реформите да покажат промени во економијата, но веќе од сега можеме да забележиме позитивни сигнали кои се рефлектираат во сегашната економска активност и зголемувањето на странските директни инвестиции. Прогресот направен од страна на Македонија во индикторите на ДУИНГ бизнис покажуваат капацитет за имплементација на реформите преку политичка желба за промена и координација со затекнатите странки. Кој го вели ова? Го вели директорот на канцеларијата на Светската банка во Македонија. Исто така, цитирам: Република Македонија е трет топ преформатор во свет оваа година. Оваа директорка исто така кажува  дека Македонија има постигнато најголем напредок и заедно со Латвија се двете економии кои постигнуваат најмногу и се во првите 30 рангирани. 

Јас би сакала господине мисовски ова да го прокоментиате, дали за вас е позитивно, дали ова е наместено и можеби господинот Ставрески како министер за финансии нешто направил во Светска банка за да добиеме таков извештај. Благодарам. 

Трајко Вељаноски: Благодарам. 

Господинот Мисовски Горан има контра реплика, повелете. 

Горан Мисовски: Благодарам. 

Колешке Јакимовска, одлично прашање поставивте. Пред малку говорев, но сега ќе ве потсетам, да дадам коментар што мислеле странците за Македонија. Се сеќавате пред два дена на извештајот на Стејт Департментот, цитирам, значи за Република Македонија, оваа во која живееме, нели, топреформатор, каде што има 600 илјади сиромашни граѓани на Република Македонија, но Стејт Департментот вели вака, коментирам по ваше барање: Нема слобода на печатот, нема слобода на говор, второ, не се почитуваат човековите права, трето, политички затвореници во затворите на Република Македонија, четврто, криминал и корупција. 

Криминал и корупција - кога ќе слушнете од Стејт Департментот дека во Република Македонија има криминал и корупција и кога тоа ќе го поврзете со акцијата Детонатор, ама гледам и вие како потпретседател на Собранието не се охрабривте да прокоментирате дали министерот Ставрески за кого бараме интерпелација има вина во операцијата Детонатор или нема, ги прекршил законите на Република Македонија или не, тоа треба да одговорите на граѓаните на Република Македонија. Благодарам. 
Трајко Вељаноски: Благодарам. 

Господинот Маџовски Диме има реплика, повелете. 

Диме Маџовски:  Благодарам. 

Почитуван колега Мисовски, кога зборуваме за работата на министерот за финансии господинот Зоран Ставрески, потребно е да имаме предвид повеќе показатели, односно факти и тоа: благодарение на економските политики на крајно одговорниот и професионален однос на министерот и Владата во изминатите години во периодот од 2006 до 2011 година во Република Македонија имаме просечен раст на БДП од 3%. Ова е и оценка на повеќе релевантни меѓународни организации и институции како што се ММФ, Светската банка и тн. Овој напрпедок во развојот е постигнат во услови кога светот беше зафатен со големата економска криза, а Европа беше зафатена со должничката криза и како резултат на овие кризи повеќе европски држави со моќни економии беа доведени до работ на пропаста. Благодарение на навремено преземените мерки на Владата за поддршка на стопанството ударите на економската и должничката криза беа спречени и беше остварен економски раст. Дали е потребно споредбено со работата на Владата денес и работата на Владата во времето на СДСМ, кога имаше економски раст на светско ниво, економски раст во сите европски земји, тогаш, Владата на СДСМ во Република Македонија имаше негативни развојни индекси. 

Почитуван колега, говоревте за капиталните инвестиции. Да ве потсетам дека вие и СДСМ кога се донесуваше буџетот за 2012 година бевте против зголемувањето на капиталните инвесетиции. Да ве потсетам и на податокот дека во периодот од ј2005 до 2012 година растот на капиталните инвестиции е за 111%. Тоа доволно говори за одговорниот однос на министерот и Владата кон економскиот развој. 

На крајот да ви укажам на значењето на капиталните инвестиции. Голем број на теоретичари на економската мисла и економски аналитичари застапуваат едно теоретско гледиште, а воедно тоа е објаснето и во сите учебници по економија па велат доколку една земја е зафатена од економска криза, најдобар начин за излез од кризата е да се инвестираат директни инвестиции во капитални проекти и тоа во областа на градежништвото, бидејќи оваа стопанска гранка активира уште 23 други субјекти и на тој начин се остварува економски раст, се ангажира голем број работници, се исплатуваат редовни плати. Токму тоа го правеше министерот и Владата во изминатиот период. Благодарам. 

Трајко Вељаноски: Благодарам. 
Господинот Мисовски Горан има контра реплика, повелете. 

Горан Мисовски: Колега Маџовски исто и вас искрено ќе ве прашам. Да ви паднеше листот ќе имаше ли што да ми одговорите. 

Ја капиталните инвестиции не ги споменав ниту еднаш. Реков ќе говорам за криминалната операција Детонатор. Има вина кај министерот или нема. Ги прекршил законите или не ги прекршил. Еве велите раст од 3,5%. Ок. Граѓаните на Република Македонија имаат сега подлабоки џебови. Повеќе пари имаат? Со повисока цена на парното, со повисока цена на бензините, на брашното, на лебот, на зејтинот, Македонија е во криза. Велите инвестиции. Во кои инветиции, за кои инвестиции говорите, продуктивни инвестиции се 59 мјилиони евра во споменици. Тоа ли се тие продуктивни капитални инвестиции што се дополнителна вредност. Или ког ќе дојдат сиромашните од Република Македонија ќе се чудат што тоа Владата на ВМРО ДПМНЕ направила, бронза, бетон. Тоа ниту се мачка на леб, ниту се јаде. Има криза господине Маџовски во Република Македонија. Има огромна сиромаштија луѓето немаат леб да јадат вие 60 милиони евра за споменици трошите. 

Трајко Вељаноски: Благодарам. 

Господинот Николоски Александар има реплика, повелете. 

Александар Николоски: Благодарм. 

Главна теза на говорот беше зашто се случила акцијата Детонатор и јас би сакал тука да поставам две прашања и да полемизираме малце. 

Прво дали во времето на Никола Поповски, Таки Фити, Јане Миљовски итн., кои што биле министри за финансии од СДСМ немало во Македонија нелегално спроведување на игри на среќа, по вашава теорија изгледа немало, затоа што никој не го открил тоа. Следствено на тоа единствено во време на ВМРО ДПМНЕ се случува тоа, заради тоа што ВМРО ДПМНЕ решила да се пресмета со целата таа работа. Значи логиката ви е многу едноставна. Доколку има борб со криминал и корупција, во тој случај има криминал и корпција, доколку некој замижува на таа работа, тогаш нема. Значи еве јас би сакал да и кажам на македонската јавност дека во време на Никола Поповски, Јане Миљовски, Таки Фити и останатите министри за финансии од владите на СДСМ нелегално спроведување на игри на среќа во Република Македонија немало. Имало само во време на ВМРО ДПМНЕ кога Министерството за внатрешни работи со УЈП, Министерството за финансии, решиле да се пресметаат со оваа работа. Значи, ние сме виновни затоа што сакаме да има ред во Република Македонија, сме виновни затоа што се бориме со криминалот. Тоа е единствената логика која што може да се извлече од вашиот говор. Друга логика ниту можам да најдам, ниту можам да го поврзам она што го зборувавте. Значи, стана проблем битката со криминалот и корупцијата. Стана проблем зошто се справувме со тааа работ. Стаа проблем зашто ги факаме луѓето кои што го прават тоа. И сега тука има две логика, или во ваше време имало многу повеќе па, имате проблем да и објасните на јавноста зошто немало тогаш такви акции како што е оваа, или првото поврзано со второто, очигледно луѓево кои што се погодени со акцијава ви се на некој начин блиски, па волку, вака ги браните во јавност. 

Да поднесете интерпелација на министер заради тоа што решила да се справува со криминал и корупција во својот сектор, е работа која што јас не знам дали има во други демократски држави. И во исто време да тврдите дека има криминал и корупција заради тоа што решила да се справува со таа работа, а немало криминал и корупција во врмето на Никола Поповски, Јане Миљовски и Таки Фити, заради тоа што прогледувале низ прсти на криминалот кој се случувал тогаш. Еве, уште еднаш би сакал да и кажам на македонската јавност дека по вашава логика во нивно време сите игри на среќа кои тогаш се спроведуваа од Лотарија на Македонија па надолу биле легални, немало нелегални казина, коцкарници итн., сите си плаќале данок чесно и одговорно кон државата, но дојдовме ние од ВМРО ДПМНЕ и заради тоа што откривме тоа во наше време имало криминал. Не можам логика да најдам на работава. Благодара. 

Трајко Вељаноски: Благодарам. 

Гсподинот Мисовски Горан има контра реплика, повелете. 

Горан Мисовски:  Благодарам. 

Господине Николоски, крајно погрешна теза, значи Државниот ревизор констатирал дека министерот за финансии не го почитувал законот или поточно во таа криминална операција која излезе на виделина благодарение на таа внатре партиска вмровска битка констатира дека не го спроведувал Законот. Да го спроведувал законот можеби немало да дојде до тоа. 

Втора работа, многу ми е драго што го спомнавте Никола Поповски. Се сеќавате и јас и мојот петседател и сите ние кои што произлеговме од СДСМ во еден период, за жал, бевме во коалиција со ВМРО ДПМНЕ. Се сеќавате, ве прашав ме интересира работењето на Никола Поповски но вие кажавте немам никаква забелешка. Тоа го говореше и министерот Ставрески, во недостаток на аргументација и велам опседнатост од Бранко Црвенковски и СДСМ искажувате на говорницата невистини. Има ли одговорност на министерот Ставрески затоа што го прекршил Законот, тоа го констатирал Државниот ревизор и дали може министерот да го повика Јавниот обвинител да каже повелете Јавен обвинител Шврговски произнесете се по ивештајот на Државниот ревизор. 

Трајко Вељаноски: Благодарам. 

Господинот Апостолов Ванчо има реплика, повелете. 

Ванчо Апостолов:  Благодрам. 

Колега Мисовски, уште еднаш низ лична дискредитација и дисквалификација со голо политиканство и празна реторика се обидовте да ја минимизирате работата на министерот Ставрески. Без успешно ви оди тоа, сакате само да наметнете една негативна перцепција за работењето на министерот Ставрески и целата Влада во економскиот дел. 

Колега Мисовски, треба да знаете дека секогаш за да бидете во право треба да се служите со релеванти податоци од реномирани светски и домашни економскји институции, кои многу пати го потврдиле тоа во изминатиот период. Тоа, го покажува работењето од 2003 до 2006 година, сите показатели и податоци не ви одат во прилог во споредба со показателите од 2006 година до денес односно до 2012 година. 

Колега Мисовски, сигурно знаете дека во владеењето на ВМРО ДПМНЕ и министерувањето на господинот Ставрески платите се неколку кратко покчени, пензиите се неколкукратко покачени, исто така социјалните трансфери беа покачени во неколку наврати, а субвенциите од година во година се повеќе растат. Тие до 2015 година ќе достигнат 150 милиони евра или вкупно за овој 4-годишен мандат околу 500 милиони евра. Тоа го покажуваат податоците и субвенциите секогаш навремено, во законски крајниот рок ги добиваат сите нивни корисници.
Колега Мисовски нешто друго за разлика од вас покажуваат бројките. Покажува растот на БДП. Претходно колегите неколку пати тоа ви го потврдија, но вие некако останувате неми на тоа, не сакате да слушате. Индустриската стапка на раст на производството покажува колку било од 2003 до 2006 година, а колкаво е од 2007 па до 2011 година.

Значи растот на индустриското производство изнесува 6,9% во просек, додека највисокиот индустриски раст е 12,6% во 2007 година, кога беше најуспешна година додека за разлика од времето кога вие владеевте таа бројка беше многу пониска.

Светлана Јакимовска: Благодарам. 

Контра реплика има господинот Горан Мисовски, повелете.

Горан Мисовски: Благодарам колега Апостолов, госпоѓо Бонева, господине министре, гледате ли, забележав колешката Пемова, Затуроска и Ванчо Апостолов идентични реплики. Барем една реченица да прескокнеа. Идентични реплики.

Второ, за каков раст на индустриското производство говорите. Аман ви се молам па седи министерот, слуша. Државниот завод за статистика во минатиот месец излезе со новите податоци. Во Македонија има пад на индустриското производство 8,9%. Јас тврдам дека е така затоа што тоа е институција чии што директор е поставен лично по препорака на министерот Ставрески. Значи, падот на индустриското производство во Македонија минатиот месец е 8,9%, но ајде да коментираме исти податоци, од релевантни државни институции. 

На крај ниту еден збор и вие за Детонатор не кажавте. Има ли вина на министерот или нема.

Светлана Јакимовска: Благодарам. 

Реплика има господинот Ѓорѓи Коџобашиев, повелете.

Ѓорѓи Коџобашиев: Благодарам потпретседателке.

Почитувани колега Мисовски како опозиција имате легитимно право да го критикувате работењето на Владата и парламентарното мнозинство. Имате легитимно право да поднесувате интерпелација на било кој носител на функција, меѓутоа немате ни деловничко, а најмалку имате морално право да ги дезинформирате, а со тоа и да ги потценувате граѓаните на Република Македонија.

Почитуван колега Мисовски интерпелација се поднесува за негативно, за неуспешно работење на носител на јавна функција. Вие сакате се што е позитивно да го претставите како негативно. Веќе неколку години поднесувате интерпелација. После секоја успешна акција на  Министерството за внатрешни работи против криминалот во Република Македонија вие поднесувате интерпелација за работењето на министерката за внатрешни работи. После неколку последователни препораки на Европската комисија и после јавното признание на ММФ, Светска банка за успешно справување со светската економска криза вие како и секоја година поднесувате интерпелација за работењето на министерот за финансии.

На оваа седница ви беа презентирани податоци од релевантни институции дека реалниот раст на БДП во Македонија во споредба со земјите во Европската унија во услови на светска економска криза, во услови на европска должничка криза се на завидно ниво.

Јас само накратко ќе се осврнам на нив. Значи во 2011 година во евро зоната реалниот раст на БДП беше 1,5%. Македонија оствари реален раст од 3%. Тоа го спомна и министерот. Финска имаше 2,9%, Црна Гора 2,7%, Романија 2,6%, Малта 2,1%, Белгија 1,9% и останатите земји во Европската унија кои водат од 1,5% до 1%. Вие тоа го негирате се со една единствена цел, да ги залажете, да ги дезинформирате граѓаните на Република Македонија.

Почитуван колега, СДСМ беше на власт во услови кога економскиот развој во Европската унија цветаше. Вие во тоа време ги зголемувавте даноците, водевте политика на суфицит во Буџетот, ги створивте стечајците, ја зголемивте невработеноста, ја створивте сиромаштијата, ги заборавивте земјоделците а сега кога за нив се вложени преку 360 милиони евра за неколку години да ги добијат како субвенции и се борите за нивните права.

Почитуван колега СДСМ беше на власт и имаше на располагање буџет. Немаше проекти како Скопје 2014. Каде ги трошевте парите. Не зголемивте ниту плати ниту пензии, не ги зголемивте надоместоците на социјалните случаи, ги наголемивте даноците. ДДВ за земјоделските препарати го зголемивте на 18%.

Ја споменавте операцијата Детонатор. Вие кои не се оградивте од криминалците во вашите редови, туку напротив ги амнестиравте, како што беше Октоподот, акцијата Детонатор ја спроведе почитуван колега оваа власат, на што се повикувате вие.

Светлана Јакимовска: Благодарам. 

Контра реплика има господинот Горан Мисовски, повелете.

Горан Мисовски: Благодарам колега Коџобашиев.

Јас моето излагање ќе го завршам онака како што го почнав. Според доктрината на вредности на ВМРО-ДПМНЕ, вашиот конгресен документ ВМРО-ДПМНЕ инсистира на правна држава, на владеење на законот, но без комплементарна култура на почитување на законите. Многу е потешка борбата против криминалот и корупцијата.

Колега Коџобашиев има ли раководството на ВМРО-ДПМНЕ комплементарна култура на почитување на законите. Има ли министерот Ставрески комплементарна култура за почитување на законите за чија што интерпелација денес расправаме. Ако си го почитувате овој конгресен документ доктрина на вредностите на ВМРО-ДПМНЕ тогаш треба на министерот Ставрески да му изгласате недоверба.

Светлана Јакимовска: Благодарам. 

Според редоследот утврден на координација следен за збор и има збор госпоѓа Владанка Авировиќ, повелете.

Владанка Авировиќ: Благодарам. 

Почитувани колеги пратеници, почитуван министер,

Најнапред ќе се осврнам само на интерпелацијата и на образложението кое што е дадено, кое е апсолутно нестручно направено, скокано од тема на тема. Јас буквално мислам дека ни самите што ја пишувале не знаат што напишале. Колку за илустрација ќе ви кажам како е почнато. Зошто незнаењето на министерот се штити по било која цена. Или како министер за финансии во последните 6 години директно е одговорен за катастрофалната економска ситуација во државата. Нема економска криза, само кај ескимите и во Македонија. Не, Боже пази, кај ескимите таму има економска криза и во Македонија. Ќе научиш, ќе ти кажам на карта после.

(Дофрлање на пратениците на опозицијата од место)

Светлана Јакимовска: Ќе замолам да не се дофрла од место. 
Владанка Авировиќ: Владата под негово водство не ја реализирала целта. Вели Владата се користи сакајќи да се нападне министерот, вели Владата ги користи за манипулирање на јавноста наместените криминални тендери и партиски вработувања. Зоран Ставрески е директно одговорен за нискиот износ на капитални инвестиции, но и за нивната лоша структура. Тоа така си нафрлате. Исто така тој е задолжен и единствен кривец за реализирање на непродуктивните расходи на Владата. Директно е одговорен за забрзано зголемено задолжување на македонските граѓани. Па неисполнетост на проекти и цела низа на едни небулози кои што една со друга немаат никаква врска. 

Сега јас ќе ве прашам, но ќе се обратам и до граѓаните, сметам дека е неиздржано апсолутно и почитувани колеги јас ќе прочитам нешто што е во врска со тоа што сте напишале незнаењето се штити по секоја цена. Ајде да зборуваме за знаењето на овој министер. Дали даноците и придонесите се намалија во времето на Владата на СДСМ или во времето на господинот Ставрески. Е, во времето кога е  господинот Ставрески. Зошто? Па, земете си го извештајот од Народна банка, ваш гувернер, господинот Гошев и ваква вели во извештајот кога ја напуштивте власта.

Просечна нето плата во 2006 година 13 илјади денари. 2011 година просечната нето плата е 21.813 денари. Тоа е 27% зголемување.

(Дофрлување на пратениците од место)

Знаете ли господине, 2011 година 21.813 денари. Малку да слушате да не зборувате.

Значи, просечна нето плата била 200 евра, најниска во регионот. Тогаш Хрватска имала 622 евра. Тогаш Словенијиа 757 евра, Србија 209 евра, единствена земја која имала пониска плата од нас. Е сега господа се променило тоа. Најновите показатели покажуваат дека тогаш просечната бруто плата за 2006 година кога сте ја напуштиле власта, или вкупниот трошок за даноци и придонеси од плата е највисок во регионот и изнесува 41,4%.

Во 2011 година тоа изнесува 27%. Колкава е разликата, кога е подобро, тогаш или сега. Стопанствениците четири процентни поени имаат помалку да платат према државата, а сепак државата прибира даноци. Кога сте вие на власт ДДВ го зголемувате. Кажете кога оваа власт го зголеми ДДВ. Напротив го намали. Има 5% повластена стапка и во комуналии и во земјоделие и во сите останати области каде што неопходно за граѓаните. Толку за просечната плата. Јас само сакав да ви кажам да си го прочитате, тоа се наоѓа во извештајот на Народна банка кој што го подготви вашиот премиер кога бевте вие на власт. Таму пишува и за стапката на невработеност и за стапката на вработеност. И таму сме подобри. Многу жалам, реалните плати се зголемени. Значи, вие не ги читате извештаите а зборувате во образложението против многу на тоа што сте го запишале во извештаите. Значи, движењето на пазарот на работна сила и платите, бројот на вработени 2010/2009 година е зголемен за 1,3%, а извештајот укажува дека стапката на вработеност се зголемила за 0,3% и достигнала 38,7%. Подобрена е економската состојба. Тоа гувернерот Гошев го пишува. Зголемена е агрегатната побарувачка. Тоа исто тој го пишува. Зголеме трансфер на вработени од неформален во формален сектор. Кога бевте вие на власт беше 45%, сега е 30%. Од УНДП имате информација. Вели заради стимулативните мерки и политики особено за поддршка на руралниот развој. Е како вие ова го пишувате сега дека не чини, а вашиот гувернер пишува дека е многу добро. Нешто не се совпаѓа.

Во годините, и во најтешките економски кризи почитувани колеги кумулативниот пат на вработеноста изнесува 2,6%. Знаете ли колку е во земјите во регионот. Србија 10%, Бугарија 9%, во целиот регион 4%, секаде сме подобри. Ова зборува и за нето платите бидејќи при регистрирана стапка на инфлација во тој период почитувани колеги од 1,6% има забележан реален раст од 1,4%, во 2011 година 1,8%. Зборува за подобрување на реалната куповна моќ на економијата почитувани колеги.

Социјалните трансфери, за вие тоа што го кажувате, се задржувате на вашата функција на два основни за вас релевантни фактори како што е Скопје 2014 и Детонатор. Оставете го Детонатор, си има Јавно обвинителство ќе си го каже зборот. Секогаш кога има криминал вие го штитите. Не постои една криминална операција која е откриена вие да не застанете во одбрана. Не постои во овој период. Не е точно дека перцепцијата за корупцијата е зголемена. Намалена е во наше време. Прочитајте си ги сите државни извештаи на Државниот завод и таму се пишува, само доволно е да го прочитате тоа.

Социјалните трансфери исто така стоите лошо. Што да правиме, кога лошо се стои, лошо се стои.

Социјалната помош зголемена за 30%, просечната вкупна пензија во 2011 година 10.661 денар. Да ве потсетам 2005 година 7.463, во 2006 година кога ја напуштивте власта беше 7.684. Тоа е раст за 38,2%. Најниските пензии се зголемија за 42,1%. Тоа се статистички показатели. Сега или ќе ги цениме нив, или ќе си зборуваме така, хангри-умри на говорница. Социјални мерки, нешто во ваше време доделувавте ли социјални станови. Нешто одвојувавте ли од Буџетот за тие загрозени семејства. Намалување на царинските давачки како социјална мерка за употребувани возила. Од 10 на 5% каде што увозот се зголеми од 6.500 возила на 51.400 возила. Намалување на цената на телефонските и интернет услугите, знаете ли во ваше време дека имаше монопол на цените. Знаете ли сега колку се паднати овие цени заради внесување на конкуренцијата. Децата и граѓаните воопшто, така речи и бесплатно можат да зборуваат, и на интернет да сурфаат ама тоа вие никаде не го имате регистрирано односно не сакате да го регистрирате. Намалувањето на ДДВ 5% за становите знаете ли што донесе. Не ги читате податоците од Народна банка. Донесе до зголемување во намножување во градежништвото. Податоците во континуитет до овој прв квартал на 2012 година говорат за зголемување на инвестиции. За индивидуална сопствена градба од 410 милиони евра, од каде тие пари. Значи, се намалува куповната моќ, штедните влогови на граѓаните растат и девизни и денарски, значи граѓаните веруваат во државата, а вие велите осиромашиле и крај на светот. Не, не е така. Сите податоци обратно зборуваат.

Немам време да кажам уште за многу работи, студентски стипендии, ученички стандард, домови, за кое што вие апсолутно ама немате појма, дворни места за едно евро, легализација на дивоградби, не знам уште колку овде имам напишано страници. Благодарам. 

Светлана Јакимовска: Благодарам.

Реплика има господинот Изет Зеќири, повелете.

Изет Зеќири: Благодарам. 
Почитувана колешке Авировиќ ние бараме Владата да биде ефективна и ефикасна. Значи правилни цели да поставува, успешно да ги реализира тие цели и ресурсите, парите да ги користи рационално. Сите задолжување на ВМРО, на министерот Ставрески.

Од сите институции задолжување кај Банката за развој при Советот на Европа 136.850.000 евра и тоа од 2008 година.

12.500.000 евра за изградба на фискултурни сали. Како се искористени овие средства вие ќе ни кажете.

Потоа 25.350.000 евра за домување на социјално ранливи групи.

Потоа пак 30 милиони за изградба на фискултурни сали во 2011 година.

Задолжување кај Европска банка за обнова и развој 174 милиони евра.

Во 2011 година 107 милиони евра, изградба на автопат на Коридорот 10 делницата Демир Капија-Смоквица. Уште не е пуштен овој проект. Вкупно 174 милиони од оваа банка.

Задолжување кај Европската инвестициона банка во 2011 година 65 милиони евра за изградба на автопат на Коридорот 10 делницата Демир Капија-Смоквица, каде се отидени овие пари. 107 милиони евра во 2011 година и исто така 65 милиони евра пак во 2011 година од друга банка. Задолжување кај Кредитна банка за обнова и развој 18.885.000 евра, задолжување кај Светска банка од 2007 година 312.000.000 евра задолжување кај ММФ 220.000.000 евра од вкупно одобрени 413, задолжување кај други финансиски институции 555.000.000 евра, а во последниот период 700 милиони евра се задолживме за 5 години со камата плуст 300 милиони евра, милијарда. Тоа е половина буџет. еве споредба на ниското задолжување на нашата држава во 2012 и Аргентина во 2001 година. Параметрите се исти, ниско задолжување и кај нас и кај нив, дефицит во тековната сметка и кај нас и кај нив, слаб извоз, слаба економија, преценета домашна валута. Сите овие параметри што викаме ние ги имаме, ги имаше и Аргентина пред банкрот. 
Светлана Јакимовска: Благодарам. 

Контра реплика има госпоѓа Владанка Авировиќ, повелете.

Владанка Авировиќ: Имате една маана професоре кога ги анализирате податоците не ги анализирате комплетно, туку само за еден определен сегмент. Јас многу жалам што немате комплетни анализи. И доколку се анализираат показателите за надворешната задолженот ќе констатираме дека Република Македонија е ниско задолжена земја во однос на сите останати земји. Тоа е ноторен податок ако сакате земете го и од Светска банка и од ММФ и од Народната банка на Република Македонија и доколку се анализираат тие показатели почитуван професоре, за надворешната задолженост може да се заклучи дека Република Македонија останува и понатаму во безбедносната зона. Многу жалам што не ги читате останатите показатели за кредитно задолжување на Република Македонија. Во изминатиот период беше многу повисоко, ама не продуктивно се трошеше. Овде знаеме за што се троши. Само за локални патишта 253 км со помош на тие кредити се обезбедува за цела Република Македонија и тие се реализирани проекти и за водоводната и за канализација и за улици и за патишта, за се има. 

Светлана Јакимовска: За реплика е пријавен господинот Стојко Пауновски, повелете.

Стојко Пауновски: Благодарам. 

Почитувана Владанка вие сте економист, или историчар? Денес сме 2012 година и зборуваме за овој министер кој што се наоѓа пред нас и за кој што целокупната македонска јавност бара интерпелација. Зборуваме за министерот кој што има економско непочитување на состојбите во Република Македонија и елеменатрно економско непознавањ на состојбите во Република Македонија. Зборуваме за министер кој што манипулира со економската јавност и манипулира со граѓаните на Република Македонија, зборуваме за министер кој што овде ми кажува дека сме најмалку задолжена земја, а граѓаните знаат колку сме задолжени и има ли граѓанин кој што не е задолжен во Република Македонија? Вие се најдовте да браните еден министер кој што не знае веќе од која банка да не задолжува. Вие најдовте да браните министер кој што самиот не може да се одбрани и да го браните дека истиот тој она што не може да го направи, вие сакате да го направите. Почитувана колешке Владанка, јас мислам дека економската јавност во Република Македонија многу добро знае, економската јавност во Македонија и граѓаните знаат кој ги задолжува. Знаат дека овој министер кој што треба да биде чувар на државната каса нерентабино, нереално ги трошат парите заедно со капетанот на бродот Титаник  кој што кога, тогаш ќе удрат во карпа. Ние само сакаме да ги освестиме и да им кажеме да престанат веќе она што значи задолжување. Задолжувањето и враќањето на долгот ќе го правиме сите ние, а она што денес се прави, спомнавте капитални инвестиции. Кои се тоа капитални инвестиции, кои се тоа патишта локални 253 км кои сте ги направиле? Пред малку еден пратеник од ДПА овде спомена дека Албанците таму каде што живееле биле непочитувани и манипулирани и не им биле давани доволно средства. Знае министерот дека во Западна Македонија има и Македонци. Ама за жал, Македонците ниту од централната власт добиваат некаква помош, ниту добиваат помош од локалната власт. За тие Македонци треба да мислите, затоа што утре, задутре покрај тоа што вие ќе враќате долгови, ќе враќа и таа македонска јавност од тие краишта. За жал, во денешно време ниту еден денар, ниту на една локална самоуправа, ниту од централна власт има инвестирано овој министер. Овој министер 6 години ни објаснува дека ќе воведеме гасификација со Клириншкиот долг од Русија. Има ли нешто од тоа направено до денес? 6 години ни кажуваат дека оние што се бават со криминал, не се криминалци. Испадна дека криминалците биле токум во вашите редови. 700 милиони евра само во 2011 година зедовте, а 3% имаше раст. Нека каже министерот дали оваа година ќе имаме раст или ќе имаме рецесија. Зборувам за да убаво ме слушнете за да не кажувате овде бројки од минатото. Зборувајте за денешното, она што денес и се случува на Република Македонија.

Светлана Јакимовска: Благодарам. 

Контра реплика има госпоѓа Владанка Авировиќ, повелете.

Владанка Авировиќ: Благодарам. 

Јаден е тој напад кога Стојко го напаѓа министерот за финансии бидејќи не си ги знае основните парамтери. Кога бевте во ваше време колкава беше задолженоста на Република Македонија, а инспектор сте биле колега мој. Ама бевте сменет затоа што го откривте криминалот во А1, па ве сменија зошто рековте дека имаат неплатени даноци. Тоа вечито ќе ви остане печат, почитуван колега. И подобро е да не се јавувате. Човек без интегритет само може така да зборува бидејќи ако еднаш се повлечете, засекогаш сте се повлекле, ако сте констатирале  дека има неплатен ДДВ и постапите, а вие рековте: дека не сменија затоа што го открив криминалот на А1. Што зборува тоа за вас. И вие сега дојдовте  ќе го напашате министерот за финансии. Прочитајте колега се што пишува, тогаш се ќе ви стане јасно, ама не ги читате бројките. Вкупниот надворешен долг во ваше време и сега. Многу се пдобри сега.

Светлана Јакимовска: Благодарам. 

За реплика е пријавена госпоѓа Билјана Казанџиска, повелет.

Билјана Казанџиска: Благодарам. 

Колешке Авировиќ, зошто имате потреба да браните криминал и подржувачи, односно поттикнуваче на криминал. Вие кои постојано од оваа говорница велите дека ние со нашите долги седници трошиме народни пари, нели се прашувате сега зошто седат овие еден куп министри и заменици министри на оваа денешна седница. Оние кои пред народот зборуваат дека работат 24/7 дојдоа да го чуваат грбот на Ставрески. Нема потреба тие да се овде денес на оваа седница. Почитувана колешке, Детонаторот пукна во Кочани, пукна во Виница, во Каменица, во Делчево, во Куманово и кога целата јавност стана свесна дека во секој град се штити организираниот криминал одеднаш запре. И тоа замислете запре во Штип. Зошто баш во Штип? Затоа што кој не дава, кумашинот или братучедот. Зарем мислите дека Ставрески не знаеше што се случува и сеуште не знае што се случува во Штип. Колешке, кој е одговорен за една ваква ситуација. Еве една пресметка, илјада до сега засега откриени апарати, штетата е 500 илјади евра месечно, или 6 милиони евра  годишно или за 6 години 36 милиони евра. Тоа се зијан за граѓаните, а добивка за ВМРО-ДПМНЕ и тоа замислете од најсиромашните, од граѓаните на изборна единица 3. Со овие пари министерот Ставрески што молчеше, а знаеше  што се случува таму, можеше да изгради 36 км. автопат, можеше да изгради нога клиничк болнца во Штип што ја ветувате на сите избори, можеше да го реши проблемот на стечајните работници со 15 милиони евра, можеше да набави цитостатици за болните, можеше да изгради нови училишта, нови градинки, нови амбуланти, нови патишта, нови водоводи. Ама ќе немаше пари за во џебот и за штитење на криминалот на ВМРО-ДПМНЕ. За сето ова почитувана колешке и почитувани граѓани е виновен Ставрески. Сега дали овој министер има храброст  да понесе макар политичка, или пак кривична одговорност, ќе видиме, и наместо да се засрамите од она што излезе на виделина после Детонатор се обидувате уште да добите и политички поени дека сте го откриле криминалот. Почитувана колешке, еве ја листата на сите оние учесници во акцијата односно оние кои печателе пари за ВМРО-ДПМНЕ. Се се истакнати кадри на ВМРО-ДПМНЕ. И замислете против сите овие лица има поднесено пријави, а ниту една до сега не е решена. И тоа пријави за насилство, за напад на службено лице, за алкохол. Ако сакате по име и презиме ќе ви ги прочитам. И кои тоа сега амнестира? Ние или вие? Кој го штити криминалот? 

Светлана Јакимовска: Благодарам. 

Контра реплика има госпоѓа Владанка Авировиќ, повелете.

Владанка Авировиќ: Тие бројки не ви се точни. Професорке тоа е малку повисока математика одколку што мислите. Ама едно ќе ви кажам. Во тој список таму што сте го напишале  треба да додете уште едно име, а тоа е дека канал 77 на братот е дивоградба на земјоделско земјиште направено и таму треба да си го допишете затоа то тоа ќе ве демне засекогаш. Ама тоа е вистината. Сега вие тука повикувате да го заштитиме општестото од криминал. Кој ќе ви верува на вас во Штип. Па во Штип од влезот до излезот сите знаат дека е дивоградба Каналот.

Светлана Јакимовска: Реплика има господинот Миле Андонов, повелете.

Миле Андонов: Благодарам почитувана потпретседателе, почитувани колеги пратеници, 

Почитувана колешке Авировиќ не знам од каде извлековме дека вам не ви се свиѓала ваква каква што ја поднесуваме интерпелацијата. Најдовте икс причини да кажете дека била слабо напишана, дека не била издржана итн. Меѓутоа јас би рекол значи повод за оваа интерпелација е акцијата Детонарот. Значи, тоа е внатрепартиска пресметка за финансиите во игрите на среќа, па и други поголеми. И затоа таа прекина на половина пат, или четвртина пат, не отиде до Кичево, до Прилеп, до Битола, не се криви само луѓето од Источна Македонија, Кочани, Делчево, Крива Паланка и не знам каде. Во вашите редовие еве гледате и во првиот ред  имате човек што требаше да биде застапен од таа акција, меѓутоа министерот не сака тоа да го спори, иако може многу лесно. Ајде сега конкретно со вас. Логички, споредбени податоци барате од економијата. Како економист и јас го барам тоа. И со голема жештина го браневте министерот, ја браневте економската политика на оваа Влада. И јас да бев на ваше место тоа ќе го направев уште со поголема жештина па тука и колук напред би направил. Меѓутоа, зошто не ја извлековте правилната теза зошто го правите тоа и зошто ја браните оваа политика на оваа Влада. Ја начнавте темата за медиумите? Ајде ќе се вратиме на Сител и на Канал 5. Сител, онаа телевизија за која секогаш вечито од Социјалистичка партија во секој Парлемент, во секое мнозинство има по тројца и четворица пратеници. Не дека сте некоја политичка партија со структура и со членство меѓутоа затоа што еве, Сител ја одработува својата работа за Владата. Меѓутоа и за ВМРО-ДПМНЕ. Меѓутоа овој пат отидовте малку подалеку. Покрај пратеници имате и по некој министер на едно добро ресорно и заменик министер за правда на ресорно министерство. Сега што се случува со Сител во 2011 година. Кога сите фирми во Република Македонија од реалнот сектор и медиумските куќи вклучително сите останати, освен Сител и Канал 5 водат тешка битка за преживување и за опстојување. Вие профитот го зголемивте во однос на претходните две години пет пати. И во 2011 година остваривте вкупен приход преку оданочување на 3 милиони евра и влеговте меѓу петте најдобри фирми во Република Македонија, на 33 место, а Канал 5 на 66 место. Е овде вас ве печат тие 3 милиони евра приход во една година, пет пати зголемен профит затоа ќе ја браните оваа поразителна економска политика и затоа со жестина ќе не напаѓате нас пратениците од опозицијата. Не заради друго нешто туку само заради овој профит што го остварувате.

Светлана Јакимовска: Благодарам. 

Контра реплика има госпоѓа Владанка Авировиќ, повелете.

Владанка Авировиќ: Благодарам. 

Тоа е и доказ дека оваа интерпелација е глупава, затоа што зборувате за Сител, а не зборувате за министерот. Ама да ви кажам Сител оставете го, си плаќа даноци редовно. Социјалистичка партија исто така оставете ја. Аграрната политика во времето на господинот Ставрески не може да се мери со времето кога сте биле вие и тоа се покажува и на дело. Значи, од година во година расне извозот на земјоделски производи. Ама јас тоа треба да ви го елаборирам на многу поширок начин. Колку за споредба  да ви кажам. И вие се офајдивте земавте 20-тина хектари од Министерството за земјоделство, шумарство и водостопанство. Во случај да заврши мандатот.

Светлана Јакимовска: Благодарам. 

За реплика е пријавен господинот Митре Велјаноски, повелете.

Митре Велјановски:  Благодарам потпретседателке.

Почитувана пратеничке, ако имаа прилика овие ескимите што ги споменувавте да ве слушаат, верувам ги убедивте да дојдат да живеат во Република Македонија бидејќи така убаво десет минути кажувате колку се зголемени пензиите, платите, ученичкиот, студенскиот стандард, штедните влогови, милина човек да ве слуша. 

Почитувана пратениче, бидејќи идеолошки припаѓате на Социјалистича партија би ви предложил да се потсетите или да ја прочитате, ако не сте ја прочитале книгата од Максим Горки која носи наслов „На дното“. Токму на дното, почитувана пратеничке е состојбата во Република Македонија благодарение на несериозната политика на оваа власт. Во три недели во Охрид се самоубиени тројца. Поголемо дно од тоа нема и сите се помлади од 50 години. Немојте да ги релативизирате човечките судбини преку бројки. Погледнете преку вашиот прозор и во вашиот комшилук да ја видите црната слика. Лудилото од оваа власт по онаа економската формулација дека нема бесплатен ручек ќе го платат нашите поколенија и нашите деца. Овие бројки БДП, не знам што беше и во времето на Ѕинго, исти кратенки слични. Не кошташе многу, сега ќе не кошта уште повеќе. Не може никој овој народ да го убеди дека глупостите од типот на голи факелоносачи на коњи, на коњаници, знајни и незнајни дека некој не ќе го плати. Многу жестоко ќе се плати. Ако господинот министер успее да ве убеди дека било поважно да ги правиме тие коњи наместо автопатиштата, да се задолжуваме за коњаниците, за воините и за сите тие работи тогаш сите сме во една голема заблуда. Некој манипулира со тие бројки некој дефинитивно што си има резервна татковина ја закопува во жив песок оваа држава. Не верувам дека и еде од вас може да се согласи дека тоа ќе остане неплатено и тогаш кога Јосип Броз Тито кога ги даваше кредитите со по две кутии цигари, некој ги раќаше, некој и од вас има такви кредити овде и тогаш економистите кажуваа дека бесплатен ручек нема. И ова овде лудило ќе се плати. Дајте, да бидеме посериозни, отколку што сме во овој Парламент. 

Светлана Јакимовска: Благодарам. 

Контра реплика госпоѓа Авировиќ Владанка, повелете. 

Владанка Авировиќ:  Почитуван колега, поарно повеќепати прочитајте го тоа На Дното од Максим Горки, ќе ви треба. 

Јас го имам прочитано, ама дното ние го пројдовме веќе. Дното беше кога бевте на власт и ќе ви кажам зошто. Транзицијата, заврши во 10 раце, на менаџери од вашата власт, ама не се дрзнавте само да ги упропастите фабриките и 300 и кусур илјади надвор да отидат луѓе. Повеќе од нив изумрени, туку се дрзнавте, пазете и во штедните влогови на граѓаните да фатите пристиња. Уште ТАТ има предмет, десетици милиони евра уште им должите. Прочитајте го списокот на госпоѓа Соња Николовска половина од вашите бивши министри се наоѓаат таму. А, вашиот претседател вети овде на говорница, прочитајте ја 57 седница, дека ќе ги натера изјави да потпишат и кој земал кредит или пари од ТАТ веднаш кај Јавниот обвинител. Од тоа  ништо, буквално. Затоа читатејте си го вие Максим Горки. 

Светлана Јакимовска: Благодарам. 

За репилка е пријавен господинот Стојановски Благоја, повелете. 

Благоја Стојановски: Благодрам потпретседателке. 

Релативно несериозни дискусии за многу сериозна тема. 

Колешке Авировиќ, вие ли најдовте за транзиција да зборите и за транзициони богаташи. На Ѕинго ли  мислите за транзиција. Вие ли најдовте да зборите, како не ви е срам. Имате ли малку срам. Вие да зборите за транзиција. Не видена работа. 

Ај вака колешке Авировиќ, ја слушав вашата дискусија се обраќавте на народот. Ај прашајте го народот бидејќи ова Собрание денеска го претворивте во Завод за статистика цело време кажувате бројки вакви, онакви, овакви, како што вас ви одговараат, не е битно. Се нека е така како што кажувате. 

Ајде јас ќе ве викнам, излезете надвор, прашајте го првиот што ќе го сретнете, како живее денеска. Дали подобро или полошо пред пет, десет, или повеќе години. Излезете прашајте го. Бидејќи вие сте толку убедени дека платите се повисоки, не споредувате со Германија, најдобра држава во свет, излезете и прашајте ги граѓаните како живеат денеска. Повелете прашајте ги после дискутирајте ги. 

Јас ви верувам дека вас ви е многу подобро, ви кажав и прошлиот пат. Вие тука пратеник, маж ви директор во јавно скопско претпријатие по заслуга нормално. Ѕинго, Сител телевизија. . .знам дека ви е супер, јас не се сомневам. Меѓутоа излезете прашајте ги на тие ки што им се обративте пред малку како живеат денеска, па потоа дискутирајте. 

Јас сакам  малку да се обрнам на Детонатор, па ќе ве прашам вас колешке Авировиќ, дали  мислите дека кај Ставрески нема вина за Детонатор. Во неговата дискусија или реплика, не сум сигурен, слушнав дека увозот на овие апарти е направен 2007 година. Увезени 1000 апарати, а за пет години нема нови лиценци за покер апарати.Тука не ви беше нешто сомнително? Кажете ми пет години, увезени апаратите, вие знаете дека се  увезени апаратите, а нови лиценци нема. Значи што е работата, некој намерно или како што пишува во извештајот на Државниот завод за ревизија, намерно министерот за финансии не водел регистер за  вакви апарати за да може да се заташка целава работа. И сега кога се случи внатрешен судир во ВМРО ДПМНЕ кој мораше нормално со некој да се пресмета, кога и да ви кажам, не Кичево, не Штип, кажете а во Скопје мислите дека нема апарати? Само во Кочани, Виница, во Скопје господине министер има апарати?  Да ве однесам и да ви кажам каде да се обратите во Скопоје. 

Светлана Јакимовска: Благодарам. 

Контра реплика госпоѓа Владанка Авировиќ, повелете. 

Владанка Авировиќ: Значи вие при вашите дискусии несериозно ја фаќате темата на светската економска криза и затоа од таму произлегува целокупната дискусија да се сведе на ниво на една политика која што нема вклучување на некои порелевантни индикатори кои што ние пратениците можеме да ги употребиме. Значи, затоа е тоа така, вие се сведувате на обично политиканство. И, да ви кажам не знам вие лично што сте направиле во вашиот живот, ама Ѕинго има 12 фабрики направено. За век и веков мислам три живота да имате, немате една фабрика да направите. Тоа е едно. 

Второ, Ѕинго си има црно на бело, ревизии извршени, и судски и кога го гонеа сите власти, тој докажа дека приватизацијата е ок. И знаете колку живеат семејства? 2000 луѓе живеат месечно во Кратово од неговото работење. Да ве прашам во вашиот град колку луѓе живеат од плата? Дали сте се запрашале. И тие за детонаторите најверојатно вие и по малку можеби и ги употребувате, па знаете каде је. Јас лично не знам. Само едно ќе ви кажам како судски вештак за стопански криминал. Дур не се докаже вината, немојте со прст да покажувате. Вината се докажува на суд. Почитувајте ги институциите на системот. 

Светлана Јакимовска: Благодарам. 

За реплика е пријавен господинот Сугаревски Горан, повелете. 

Горан Сугаревски: Благодарам потпретседтелке. 

Колешке вие може уште 10 пати да кажете тука колку е глупава интерпелацијата, да правите забава, мислам дека треба со сериозни факти и аргументи да се разговара. 

Таму се наведени наводи, прашање е на аргументи дали вие ќе ги побиете или ќе ги потврдите, обидот кој што го покажувате мислам дека е многу слаб. 

Меѓутоа како и да е јас ќе ви реплицирам во делот на наводите кои што вие ги кажавте, односно за нечитањето на извештаи или делумно читање му се обративте на колегата Зеќири, па н а опозицијата итн. Кои извештаи опозицијата не ги чита? Од Економист? Први по мизерија во светот. И што се случи. Премиерот излезе и кажа вака, наместо да каже решение и мерки за тоа што треба да се направи во 2012 година да се спречи мизеријата, премиерот излезе и вака рече: ама да беа и во 2003 година индексите на пресметување на мизерија и тогаш ќе бевме први. Замислете каков одговор даде. Дајте да зборуваме за 2012 година, параметри земате од 2002 година. Граѓаните не ги интересира тоа. Зборувате за просечни плати, зошто трошоците  не ги кажувате на живот, колкави се сега знаете? Ајде споредете ги сега со 2003 година. Оти тоа не го споредувате. Оти не споредувате колку беше литар масло тогаш, литар гориво, кажете ги тие параметри. Зборувате платата била зголемена. Дајте да видиме колку се пензиите и према трошоците зголемени и платите, спрема ова што се случува во моментов. Кои извештаи ние други да ги читаме. Од Стејт Департментот еве го, најважен проблем е неуспехот на Владата целосно да го почитува владеењето на правото што се одразува во нејзиното мешање во судството и медиумите. Во селективно судско гонење на политички противници на државниот врв, како и во значително ниво на владина корупција и неказнивост на полицијата и вие тоа не го признавате. Кој, Фридом Хаус и таму сме на 115-то место, слобода на медиумите. Од кого да признаваме. 

Ајде да зборуваме во делот на странски инвестиции.Хроничен недостиг на странски инвестиции има државата. Во 2003, кого го интересира? Никого не треба да интересира од 2003 година, дај 2012 сме. Колку треба, ајде да се споредуваме со регионот. Велите со други држави да споредуваме, со која држава да споредуваме за странски инвестиции. Онаа стеза дека сме втори во Европа, трети во светот не знам дали поминува некаде. Ако е бизнис климата таква каква што вие кажувате дека сме трети во светот, тогаш каде се инвстицииве? Ниедна инвестиција нема дојдено. Еве јас 8 години од Прилеп доаѓам 8 години ниедна фирма нема, ниедна компаија се нема направено, фабрика нема, на добри идеални услови како што вие кажувате. Ниедна. И за тоа не можам да тврдам она што и министерот го кажа дека 75 илјади, е намалена невработеноста во реалниот сектор. Не е така министре. Во Прилеп барем немам почувствувано дека е таква. Ниедна фабрика се нема отворено. Благодарам. 

Светлана Јакимовска: Благодарам. 

Контра реплика госпоѓа Авировиќ Владанка, повелете. 

Авировиќ Владанка: Степенот на мизерија во Економист е пресметан врз база на моменталниот податок 30% невработеност плус инфлацијата. И тоа не е доволно за да се утврди процентот на сиромаштија. Јас само ќе ве упатам дека не сте ги прочитале доволно навистина извештаите од Народна банка, таму ќе видите дека имаме зголемен реален раст на платите. Тоа укажува дека и покрај зголемување на цените, сепак платите повисоко скокнале отколку што скокнале цените. И тоа е толку за таа работа. И прочитајте го во извештајот за Народна банка. Него странските директни инвестициите од земјите во централна и источна Европа, рековте во земјите од регионот. Ако Македонија 2010 година има 3,1% од БДП, Србија има 3. Еден куп инвестиции ама како процент од БДП има пониско од нас. Сакате да ви кажам Романија, 2,2%. Полска 2,1%, Унгарија 1,8%, Литванија 1,7%, Словениај 1,7%, од ЈУЕНДИПИ се информациите, не се од мене. Има уште многу да се кажува за жал немам време толку. 

Светлана Јакимовска: Благодарам. 

За реплика е пријавен господинот Орцев Панче, повелете. 

Панче Орцев: Колешке Авировиќ, како и за многу други теми, секогаш се обидувате да правите споредби со 2006, па дури и порано. Реално е да ја погледнеме сегашноста, реалноста и што оваа Влада и овој министер за финансии направи во периодот од 6 години додека ВМРО ДПМНЕ е на власт во Република Македонија. 

Јас ви предлагам да одиме и да го прашаме народот. Значи, ние кажуваме дека имаме економски раст, имаме и покачување на индустриско производство, покачување на странските инвестиции, покачување на сите оценки ни се подобрени кај релевантни светски институции, покачување на платите во Република Македонија, покачување на пензиите, а во реалноста, споредбата кога ќе ја направите, рековте дека реалната плата е зголемена. Не е зголемена. Одете најголем процент од граѓаните ќе ви кажат дека денес потешко се живее отколку во 2006, во 2005, па дури и 2004 година и бројките тоа го покажуваат, затоа што со една просечна плата, сигурно потрошувачката кошничка е помала, отколку што била тогаш. Но, исто така не го споменувате извештајот на Стејт Департментот, тој извештај се базира токму на тој Детонатор кој што толку време или толку пати го споменуваме денеска овде. Не може во една мала држава како што е Република Македонија да се случи да влезат  илјада апарати без да се има спрега со царинската управа, без да се има спрега со полицијата, со УЈП значи, да се има спрега со власта не може да ги влучи, да ги внесе овие апарати, да ги стави тие плочки кои што се служат за употреба на тие апарати и да функционираат од 2007 година до 2012, некој да се збогатува, а никој  за тоа да не одговара. Токму институциите чиј што шеф е министерот за финансии господинот Ставрески, се тие кои што ги покривале сите тие криминални незаконски дејствија. Токму од таа страна и од тој аспект, министерот Ставрески треба да понесе одговорност. Одговорност затоа што институциите што се УЈП и Царинската управа не си ја завршили или не ја вршеле работата во текот на тие пет години овдека како што треба и направиле покрај другото штета во буџетот на Република Македонија. Е, тоа е одговорноста на министерот кој што тој треба да ја понесе и на кое што ние како основно инсистираме во оваа наша интерпелација. Инаку во другиот дел што рековте дека се зголемил извозот на земјоделските производи но не кажувате  дека имаме 300 милиони евра дефицит. Тоа треба да го кажете како и намалувањето на производството на сите земјоделски производи посебно во делот на грозјето, посебно во делот на житариците и на месото. Благодарам. 

Светлана Јакимовска: Благодарам. 

Контра реплика госпоѓа Авировиќ Владанка, повелете. 

Авировиќ Владанка: Првен за перцепцијата за корупцијата, значи и секоја година ние сме под мониторинг и се даваат годишни извештаи и степенот на корупцијата се намалува. Тоа е факт кој што не смеете да го прескокнете. Степенот на корупцијата почитуван колега е помал отколку кога бевте вие на власт. Толку за тоа. Туку, сакам да ви кажам дека во услови на светска криза, ние знаеме сите и овие колеги тука што се знаеме дека е тешко да се преживее. И ние мислам дека требеше да зборуваме за тоа, како и кои мерки ќе ги примениме за да биде подобро на граѓаните. Историски мора да имаме едни релевантни показатели, затоа ги споредуваме овие и за степен на сиромаштија која што биле највисока во 2002 година, тие податоци не се од Македонија, тие податоци се од ЈУЕНДИПИ, има една нивна, за мерење на индексот и вика вредноста на индексот за Македонија бележи тренд на подобрување во изминатите неколку години. Значи ситуацијата во Република Македонија и покрај светската криза е подобрена. Замислете го тоа да немаше светска криза, како ќе растеше БДП во Република Македонија. 

Светлана Јакимовска: Благодарам. 

За реплика господинот Ангелов Голупчо, повелете. 

Голупчо Ангелов: благодрам потпретседателке. 

Почитувана колешке Авировиќ, има повеќе причини за поднесувањето на интерпелацијата на министерот за финансии господинот Зоран Ставрески. И се сложувам со вас, дека да можеме да зборуваме и за непродуктивните задолжувања и за лошата состојба во Фондот за пензиско и инвалидско осигурување и во Фондот за здравствено осигурување и за стапката на сиромаштија и за стапката на невработеност и за инвестициите домашни и странски итн. Ама легитимно е да зборуваме и за акцијата Детонатор. Прибидејќи се направени директни штети врз граѓаните на Република Македонија, значи, после акцијата Детонатор во Република Македонија мораше  некој од власта да понесе кривична и политичка одговорност. Се сложувате? Немаме. Политичка и кривична одговорност можеби ќе имаме, ама политичка немаме.
Значи, почитуваниот министер Зоран Ставрески е најодговорен за криминалот откриен со акцијата Детонатор. Се прашувате зошто? Значи факт е дека Царинската управа предводена од господинот Каргов, е под директни ингеренции на Министерството за финансии, Царинската управа дозволила нелегален влез на 1000 покер апарати. УЈП затаила во својата работа - се сложувате. Да. Штетите врз буџетот на Република Македонија од затајувањето на двата сектори се огромни, 36 милиони евра. И тоа, не е моја математика, тоа е математиката на министерот за внатрешни работи госпоѓата Гордана Јанкуловска. Погледнете ја изјавата веднаш после акцијата и реализацијата на истата на министерката за внатрешни работи. Ќе видите дека сме во право. Што вели? Ниту еден од овие објекти не бил регистриран за приредување на игри за среќа соглсно законот за игри на среќа и не се плаќале надоместоци или паушали за ниту еден од овие апарати. И зошто ја гледате вината кај нас од опозицијата. Не ја барајте кај нас вината.
Од друга страна вие добро знаете дека лиценците за апаратите и концкарниците ги издава Министерството за финансии и тука ја гледаме поврзаноста на министерот за финансии. Не гледаме во нешто друго. Значи, станува збор за организиран криминал. И ајде да разбереме, да затаи работата на царината, да затаи работата за јавни приходи, ама во исто време и на Министерството за внатрешни работи, значи станува збор за организиран криминал и ништо друго. И денеска во својата одбрана министерот за финансии вели криминал имало и ќе има, битно е како власта се однсеува кон истиот, дали има волја да се справи или не. Е каква волја имаше оваа власт овие 6 години да се справи со овој криминал.  Години се во прашање, не се 6 дена. Благодарам. 

Светлана Јакимовска: Благодарам. 

Контра реплика госпоѓа Авировиќ Владанка, повелете.
Владанка Авировиќ: Jас сега лично  не можам да ја разберам вашата логика. Апсолутно. Интерпол ако фати некоја криминална група во Франција министерот за финансии треба да понесе одговорност затоа што службите за внатрешни работи си ја работеле својата работа, затоа што инспекторите си ја затвориле својата работа успешно, па си ги откриле сите нелегални дејствија, затоа што ги пријавиле тие што се бават со криминал, затоа што случајот е доведен до Јавно обвинителство, затоа што е покренато целокупното институционално покривање на криминалното однесување на поединци. Вие сега кажувате да понесе политичка одговорност. Тој да сакаше и да му беше од интерес немаше да го открие ова дело. Не ви ја разбирам логиката. Им се открило делото, ем тие што се бават со нелегален бизнис се пред судот на правдата, а вие од друга страна барате политичка одговорност на тој што го открива криминалот. Чувај Боже.

Светлана Јакимовска: Благодарам.

За реплика е пријавена госпоѓа Анастасова Станка, повелете.

Станка Анастасова: Благодарам.

Жалам што министерот за кој денес расправаме цел ден и е токму тема на оваа интерпелација, односно интерпелацијата е насочена кон министерот за финансии, но тој не најде за потребно да издржи до крајот на седницата и ...

Светлана Јакимовска: Тука е министерот, вие имате реплика, продолжете.   
Станка Анастасова: Би било пожелно да влезе.

Бидејќи ми тече времето, ќе продолжам.

Нашата загриженост поради несериозниот однос на оваа Влада, а посебно како виновен еден од првите виновници го посочуваме министерот за финансии Зоран Ставрески кој што е најодговорен за состојбата во економијата и се поголемата сиромаштија на граѓаните, па затоа ја поднесовме оваа интерпелација. За неколку работи можеме слободно да кажеме дека најголемата вина ја носи овој министер, бидејќи тој пред два месеци веќе нема кредибилитет ниту интегритет некој да му верува, после тримесечното паѓање на маските, односно сите оние ветувања дека Буџетот за 2012 е развоен. За три месеци, за прво во историјата на Република Македонија како што владеачкото мнозинство милува да каже за жал имаме веднаш неостварен односно нереален потрошен буџет за кој што ние предупредувавме дека нема да и донесе ништо добро на Република Македонија, дури ќе и наштети. Затоа овој министер кој што цело време не убедуваше дека овој Буџет за 2012 година е развоен, пропадна, се откри неговата лага, нестручност или пак намерно манипулирање во јавноста за добивање политички поени.

Бидејќи е кратко времето сакам да кажам неколку зборови за задолжувањето, за кое е највиновен овој министер. Имено, на 17 април не задолжи со кредит од Дојче банк во вредност, во висина од 250 милиони евра. Ако на ова се додаде и задолжувањето минатата година од 130 милиони евра кај Светската банка, а исто така минатата година кај ММФ за 220 милиони евра или вкупно 600 милиони евра доспеваат до јули 2015 година. Замислете, како може да ја заштеди оваа сума нашата држава за да можеме да ги вратиме, но ако на тоа додадеме дека од 2015 до 2017 година вкупниот долг кој што мора да се врати на доспеани обврски изнесува над 1 милијарда евра, а тоа е всушност половина од резервите што ги има Народната банка.

Не можам да му простам на овој министер бидејќи ги скрати 10 милиони евра во здравството па затоа сега нема протези на Хируршката клиника, затоа таму ни умираат болни поради недостиг на протези, а се суспендираат лекари кои совесно си ја вршат работата, бидејќи извршиле интервенција, но по сопствена волја бидејќи се грижат за пациентите. За жал, Владата треба на прво место да се грижи.

Светлана Јакимовска: Благодарам.

Контра реплика има госпоѓа Авировиќ Владанка, повелете.

Владанка Авировиќ: Благодарам.

Не бевте доволно јасна, ама тоа е. Веројатно не ја познавате оваа материја. Само тоа сакам да ви кажам дека податоците од Министерството за финансии, од Државниот завод за статистика, од ЕБРД, Светска банка, ММФ покажуваат дека Македонија е ниско задолжена земја, дека Македонија благодарение на своиете резерви е ликвидна. Не кажувате дека се задолжува, ама истовремено и се раздолжува за оние кредити и оние камати кои вие сте ги зеле во ваше време. Зошто не кажете дека земавме кредити и тие денес ги отплатуваме, редовно ги сервисираме сите долгови што СДСМ ги направи во времето кога владееше, редовно ќе бидат сервисирани и понатаму бидејќи Република Македонија е ликвидна, Република Македонија има четиримесечни резерви и затоа не се грижете, солвентноста и ликвидноста на Република Македонија не се доведени во прашање. И покрај сето тоа, помал е долгот денес отколку кога бевте вие на власт.

Светлана Јакимовска: Благодарам.

За реплика е пријавен господинот Милетиќ Драгиша, повелете.

Драгиша Милетиќ: Благодарам.

Почитувана колешке Авировиќ, постојано зборувате за светска економска криза. Така е, ама кој нормален човек во светска економска криза и понатаму продолжува со споменици, фонтани, врби, плажи и други глупости. Кој нормален економист тоа го прави денес во светот. Германија се откажа од некои проекти што не се од посебна важност и никој ништо не зборува за тој Детонатор. Што е со тој Детонатор, што се плашите да ја кажете вистината. Судот ќе докаже. Јас можеби не сум експерт за економија, но имам сингер да намирисам лопурди на 300 км, а Македонија е 200 и нешто во пречник. Според тоа, се се знае. Немојте да прикривате нешто што не може да се прикрие. Еве, 2011 година криминалот порасна за 8%. Ова е ваш весник, таму пишува: Цвета само криминал; Македонија е со најмала плата во бувши Ју држави; Македонија-европски лидер по невработеност на млади. Барате да го продадете ЕЛЕМ. Што зборува тоа? Буџетот е пукнат. Навистина не може да се брани нешто што е неодбранливо, а министерот полека полека ќе ја напушти салата и ќе ве остави вас да браните нешто што не може да се одбрани. Не ме интересира што било во 2006 година. Ме интересира што е сега и што ќе биде утре. Денес предмет на дискусија е министерот, ниту е Бранко, овој или оној. Кога ќе дојдат тие на ред за нив ќе дискутираме. Благодарам. 

Светлана Јакимовска: Благодарам.

Контра реплика има госпоѓа Авировиќ Владанка, повелете.

Владанка Авировиќ: Благодарам.

Почитуван колега, 20 години се бавам со откривање на криминал и по мирис ништо не чувствувам, туку само по документи. Доста веќе со тие врби, затоа што покрај врбите што ги споменувате со денови Скопје за три години знаете колку се изгради и колку е инвестирано во инфраструктура, што 20 години пред тоа не се инвестираше. Булевар Илинден доби нов лик, турбо кружна крстосница на Булевар Митрополит Теодосиј Гологанов, проширен Булевар Видое Смилевски Бато, завршен Булевар Србија, шест ленти Булевар Свети Климент Охридски, кружен тек Ѓорче Петров, Булевар Македонска... Еве како изгледале, еве како сега изгледаат. Обновен коловоз на улиците во сите општини, нов асвалт за шест големи сообраќајници. Ѓорче Петров каков бил, каков е сега, Гази Баба, Кисела Вода. Знаете што? Немојте тоа што ќе ви го кажат да го кажувате, за Детонатор не зборувајте, ви кажав, доказите единствено материјални се признаваат. Што мирисате џабе ви е.

Светлана Јакимовска: Благодарам.

За реплика е пријавена госпоѓа Ефтимоска Јовковска Дивна, повелете.

Дивна Ефтимоска Јовковска: Благодарам. 

Ќе се согласите колешке Авировиќ дека Зоран Ставрески како министер за финансии во Владата на Република Македонија е најодговорен за водењето на економската политика во државата. Следствено на тоа Зоран Ставрески како министер за финансии е и најодговорен за катастрофалната економска ситуација во државата, за задолженоста, сиромаштијата и енормната невработеност.

 Кој е виновен колешке Авировиќ што Зоран Ставрески ниту еднаш не ја запази претходно дадената проекција за раст на македонската економија. Зоран Ставрески ниту еднаш не ги запази првично проектираните износи на буџетските приходи и расходи. Зоран Ставрески е директно одговорен за отсуството на продуктивни инвестиции. Тој е и директно одговорен заради тоа што износот на средства на Буџетот за капитални инвестиции е понизок драстично од стапките за договорни услуги. Зоран Ставрески не реализира ниту една инвестиција во инфраструктурен објект, дозволи парите од стопанството и граѓаните на Република Македонија да завршат на коруптивниот проект Скопје 2014. Министерот за финансии е виновен за зголеменото задолжување на македонските граѓани со име и презиме Зоран Ставрески е најодговорен за тоа што во последната година ги задолжи македонските граѓани со цели 700 милиони евра. Одговорен е и за лошите состојби во Фондот за пензиско и инвалидско осигурување и за состојбите во Фондот за здравствено осигурување. Одговорен е за суспендирање на Стратегијата за рамномерен регионален развој, пренасочувајќи ги сите финансии и средства во Скопје и кон Скопје, со што ги осуди на смрт сите помали градови во Македонија. Што Ресен и Преспа имаат со спомениците во Скопје кога два дена немавме струја и вода и се вративме на коритата за перење кои што во 90-тите години ни ги прогнозираше Кљусев.

Зоран Ставрески е прв министер во Република Македонија кој како змија нозе крие колку и кому должи Владата. Ќе остане запаметен и како министер што си ја овозможи таа можност за законско неплаќање на владините долгови кон фирмите. Одговорен е и за тоа што денес Владата е најголем должник и неплаќач на долгови.

Следствено на тоа што досега беше речено, Зоран Ставрески треба да ја напушти министерската фотелја. Благодарам. 

Светлана Јакимовска: Благодарам.

Контра реплика има госпоѓа Авировиќ Владанка, повелете.

Владанка Авировиќ: Благодарам.

90% од времето го потрошивте, буквално го прочитавте тоа што пишува во образложението и тоа е една од причините заради која кажувам дека образложението не е адекватно на целта што саката да ја постигнете и да докажете дека Македонија е во катастрофална состојба и во потоп, нема веќе понатаму.

Објаснете ми сега вие мене бидејќи како опозиција тврдите дека земјата е во катастрофална состојба, земјоделците гладуваат, државата се задолжува, јавната потрошувачка расте, владее масовно незадоволство - многу чудно колешке. Јас лично сметам дека е многу чудно. Ситуацијата во цел свет ја знаеме, од ден на ден се влошува, меѓутоа, инвестиции сепак доаѓаат во Република Македонија, фармерите си ги добиваат своите субвенции, платите редовно се исплатуваат, пензиите редовно се исплатуваат, синдикатите не ги покренуваат масите. Да не се плашат од некого почитувана колешке? Па ако дојде нож до коска, верувајте тие нема да запрат, туку нешто чудво вие имате во опсервација. Во услови на економска криза македонскиот граѓанин знае што е право и праведна политика, знае дека и оваа политика максимум се извлекува од она што можеме да извлечеме во оваа криза. Вие со еден збор не ја спомнувате.

Светлана Јакимовска: Благодарам.

Реплика има господин Борче Ставров, повелете.

Борче Ставров: Благодарам.

Почитувана колешке Авировиќ, нема потреба да го браните министерот за финансии, кога фактите зборуваат спротивно од вашите тези. Колегата Марјанчо Николов како воведничар наведе 10 причини заради кои треба министерот Ставрески да биде разрешен и да си замине од оваа функција. Накратко ја споменавте само третата теза и бегло ја поминавте, тоа е причината заради која треба да си оди аферата Детонатор. Зошто треба да си оди министерот? Заради најпресната афера која е направена и разоткриена во државата, заради криминалот кој четири години го прикриваше како министер за финансии во Владата на Груевски, со чиј амин работеа нелегалните коцкарници. Затоа и вие како и сите пратеници од позицијата не сакате да зборувате за аферате Детонатор. Зошто не го прашате министерот колку изгуби државата со внесувањето на 1000 покер апарати и нелегалното работење со нив. Јас ќе ви кажам, 36 милиони евра во период од 6 години. Со тие 36 милиони евра можеа да бидат направени многу работи, автопатишта, водоводи, на пример водовод во Кавадарци, бидејќи знаете дека немаме вода и имаме жолта вода, два месеци пиеме непрочистена вода.

Велите дека Скопје е изградено, но што е со провинциите. Прашајте го министерот Ставрески зошто се правеше слеп на були очи пред криминалот кој го организираше Владата на Груевски. Прашајте го зошто откако пукна алка од криминалниот синџир и се разоткри аферата стана најголем борец против криминалот кој го подели ВМРО-ДПМНЕ на две финансиски интересни сфери. За жал, наместо да настрадаат главните протагонисти, настрадаа ситните играчи во аферата и неколку службеници од Управата за јавни приходи како жртвени јагниња.

Се поставува прашањето што работеше Царинската управа со која раководи Каргов која е под ингеренции на министерот за финансии. Поминале неевидентирани 1000 покер апарати преку Царина и после кога беа запленете министерката за внатрешни работи се стави во чудо како влегле. Каде беше Управата за јавни приходи да го открие овој криминал. Лесно е да ги казнува малите дуќанчиња и другите фирми. Затоа треба да си оди министерот Зоран Ставрески бидејќи тој е најодоговорен за се.

Светлана Јакимовска: Благодарам.

Контра реплика има госпоѓа Авировиќ Владанка, повелете.

Владанка Авировиќ: Благодарам.

Гледам сте се фиксирале на тој Детонатор, мислејќи дека ќе нанесете не знам каква прашина врз работењето на министерот, а откриена е аферата. Некој се погрижил во оваа држава да го открие криминалот. Во сите држави каде што институции го откриваат криминалот вас треба да ве радува. Ниту еден министер на свет јас не познавам таков ако е откриена криминална афера да си даде политичка оставка или одговорност. Тоа е само ваш производ што го слушам денес, некој ако открил афера и треба да оди во затвор, да биде политичка одговорност на тој што го открил криминалот. Тоа е нон сенс за мене.

Што се однесува до вас почитуван колега, вие како директор за Водостопанство ги пуштивте извршните решенија откако ги изгубивте изборите, инаку, ги чувавате во фиока решенијата за неплатени обврски.

Светлана Јакимовска: Благодарам.

Реплика има господин Николов Марјанчо, повелете.

Марјанчо Николов: Благодарам.

Колешке Авировиќ, жал ми е што во вашата дискусија зборувавте повеќе со политички памфлети, пароли, отколку што кажавте нешто логично и економски во вашето излагање. 

Сакам да ве прашам само неколку работи. Велите дека оваа Влада ги качила платите во Република Македонија. Ајде ве молам на репликата кажете ми каде ги качивте плативте. После тоа да отидеме заедно во една текстилна фабрика, во една градежна фирма да ги прашаме работниците на Проектот Скопје 2014 колку им е платата и колку им е зголемена, па потоа излезете и кажете им ние од Владата не ги зголемивме платите. Бидете храбра и после да излезете на говорница, да се фалите колку сте ги зголемиле платите. Потоа ќе земеме еден работник и со таква зголемена плата како што велите ќе отидеме во самопослуга да видиме колку продукти повеќе може да купи.

Колешке Авировиќ, немојте да си играте играчки со Собранието и судбината на луѓето. Платите не сте ги зголемиле. Вие работниците ги уништивте до крајни граници, за 100 евра работат. Донесовте Закон за минимална плата кој што ќе важи по три години. Знаете ли колку земаат работниците во Кожарата во Велес. Зошто не отидете да ги прашате. Излегувате на говорница храбро, знаете дека не носите одговор и велите ги зголемивме платите. Кажете каде и зошто. Кој ќе ги храни работниците за да можат да зосдаваат доход да го полнат Буџетот. Колку плата зема еден градежен работник, колку зема една текстилна работничка.

Затоа, немојте, со такви памфлети, лесно да ве фаќа еуфоријата овде од колегите кои ве подржуваат и да кажувате приказни кои немаат врска со реалноста. Фалењето за покачувањето на платите се однесува само на администрацијата и услужните дејности, но реалниот сектор, работниците, живеат под нивото на сиромаштија и тоа е најдобар доказ дека со вашите економски политики не создадовте основа за развој на стопанството, за да имаат работниците подобар животен стандард. Ги земате парите од стопанството, ги трошите за дрвја и споменици. Кажете ми каде е тука економската логика, ја нема. Затоа сега се обидувате овде да го релативизирате она што го зборува опозицијата и да кажувате што е можно повеќе досетки и шеги наместо со нас да дебатирате со аргументи.

Светлана Јакимовска: Благодарам.

Контра реплика има госпоѓа Авировиќ Владанка, повелете.

Владанка Авировиќ: Благодарам.

Сите податоци ги читав од Народна банка на Република Македонија, многу жалам што вие имате таква перцепција. Тоа е ваш приод кон моето излагање.

Инаку, нето платите кои ги спомнав се според податоците и Извештајот на Народната банка на Република Македонија, како и од извештаите на Државниот завод за статистика и Министерството за финансии. Потоа, и од Светска банка. Ако тие не се релевантни, јас сумнесериозна. Меѓутоа, тие извештаи говорат вака, нето платите во образованието од 15.708 во септември 2006 година се покачиле на 21.230 денари, што е 35,2%. Платите во здравството од 17.000 се покачиле на 21.796 денари во 2011 година, што е 25,8%, нето платите во индустријата од 17.741 во 2006 година се покачиле на 21.530 денари, што е 23,2%. Во услужниот сектор од 18 илјади се зголемиле на 24.981 денари и најмногу се таму зголемени, за 36,6%. Најниските пензии се зголемија 42%, просечна пензија 38,2%. Многу сум сериозна колега.

Светлана Јакимовска: Благодарам. 

Колеги, согласно договорот на координација, објавувам пауза од половина час.

Продолжуваме со работа во 19,10 часот.

(По паузата седницата продолжи во 19,20 часот)

Трајко Вељаноски: Почитувани пратеници, продолжуваме со работа.

Според редослед утврден на координација следен за збор е госпоѓа Весна Бендевска, повелете.

Весна Бендевска: Благодарам. 

Господине Ставрески, денес треба и мора да заминете од високата функција што ја заземате последните 6 години. 

Господине Ставрески, секој функционер има два начини да ја заврши својата кариера. Вие овие 6 години бевте комплетно неуспешен функционер и затоа треба да заминете. Ако добро забележувате зад вас стравот ви го држат двајца министри и тројца заменици министри, барем во тој поглед Јанкуловска беше посилна од вас, таа барем успеа до крај да задржи од првиот до петиот ред сите министри. Затоа имате, во вас е одлуката, можевте да поднесете оставка и требаше да поднесете оставка. 

Генерално вашата вина се сведува на она што значи комплет од три фактори, безмилосно трошење на народните пари во услови на рекордна и највисока сиромаштија. И кога тоа ќе го зачинете за криминал за кој немате одговор и досега одбивате да дадете било каков аргумент против она што сите колеги до сега од опозицијата го велат, виновен сте за Детонатор, вие сте шефот конечно и на Каргов и на Трајковски, и на Јанкулоска. Можевте да изберете три излеза од оваа сала во спротивно ќе мора да прерачунате бидејќи денес одлучивте да се браните со голи бројки. Колку што гледам и спремените реплики на колегите од позицијата од владеачкото мнозинство говорат дека бројките покажуваат дека Македонија е пристојно место за живот. А не е така, во име на 620 илјади граѓани кои живеат во сиромаштија господине Ставроски редно е да заминете. И тука не ве спасува вашата веќе легедарна ароганција. Убедена сум дека зад вашата ароганција се крие тешка несигурост и сосема ве разбирам, резултатите се поразителни. Јас добро се сеќавам кога за прв пат 2006 година ја гласавме Владата на предлог на Никола Груевски, тогаш бевте дел од оние министри што ги увезовме дури од Америка. Дојдовте со големи ветувања дека ја имате магичната формула што значи стварање на услови за вистински економски развој, нови работни места, подобрување на сите сегменти во животот. За тоа граѓаните од Република Македонија издвојуваат да ви го платат вашиот стан што го имате во Америка, дури ако добро се сеќавам и вашите кредити и затоа ви велам, заради таа кобна одлука содржана во Законот за извршување на буџети кој падна пред Уставен суд, Зоран Ставрески денес мора да замине. 

Почитувани колеги, рецитиравте исто како Ставрески многу бројки со кој претпоставувам треба да докажете дека навистина овие 6 години  подобро се живее. Па вие изгледа од дамна не сте биле меѓу граѓаните, Македонија е најмизерна земја во светот, тоа го говори Лондонски Економист. 630 илјади граѓани јадат од контенери. Илјадници корисници на социјална помош поради недостиг и празен буџет ги избришавте од евиденцијата, па тоа не значи дека граѓаните живеат подобро од пред 6 години. Напротив, како никогаш до сега гарѓаните, животниот стандард им опаѓа, се чуствуваат не безбедни. 

Знаете колеги што значи да се добие власт. Тоа значи дека на избори граѓаните ве бираат и ви даваат мандат да ги трошите народните пари. Господинот Ставрески до сега потроши 15 милијади евра, тоа се петте буџети заедно со задолжувањата. Со тие 15 милијарди евра граѓаните денес живеат потешко од пред 2006 година. И тоа ниту една бројка, и ниту ни една статистика од Новковска не може да го покрие. 

Ќе говорам бидејќи имам намера од утре да говорам и за ребалансот на Буџетот, ќе говориме и за начинот на трошење на пари, ќе говориме и за задолжувањата. Ама денес ќе мора почитувани колеги, бидејќи е очигледно дека Ставрески одбива да даде одговор, сакам да говорам за криминалот. 31 март 2012 година велелепна акција на Министерство за внатрешни работи. Се тресеше шумата, се роди глушец, барем тоа е слободен превод од една невистина, од веќе прочуена народна поговорка од кај нашите северни соседи. Замислете министерката која 6 години е на тоа место објави дека поима нема дека 1000 покер апарати влегле во Република Македонија. И дека тоа според нејзината математика која ја прифаќаме, значи, 36 милиони евра кои што требаше да влезат во Буџетот согласно закон и за кои наплатата требаше да ја гарантира токму Ставрески, не влегле. 6 години власт. И мислите ви помага временската машина со која се враќате години и години наназад обидувајќи се да го одбраните од интепелација господинот Ставрески. Смешни и тенки аргументи односно немате аргументи. 

Што сакате да кажете дека Зоран Ставрески не знаел за Детонатор, како влегоа 1000 покер апарати на црно во Република Македонија. Поминаа од некаде граница, ние немаме капацитет што произведува такви машини. Каде е одговорноста на Вначо Каргов, негов шеф е Ставрески. Конечно, секојдневните акции на Управата за јавни приходи кој влегуваат влегуваа во безмалку секој рурален дуќан и ја мерат ознаката за забрането пушење меѓу останатото за кои делат казни секој дневно од 3 до 5 илјади евра, каде беше Управата за јавни приходи да ги открие овие организирани игри на црно од кои државата, граѓаните, образованието и здравството трпат безмалку 40 милиони евра. Шеф на Трајковски е господинот Ставрески. Каде беше нашата министерка за внатрешни работи, зачудена беше, прашуваше, од каде ова. 

Почитувани колеги, мислите дека Детонатор почна експлозивно, а заврши како влажен барут и тоа треба така да остане, кој ќе понесе одговорност. Ќе понесат господата кои се спомнати со име и презиме и тешки кривични досиеа, Јорданчо Михајлов, Димитар Јованов, Лесански, Паликрушев, Стојчов, тие ли се криви, тие ли ја потплатиле Царината. Каде е Управата за јавни приходи? Каде е Зоран Ставрески? И сега треба да не убедувате дека имате аргументи зошто ќе гласате против интерпелацијата на Ставрески. 

Затоа говорам, за доблеста и за политичката одговорност. Една од колешките кажа, да им оставиме на институциите. Институциите покажаа во случајот Детонатор дека не се дораснати на случајот. Кои институции сега ги очекувате, Гордана Јанкуливска сама себе си да се прогласи за виновна. Се сеќавате на легедарната изјава на претседателот на општинскиот комитет на ВМРО-ДПМНЕ од Каменица, кажа, ве молам, бидејќи се работи за инволвираност на високи функционери од ВМРО-ДПМНЕ, ве молам почитувајте ја презумцијата на невиност. Два месеци после тоа, одговорност нема. Од Детонатор толку. 

Затоа почитувани колеги, дајте да го ослободиме од ова тешко бреме господинот Зоран Ставрески. 

Господине Ставрески, мечкина услуга ќе ви направат клегите од ВМРО-ДПМНЕ кога ќе гласаат против интерпелацијата, бидејќи после ова вие за секогаш го губите кредибилитетот да бидете чувар на народните пари. Вие ќе бидете министре, ама ќе бидете партиски министер онака како што жалам, бевте и до сега. 

Затоа на вас е колеги, кога одлучувате внимавајте, Зоран Ставрески го обвинуваме за соочешништво во криминал. Немојте и вие сосема лесно да прифатите да бидете дел од крупната игра која се вика криење на партискиот криминал на ВМРО-ДПМНЕ. 

Трајко Вељаноски: Благодарам. 

Минстерот за финансии има реплика, повелете.

Зоран Ставрески: Благодарам. 

Почитувана Бендевска, многу тешки зборови, не знам дали сте свесни дека тежината на зборовите на вашата душа притиска најмногу. Секој збор што ќе го изречете треба да имате совест за тоа што го кажувате. Јас можам да прифатам дека живееме во тешки времиња и има многу предизвици пред економијата и не е лесно да се води економијата во вакви времиња. Ако се утврдат пропусти во тој дел, ако сум крив што сум промашил проекција и ако тоа е причина за такви тешки зборови, тогаш во ред. Меѓутоа тежината на зборовите треба да ја испитате пред се во вашата совест. Дали некој е должен како човек, не како министер за финансии да биде на ваков начин квалификуван и дали имате барем малку доблест кога дискутирате да се задржите во сферата на професионалниот ангажман на Зоран Ставрески. И ве молам, никогаш повеќе лагата што ја кажавте и јас одговорно тврдам од оваа говорница дека е чиста ноторна лага дека оваа држава даночните обврзници платиле и еден денар за стан на Зоран Ставрески кој што сум го купил во Вашингтон. Тоа е чиста лага. Јас имам купено стан во Вашингтон со парите од платата што ја заработував таму пет години. И ве молам ако немате доблест да се извините, барем во иднина заќутете си и ова не го повторувајте, срамота е, срамота е. 

Што се однесува до вашите наоди во делот на акцијата Детонатор, она што јас можам да ви го кажам исто така гледајќи ве во очи е дека денес за ралика од прет 4-5 години Царинската управа и Управата за јавни приходи се синоним за ефикасни институции, транспарентни институции, некорумпирани институции. Тоа не значи дека и тие институции, како и финансии, како и Зоран Ставрески во работата не прават грешки или дека нема пропусти. Но треба да се вреднуваат тие грешки и пропусти во контекст на целокупното наше работење, а не да фрлате дрва и камења и да ги оквалификувате како корумпирани сите луѓе што ги водат тие институции, затоа што има една битна разлика, криминал има и во Германија и Франција и во Англија и во сите земји, криминал имаше и во времето на СДСМ кога вашиот министер за финансии кажа дека има пирамидална шема на компании кои што го оштетиле Буџетот за 100 милиони евра и вие тоа го ставивте под тепих. Скандал беше исто така кога во времето на СДСМ не можевте да откриете оној овчарот Фарис како ве лаже и како ја лаже државата. И шверцовите на цигари и се друго. Ако ние откриеме криминал веднаш се бара оставка од Јанкулоска и веднаш се оквалификува како внатрепартиска борба. Ако не го откриеме криминалот повторно се бара оставка од Зоран Ставрески и Јанкулоска затоа што не биле способни да го откријат. Како да ве задоволиме вас госпоѓо Бендевска.

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Многу лесно и едноставно, заминете господине Ставрески од оваа функција. Претходно треба да се извините на 630 илјади сиромашни граѓани на кои наместо да им обезбедите попристоен живот ги трошите  на 300 луксузирања што нито не значат. Не им значат на гладните тоа.

И конечно извинете се од оваа говорница, бидејќи членот 12 од Законот за извршување на Буџетот 2007 година предвидуваше, на сите функционери од странство меѓу кој беше и Зоран Ставрески му се сносеа трошковите на издржување на нивниот имот и нивите кредити. Точка. Тоа го кажувам, ќе го најдете во Службен Весник кога беше објавен тој Закон. Затоа дајте да дебатираме најлесно, најчесно и најдоблесно е да си заминете бидејќи едноставно сте неуспешни.

Трајко Вељаноски: Благодарам. 

Господинот Китановски Илија има реплика, повелете.

Илија Китановски: Благодарам. 

Почитувана колешке Бендевска, како еден од поднесителите на интерпелацијата од сите десет точки што сте ги поднеле тука, а не само вие, туку и претходните дискутанти од СДСМ, целата дискусија ја сведоа само на последното дека министерот финансии и еден куп тука колеги се виновни во акцијата Детонатор. Сите други наоди, значи се согласувате со аргументите и табелите што овде ги дававме и ги покажувавме бидејќи ништо за нив не кажавте, ни еден збор, а овде сте ги напишале во интерпелацијата, значи во текот на денот успеавме да ве убедиме дека не ви се точни, дека е точно дека Македонија сега е многу понезадолжена земја отколку во времето на СДСМ, дека попомала е невработеноста од врмето на СДСМ, дека има многу повеќе странски инвестици отколку во времето на СДСМ, итн. дека во земјоделието се вложуваат 130 милиони евра за разлика од времето на СДСМ кога беа вложени од Буџетот за разни видови на помош на земјоделците 5 милиони евра. Сите тие факти и аргументи со еден збор, со една реченица не ги демантиравте, значи се согласувате со нив или сме ве убедиле во текот на оваа дискусија. 

Е сега, жално е ова, целата интерпелација, од целиот ешалон на СДСМ се сведе дека интерпелацијата на Зоран Ставрески и на министерот за финансии е поднесена заради тоа што Министерство за финансии, Управата за јавни приходи и Министерство за внатрешни работи спровеле успешна акција по име Детонатор за откривање на нелегални машини, покер апарати, нелегални казина итн. 

Не гледам каде тука има врска министерот, ама спомнавте еден куп работи дека акцијата ваму почнала, па ваму не продолжила, па не влегла таму, за Кичево ќе се наслонам, бидејќи спомнавте вие посебно колегата Макрадули имал некоја информација дека во Кичево не влегле. Во Кичево исто така Управата за јавни приходи изврши, во рамките на таа акција веројатно,  контроли на 11 субјекти од кои што затвори 4 од кои една и нелегална играчница,  односно нелегално касино, заплени 44 апарати. А за тие 80 што ги слушнал господинот Макрадули во Бичинци, поарно уште еднаш нека препраша, нека му се јави на претседателот на СДСМ, д не се тие машини од Тане Целевски што ја украде фабриката цела со се машини, па сега ја продава во старо железо или фатил можеби претседателот на СДСМ и тие два-тројца апаши околу него што се претставуваат како раководство на СДСМ, фатиле нов бизнис, па сега препродаваат кутии или апарати. И треба да знаете точно каде е населбата Бичинци, кој таму има можност да носи апарати, итн, прашајте уште еднаш да не ви е грешна информацијата, така да не се машини, можеби да се тоа, но најдобро со Ванчо да се чуете тој ќе ви каже подобро.

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Колега Китановски, поголем доказ дека Детонарот и те како пуштил пипци во Кичево, ама некој близок околу вас успеал да издејствува да биде амнестиран, тоа е тоа. 

Ама ајде да одговориме на јавноста, како влегоа тие 1000 апарати во Македонија. Имаме ли Царинска управа или не? Каде беше Министерство за внатрешни работи прават ли контроли на терен или не? Каде беше Управата за јавни приходи? Каде се инспекциските служби? На сите тие институции главен шеф им е министерот за финансии Зоран Ставрески. Затоа бараме политичка одговорност, од него за кривичнат, никој нема да избега од тоа, се по ред. 

Трајко Вељаноски: Господинот Ѓорчев Владимир има реплика, повелете.

Владимир Ѓорчев:  Благодарам. 

Почитувани колеги, претставници на Владата, министер Ставрески, госпоѓо Бендевска.

Неколку работи во врска со вашето излагање и вашиот говор. Вие порачавте тука оваа вечер пред македонската јавност дека цитирам, вечерва треба да ја завршите својата кариера и во трето лице се обративте, министерот Ставрески мора да замине. 

Значи госпоѓо Бендевска, тоа е во ред како ваша политичка желба, но дали Зоран Ставрески ќе замине или нема да замине, одлучуваат во крајна инстанца граѓаните на Република Македонија. И во два изборни циклуси во Југоисточна Македонија и во 2008 и во 2011 година, околу 100 илјади граѓаните на Македонија рекле Зоран Ставрески да остане министер за финансии. Доколку граѓаните сметаат поинаку, тогаш немаше да гласаат за него и ќе речеа нека си замине ВМРО ДПМНЕ, да се смени Владата на Никола Груевски и тогаш ќе ви даде на вас доверба. 
Госпоѓо Бендевска, вие велите виновен сте. Тоа госпоѓо Бендевска потсетува на 1998 година и писмото на Емил Зола, но тука промашивте цел фудбал, фудбалски кажано, затоа што тоа писмо не се однесуа на министер за финансии, туку се однесува на антисумитизам кој што во тој момент во Франција бил доминантна атмосфера и еден вид на меинстрим. Значи, целосно ја имате промашено работата и кога вадите алегории, кога вадите сличности итн., барем гледајте да биле примерите извадени од сличен контекст. 

Трета работа госпоѓа Бендевска вие велите 630 илјади граѓани на Република Македонија жиеат во сиромаштија. Госпоѓо Бендевска, да се согласуваме 630 илјади граѓани на Република Македонија живеат во сиромаштија, помалку одошто од времето на СДСМ, но ако е така зошто СДСМ и која е причината што СДСМ има само 300 илјади гласови, на страна овие А1 гласовите, и помалите партнери и етничките заедници кои што ви носат околу 70 илјди гласови. Замислете од тие 630 илјади граѓани на Македонија кои што живеат во сиромаштија многу повеќе мислат дека оваа Влада прави повеќе за нив, затоа што им ја зголеи социјалната помош за време на економската криза, од кое се однесува на енергетскаа сиромаштија итн. итн. И на крај велите се тре  сеше шумата се роди глушец. Знаете ли што е тоа. Тоа е во 1997 од оваа говорница Бранко Црвенковски кога рече ни свети СДСМ нема да куртули од аферата ТАТ и ништо не се случи. Значи тоа е што се тресеше гората и се роди глуѓец од оваа говорница во 10 до 12 навечр, Бранко Црвенковски држи говор и лаже за аферата ТАТ, тоа е тоа што вие го спроведувате како споредба. Благодарам. 

Трајко Вељаноски: Благодарам. 

Госпоѓа Весна Бендевска има контра реплика, повелете. 

Весна Бендевска: Ова беше темпераментен говор колега Ѓорчев. 

Граѓаните на  5 јуни 2011 година ја дадоа својата поддршка. Ама ниту еден од нив не ја даде поддршката наместо трансфери во здравство, Ставрески да гради вертуелно село. Ниту еден граѓанин што е симпатизер на ВМРО ДПМНЕ не даде поддршка  наместо за социјална помош да се дадат барокни огради на скопските мостови. Ниту еден граѓанин не ја даде на 5 јуни поддршката наместо помош на бизнисот на пример во Скопје да се градат за тешки пари златни огради, ниту еден граѓанин не даде поддршка на ВМРО ДПМНЕ особено не на Ставрески да амнестира криминал и крадење од народните пари. За тоа ниту еден член на ВМРО ДПМНЕ не ја даде својата подршка. 

Трајко Вељаноски: Благодарам. 

Господинот Пачемски Миле има реплика, повелете. 

Миле Пачемски: Благодарам претседателе.

Почитувана колешке Бендевска, ќе се сложите со мене дека не е лесно да се води економијата, не е лесно да се водат финансиите во било која држва, во било која земја а и во Република Македонија, која што спаѓа во групата на средно развиени или ниско развиени земји. 

Меѓутоа министерот Зоран Ставрески кој што е министер од 2006 година и кој што е во еден дел креатор на политиката, на економската политика во државата, сепак покажа дека знае да ја води и економијата и финансиите и во нормални економски услови и во кризни економски времиња. Така да во оние нормални економски услови и времиња како што беа во 2007 година, 2008 година, Маќедонија забележа убедливо најголем историски раст, економски раст, или раст на БДП кој што беше во 2007 година 6,1%, а во 2008 беше 5,0%. 

Министерот Зоран Ставрески исто така покажа дека знае да работи и во лоши економски кризни вреиња, како што почна од 2009, 2010, па траат и ден денеска. Дури и во такви лоши времиња Република Македонија остварува одлични резултати кои што навистина се за почитување. Пред мене е табелата за економскиот раст зза 2011 година на околу 40 земји во Европа, членки на Европската унија но и земји кои што се во нашето опкружување. Според тие податоци Република Македонија во 2011 година имала раст од 3,0% што е 10 во овие 40 земји. Еве само еден примерок просекот на растот на Европската унија изнесув 1,5%, тоа навистина е почитуање. 

Втора работа што ја спомнавтеј во вашта дискусија, тоа е за сиромаштијата. Не е тајна дека постои сиромаштија во Република Македонија, не е тајна дека постои сиромаштија и во другите држави. Ако ви спомнам дека во Република Македонија Бугарија таа изнесува 41,6%, во Летонија изнесува 38,1%, во Унгрија 30% не е тајна дека и во Република Македонија таа сиромаштија денес изнесува околу 30%. Добро знаете дека тоа е прво пропорционално во однос на процентот на невработеноста, која што кај нас навистина е голем 31%, меѓутоа бил и поголем во 2005 година кога бил 38-39%. Сепак, зборувате за сиромаштиите и критикувате госпоѓа Бендевска, и вие во вашето време кога владеевте, биле добри показатели. А, тие показатели велат дека во тој предлог во 2002 и 2006 година, просекот на таа сиромаштија изнесува 29,9%. Значи, во некризни времиња во добри услови во 2007 и 2008 година да ви кажам дека тој процент на сиромаштија се симн на 28,7% за прв пат, 28,7% во последните 15 години. 

Трајко Вељаноски: Благодарам. 

Госпоѓа Весна Бендевска има контра реплика, повелете. 

Весна Бендевска: Колега пратеник може ли да ве замолам, да се разбудите и да атерирате добредојдовте во 2012 година. Никој не доби од вас мандат да се борите да има повисок индекс на сиромаштија кога стапивте на власт 2006 година. Индекс на сиромаштија  32%, први на светско ниво. Индекс на невработеност 31%, врв на европско ниво. И сега кажете ми колега Пачемски за какво тоа добро работење во лоши кризни услови на министерот Зоран Ставрески говорите. Па 2006 година го увезовме господинот  од Америка, тој велеше дека има рецепт за поттикување на економски раст, за нови работни места. Па тој не велеше дека јас ќе се борам да сме на светско ниво најсиромашна земја. Претпоставувам дека изборните резултати тогаш ќе ба поинакви. 

Трајко Вељаноски: Благодарам. 

Госпоѓа Кузмановска Лилјана има реплика, повелете. 

Лилјана Кузмановска: Благодарам почитуван претседателе, почитувана колешке, 

Навистина очекував дека ќе слушнам во вашиот говор, нешто од економија, меѓутоа освен огромната желба за оставка на миистерот, од лажните обвинувња ништо друго не слушнав. Бидејќи вие знаете дека јас милувам да зборувам со бројки бидејќи ова е економија, а вие така бегло го кажавте, ние сите од позицијата сме рецитирале бројки. 

Почитувана колешке, во време на тешка должничка европска криза која никој не сакате да ја спомнете. Светската криза беше 2009 година, полчитуван колега ако сакате да знаете, и знаете, меѓутоа сакате да си дофрлувате од место, кога единствено во тој период само имаше Република Македонија негативен буџетски дефицит од 0,9 сите други години имаме таков рејтинг да и  многу реномирани агенции како ФИЧ ја ставаат земјата и по јавниот долг кој е 26% како ниско задолжена земја, а вие сите добро знаете дека тоа е од водење на една солидна економска политика, значи враќање на целокупниот долг од 316 милиони долари во време на клуб на доверители за да може понатаму во овие тешки кризни моменти со кои се соочува Република Македонија да биде стабилна и тоа во многу сегменти. Значи тоа се параметри кои што ја отсликуваат состојбата во државата. Бруто домашниот производ 34 милиони евра од странски директни инвестиции, намалување на стапкта на невработеност. 

Почитувана колешке она што сакате да манипулирате дека постојат сиромашни луѓе, па постои сиромаштија, ние не бегаме од тоа. Сите мерки што Владата ги прави со сите антикризни мерки, со она што значат активни политики мерки на Владата, во делот не само на вработувањата, издвојувањето на сите парични средства е целосната грижа на Владата во делот на намалувње на таа сиромаштија. Меѓутоа, треба да имате доблест да кажете дали има Социјалдемократскиот сојуз капацитет за да може да се справи во вакви услови. ВМРО ДПМНЕ се докажа во најкризните години и во светска економска криза и сега кога цел свет се дрма. Кога во Европа навистина има големи штрајкови, кога во Европа се отпуштаат вработени, кога знаете каква криза настанува, во Република Македонија е стабилно. Стабилни се платите, вработувањата, социјалните трансфери. Немјте лицемерно е во вакви услови на ваков начин да ја замајувате јавноста и да им правите страв. Навистина во овие услови најтешки, овие услови што ги презема Владата се најкорисни. Благодарам. 

Трајко Вељаноски: Благодарам. 

Госпоѓа Весна Бендевска има контра реплика, повелете. 

Весна Бендевска: Добро бе луѓе во која земја вие живеете. 

Колешке Кузмановска јас сум манипулирала со бројот на сиромаши, а вие не верувате дека 630 илјади живеат под работ, под црвената линија на сиромаштија, по 60 денри на ден. Тоа е манипулација, за какви тоа антиркизни мерки говорите? За барокните огради, за панорамското тркало, за жалните врби во Вардар, тоа се антикризните мерки. Ама за жал тоа се, таму одат парите од граѓаните. 630 илјади граѓани јадад од котејнери Кузановска. Каде живееш? Ако ти живееш убаво, треба да веруваш дека тие што те бирале се гладни. И ниту еден не се чувствува по сито кога тука ги рецитираш со таква леснотија тие проценти за да докажеш дека убаво живеат. Срамота. 

Трајко Вељаноски: Госпоѓа Танчева Тулиева Надица има реплика, повелете. 

Надица Танчева Тулиева: Благодарам претседателе. 

Колешке Бендевска Детонатор е акција во која што се гледа решителната и неселективната борба против криминалот и мислам дека навистина крајно време е и редно е вие ја да поздравите оваа акција, затоа што и самите можете да видите дека Владата на ВМРО ДПМНЕ е решена по секоја цена да се справи со криминалот во Република Македонија. За разлика од вас колешке Бендевска, сметам дека министерот Зоран Ставрески е еден од најуспешните министри во Владата на Република Македонија и тоа од неколку причини. 

Имено во услови на светска економска криза која што ги тресе и најголемите економии во светот, благодрение на одличните идеи на министерот и воведување на антикризните мерки успеа да прво, ниту еден работник да не биде отпуштен од работа, да не се намали ниту денар од платите на вработените, ниту еден од пензиите на пензионерите, да не се намалат социјалните пакети. 

Во делот на капиталните инвестиции колешке за кои што многу сакате да го критикувате министерот јас би спомена некои од нив. Се направија стотици километри локални регионални патишта во тек се реконструкции на некои автопатишта. Се направија нови училишта, болници, спортски сали, спортски терени. Се набави медицинска опрема од најреномирани светски производители во вредност од неколку милиои евра. Го критикувате проектот Скопје 2014. Меѓутоа овде се прават многу згради во кои што ќе бидат сместени многу институции и државата повеќе во иднина нема да дава милиони евра за кирија на поединци. 

Понатаму, почитувана колешке во делот на директните странски инвестиции. Би сакала да ви кажам и ако тоа беше тоа потенцирано на неколку пати, дека во моментот директните странски инвсетиции изнесуваат 1 милијарда 513 милиони евра и се повисоки за 730 милиони евра од периодот од 2003 до 2006 година. Некој од странските инвеститори како што се Џонсон Контрол, Џонсон Метји, ТАВ холдинг и тн., веќе имаат вработено работници и во иднина ќе вработат уште повеќе работници. 

Во делот на задолжувањето гледа дека многу нагодувате, но би сакала да ви кажам дека сега долгот на  Република Македонија е за 12% помалку од времето кога вие бевте на власт и дека сега Македонија паѓа во групата на ниско задолжени земји. Од сите овие причини колешке бидејќи немам многу време, јас сметам дека министерот Ставрески е еден од луѓето кои што се најзаслужни за овие резултати кои што се постигнати во Република Македонија и сметам дека вашата интерпелација е неиздржана и неаргументирана. Благодарам. 

Трајко Вељаноски: Благодарам. 
Госпоѓа Бендевска Весна има контра реплика, повелете. 

Весна Бендевска: Госпоѓо пратеник околу вашите стотици километри градени регионални локални патишта. 

Господинот Ставрески од тука пред некој саат се пофали замислите дека изградил 7,5 километри автопат. 7,5 км. Ајде да видиме во нашата опкружувње како е. 

Србија 2011 година 98 км., автопат. Романија во 2011 година 88 км., автопат, Бугарија 2011 година 31 км., Хрватска 22 км., Албанија 24, а Косово 34, е сега споредете ги со 7 км., автопат огромно достигнување 6 години Влада на Груевски каде финансиите се во џебот на Ставрески. Затоа немојте да имате никаква дилема, одма треба да гласате човекот да го ослободиме од оваа тешка функција. 

Трајко Вељаноски: Благодарам. 

Госпоѓа Силвана Бонева има реплика, повелете. 

Силвана Бонева: Благодарам почитуван претседателе. 

Почитувана колешке, излеговте на говорница и наместо да зборувате со аргументи неосновано изрековте пресуда виновен сте за соучество во криминал и кажавте дека Зоран Ставрески не кажал ништо друго, туку се криел зад бројките. Не знам што мислите вие, зад што треба да стои еден министер за финансии. Дали зад куп лаги, за некое стаклено ѕвоно како што вашиот лидер велеше дека бил ставен под стаклено ѕвоно па не можел да ја види реалноста од тоа. Господинот Зоран Ставрески реално гледа на состојбите и токму затоа колешке вие не зборувавте за бројки и го обвинувате дека тој се крие зад бројки. 

Во време на господинот Ставрески локални и регионални патишта, се направени 300 регионални и 300 локални. Се земаше кредит за  700 километри локални и 390 км., регионални патишта. Во ваше време задолжуање има еден куп не сакам да читам овде од 2002 до 2006 година пет милиони долари проект за развојна заедница. 30 милиони долари буџетска поддршка, 10 милиои долари здравствена поддршка. Од сите овие  тешки милиони долари, граѓаните на Република Македонија не видоа ниту еден проект. Од кредитите кои што се земаа вие што велите задолжувања се прават патишта, се прават канализации, проектот за канализации и водовод е 8 милиони и тоа го гледаат граѓаните, го чувствуваат, бидејќи на секаде во државата се градат тие. Зборуваме за капитални инвестиции. 80 милијарди денари има повеќе капитални инвсетиции од 2007 до 2011 година, во однос на 31 милијарда денари од 2002 до 2006 година. Затоа ли бегате да не зборуваме за бројки. 

Понатаму, ако во време на економска криза од 2007 до 2011 година, просечниот раст на економијата е 3,2% во ваше време во 10 години владеење на СДСМ просечниот раст беше само 1,2%. Странските инвестиции четири пати сега се повисоки во однос на ваше време, 400 милиони евра наспроти 1 милијарда евра и 75 илјади нови работни места. Затоа вие бегате од бројки. Значи вие бегате од бројки затоа што многу успешно една работа правевте, ја задолжувавте Република Македонија со 38,4% од БДП наспроти сега со 26,8%.
Трајко Вељаноски: Благодарам. 

Контра реплика има госпоѓа Весна Бендевска, повелете.

Весна Бендевска: Благодарам. 

Јас не бегам од бројки ама утре почнува ребалансот и за се ќе говориме.

Ајде сега Силвана Бонева да говорите за криминалот околу Детонатор. 36 милиони евра не влегоа во Буџетот зошто и зошто сметаме дека Ставрески е виновен. Еве го Државниот завод за ревизија, за 2010 година најдено е, не од СДСМ, од државна институција дека во текот на 2010 година министерот Зоран Ставрески немал регистар и не знаел колку имало издадени лиценци за игри на среќа, колку плочки и колку флот и покер апарати се во Република Македонија.  Ако го послушал Државниот завод за ревизија, бидејќи дал препорака под итно да се формира регистарот на лиценци за игри на среќа, тогаш немаше да ја имаме оваа ситуација. Затоа ве прашувам зошто го штитите криминалот кој веќе еднаш го аминувал Зоран Ставрески. Лично ве прашувам како ќе поминете преку тоа. Благодарам. 

Трајко Вељаноски: Благодарам.

Реплика има господинот Александар Спасеновски, повелете.

Александар Спасеновски: Благодарам. 

Почитуван претседателе, почитувани колеги и колешки,

Веројатно една од доминантните константи во оваа и во некои претходни дискусии, кога разговараме за интерпелација има обид да се создаде атмосфера на наводна неподносливост на приликите во Република Македонија, што се согледа и во вашата последна дискусија. Мој искрен совет до вас е полека да го напуштате тој револуционерен речник на предавници и патриоти, на криминалци и на чесни луѓе кои и мислат добро на државата и луѓе кои не и мислат добро бидејќи работите не се такви, Република Македонија барем од 2006 година наваму направи некои исчекори и многу повеќе дебатата не се води на вакви глобални теми кои треба да предизвикаат политички земјотрес во Република Македонија, туку повеќе за суштински проблемски прашања. Јас претходно го кажав тоа и не добив одговор на мојата прва реплика, па уште еднаш би сакал да ви го поставам истото прашање. Имено суштината на оваа интерпелација не се сведува на изнаоѓање на персонални грешки за работата на сегашниот министер за финансии, туку вие спорите со целокупната владина политика. Таквата владина политика доби поддршка од најмалку пет изборни циклуси, почнувајќи од 2006 година наваму. Таквата владина политика резултираше со зголемување на платите и пензиите, резултираше со зголемување на социјалната помош и со зголемување на субвенциите во земјоделството. Личноста која ја реализира таквата владина политика е Зоран Ставрески. Оттаму кога се поставува прашањето за судирот на два концепти, не можам да го разберам фактот дека постојано ја критикувате политката на трошење на Владата на Република Македонија кога знаеме дека тој концепт на изведување на големи буџетски инвестиции во периоди на кризa беше патентиран уште во 30-тите години на почетокот на 20-от век и како таков се изучува во учебниците. Доколку сметате дека државата не треба да троши како начин да се надмине оваа економска криза, тогаш кажете дали треба да се штеди, дали можеби градежните компании и другите секундарни бизниси кои егзистираат како резултат на големите инвестициски работи каде што Владата е најголем инвеститор, како начин да се излезе од економската криза, со што треба да се замени. Можеби тоа е суштината на оваа дебата. Кажете, доколку сметате дека не треба да се инвестира во сите овие сектори, доколку Владата не треба на тој начин да се однесува во економијата во услови на економска криза, што оваа држава треба да направи. Благодарам. 

Трајко Вељаноски: Благодарам. 
Контра реплика има госпоѓа Весна Бендевска, повелете.

Весна Бендевска: Колега пратеник, навистина сте контрадикторен. Целокупната владина политика се спроведува врз база на Буџетот. Одговорен за буџетот е министерот за финансии. Каде е тука дилемата. Логично е дека ќе ја спориме. Меѓутоа, 6 години власт на Груевски заедно со господинот Ставрески значи огромна буџетска дупка. Македонија е пред банкрот, фондовите ни се празни. Одговорност моја, ваша и на сите тука е да контролираме како се трошат народните пари. Според вас излез од кризата е ново и ново вложување во лавови, врби, тркала, во златни коњи? Кажете ми тој што се соочува со сериозен економски момент дали вложува во такви непотребни глупости, а народот е гладен, безработицата е проблем кој не може дасе реши. Сега за таква политика вие ќе ја менувате? Затоа Ставрески е успешен.

Трајко Вељаноски: Благодарам. 
Реплика има госпоѓа Косана Мазнева Николиќ, повелете.

Косана Мазнева Николиќ: Почитувана колешке, мене некаде на половина од оваа дебата нешто не ми е јасно. Јас навистина не знам за што ние денес зборуваме. Колешке Бендевска дали зборуваме за информација за случајот Детонатор, или зборува за интерпелација на министерот за финансии. Очигледно е дека во недостаток на аргументи се однесувате вака како што се однесувате, не вие лично, за да не бидам погрешно сватена, сите вие колеги од опозицијата. Но, за среќа и на нас и на гражаните на Република Македонија навистина им е јасно што сакате со ова да постигнете. Затоа мислам  дека е многу подобро да се вратиме на реалноста, да зборуваме со јазикот на бројките, да зборуваме со јазикот на аргументите и фактите и да го кажеме и потенцираме она што го зборуваат светските институции за Република Македонија во изминатите 6 години. Имено не смееме да заборавиме дека во сите овие години имаме исклучително стабилна макро економска политика, имаме највисока стапка на БДП, имаме долг од 38% кога беше во времето на СДСМ, сега успеавме да го намалиме само на 26%. Исто така имаме исклучително ниска задолженост на Република Македонија. Мене не ми е јасно зошто ги извртувате тезите, од 34 место стигнавме на 22 место и од страна на Светска банка и од ММФ сме прогласени за топ реформатори. Јас не знам зошто не ви оди во прилог тоа да го кажете. Вие колешке не зборувате во името на ВМРО-ДПМНЕ, зборувате во името на сите граѓани на Република Македонија на кои овие бројки им одат во прилог. Мене како пратеник ми е јасно дека граѓаните во Република Македонија не живеат идеално. Немојте да мислите дека носиме розеви очила, дека не ни е јасно дека се премногу среќни. Факт е дека имавме светска економска криза за која исто така не сакате да зборуваме, факт е дека сега имаме должничка криза што исто така избегнувате да ја спомнете и факт е дека невработеност во Република Македонија од 40% кога владееше СДСМ, ВМРО-ДПМНЕ ја намали на 30%. Се согласуваме дека навистина тоа е голема невработеност, но ако направиме компарација на Република Македонија со останатите држави во Европа кои важат за исклучително силни економии и ако видиме што се случува во тие земји кои имаат силна економија, ќе сфатиме дека стоиме добро. Затоа сме тука да ги продолжиме овие позитивни трендови, да продолжиме натаму интензивно да работиме и да ја градиме оваа држава, но заедно, а не на ваков начин. Благодарам. 

Трајко Вељаноски: Благодарам. 
Реплика има госпоѓа Весна Пемова, повелете.

Весна Пемова: Благодарам.

Почитувана колешке, ја обвинувате оваа влада и тоа без докази, за криминал, а изгради сто пати повеќе од сите ваши влади до сега со сите ваши министри за финансии кои буквално си ги преспаа своите мандати.

Зборувате за криминал, па да ве прашам каде отидоа сите ваши буџети. Каде исчезнаа парите за реновирање на училишта, за изградба на спортски сали, за локални патишта, за реконструкција на болници. Јас можам да кажам за Кавадарци дека ги реновиравме сите средни и основни училишта, ја градиме втората спортска сала, моментално се асфалтира локалниот пат Ресава-Кавадарци во должина 6 км и широчина од 6 метри. За медицинската опрема нема да зборувам бидејќи повеќе пату сум кажала.

Зошто вие не го изградивте градскиот стадион, жичарата, мостовите, Порта Македонија, зградите на министерствата, на Уставниот суд, на Филхармонијата, Театарот, музеите. Каде се вашите субвенции, зголемени плати и пензии.

Оваа Влада до сега само за субвенции во земјоделието има издвоено 500 милиони евра. До крајот на мандатот ќе се издвојат уште 400 милиони. Споредете ги сите ваши 5 милиони субвенции во вашите 10 години владеење со нашите скоро милијарда евра за земјоделието. Каде отидоа тие 995 милиони евра од вашите буџети, за што ги потрошивте.

Цел ден ја критикувате буџетската политика на министерот Ставрески. Ајде барем еднаш кажете што вие направивте со сите ваши буџети, дали воопшто нешто изградивте или едноставно ги украдовте. Јас лично не паметам ништо што можам да кажам дека вие сте го направиле, но знам дека ги затворивте фабриките, си ги поделивте меѓу себе и направивте армија на невработени. Граѓаните на Република Македонија се уште го паметат периодот на владеење и на вашиот вечен лидер Бранко Црвенковски. Не можете да избегнете од тоа колку лаги да искажувате од оваа говорница.

Трајко Вељаноски: Благодарам. 
Контра реплика има госпоѓа Весна Бендевска, повелете.

Весна Бендевска: Колешке пратеник дали се слушате што говорите. Шест години сте на власт, 15 милијарди евра потрошени. Навистина ве почитувам, ама немојте да се силите со празни бројки. Еве ќе ја земам вашата бројка 500 милиони евра субвенции. Знаете ли колку од земјоделците се жалат не ги добиле? Еве ќе го прифатам фактот 500 милиони евра. На толку издвојувања кажете ми зошто земјоделското производство е толку намалено и не само што е намалено, двојно е намалена земјоделската површина на која се сади.

Замислете издвојуваме една милијарда евра за увоз на храна. Тоа е погубно за земјоделците.

Трајко Вељаноски: Благодарам.

Реплика има господинот Малиша Станковиќ, повелете.

Малиша Станковиќ: Благодарам. 

Почитувана колешке веќе подолго време зборуваме за поднесената интерпелација и при крајот на дискусијата би се поставило логично прашање дали воопшто знаеме што е интерпелација. Интерпелација претставува придобивка на парламентарната демократија во која група пратеници можат да поднесат стручно прашање до одреден министер за да можеме да дебатираме по тоа прашање. Разликата помеѓу пратеничко прашање и интерпелација е тоа што цел ден ќе дебатираме за поставеното прашање и на крајот ќе гласаме за доверба или недоверба на тој министер. Зошто ова го кажувам.

Почитувана колешке Бендевска вие тука спомнувавте панорамски тркала, барокни огради, нешто што апсолутно нема врска со Буџетот на Република Македонија. Значи се работи за буџет на град Скопје. Што има врска панорамското тркало, на пример, што се предвидува со буџетот на град Скопје со министерот за финансии. Вие знаете кој го гласа буџетот на град Скопје. На предлог на градоначалникот, го гласа Советот на град Скопје.

Понатаму една друга работа што не ми е јасна, а претпоставувам вие ќе можете да ми објасните. Зошто во другите држави во Европа каде има рецесија никаде не се постави прашање на интерпелација на министерот за финансии. Еве дајте ми одговор на тоа прашање. Што сега, тие држави се нешто понедемократски или само на нашата опозиција и текнува да поставува вакви прашањa.

Понатаму, не знам дали го читавте тоа што го имате поднесено како образложение за работата на министерот за финансии. Морам да кажам дека се работи за едно образложение на шест страни убаво срочено, меѓутоа има и одредени работи кои се смешни да се поставуваат. Тука се поставува прашање железничката пруга кон Бугарија. Зарем вие колешке како опозиција можете да го поставите ова прашање, предвидени 120 милиони евра, на крајот потрошени 200 милиони евра, пруга према Бугарија немаме. Во ваше време тоа го правевте и сега вие ја теретите оваа Влада каде била пругата спрема Бугарија. За тоа не треба да го прашате овој министер за финансии, треба да го прашате претходниот министер за финансии каде отишле парите.

Трајко Вељаноски: Благодарам. 
Контра реплика има госпоѓа Весна Бендевска, повелете.

Весна Бендевска: Колега пратеник во желба да поентирате, претпоставувам и да се додворите како еден од помалите коалициони партнери, навистина излеговте смешни. Не ми смета тоа но со цела искреност ќе ви дадам два бесплатни совети. Отворете го Деловникот на страна 19 од член 45 до 51 и ќе прочитате што значи интерпелација и на кој начин се доставува. Очигледно е тоа дека како податок не го знаете.

Конечно, за да можеме да говориме за вашите претпоствки ќе ве замолам прочитајте го Предлог ребалансот за 2012 година, од утре почнува расправата, со задоволство ќе дебатирам, меѓутоа минимален услов, прочитајте па после говорете. Вака излегувате без вистински аргументи и информации да браните нешто не е одбранливо.

Трајко Вељаноски: Благодарам. 
Реплика има госпоѓа Сузана Анова, повелете.

Сузана Анова: Благодарам.

Почитувана госпоѓо Бендевска, на ваш типичен начин со многу ароганција, клевети и навреди и обиди за дискредитација на личности се обидувате да презентирате извртени тези со кои сметате дека ќе ви помогнат на вас како СДСМ да се кренете од местото каде што се наоѓате, на дното, како што напомена вашиот колега, на Максим Горки.

Почитувана, за да може да говорите за криминал треба прво да расчистите со вашите криминални структури кои во време на бум на развојот на светската економија, на Република Македонија и на нејзините граѓани и донесоа сиромаштија. Индексот на сиромаштија во времето на најголемиот развој на светската економија кај нас беше идентилен како сега кога светот се соочува со најголемата должничка криза, рецесија. Исто така ќе треба да кажете дека на народот им донесовте 4,6 милијарди евра проневерени државни средства, дека на народот му донесовте безработица со 200 илјади луѓе на улица, измамени штедачи, криминален октопод, банкротиран здравствен систем, образование во колапс, 18 илјади деца кои не се вклучени во образовниот систем, над 100 илјади лица на возраст над 15 години кои не знаат да читаат и пишуваат, 34 милиони долари неповратни средства од КАРДС програмата каде отидоа. Сметам дека и тоа треба да им кажете на граѓаните. За вашето лицемерие да биде уште поголемо и подволично, вие денес барате оставка од министерот кој со својата развојна економска програма на граѓаните им овозможи бесплатно образование, стипендии и условни трансфери, зголемени плати, пензии и социјална помош, субвенции во земјоделието, изградба на инфраструктурни објкети, најниска задолженост и најмногу странски инвестиции до сега. Се надевам дека во вашата контра реплка ќе успеете да се надминете самата себе и без навреди и обиди за моја лична дискредитација ќе ми одговорите на неколку прашања: кои проекти ги реализиравте, кој криминал со санкциониравте. И на крајот, на што сите години додека бевте на власт ги трошевте парите на граѓаните. Кога ќе одговорите вие како СДСМ на овие прашања за да знаат граѓаните, кога тогаш ќе имате каков таков кредибилитет да говорите за некаков криминал и да барате оставка од министерот Ставрески. Благодарам. 
Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Во овие три минути колешке Анова се обидовте себе си да се амнестирате од одлуката вие заедно со Ставрески да го сокриете вистинскиот виновник за Детонарот? Криминал тежок 36 милони евра. Јас не можам да разберам како тоа вие поставувате прашања за она што значи легитимен чин барање интерпелација од министер кој 6 години ги троши народните пари, аминува криминал. Затоа, немам намера ниту да ве дискредитирам, ниту пак некогаш сум имала потреба. Вие сами се дескредитирате со односот кон нештата. Вие имате одговорност како пратеник да не дозволите криминалот да помине неказнет. А сега Емил Зола беше Максим Горки, прашање е сега колешке.

Трајко Вељаноски: Благодарам. 

Господинот Милошоски Антонијо има реплика, повелете.

Антонијо Милошоски: Благодарам. 

Колешке Бендевска, една кратка реплика во однос на вашите би рекол бескрупулозни дисквалификации, обвинувања, пресуди и што уште не од говорницата, кој, зошто, како, кога и до кога е виновен. Сметам дека ако веќе говориме за заслуги, за вина и постигнувања во оваа собраниска сала со аргументи, тогаш можете слободно на минстерот Ставрески како дел од економскиот тим на Владата, меѓу другите министри, да му ја „препишете“ и вината за тоа што Велика Британија станува се поголем трговски партнер на Република Македонија благодарение на инвестицијата на Џонсон и  Мети од 64 милиони евра и 300 вработувања. Може да му ја препишете и вината за учеството, подршката и конкретните чекори и политики кои овозможија една реноминара германска фирма како Дрекслер Маер да ја одбере Република Македонија за свое место, за своја инвестиција. Дрекслер и Маер, оваа компанија која што работи и е поврзана со германската индустрија преку фабриката Мерцедес ќе отвори свој погон во Кавадарци каде што се планирани 4 илјади вработувања, и каде што градежните работи веќе се во тек. И ако веќе препишувате нечии вини и заслуги, тогаш ве молам да ги имате и овие факти во предвид.

На крајот, бидејќи и двајцата имаме легитимитет кој извира од петтата изборна единици и од градот Битола, може слободно и на министерот Ставрески меѓу другите како дел од владиниот економски тим да му ја препишете и вината за одлуката на германската компанија Кромберг и Шуберт за нивната одлука дас инвестираат во битолската индустриска зона во Жабени, каде што веќе се започнати градежните работи, објавени се огласите за менаџери и се очекува во текот на есента да се објават и огласите за првите вработувања на оваа фабрика Кромберг и Шуберт, чија инвестиција е планирана да биде 20 милиони евра, а на крајот бројот на вработени е планирано да достигне до 1500 вработувања. Така оваа Влада и владиниот економски тим се борат и против сиромаштијата која што постои, но се преземаат мерки за таа да се намали, така се борат и против невработеноста која постои, но за среќа опаѓа за разлика од бројката која беше во времето на СДСМ, затоа што Битола во времето на СДСМ ако зборуваме за сиромаштија и невработеност, ја памтиме по аферата ТАТ, од фабриката Фринко која се затвори, по фабриката на Битола Текст која исто така пропадна, Свиларата, Жито Битола и многу други фирми, а да не ги спомнуваме сите оние земјоделци кои тогаш не земаа ниту еден денар субвенција од македонскот буџет.

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Колега Милошоски, по што ја оценивте бескрупулозноста  на моите наводи, на што мислевте? На членот 12 на Законот за извршување на Буџетот за 2007 година, кога меѓудругото и вам ви се плаќаше одржувањето на личниот имот во Германија, само да се вратите во Македонија и во Владата на Груевски да бидете министер за надворешни работи? Значи, не сум јас бескрупулозна, бескрупулозни се фактите. Вие го гласавте тој закон за извршување на буџетот и вие директно ќарувавте од тој закон, кој патем речено по неколку месеци беше укинат од страна на Уставниот суд. Навистина аргументите ви се тенки и слаби и ве молам немојте да говорите за Жабени, ниту за инвестицијата дали ќе биде 20 милиони евра, дали ќе има 5 или 2,5 илјади вработувања. На таа инвестиција ветер во грб добиваше Талевски, Талевски веќе ја пее својата лебедова песна. Не може сега и господинот Милошоски на истата финта со оглед на тоа што Жабени е сеуште зелена ливада. 

Трајко Вељаноски: Благодарам. 

Реплика има госпоѓа Благородна Дулиќ, повелете.

Благородна Дулиќ: Почитуван претседател, почитувани министри, почитувани колеги, французите имаат една поговорка која вели културен е оној што културно ќе се однесува и со оној што е некултурен. Многу е тешко во ова Собрание таа поговорка да се спроведе во дело, заради тоа што некои цела ноќ размислуваат како, кого, што да навредат, лично да дискредитираат, едноставно како да им е тоа духовна храна. Па дури мене ми префрлуваат дома дека сум попримила нешто од нив, заради тоа што влегувам во некои дуели кога ќе ме навредат. Ветувам дека во иднина навистина ќе внимавам да не наседнам на такви провокации, заради тоа што тоа не е својствено на мојата природа.

Што се однесува до ова што го дискутираме, кога се виде дека економските параметри не им одговараат се фатија за Детонатор, па напишете дека Детонатор ќе го разгледуваме денес да се подготвиме, да знаеме што се случувало, како се увезени, кој ги увезол, кој имал ќар. Меѓутоа, очигледно е дека на опозицијата не и драго што Македонија стана самоодржлива држава, држава која со сите нишани се носи со оваа светска криза што секаде е зафатена. Едноставно сака Македонија да падне на колена, па тогаш да влезат во една широка коалиција, па да не спасуваат заедно со некои други, па после евентуално да го решаваме и името на начин како тие што мислат дека треба да се реши и со оглед дека сето тоа пропадна, драги колеги, тогаш удираат по министерот што има  постигнато највисоки резултати резултати заради тоа што постоиме како Македонија. 

Јас ја користам приликата да му се заблагодарам на министерот во име на жителите на населбата Железара за новото училиште што ќе го градиме за нашите дечиња во населбата. Благодарам. 

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Колешке Дулиќ, кажете ми само еден збор, повторете го што вие го оценивте дека го кажав и лично дисквалификував било кој од вас, вклучително и господинот министер. Со полна одговорност и право должност ми е да вршам контрола и да упатувам критики на начинот на кој се трошат народните пари, патем и вам ви е тоа одговорност и задача. 

Затоа, чудно од еден врвен правник е да вели што само за Детонатор ќе говориме. Колешке Дулиќ, Детонатор е криминал тежок 36 милиони евра кој до ден денес нема разрешница. Она што денес го бараме, политичка одговорност од најодговорниот на сите овие државни институции. Патем речено за оној вашиот предлог широка Влада малку ќе почекате. Добивте мандат, ги оставивте граѓаните посиромашни, понебезбедни, ги украдовте - ќе си сносите одговорност, ваша е одговорноста. Не може кога ќе крадете сами сте и тоа ви дава легитимитет црпен од граѓаните, а потоа ќе треба некој друг да ги вади жешките костени. Тоа веќе Македонија го виде 2001 година. 

Трајко Вељаноски: Благодарам. 

Реплика има господинот Стевананџија Димитар, повелете.

Димитар Стевананџија: Благодарам. 

Колешке Бендевска, вашиот говор беше конципиран на потребата Владата на ВМРО-ДПМНЕ да им се извини на оние 600 илјади вкупно невработени и сиромашни. Факт е дека во секоја земја има невработени и сиромашни, но земјите се разликуваат според проактивните политики што ги нудат нивните влади за намалување на бројот на сиромаштите и невработените. Ако одиме по тој принцип вие треба да им се извините на 2 милиони жители бидејќи на дел од нив на пензионерите им скративте 8% од пензиите, на штедачите од ТАТ, на административците, вработените во здравството, образованието, културата, бидејќи не создадовте никакви услови за нивна работа, не им ги зголемивте нивните плати 15 години додека бевте на власт. Треба да им се извините на оние стечајни рабоници кои што останаа со законите од 1993 и 1996 година и новата армија невработени. Треба да им се извините на земјоделците чиј што труд го експлоатиравте долго време, што не беа субвенционирани. Треба да им се извинете на работниците кои немаат дефинирано минимална плата 20 години во Република Македонија. 

Ќе се повлечам од сите овие барања за извинувања доколку наброите барем еден проект од владите на СДСМ кој што помогнал да се намали бројот на невработените. Јас ќе ви набројам 4 кои благодарение на министерот за финансии Зоран Ставрески оваа Влада успешно ги реализира: проектот самовработување со кредити, издвоени 13,5 милиони евра и финансиска подршка за нови 4381 бизнис и вработувања на 5229 лица. Вториот проект Идеја до бизнис - неповратни 3 илјади евра за секој ново регистриран сопственик за бизнис и со тоа се вработени 2427 невработени лица. Оваа Влада субвенционираше за вработување на самохрани родители, деца без родители, родители на деца со посебни потреби 4225 вакви жители на Република Македонија, со финасиска помош во вредност од 12 до 22 илјади денари 6 месеци со обврска работодавачот да ги задржи во наредните 12 месеци. Исто така, субвенционирано е вработување за 1628 лица со посебни потреби. 

И уште еднаш ќе ве замолам, во вашата контра реплка набројте барем еден проект во интерес на намалување на бројот на невработените. Благодарам. 

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Колега пратеник, сакате да говориме за проекти за условно кажано ваше и наше време. Ќе ги спомнам само оние што ги украдовте како идеја и ги вмроизиравте комплетно уништувајќи ги. Проектот бесплатни учебници, проект започнат во време на СДСМ сега е катасрофална реализација. Бранковиот закон од 1997 година е вашиот проект, видоизменет и неуспешен за потикнување на вработувањето. Енергетска сиромаштија, СОС продавници, проектот Купи куќа, купи стан, од еден до последен се украдени идеи и проекти, ама дај Боже да ги земевте и да ги реализиравте, ги уништивте и токму заради тоа Македонија се наоѓа на ова дереџе како што сме. Затоа бараме одговорност од најповиканиот Ставрески на начинот на кој се злоупотреби трошењето на средствата од граѓаните.

Трајко Вељаноски: Благодарам. 

Господониот Коџабашиев Ѓорѓи има реплика, повелете.

Ѓорѓи Коџабашиев:  Благодарам. 

Почитувана колешке Бендевска, неколку пати го поставивте прашањето кој ќе понесе одговорност за случајот Детонатор. Па колешке оваа власт на започна акцијата Детонатор, оваа власт ги поднесе пријавите кон инволвираните во случајот со што докажа дека е неселективна власт и тоа е причина за успех на оваа власт, а не за интерпелација. Меѓутоа како и да е, да ве прашам јас нешто вас почитувана колешке Бендевска, кога СДСМ ја водеше државата кој понесе одговорност за најорганизираниот криминал на општествениот капитал, кој понесе одговорност за најорганизираниот грабеж на заштедите на граѓаните преку пирамидалните штедилници, кој понесе одговорност за промената на знамето и на името на Република Македонија, кој понесе одговорност за снемување на кокаинот од депото на Министерство за внатрешни работи, кој понесе одговорност за шверцот со нафта и цигари, кој понесе одговорност за аферите Бачило, Надеж, итн. да не ги редам нема токлу време. Да, колешке Бендевска, никој не понесе одговорност за криминалците од редовите на СДСМ, не се ни оградивте од нив, напротив ги амнестиравте. Затоа колешке граѓаните по пет изборни циклуси ве казнуваат.

Почитувана колешке, зборувате за сиромаштијата во Република Македонија и барате одговорност. Да ве прашам дали ви е познато дека и најразвиените економии во светот се резултат на континуиран процес, односно континуирано работење на владите во тие државо. Знаете ли дека вие во два наврати до 1998 или 2002 до 2006 година ја оставивте државата односно македонската економија во состојба на клинчка смрт. Само со посветена работа, со вистински реформи и вистински екномски политики и мерки, дури и во услови на светска економска и европска должничка криза во 2011 година во Република Македонија реалниот пораст на БДП беше 3%, а во повеќето земји од еврозонанта беше 1,5%. Дефицитот во земјите на Европската унија во 2011 година се движеше 3%, 5% и 8%, а во Република Македонија само 2,5% буџетските расходи како процент од БДП во еврозоната се движеше 40-50-56% од БДП а во Република Македонија само 33,4. Државниот долг во земјите од Европската унија како процент од БДП за 2011 година изнесуваше 30-40-50-60-70%, некаде и повеќе од БДП, а во Република Македонија само 26,3%. Ова се аргументи за пофалба, а не аргументи за интерпелација. Очигледно не ја разбирате економијата, меѓутоа сте експерт за политиканство, ви честитам.

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Благодарам. 

Колку ја разбирате економијата ви кажа министерот Ставрески на Комисијата за финсирање и буџет кога ви забрани да рплицирате.

Вие би требало да бидете навистина сериозен и сериозно да го сфатите наводот кој дојде токму од страна на Љупчо Николовски Радникот директно од Бирото за јавна безбедност кој во Будва го кажа следното, прашан дали во Македонија се знаат вистинските убијци кај Смилковското езеро. Тој кажа: со сигирност само знаеме дека тоа не е дело на мафијата.

Колега Коџабашиев, тоа е пример дека директорот на Бирото за јавна безбедност призна постоење на мафија. По дефиниција мафијата е организирана криминална група во спрега со власта. Детонатор е типичен пример на организирана криминална структура во спрега со власта и затоа криминалот тежок 36 милиони евра е доволен денес да бараме заминување на најодговорниот Зоран Ставрески.

Трајко Вељаноски: Благодарам.

Според редоследот утврден на координација следен за збор е господинот Емилијан Станковиќ, повелете. 
Емилијан Станковиќ: Господине Ставрески денешната собраниска седница ми наликува на една друга интерпелација за еден друг министер за финансии. За вашиот претходник, министерот за финансии Трајко Славески. И тој во февруари 2009 година, како и вие вечерва ја преживеа интерпелацијата за да само  пет месеци подоцна, на 10 јули 2009 година, Никола Груевски предложи негово разрешување во ова Собрание. Тогаш Трајко Славески во моменти на искреност и емоција, заради тоа што се почувствува изневерено во ова Собрание призна дека тоа е непогодниот момент за него лично да ја напушти Владата на Груевски и да се спаси. Со други зборови предвиде се што негативно ќе и се случува на македонската економија. Како што станува се по извесно историјата ќе се повтори. 

Денес во оваа сала почитуван господине Ставрески силно се чувствува лицемерието на ВМРО ДПМНЕ. Додека едни овде во салата ве бранат други во  кулуарите ви се ситат велејќи дека ви дошол крајот затоа што ќе сте се скарале со човекот, веројатно мислат или на Сашо Мијалков или на вашиот кумашин Никола Груевски. Некои одат дури и чекор понапред и раскажуваат еден трач за наводно неодамна во премиерскиот кабинет сте доживеале вие да бидете физички нападнти затоа што сте кажале дека нема доволно пари за набавка на возила во Министерството за внатрешни работи. Јас лично не верувам во ваквите злонамерни муабети, затоа што секогаш така грижливите изградени митови за луѓе во сенка после некое време излегуваат во лична пупка. Нејсе, господине Ставрески тоа е ваша работа и воопшто немам намера да ги коментирам внатрешните пресметкиј во ВМРО ДПМНЕ. 

Ќе се обидам да направам хронологија на вашето лично инсистирање во Владата на Никола Груевски. Како вицепремиер за економија почнавте да ја градите вашата политичка моќ како во Владата така и во ВМРО ДПМНЕ. Ду ри во 2007 година бевте толку моќни што можевте како престседател на тендерската комисија за приватизација на ТЕЦ Неготино да правите се што сакате. Манипулиравте дека тогашен победник е Канадскиот Магнет Тач, за да после се утврди дека всушност тендерот го добила непозната анонимна бугарска фирма на мајка, татко и син. Кога видовте дека ќе испадне големата, бидејќи фирмата Сенкап поднесе жалба до меѓународниот суд, а реагираше американскиот Стејт Демартмент се откажавте од скандалозната приватизација на ТЕЦ Неготино. Токму заради оваа афера со право го заслуживте прекарот мистер Тендер.  

Господине Ставрески во ваше време се нема во вложено ниту едно евро во нов енергетски ојект во Република Македонија. Упорно со години пропаѓат тендерите за Чебрен и Галиште, Гасификацијата не е мрдната ниту едно метро, до сега дозволивте криминален увоз на струја во вредност од 1 милијарда евра. Во ваше време Македонија стана светски првак во економско социјална мизерија. Граѓаните едвај сврзуваат крај со крај. Социјалните трансфери се намалуваат, се крати во здравството, образовнието. Го криете долгот на Владата кон стопанството, го пролонгирте законскиот рок за исплата на финансиските обврски на државата кон фирмите. Ги дискриминирате домашните за сметка на странските инвеститори на кои им обезбедувате невидени финансиски привилегии и субвенции за да останат во Македонија. 

Почитуван господине Ставрески во услови на рекордна сиромаштија, дозволивте до сега да се потрошат половина милијарда евра на ВМРО-вската пералница на народни пари Скопје 2014 иако вашиот кумашин Груевски ветуваше дека ќе чини само 70 милиони евра. Дозволивте Владата да троши во просек по 30 милиони евра годишно на реклами и кампањи. Бедочно ја задолжувате државата кон странство. Како министер за финансии не предвидовте ниту еден точен параметар за македонската економија. Има многу што негативо да набројвум за вас. Посебно, затоа што до скоро важевте за лидер на економскиот тим во Владата на Никола Груевски. 

Господине Ставрески Детонатор е врв на вашата одговорност. Во вашиот ресор со преземање или непреземање на одредени законски дејствија сте овозможиле многу сериозен криминал. Излезе на виделина дека држвата наместо да го сузбива го организирала криминалот. Не можете да избегнете од одговорноста затоа што во Македонија илегално биле внесени илјада покер апарати, за кои се потребни најмалку 50 камиони за нивен трансфер. Од тогаш во Македонија почна да важи наместо компјутер за секое дете, поќер апарати за секое дете. Според пресметките на вашата колешка министерката за внатрешни работи Гордана Јанкуловска, со овие 1000 покер апарати штетата по буџетот на Република Македонија со кој вие раководите изнесува 500 илјади евра месечно или 6 милиона евра годишно. Бидејќи имаме многу аргументи да се сомневаме дека ова се случувало сите изминати 6 години, тогаш вкупната штета е 36 милиони евра. Господине Ставрески, сакале или не да признаете вие, сте го прекршиле Законот. И како што кажав на самиот почеток се повторува историјата. И вие денес, како вашиот шеф Никола Груевски се правдате и се вадите дека не сте можеле се да имате под контрола. Јавоста имаше прилика да го види тоа, еднокаво лицемерие како вашето кај Груевски, кога за периодот 1998 - 2002 година се прави наудрен и тврди дека во Македонијај дошол од Марс. И наводно и тој истиот тогаш не знаел што правел директорот тогаш на Царина. Како и да е господине Стврески, под ваша директна надлежност е и царината и УЈП ќе беше политички коректно, веднаш и вие и Горан Трајковски и Ванчо Каргов да поднесете оставки. А не да ја пренесувате одговороста на 24 или 150 жртвени јагниња од пониските ешалони на власта, кој за да се спасите ќе им ја префрлите вината само заради тоа што безпоговорно извршувале се што им се наредило. 

На крајот господине Ставрески јас знам дека ви се бега од бродот што тоне. Длабоко во вас знаете што ќе се случи со ова ВМРО-вски поглавје и како ќе заврши и веднаш би фатиле авиони и би фатиле штравта. Не знам дали ќе се охрабрите да дадете оставка или ќе се молите да ве разреши премиерот исто како Трајко Славески. Многу сум чесен и искрен и ова ви го кажувам добронамерно. Сум ви го кажал и претходо. Вие сте добар економист. Не може човек што бил на толку високи позиции во Светската банка да не знае економија. И знам дека одите спротивно на вашето знаење и економска логика само за да ги задоволите хировите на премиерот Груевски. Го ризикувате вашиот бек граунд како економист и најстрашно од се, преземате целосна, морална, политичка па дури и кривична одговорност за расипничкото трошење на народните пари. Би сакал да знам како ќе се чувствувате ако Груевски и вам ви сврти грб. И како сите пратеници денеска што се обидоа да ве бранат ќе молчат како риби во аквариум кога во Собрание ќе треба да бидете разрешени. 

Едно сум сигурен господине Ставрески, ако се охрабрите, не мора денес, некој друг ден многу блиску да поднесете оставка и да ја кажете вистинта за тоа што значи министер за финансии со ваков премиер. Тогаш не еден, 100 огласи добива Груевски и ВМРО ДПМНЕ нема да може да најдат нов министер за финансии кој ќе ја стави главата во торба. Благодарам. 

Трајко Вељаноски: Господинот Зоран Ставрески, министер за финансии има реплика, повелете. 

Зоран Ставрески: Благодарам почитуван претседател. 

Почитуван пратеник Емилијан Станковиќ ви благодарам и за укажувањата и за критиките и за предлозите, секако дел од нив сметам дека се добронамерни, не сметам дека не се злонамерни и секој човек во животот прави избор, така и јас во однос на мојата кариера изборот што сум го направил, сум го направил свесно знаејќи која е и тежината и одговорноста на ова работно место. Секако дека не можев да предвидам дека ќе се случи ваква светска економска криза и тоа дава дополнителна тежина и одговорност на оваа работа и јас ја носам на свои плеќи така како што најдобро знам и со сето знаење што сум го стекнал во земјава и во странство. Се трудам да ги ублажам последиците од оваа криза врз македонската економија и македонските граѓани и македонското стопанство. Колку во тоа успевам секако е оценка ваша и на останатите пратеници во Собранието, но пред се и над се на граѓаните и на стопанствениците. Јас се трудам да останам постојано во контакт со нив, за да разберам точно како тие ја вреднуваат мојата работа и што може да подобрам и во тој дел секако дека нови политики и мерки доаѓаат дел и преку таквите разговори. Во секој случај мислам дека секогаш може подобро, би се согласил со тоа. Но сметам дека ако се погледне со една реална историска дистанца ова што сега е остварено во овие 3-4 на тешки услови на работење ќе се добие објективна слика дека македонската економија многу подобро од многу други ја изнесовме низ оваа криза и не велам дека е тоа само лично моја заслуга, заслуга е и на премиерот секако и на економскиот тим на министри во Владата и на сите други колеги, бидејќи времињата се навистина многу тешки и сложени. Во такви услови веројатно затоа вие и не сакате да дискутираме за економските параметри кои што беа 90% од вашата интерпелација, затоа што занете како изгледаат сите герафикони во тој дел, дали зборуваме за стапката на невработеност каде што е јасно како сте поминале бројот на вработени во овие години, како се зголемувал просечната плата колку била, просечната пензија колу била, ништо од тоа вие не сакате да дебатираме и го разбирам тоа политички гледано, но еве го индексот на мизерија која што е една од вашите омилени теми. 

Погледнете господине Станковиќ кога бил највисок индексот на мизерија, затоа што и тука манипулира опозицијата можеби вие лично не толку со јавноста. Погледнете 2006 39,2% индекс на мизерија, највисок на Република Македонија. Еве го 2011 тој што велите дека е рекорден ама е понизок од 2006. Што значи во 2011 година, а да не зборувам за 2010 и 2011 тој индекс е многу помал. Се разбира нашата цел е многу поамбициозна тоа е да го подобриме животот на граѓаните, но сепак, треба малу барем стабилни услови да имаме во Европа. Благодарам. 

Трајко Вељаноски: Благодарам. 

Господин Станковиќ Емилијан има контра реплика, повелете. 

Емилијан Станковиќ: Почитуван министре, добро е што ме сфативте дека бев добро намерен и бројките оставете ги од утре ќе ги дебатираме. 

Искрено ќе ви кажам ако гледам тесно партиски за СДСМ вие најдобро останете и понатаму министер за финансии. Верувајте дека ќе заглибите и понатаму од сопствената кал. Бидејќи цел ден слушаме една иста работа, ќе ве прашам нешто друго. Го знаете вие Хари Костов. Дали сакате да докажете дека не сте криминалец и дека немате никаква врска со Детонатор. Ќе ви дадам еден пример. Хари Костов ја продаде ли парцелата кога Агрон Буџаку му ја даде на Орце Кампев за 25 евра по квадрат. Онаа истата што ја трампаа трите згради на Телеком за една карабина. Ама човекот овој момент кога тој министер кажа дека одговра на Али Ахмети на претседателот на ДУИ си поднесе оствка. Кога некој од ВМРО ДПМНЕ тоа ќе го направи, тогаш ќе зборите за одговорност, е тоа е разликата помеѓу ВМРО ДПМНЕ и СДСМ и верувајте граѓаните ќе ја казнат оваа погрешна политика. 

Трајко Вељаноски: Господинот Ромео Тренов има реплика, повелете. 

Ромео Тренов: Благодарам претседателе. 

Почитуван министер за финансии, почитуван господине Емилијан Станковиќ, значи во недостиг на аргументи од говорница на Собрание произведувате трачеви и шпекулации, не знам кој кого ќе тепал шти ќе правел. Не кажавте ниту еден аргумент. Не кажавте ниту една бројка. Зборувате така на памет. Шпекулации после лично не верував. Значи многу е провидна целта. Целта е да се прикаже дека не знам што се случува во ВМРО ДПМНЕ иако знам дека интерпретација на изборните резултати баш не ви оди најдобро, само ќе ве потсетам дека пред помалку од една година Зоран Ставрески беше носител на 4-та ИЕ и победи во 17 од 19 општини. А вие победивте само во 2, Богданци и Струмица. Секаде на друго место изгубивте. И кога му ја покажувате вратата не сте вие тој што ќе му ја покаже вратата, вратата на било кој министер, или пратеник, или претседател на државата, ја покажуваат само и единствено граѓаните. Вие не можете не можете да ја покажувате вратата на никој од оваа страна ниту пак ние на вас. Не спомнавте бројки не ви одговара. Викате утре ќе ги споменувате. Гледам дека ви се лоши и на Весна Бендевска од бројките, но јас сепак ќе ви кажам некои бројки на пример БДП највисок бил 2007 година во нормални економски услови 6,1%. Во нормални економски услови од 2002 до 2005 во време на СДСМ, значи во нормални светски еконмски услови бил 3,2%. Е сега, просечната стапка на економски раст од кога е ВМРО ДПМНЕ на власт, е 3,4. Значи тоа е повеќе во такви услови на светска економска криза и на европска должничка криза подобар од резултатот на СДСМ. И сега вие ја покажувате вратата на Ставрески. Смешно е. Други бројки не ви одговараат за земјоделието 5 милиони, не  е помалку од 375, седумдесет и пет пати е помалку. Знам дека вртите со очите, тешко ви е, ама тоа се бројките. Јасно е. Очигледно е. Вратата ја покажуваат граѓаните. Јас не викам дека ние ќе бидеме вечни, меѓутоа во овој момент верувајте немате вие алтернатива. Кого ќе понудите. Оној на кој му се јавил Бранко Црвенковски и му кажал бегај таму за А1 пред избори немој да чепкаш тој ќе го избркале од работа заради тоа. Ве молам. 

Трајко Вељаноски: Благодарам. 

Господин Емилијан Станковиќ има контра реплика, повелете. 

Емилијан Станковиќ: Колега Тренов, имам високо мислење за вас и не мислам дека сте од оние луѓе кои се служат со трачеви, апсолутно не мислев на вас, кога велев на трачеви кои што се пушаат во кулуарите на ова Собрание. 

За бројките говориме утре, бидејќи почнува ребалансот и ќе ги крстиме аргументите и ќе видите дека не сте во право. Само го слушам вашиот последен аргумент. Граѓаните давале доверба и кажувале кој ќе ја напушти или ќе излезе или ќе го напутши ова Собрание и Владата. 

Да ве прашам искрено да ми одговорите, но не мора, во некоја друга реплика. 

Бидејќи Силвана Бонева, изгуби на последните локални избори 10 илјади гласа минус од Зоран Заев, ја покажавте ли вратата да не биде координатор на пратеничката група на ВМРО ДПМНЕ по истата логика со која што сега вие се служите. 

Трајко Вељаноски: Господинот Александар Николовски има реплика, повелете. 

Александар Николовски: Блодарам. 

Обично значи кога има интерпелација за министер за финансии се говори за економската состојба во државата но, за жал денес во значаен дел од дискусиите СДСМ не говореше за бројјките, прво говореше за Детонатор откако очигледо паднаа тие аргументи, вторите аргументи за кои што се говори е некакви спорови во ВМРО ДПМНЕ и навистина се измислици кои што беа кажани да не употребам потежок збор. 

Јас би можел само една работа на овие теми дас ви кажам, прво очигледно дека интерпелацијата ви е неуспешна штом вие на кои од поедини членови на пратеничката група се занимавате со овие работи, а не се занимавте со бројки и со споредби и навистина очекував така да говорите и  така да настапите. 

И втората работа, свесни сме и знаеме дека постои голема болка во СДСМ но во исто време и немање на алтернативна политика, а тоа е дека се обидувате ова владеење на ВМРО ДПМНЕ и оваа гарнитура во ВМРО ДПМНЕ да ја срушите со истите методи со кој што ги срушивте претходната гарнитура на ВМРО ДПМНЕ во влдеењето 1998 - 2002 година. Тоа нема да помине заради тоа што подметнувањата, инсинуациите за поделби, групачења во ВМРО ДПМНЕ не поминуваат. Осум години се обидуватет да ги протните откако оваа гарнитура ја води партијата, 6 години откако оваа структура е на власт, не фаќа место, ниту во партиското членство, ниту во јавноста. И нема да се случи тоа ни во било кој следен период. Затоа би ве замолил најдобро намерно да се занимавате со она што е денес тема на инерпелацијата, а тоа е работата на министерот за финансии, а не со внатре партиските состојби во ВМРО ДПМНЕ. Внатрепартиските во ВМРО ДПМНЕ се совршени и се многу подобри откоклу тие во СДСМ. Далеку подобри отколку тие во СДСМ и уште повеќе ова е прва раководна гарнитура на било која политичка партија во Македонија која што толку долго и толку конзистентно управув со политичката партија и со Владата која што ја води. Знам дека ви смета тој факт, знам дека не можете да најдете против одговор на тој факт. Но тоа е така и тоа ќе продолжи да биде така во следниот период додека оваа гарнитра ја  има поддршката од членството во ВМРО ДПМНЕ. Така што очекував во следните 3 часа колку што имаме  малу повеќе да се говори за факти и за бројки, а малце помалку  на овие работи за да не ги говориме на начинот на кој што ги говориме и дса ги отвараме на пример состојбите кај вас, стоиме на располагање, па да видиме на кој кого бираше на конгрес. Благодарам. 

Светлана Јакимовска: Благодарам. 
Контра реплика има господинот Емилијан Станковиќ, повелете.

Емилијан Станковиќ: Почитуван колега Николовски, да не бевте лицемерни, да бевте искрени ќе дојдевте сабајлево и денеска ќе го браневте цел ден колегата Зоран Ставрески. Меѓутоа, не чув ниту еден збор во вашата реплика што значи бранење на политиките на Зоран Ставрески. И тоа е вовед во она што знам дека ќе се случи и вие сите ќе бидете неми сведоци.

Детонатор, почитуван Николовски се случи само заради тоа излезе на виделина, затоа што почна внатрешната пресметка во ВМРО-ДПМНЕ. Да не се бореа партиските агенции за обезбедување на ВМРО-ДПМНЕ за превласт ќе си работеа покер апаратите и понатаму турбо и јавно пред граѓаните ќе се полнеа партиските џебови. Почитуван колега Николовски, топло ви препорачувам да продолжите со рацијата со која што настпувате. Ме потсетувате на времето на СДСМ пред да падне од власт. Така и вие ќе се соочите со таков изборен пораз и бидете уверени во 2006 година не победивте на економија, ние вас ќе ве победиме на економија. 

Светлана Јакимовска: Благодарам. 

Реплика има госпоѓа Косана Николиќ Мазнева, повелете.

Косана Николиќ Мазнева: Благодарам.

Почитуван колега Станковиќ, мене ми е многу жал вака сега кога ќе излезете на говорница и кога дискутирате и кога ќе ви кажам дека не зборувате со јазикот на бројките и со јазикот на фактите. И кога ќе ви кажам дека не сте конструктивна опозиција, жестоко реагирате. Значи, никако тоа не можам да го разберам. Јас не можам да сфатам како можете да кажете дека во Република Македонија  откако е ставрески министер на оваа позиција на која што е, нема капитални инвестиции. Каде се капиталните инвестиции во земјоделието, во образованието, во здравството, почитуван колега Станковиќ. Се работи за милиони и милиони евра. Ајде да направиме споредба колкав бил процентот на капиталните инвестиции во периодот од 2003 до 2006 година. за ваше информирање, за ваше потсетување ќе ви кажама дека беше само 2,8%, а колкав е степенот на капиталните инвестиции во период од 2006 до 2011 година? Знаете? Не знаете. 8,9%. Ако се тоа малку капитални инвестиции во Република Македонија во услови на економска криза, повелете па кажете. Дека не зборувам на памет ќе ви кажам дека во Република Македонија досега имаше илјадници и илјадници проекти кои што ги реализираше оваа Влада. Еднаш кажавме за Џонсон Мети, фабрика која што тежи 20 милиони евра. Ќе кажам дека ТАВ холдинг инвестираше 110 милиони евра во Република Македонија, Кемет електроник од  САД 25 милиони евра со планирани 200 вработувања, руската компанија Процеп груп инвестира во Македонија 4 милиони евра со почетни 50 вработувања, Техно коза од Италија инвестираше, Кромберт и Шуберт од Германија инвестираа 20 милиони евра со планирани 2500 вработувања. Јас почитуван колега Емилијан Станковиќ навистина не знам дали почитуваниот министер Ставрески го викаат мистер тендер или не, меѓутоа ги знам фактите, а фактите зборуваат во прилог на тоа дека навистина во овие 6 години имаме одлични инвестиции во услови на економска криза. Ако мислите спротивно и ако мислите дека не се работи за соодветен министер, во ред е оваа интерпелација која што ја поднесувате. Но, истовремено утре поднесете кривична пријава за Јавното обвинителство. Но, досега поминаа илјадници интерпелации, илјадници обвинувања и за министерот за финансии и за претходните министри, еднаш не смогнавте храброст, еднаш не смогнавте сила да покренети кривична пријава против ни еден од нив. Зошто не го направите тоа? Немате доволно храброст, немате доволно аргументи, корумпирано е Јавното обвинителство како што зборувате? Не се согласувам со вашите наоди, никогаш нема да се согласам се додека не ме побиете со факти и со аргументи. И на крајот на краиштата едно мало потсетување, дали е крт, дали е врапче од кого ги добивам информациите, тоа нема да ви го кажам. Меѓутоа, драго ми е што во едно мое излагање децидно и јасно ги кажав заклучоците од Извршиот одбор кои што ги има донесено од страна на СДСМ, а тоа е дека работите исклучиво на дестабилизација на државата, работите на блокадата на Парламентот и една од клучните работи ви се интерпелациите.

Светлана Јакимовска: Благодарам. 

Реплика има господинот Антонијо Милошоски, повелете.

Антонијо Милошоски: Благодарам.

Колега Емилијан Станковиќ би сакал накратко само да ви укажам на неколку недоследности во вашето обраќање. Прво, разговараме за интерпелација, за одговорност за работење или не работење или начин на работење на министерот за финансии. А вие наместо аргументи, докази, бројки, факти, погрешни чекори разговарате за шпекулации, каде, кој, во чиј кабинет бил прекорен, искаран, пофален, кој на чија страна бил, дали се случил, или не се случил раздор си имате некоја своја замислена перцепција, или проекција на позицијата и се обидувате тоа да го наметнете како дневно политичка тема. Но, мислам дека подобро би било да разговарате со бројки и со факти и да кажете дали министерот Ставрески како дел од економскиот тим на Владата има некаква заслуга или нема заслуга, или бил дел од остварувањето и до каде бил дел од остварувањето кога Македонија постигнала пораст на БДП од 6,1% во 2007 година, кога Македонија постигна пораст на БДП од 5% во 2008 година, кога Македонија благодарение на мерките предложени главно од Министерството за финансии на антикризните мерки во најкризната година за Европа и за целиот свет имаше пад, втор најмал пад во европските земји по основ на БДП. Дали министерот Ставрески со своите политики и предлог мерки бил и успеал да постигне нешто во време на европска економска криза кога многу земји во Европа отпуштаа работници, ги намалуваа платите и пензиите, кога многу банки банкротираа, кога многу земји беа доведени на работ од банкрот, а некои гледаме и во нашето соседство веќе се и во технички банкрот. Во такви најнеповолни услови во последниве 80 години токму благодарение на политиките предводени и предлагани од Министерството за финансии, Македонија ги доби најдобрите оценки дури и од Европската комисија во нејзиниот Извештај дека Република Македонија многу добро се носи со економските мерки во најголемата и најтешката економска криза која што се случила во Европа во последниот век.

И на крајот, почитуван колега Станковиќ, кога говорите за СДСМ и за ВМРО-ДПМНЕ, за владите и за проблемот на невработеноста, ние знаеме дека невработеноста е еден проблем со кој што перманентно се соочуваме. Но и тој проблем има освен име и презиме, има и дефиниција, има и реални мерливи оценки. Невработеноста за време на СДСМ беше 38,7% денес невработеноста е 31%. И тоа е разликата. Дај Боже со ваква работа дополнително во иднина и со поповолни економски прилики во Европа да ја намалиме уште повеќе оваа невработеност.

Светлана Јакимовска: Благодарам.

Контра реплика има господинот Емилијан Станковиќ, повелете.

Емилијан Станковиќ: Колега Милошоски, на светската криза се вадите уште од 2009 година. Погледнете ги стенограмите на Трајко Славески и таму ќе ги видите истите аргументи кои што денес ги користите. Меѓу другото Ставрески тогаш апелира, не чекајте до септември. Усвојте го ребалансот на буџетот веднаш и скратете 100 милиони евра, бидејќи ќе рикне целата приказна. Сега ве слушам цело време истото го зборувате. Сега ве слушам цело време истото го зборувате. Колега Милошоски, кажете во која друга земја каде што е зафатена светската економска криза сте трошат половина милијарда евра се трошат на градење споменици на камен и на бронза. И конечно господине Милошоски, јас трачевите не ги измислувам. На крајот на краиштата за тоа дали е вистина, или не, си знае самиот Зоран Ставрески. Како што и вие многу добро знаете колку години ги браневте погрешните политики на Никола Груевски за да на крај ве регрутираа во Собранието на Република Македонија и ви го одземе министерското место.

Светлана Јакимовска: Благодарам. 

Реплика има господинот Славе Гошев, повелете.

Славе Гошев: Благодарам.

Господине Емилијан Станковиќ, во вашата контра реплика спрема колегата Ромео Тренов рековте: за вас колега имам високо мислење бидејќи не ми стоите како човек кој трачари. Сега кажете ми какво мислење за вас јас да имам кога во деветминутното ваше излагање, три минути трачаревте кој на кого удрил, кој што рекол, како направил итн. Господине Емилијан Станковиќ, наместо да се смеете, гледајте си ја вие вашата работа во СДСМ, оставете го ВМРО-ДПМНЕ да си ги решава своите проблеми. Прво, погледнете се вие во вашите редови, до вас седи една колешка која исто така во овие денови е малку размрдана од функцијата, вие како вечен портпарол на СДСМ со сите претходни претседатели исто така, веројатно фотелјата ви се тресе. И затоа можеби сакате да ја префрлите топката на друга страна. Толку околу вашето трачарење триминутно.

Во вашето друго шестминутно излагање во врска со оваа интерпелација на господинот Ставрески не рековте ниту една бројка како поткрепа во интерес на интерпелацијата која што е предложена од СДСМ и од вас како пратеник и член на СДСМ и пратеничката група. Единствено нешто кое што зборувавте беа голи флоскули веќе по 100 пати чуени, проблемите внатрешни на ВМРО-ДПМНЕ, Проектот Скопје 2014, проектот гасификација, ТЕЦ Неготино итн. Еве јас ве прашувам јавно дали ТЕЦ Неготино се продаде на бугарската фирма? Ќе било вака, ќе било онака, какви не приказни слушнавме од вас цел ден. ТЕЦ Неготино и ден денеска си е ладна резерва на Република Македонија и е во сопственост на Република Македонија. Мислам дека со тоа прашање треба веќе да прекинете да го експлоатирате. Што би било кога би било, тоа е сосема друга приказна. Кога зборувате околу другите проблеми како гасификацијата зошто не била почната. Гасификацијата е проект кој што не беше чепнат од страна на СДСМ. Ова што ви го продаваат како ефтини приказни во Струмица каде што се уште после три години нема потечено гас, ќе го видиме. Ќе дојде редот кога граѓаните ќе треба од 700 до 1000 евра да плаќаат приклучоци па ќе видиме после две години да сме живи и здрави колку приклучоци и каков евтин реагенс ќе имаме ние во Струмица. Ама нели доаѓаат локални избори, па ни треба приказна, а таа приказна наскоро ќе ја видиме како и на кој начин е случено.

Затоа уште еднаш ве замолувам, бидејќи јас навистина имам високо мислење за вас, да се послужите со конкретни бројки кои што ќе одат во поткрепа на вашата интерпелација. Инаку, со вакви голи флоскули во ништо не не убедувате и ние да ја подржиме вашата интерпелација. Благодарам. 

Светлана Јакимовска: Благодарам.

Контра реплика има господинот Емилијан Станковиќ, повелете.

Емилијан Станковиќ: Еве ви еден аргумент. Лани излезе информација дека Зоран Ставрески во 2007 година ја присилувал тогашната министерка за економија по секоја цена да го потпише договорот со анонимната бугарска фирма. Излезе информација дека тогашната амбасадорка на САД упатила писмо до Владата чудејќи се зошто Македонија се откажала од стотици милиони евра вредна инвестиција во енергетика. И конечно колега Гошев, што толку ве боли, ако не е вистина тоа што го говорам, дека било трач, или дека во кулуарите некој ваш пратеник говори за нешто што се случило во премиерскиот кабинет. Толку сте нервозни што во сета нервоза признавате дека има внатрешни проблеми во ВМРО-ДПМНЕ. Ако не е вистина, зборувајте вие за економија, оставете го Зоран Ставрески самиот си знае што е вистина, што не е вистина. Почитувани колега Гошев, бидејќи ве почитувам гледајте да не бидете како Силвана Бонева и вие топовско месо на Зоран Заев на следните локални избори, па да се чудите што ве нашло.

Светлана Јакимовска: Благодарам. 

Реплика има госпоѓа Лилјана Затуровска, повелете.

Лилјана Затуровска: Благодарам.

Почитуван колега, вашето излагање го започнавте крајно безобразно, многу ниско, да не речам девалвирачки. Но, како и да е почитуван колега, ако вашето излагање го отстраниме дневно политичкиот маркетинг ја отстраниме демагогијата и онаа ваша се разбира препозната ароганција која провејува во начинот на вашето интерпретирање. Во овој случај и во сите претходни случаи при излагањето на вашите колеги останува само едно да се констатира, дека вашата интерпелација има само политичка заднина и една единствена цел, да се девалвира трудот, постигнувањата и посветеноста и секако личноста на господинот Ставрески. На сите ваши десет причини кои што ги имате наведено во интерпелацијата, ние за секоја од нив почитуван колега имаме по 1000 одговори кои се поткрепени со факти и со аргументи. И затоа почитуван колега сметам дека оваа ваша денешна интерпелација е крајно неоснована и сите ваши аргументи фактички се исфрлени од рака. Вие почитуван колега, не порекнувате дека постои светска економска криза и европска должничка криза и дека тие се фактори кои влијаат врз растот на економијата, во секоја една земја. Но овде е спорно нешто. Тие причини викате дека не важат за нашата земја, не важат за Република Македонија. Овде  е парадоксот почитуван колега. Врз развојот на економијата во Македонија не влијаат овие кризи, економијата во Република Македонија мора да се развива како да овие причинители не постојат. Според вас почитуван колега, кризата во Република Македонија  единствено е продукт како што вие тврдите на погубната политика која Владата, односно поточно министерот за финансии ја води во сферата, во економијата. Каде го има ова почитуван колега? Никаде на друго место. Токму заради ова почитувани граѓани се гледа колку опозицијата е нереална во овој поглед и колку не сака да ја признае способноста и спремноста на оваа Влада и министерот Ставрески кој со сета своја професионалност и стручност се зафатија со предизвиците наметнати од овие кризи. Но, како и да е, ние не очекуваме од вас почитуван колега да им дадете ловорики за нивниот успех. Но, барем очекувавме и малку доблест да имате и да се заблагодарите за професионалното менаџирање на економијата која не ја доведе Република Македонија да коленичи и да моли како што тоа го направи нашиот јужен сосед. И многу чудно почитуван колега, Грција воопшто не ја спомнавте во вашето излагање. Зошто? Благодарам. 

Светлана Јакимовска: Благодарам.

Контра реплика има господинот Емилијан Станковиќ, повелете.

Емилијан Станковиќ: Колешке Затуровска, навистина не знам како да ви објаснам дека Зоран Ставрески ако го прашате сега и ако биде искрен прв ќе го напушти бродот што тоне на Никола Груевски. И се што прави сега во овој момент и што ќе продолжи да прави, ако остане министер за финансии ќе го прави спротивно на економската логика. И тој тоа многу добро го знае. И кога говорите за светска економска криза и дека Зоран Ставрески не дозволил Македонија да коленичи како другите земји, еве ви една бројка. Ме испровоциравте, ќе ви ја дадам. За три години јавниот долг на Македонија кон странство е пораснат за дупло од 16,5% од БДП, или од милијарда и 100 милиони евра на 28,1% од БДП, или на 2 милијарди и 50 милиони евра, или за три години долгот е зголемен за 950 милиони евра. И внимавајте, овде не го сметам новиот кредит од Дојче банк, како што не ги сметам и новите 100 милиони евра од Светска банка. Па вие проценете кој, што направил за доброто на граѓаните и за доброто на македонската економија.

Светлана Јакимовска: Благодарам. 

Реплика има госпоѓица Ане Лашкоска, повелете.

Ане Лашкоска: Благодарам.

Колега Емилијан, јас апсолутно немам намера да го коментирам првиот дел од вашето обраќање. Вие со обвинувања, а ние со бројки. Сигурно ќе се согласите со мене дека поголеми аргументи од бројките нема. Дуинг бизнис 2012-та ја препознава Македонија како една од десетте економии кои  направија најголем напредок во создавање на подобра регулаторна клима за деловно работење во последниве шест години. Со тоа Македонија се искачи на скалилото во олеснување на деловното работење од 81-то место во дуинг бизнис 2006 на 22-то место во 2011 година. Според извештајот на Светска банка дуинг бизнис 2012 Македонија е трет строг реформатор во светот, односно според извештајот Македонија се искачи за 12 места или од 34-то на 22-то место. Со тоа Македонија е лидер од Западен балкан, односно е подобра дури од 19 земји членки на Европската унија. Бидејќи по професија не сум економист за да покажам дека оваа денешна интерпелација е целосно неаргументирана ќе прочитам некои бројки односно ќе направам една споредбена анализа од различни политички периоди во Република Македонија. Стапката на раст на индустриско производство изнесува 3,8% за периодот 2003-2006 година. Додека во периодот 2007-2011 година тука ќе ги исклучам 2009 и 2010 година кога беше најголемата светска економска криза, стапката на раст на индустриско производство изнесува 6,9%. Највисок раст на индустриско производство во период 2003 и 2011 година остварен е во 2007 година кога на чело на државата не Владата на ВМРО-ДПМНЕ од 12,6%, а претходно во 2000 година кога изнесуваше 9,4%. Просечниот реален раст на бруто инвестициите во период од 2003 и 2006 година изнесува 2,8%, додека во период од 2007-2011 година изнесува 8,5%. Само во 2011 година реалниот раст на буто инвестициите изнесуваат 22,7% кој воедно е највисок реален раст на бруто инвестициите за период 2003-2011 година. Стапката на инфлација во 2008 година изнесуваше 8,3% последица на надворешните фактори. Меѓутоа, веќе во наредната година 2009 регистрирана негативна стапка на инфлација од 0,8%. Во 2011 година стапката на инфлација изнесува 3% итн. 
Почитуван колега, зарем овие бројки зборуваат дека министерот и Министерство за финансии не работело правило во изминатиот период и дали е аргументирана денешната интерпелација. Благодарам. 

Светлана Јакимовска: Благодарам. 

Контра реплика господин Станковиќ Емилијан, повелете.

Емилијан Станковиќ:  Благодарам колешке Лашкоска на репликата, меѓутоа не можам да ја разберам вашата селективнот. Секогаш читате само она што ви одговара. Зошто на пример не го прочитавте Лондонски Економист кој покрај тоа што Владата фрли стотици и стотици илјади евра на рекламирање, ја прогласи Република Македонија благодарение на погрешните економски политики за ваква економско социјална мизерија. Ете тоа можевте да го почитате кога читавте за Дуинг бизнис и за останатите други меѓународни институции. Дополнително не можам да ве разберам зошто се обидувате иако не сте економист да ми читате статистички бројки кои што ви ги дале од штабот на ВМРО-ДПМНЕ. Фактот што во изминативе 6 години потрошивте помеѓу 15 и 18 милијарди евра, или  потрошивте по една милијарда евра годишно повеќе од сите претходни Влади покажува колкава е одговорноста на оваа Влада за состојбите во оваа држава. И конечно, немојте да читате статистика, ве замолувам, одете во Прилеп и прашајте, било кој, дали поубаво живее сега или во 2006 година и ќе го добиете одговорот.

Светлана Јакимовска: Благодарам. 

За реплика е пријавен господинот Димков Трајчо, повелете.

Трајчо Димков: Благодарам. 

Почитуван колега, иако имаше апел од госпоѓата Дулиќ да внимаваме во делот на изразувањето, да не се напаѓа лично, меѓутоа во недостаток на аргументи не ви остана ништо друго. Не е убаво, надминете се сепак сме луѓе и тука треба да живееме иако имате таква задача, не вреѓајте туку заблагодарете му се на господинот Ставрески и Владата за лекциите кои ви ги делат во делот на финансиите и на водењето на државата. Во еден момент го направивте тоа. Рековте и признавте дека господинот Ставрески е добар економист, убаво од вас и така треба да биде, значи во еден дел од вашиот говор не само како економист, туку господинот Ставрески како дел од Владата многу придонел и за инвестициите кои во моментот ги имаме во Македонија, би  спомнал неколку, а споредбено со вашето време или наше условно кога знаеме да кажеме чие и какво време било подобро, се трипати поголеми. Ние само на тој начин го зголемуваме животниот стандард и финансиската состојба во дражавата. 

Почитувани јас би повторил неколку инвестиции кои се спроведуваат во Македонија инаку ќе се повторам со некои од колегите, иако се повторуваме бидејќи дел од вашите дискусии се такви, бидејќи ние мораме на вашите прашања еднолично и ние да одговараме, не можеме поинаку да биде. Меѓутоа, Џонсон Контролс, многу горди, многу радосни сме бидејќи и покрај тоа што во Скопје го има со 20 милиони инвестиција го има ви во Штип каде што ќе се вработат 1500 луѓе. Џонсон Мет исто така со 64 милиони евра инвестиција и 300 вработување. Турскиот концесионер за ТАВ Холдинг инвестираше 110 милиони евра за аеродромот Александар Велики, сериозна работа, можност и ние да бидеме како сите европејци да можеме и кога ќе дојдат наши луѓе да биде државаат претставувана онака како што треба. Секако, вие сте горди, па признајте еднаш барем нешто е направено некаде во овој дел. Е сега не чини, не чини, не е фер. Кемет електроникс, Мадерсонгурп, руската компанија Протек брут, Технозел од Италија, Кромперт Шубред од Германија, турската компанија Суташ, руска компанија друга која инвестира исто така 6 милиони евра, руски Лук оил кој веќе е подолго време е на нашиот терен.

Почитуван колега, и покрај бројките и буквите што ги имате и давате од една страна и ние од друга страна, сепак евидентно е дека во делот на Македонија животниот стандард е подобар. Треба да биде уште подобар меѓутоа ќе ни треба малу повеќе време за да ги поправиме сите работи кои до сега ги направивме за да можеме да ги надминеме сите проблеми. Меѓутоа статистчки без разлика добро да се движи во тој правец. Ве молам надминете се во тој дел.

Светлана Јакимовска: Благодарам. 

Контра реплика господин Станковиќ Емилијан, повелете.

Емилијан Станковиќ:  Благодарам.

Колега Димков, ве молам кога ќе ја имате следната реплика да цитирате со што го навредив министерот Зоран Ставрески. Напротив мојата дискусија беше добронамерна и сега ќе потврдам, да, искрено мислам дека Зоран Ставрески е добар економист. Ама верувајте во СДСМ има подобри економисти. Впрочем ако не беше тоа така Зоран Ставрески од дамна ќе прифатеше дуел со Зоран Јовановски па ќе ги соочевме нашите политики со политиките на оваа Влада. 

И почитуван Трајчо Димков, како не ви е срам да го спомнувате ТАВ холдинг како инвестиција во Република Македонија. Па ТАВ холдинг не 110, ни 80 милиона не инвестираше и што е најстрашно Карго аеродромот во Штип кој беше за економски развој на Штип не го изгради и немојте колега Димков да читате реплики што ви ги напишале од штабот на ВМРО-ДПМНЕ без претходно да размислите што читате затоа што она што гласате за Скопје 2014 со 10% од тоа што е вложено Македонија ќе имаше ултра луксузни аеродроми и во Скопје и во Охрид, а Бога ми и Карго аеродромот во Штип. 

Светлана Јакимовска: Има збор господинот Владимир Ѓорчев, повелете.

Владимир Ѓорчев: Благодарам почитувана потпретседател, почитувани колеги пратеници, почитувани прествници на Владата, господине Ставрески.

Ние еве веќе цел ден дискрутирам и во дискусии и во реплики некаде 20 на број до сега за една интерпелација за која што се знае однапред дека ќе биде неуспешна.  Ќе биде неуспешна поради бројките во ова Собрание и ќе биде неуспешна пред се затоа што веќе 6 изборни циклуси. Оваа гарнитура има доверба од граѓаните и подршка, а оваа друга гарнитура нема подршка ниту има гласови, ниту има испорачана победа. Ние почитувани присутни вакви интерпелации гледавме и во врска со работењето на премиерот Груевски, и во врска на работењето на Зоран Ставрески, и во врска со работењето на Гордана Јанкуловска, Нино Тодоров, и сите други министри и сите овие интерпелации беа неуспешни и сите иницијативи од 2006 година за предвремени парламентарни избори беа неуспешни. Затоа што на сите соочување кога и да се речеше сакам избори, ние велевме ќе има избори. Кога и да имавме избори резултатот повторно и повторно секогаш е ист. Исто така она што го гледаме со проектот што се однесува на градежништвото во Република Македонија и сите оние проекти и работи кои што ги спроведува Владата можеме да го кажеме следното, едне сегмент го кажаа вицепремиерот и министер Ставрески дека во Македонија за време на неговиот мандат и за време на мандатот на оваа Влада се создадени нови 75 илјади работни места. Но почитувани присутни, доколку ја земеме истата пропорција во другите земји на зголемување на невработеноста која што не се случи за време на оваа Влада оваа Влада и покрај тоа што има создадено 75 илјади нови работни места има одбрането 100 илјади работни места. Затоа што ако не го правеше сето она што го правиме во оваа Влада и Министерство за финансии на минситерот Ставрески ние во Македонија ќе имавме сосема друга ситуација. Земјите кои што имаа 15% невработеност денес имаат 25% невработеност. Земјите што имаа 20% невработеност, сега имаат по 30%, но во времето на оваа Влада во времето на сите кризни години ние имаме намалување на невработеноста од 37 на 31% невработеност и тоа и понатаму е огромна невработеност, голема, но колку ќе беше поголема невработеноста ако немавме 75 илјади нови работни места и ако имавме уште 100 луѓе отпуштени. Колку ќе беа полоши состојбите во Македонија ако имавме уште 170 илјади и повеќе луѓе невработени кои што ќе бараа работа. 

Уште неколку работи, почитувани колеги од СДСМ, тука ќе ви го презентирам она што можеме да кажеме дека е најголемо злосторство во овие 20 години во Република Македонија кога станува збор за економските движења. Тука се бројот на вработени лица и можете да видите дека 1990 година имаме 507 илјади вработени во Република Македонија. Овде се по пет годишни квартали. Во 2000 година таа бројка изнесува 311 илјади вработени. Значи тоа се владите на Бранко Црвенковски, ова е резултат кога Бранко Црвенковски на 29 години стана премиер и кога почна да спроведува приватизација во Македонија. 511 илјади наследени невработени, оставени 311 илјади вработени. Тоа се повторувам 200 илјади луѓе во Македонија кои што останаа без работа. Кога ја презеде Владата во август  1992 година кога ја презеде Владата на Република Македонија Бранко Црвенковски наследи 16% невработеност и 150 илјади невработени, 1998 година остави 38% невработени, кој е тој индекс на мизерија да го пресметаме и 400 илјади невработени. Наследени уште еднаш ќе речам 150 илјади невработени, оставени 400 илјади невработени. Ние денес зборуваме за 270 илјади невработени, што одредува намалување, недоволно, се согласувам, но во секој случај работа за која треба да се одаде почит.

Почитувани, ајде да зборуваме за отпуштените во Железара, ајде да зборуваме за отпуштените во МЗТ, во Стаклара, во ФАС 11 Октомври, во Кожара, Скопски пазар, во Славија, Алумина, Треска, Центро. Еве ги тие 200 илјади. Во секој град во Македонија можеме да најдеме по пет фирми кои биле опустошени во периодот од 1992 до 1998 година и вие ќе зборувате сега како се води економија. 

Почитувани присутни, во 1995 година се донесе закон за преструктуирање на дел од претпријатијата и за другите кои стопанисуваат со земјоделско земјиште. Тоа беше периодот на Хирошима, на нуклеарна бомба фрлена врз македонскиот аграр. Јас ќе кажам само една споредба, извозот на вкупните земјоделски производи во период од 2004-2005 -2006 година во Република Македонија околу 200 милиони евра. во 2010 година извозот на земјоделски производи од Македонија е 434 милиони евра, во 2011 година извозот е 460 милиони евра, а во ваше време 200 милиони евра. Повеќе од двојно е зголемен извозот на земјоделски производи од Република Македонија.

Зошто зборував за оние фабрики кои претходно беа уништени, затоа што со законот што го донесе Бранко Црвенковски за преструктуирање на дел од претпријатијата но исто и во 1995 година Закон за приватизација на државниот капитал со чии член 14, на вашето мнозинство кога имавте 118 од 120 пратеници се предвидуваа попусти за продажба на државниот капитал. Тоа е периодот на отпуштање на 200 илјади луѓе и уништени 674 фирми од кои 200 големи и 154 земјоделски комбинати. Тоа е таа Хирошима на македонската економија.

Слушнавме многу други работи кои беа кажани, но јас на една работа ќе се задржам. Вие постојано велите грчко сценарио. Грчко сценарио е грчката економија од 2007 година нема доживеано економски раст. Економски пат Грција има во 2008 година од 5%, 2009 од 7%, 2010 од 5%, 2011 и 2012 година. Во сите овие години Македонија има економски раст со исклучок на 2009 година кога падот е 0,9% за разлика од грчките 7%. Во тие ситуации Македонија има втор или трет најмал пад во Европа. Во 2011 година имаме петти најдобар резултат кога станува збор за економскиот раст во Европа. Тие резултати на Зоран Ставрески и на оваа Влада не можете да ги пренабрегнете. 

Кога зборувате за погрешните проекции, јас неколку работи ќе ве повикам да ги дискутираме. Дали Хозе Мануел Барозо немаше погрешни проекции кога станува збор за европската економија. Дали, доколку ситуацијата не е драматична, имаше ли европски самити  до 4 сабајле во Брисел. Дали Волган Шојбле како министер за финансии на Германија, со економски промоции од Бундест банката не даде погрешни економски проекции. Дали погрешни економски проекции не даде секретарот за финансии на Америка Гајбнер, петти човек во администарцијата на Обама, дали погрешни проекции не даде шефот на Федералните резерви на Америка Нанке. Значи, сите тие кои имаа илјадници луѓе вработено во оваа економска криза во која империи се тресат дадоа погрешни економски проценки. Дали не даде погрешни економски проценки Кристи Лагард од Светска банка, дали не даде претседателот  на ММФ погрешни проекции. Значи такви грешки се прават, но фактите говорат дека во овој економски земјотрес кој го зафати целиот свет, Македонија колку толку помина подобро од другите. Ако имавме влада на СДСМ ние ќе имавме хиперинфлација, девалвација, како што динарот во Србија е веќе 115 динари, а беше 60 како македонскиот денар и ќе ги имавме сите оние работи што ги гледаме во Грција и другите земји. Тоа не се случи во Македонија благодарение на Ставрески, Груевски и на владниот економски тим. 

Светлана Јакимовска: Благодарам. 

За репилка е пријавен господинот Рејхан Дурмиши, повелете.

Рејхан Дурмиши: Благодарам. 

Почитуван колега Ѓорчев, вие кажавте еден куп бројки, а јас ќе се потрудам да ги кажам оние бројки со кои ние располагаме и се надевам дека ќе имате можност да контрареплицирате.

Економијата се распаѓа, а се повеќе и секојдневно граѓаните ја чувствуваат горчината на сиромаштијата, бедат и безработицата. 31% кажавте невработеност во државата. Тоа е рамно на најголема невработеност во Европа.

Лоша, да не речам катастрофална проекција на Буџетот кој не само што не е развоен, туку доживува крах, но за тоа утре ќе зборуваме. Понатаму погрешни промоции за растот на БДП од 4,5% што беа најавени за време на носење на Буџетот, а за жал до крајот на годината можеби ќе дојдеме и до нула посто, а можеби и до рецесија.

Понатаму отсуство на директни или индиректни, како странски така и домашни инвестиции, иако се потрошени милиони евра за реклами, рекламни спотови, патувања, роул шоа итн. Понатаму, фамозниот проект Скопје 2014 ќе проголта можеби половина милијарда евра, а кое е фајдето за граѓаните, само популизам и секако корупции и криминал. за 6 години владеење, тоа го истакна и министерот, само 7 км автопат. За жал, само во нашето соседство се изградени повеќе стотици километри автопат за исто толку време. Нула метри изграден гасоводни системи. Ниту еден поголем изграден енергетски капацитет во државата, иако ги ветувате. 

Популарната акција Детонатор, фиктивна војна со вашите партиски непослушници, би рекол, штети за државата повеќе од 30 милиони евра. континуирано, нереално и непродуктивно забрзано задолжување за само една година од цели 700 милиони евра, а притоа да не се почуствува никаков позитивен ефект. Истовремено овие задолжувања се со камати поголеми од 6%, а министерот иронично изјавува дека овие задолжувања биле добри за имиџот и рејтингот на државата во странство. Во последните неколку години државата е најголемиот работодавач, но за жал истовремено и најголем должник на стопанството, односно реалниот сектор, енигма која и ден денес никој не ја знае, само стопанствениците знаат како се справуваат и преживуваат, но верувајте не ќе можат повеќе на овој начин да издржат, поголем дел од  нив ќе пропаднат. 

Уште само за крај, се фалите дека овие години ги имате зголемено платите, пензиите, социјалната помош итн., од 25 до 35%, но притоа заборавате и не сакате да кажете дека имаме зголемување на сите прехранбени производи, бензинот, горивата, парното итн., за певеќе од 50%, што значи реално граѓаните не можат да го издржат ова. 

Светлана Јакимовска: Благодарам. 

Контра реплика има господинот Ѓорчев Владимир, повелете. 

Владимир Ѓорчев: Господине Дурмиши, Македонија е дел од светот, а во тој свет се случува следното. Европските банки буквално се на стаклени нозе, Опел мораше д го спасува Меркел, Волво банкротираше во Шведска, Волво банкротираше, СААБ исто така банкротираше и го продадоа на кинези, Џенерал моторс мораше Владата да го земе да го подржави па потоа да го продва на приватни луѓе. Светски гиганти се тре  сат. Нокиа отпушта 2000 инженери. Тоа се случува во светот и Македонија не е изолирана од сето тоа. 

Господине Дурмиши, кој ќе ја оправува состојбата во Македонија, дали Ставрески кој во просек годишно носи по околу 300 милиони евра подобро или Бранко Црвенковски што во 1996 година ни донесе 8 милиони германски марки инвестиции, а сега зборуваме за околу 600 милиони гермнски марки инвестиции годишно, околу 300 милиони евра. Такви споредби можеме до утре да правиме. 

Кога зборуваме за енергетски објекти, за неколку месеци ќе биде готова Света Петка, 40 илјади граѓани ќе можат да добијат електрична енергија. 

Светлана Јакимовска: Благодарам. 

Реплика има господинот Николов Марјанчо повелете. 
Марјанчо Николов: Господине Ѓорчев, весела математика, мора да ви признам, кажувате бројки кои во реалноста не можете со ниту еден аргумент да ги поткрепите. 

Сакам да ве прашам, и вие и минисерот Ставрески изјавивте се отвориле 75 илјади работни места, каде? Одговорете ми, пет фабрики набројте каде што имате вработено повеќе луѓе, бидејќи бројката од 75 илјади работни места во Република Македонија е фантастична. Еве ви ги податоците од Агенциајта за вработување.  Во 2007, 2008, 2009, 2010, 2011 и 2012 година вкупниот одлив на евидентирани лица од Агенцијата за вработувње е 27 илјади, вкупниот прилив по основ на отказ е 25 илјади. Само 2 илјади луѓе од прилика се избришани од евиденцијата на Агенцијата за вработување поради засновање на работен однос. Од Државниот завод за статистика во четвртиот квартал бројот на вработени изнесувал 659 илјади, а во четвртиот квартал 2011 година изнесувал 639 илјади. Не да нема зголемување, туку има намалување за 20 илјади работни места и тоа ви го покажува Државниот завод за статистика дека бројот на работниците во индустријата опаѓа, само вие не сакате тоа да го видите. Вам ви е лесно да излезете од говорницата 75 илјади работни места - мижи Асан да ти бајам. Не може така, ако зборуваме за интерпелација на министерот за финансии треба да имаме одредена доза на сериозност кога го зборуваме тоа. Кога зборувате за избори, вие така митингашки настапувате, велите сме имале три пати вонредни парламентарни избори. Да ве прашам, кој мандат ќе го истерате до крај. Еден мандат немате, вие само ги брите 2006, 2008 година. Дајте еден мандат, да видат луѓето колку вредите, а не кога гледате дека ви паѓа рејтингот да одите на избори. Како ќе ги спроведувате политиките, по што ќе ве цени народот, по ништо. Избори, избори, избори. Што решивте со тие избори господине Ѓорчев во изборната единица број 3. Од уапсените во акцијата Детонатор имате луѓе со кои сте соработувале за време на изборите? Со некои ве има и на слика. 

Затоа, мислам дека треба да има малу повеќе сериозност во настапите или одговорност за искажаните работи, тоа нема да ни штети на сите и ќе отвори простор за здрава дебата, а не за паушални изнесувања факти и бројки кои во реалноста немаат поткрепа. 

Светлана Јакимовска: Благодарам. 

Контра реплика има господинот Ѓорчев Владимир, повелете. 

Владимир Ѓорчев: Господине Николов, би ве замолил вас, господинот Макрадули, господинот Андонов, госпоѓата Иванова, да ми набројат една фабрика отворена во времето на Бранко Црвенковски. Една фабрика во 10 години влади на СДСМ во последните 20 години. 

Господине Николов, во општина Илинден, само во таа општина во последните 6 години се отворени 75 нови погони, 10 нови фабрики во вредност од 200 милиони евра. Тргнете на излез од Скопје и ќе ги видите покрај пат, тие се  многу видливи. Затоа, во општина Илинден губите со 3:1. 

А зошто се оди на избори? Затоа што вие барате цело време предвремени избори, а ние господине Николов не сме партија која 60 години ќе владее со едни избори како на 15 септември 2002 година. Не, ние не владееме 60 години со еднаш да победиме во 20 години демократија и 60 години од 1945 година наваму, тоа е СДСМ. Уште еднаш, набројте ми една фабрика, колегите тука ги наброија фабриките што сега се отвораат, но вие кажете една фабрика која се отвори во времето на СДСМ, а јас ќе ви набројам 50 што се затворија во 90-тите години, кога 200 илјади луѓе загубија работа. 

Светлана Јакимовска: Благодарам. 

Реплика има господинот Макрадули Јани, повелете. 

Јани Макрадули: Господине Ѓорчев, зошто викате?  Мислите кога викате со лажни аргументи ќе го одбраните во нешто Ставрески? Или така се потсетивте од лева страна кога би седела Бети Кузмановска, од десна Горан Кузмановски, ве гледам тука на слика вака исто викавте? Кога бевте во Крива Паланка со Оливер Алексовски и неговииот брат вака исто викавте? Кога држите прес конференција, овде ве гледам со Бети Кузмановска и Горан Кузмановски како претседател на Месниот комитет 17, дека некои луѓе преоѓаат од Обединети за Македонија во ВМРО ДПМНЕ, колку пари им дадовте од Детонатор на нив? За колку пари тие преминаа во ВМРО ДПМНЕ? Како се чувствувавте кога одевте на митинзи дека одите со човек кој што во март месец 2011 година Министерството за внатрешни работи му поднесе кривична пријава за недозволена трговија со алкохол? Вие како зборуввте, ќе се бориме против корупцијата? Вака викавте на митинзи? Како се чувствувате сега кога гледате дека луѓето што се ставени таму на листата се донатори на ВМРО ДПМНЕ во кампањата, попријатно ви е? Или уште повеќе ќе викате, или Бранко Црвенковски е виновен. 

Господине Влатко Ѓорчев, следете што зборуваат Американците. Тие велат дека оваа Влада не може да се справи со корупцијата, во оваа Влада Американците велат дека најголем корумпиран човек е Мијалков и Миле Јанакиески и не ви пречи тоа, ги поддржувате? Мислите ќе викате, со лажни аргументи, како што сами покажавте, а не е точно и дека ќе ја замајувате јавноста, странски зборови употребувате па ќе се воодушевуваат од ВМРО ДПМНЕ? Не е така господине Ѓорчев. 

ИЕ 3, каде што најтешко се живее постигна најдобар резултат, ама одговорот е во Детонатор. Ако тие луѓе по јавното признание на министерката за внатрешни работи две години ги малтретирале граѓаните, ги уценувале, рекетирале, зошто мислите дека во мај 2011 година тие ништо не правеа на терен? Или можеби правеа? Како луѓе кои по тврдење на министерката за внатрешни работи тероризирале луѓе, рекетирале, уценувале во мај 2011 година одеднаш станале мачиња, ги нема никаде, или можеби ја донеле победата во ИЕ 3. Моралната одговорност и вашата чесност и вие ќе ја докажете, ќе се откажете од некои гласови што ги имате добиено од овие луѓе овде што имаат кривични пријави за повеќе годишно рекетирање и уценување на луѓе. Ќе се согласите дека тоа истото можеле да го прават и за изборите. 

И уште нешто, во ИЕ 3, тешко се живее. Во вашиот анкетен лист гледам од 2008 до 2011 година поприлично добро живеете. Благодарам. 

Светлана Јакимовска: Благодарам. 

Контра реплика има господинот Ѓорчев Владимир, повелете. 

Владимир Ѓорчев: Господине Макрадули, тешете се, слободно тешете се дека победата во ИЕ 3 поради Детонатор, само мислете така и ќе ви се случи не уште 3 пати, уште 13 пати ќе добиете ист резултат. Во Македонска каменица сте на високото трето место, важно е да се учествува. Во еден куп од тие општини не дојдовте ни во втор круг, а тоа беа традиционални упоришта на СДСМ, и Крива Паланка и Делчево и Кочани каде што имавте 20 години градоначалник, претходно уште 50 години, 70 години имавте градоначалници и се живо. 

Токму тоа што ние сме во состојба да се пресметаме со луѓето кои биле во ВМРО ДПМНЕ, а правеле криминал говори за нашата доблест, порано фотографија со Бранко Црвенковскји значеше гаранција за недопирливост и затоа 20 години имаше рекетари на СДСМ од кои половина Источна Македонија плачеше. Ние за прв пат покажавме и за Југоисточна Македонија и за типови како Красниќи и други нема пардон. Тоа е доблеста на ВМРО ДПМНЕ. 

Светлана Јакимовска: Благодарам. 

Реплика има господинот Миле Андонов, повелете. 

Миле Андонов: Господине Ѓорчев, вие сте началник на ИЕ 3, како што рековте многу пати на избори парламентарни, бевте носител во таа изборна единиц, ги лажевте граѓаните со разноразни проекти, програми, реформи, чекори и ги добивавте изборите. Меѓутоа, колку време не сте биле од 2011 година, една година сте влегле ли во ИЕ 3? Или само до Илинден, и општина Илинден е во ИЕ 3. Овде Имало инвестиции. Дојдете подлабоко, дојдете во Кочани, Берово, Делчево, зошто не се појавите? Разговараме секој ден со луѓето со тие што ве гласале, ве чекаат како сув леб, ама појавете се, кажете им го тоа што сте им го ветиле и што доживеаја. Пустош! Десетици илјади граѓани ги нема во изборната единица и вашите ревносни поддржувачи, гласачи и тркачи ги нема, отидоа, но знаете ли каде? Во Црна Гора, Словенија, Италија, Грција, сезонски работат. Знаете ли зошто? Затоа што тие држави биле економски послаби од Република Македонија, имале економски послаби резултати во се од Република Македонија. Зошто тогаш Грците или Словенците не дојдат овде во Република Македонија, не да инвстираат, да работат како овие нашите 10 илјади од ИЕ 3, одат не само мажите, туку со семејства, со жени, со деца. Знаете ли дека пред 5 години се запишуваа во Кочани пет паралелки во забавиште, но денес одвај две. Знаете каква е таа поразителна социјална и економска политика, знаете ли што значи тоа. Појавете се и ќе видите што значи тоа. 

Зборувате за вработеноста, сте го намалиле бројот на невработени во Република Македонија. Госпоѓата од Агенцијата за вработување која ја зафати новиот бран пред 10-тина дена излезе во јавноста, отиде во ВМРО Народна партија и јасно кажа на кој начин сте избришале за една година 80 илјади неврботнеи од Агенцијата за вработување. Знаете ли дека за пет години вработивте 40  илјади партиски луѓе во администрацијата и јавните претпријатија. Знаете ли дека во јавните претпријатија во кои ги вработивте веќе три-четири месеци не земаат плата, ама на тие половина вие ветивте дека ќе ги вработите, вие лично. Дојдете објснете им зошто не земаат плата иако се вработени, дојдете и кажете им го тоа. Ве почитувам Ѓорчев, утре е расправата по ребалансот, тогаш ќе зборуваме и за другите макро и микро економски показатели на оваа Влада и овој министер кој денес го браните не знам зошто. 

Светлана Јакимовска: Благодарам. 

Контра реплика има господинот Ѓорчев Владимир, повелете. 

Владимир Ѓорчев: Господине Андонов, 2005 година не искрадовте на избори во Кочани и за 30 гласа ни направивте со разни комбинации баш со тие што се сега испоапсени  половина од Детонатор, изборна победа. 2009 година не можевте, а инаку кога зборувате за вашите импресивни резултати во ИЕ 3, вие го имавте Никола Поповски 2006 година, Тито Петковски 14:6 и Стевче Јаќимовски 12:8, триесет илјади разлика. Во Источна Македонија нема град над 50 илјади луѓе, мали места во кои се се знае, вие 6 години ги зборувате сите овие работи, тие се преџвакани на сите локални телевизии, на сите трибини, сето ова е кажано и луѓето се знаат, но не ви веруваат. Не велам дека таму е се добро, и тоа како е тешко, но вие не дадовте ни денар субвенција за оризот, а сега за еден хектар ориз има 12 илјади денари субвенција. Колку беа субвенциите за време на СДСМ за оризот - нула, ништо немаше субвенции за оризот, а сега е 12 илјади денари по хектар. 

Светлана Јакимовска: Благодарам. 

Реплика има госпоѓа,  Цветанка Иванова, повелете. 

Цветанка Иванова: Господине Ѓорчев, да слезете малку во ИЕ 3, каде што бевте носител на листа и вака да им зборувате на граѓаните, па да видите како ќе поминете? Сметате дека ви веруваат на вашиот говор? Сметате дека луѓето се задоволни? Очекувате дека од историјата која овде ја предавате треба да ви веруваат тие и да се надеваат уште по 7 години од ваше владеење за подобр живот. Ќе дадете отчет на граѓаните зошто оние со кои сте се сликале и кои ви помогнале да победите на таков начин како што сте победиле дека навистина не е фер и каде е господинот Каширски сега да објасните која била неговата улога во изборите и во вашата победа? И навистина може ова нешто да го подобри животот на граѓаните? Не господине Ѓорчев, затоа што податоците од Државниот завод за статистика говорат дека 32% имате невработени. Не можете да кажувате дека сега имало 270 илјди невработени, а тогаш биле повеќе. Тогаш зошто е таа дупка во Фондот за ПИОМ, каде се тие вработени, каде се тие придонеси. Или сметате дека сте го намалиле бројот на невработени со администартивното бришење поради разноразни основи? 

Вчера излезе информација на медиуми дека Република Македонија е повторно лидер, но за жал лидер по висок процент на невработени млади, 30,9% млади невработени господине Ѓорчев, во ИЕ 3, каде што вие бевте осител на листи младите и особено во ИЕ 4, во струмичкиот регион, младите се во странство, за разлика од вас кој што на 30 години сте во Собрание и креирате политики не знам за кого, млдите бегаат од сопствената земја и одат во странство да бараат парче леб со високо образование, со пост дипломски студии. На ова прашање треба да одговорите господине Ѓорчев. 

Сеуште се чудам како имате сила уште да зборувате дека ви се успешни политиките, кога нашиот народ веќе зборува сам со себе, затоа што зборува со сопствениот стомак, затоа што и со она што се фалите, и оние вработените кои земаат минимална плата од 6 до 8 илјади денари. 8 илјади денари е по законот, а 6 илјади земаат во реалноста, што може да покријат, кои  трошоци можат да ги покријат господине Ѓорчев. 

И доста веќе што било пред 10, 15 години, дојдовте на власт за да ја поправите состојбата во која живееја нашите граѓани. Дали имаме сега подобра состојба. 

Светлана Јакимовска: Благодарам.
Контра реплика има господинот Владимир Ѓорчев, повелете.

Владимир Ѓорчев: Благодарам. 

Пет реплики во 15 минути, 1000 реплики за пет години, а не чувме една фабрика што ја отворила Владата на Бранко Црвенковски. И ниту ќе чуеме затоа што нема.

Почитувана Иванова ние кога дојдовме од третата изборна единица најдовме три затворени рудници. Затворена Тораница во Крива Паланка, затворено Злетово, Пробиштип, затворена Саса во Македонска Каменица. Знаете ли што значи 1000 луѓе кои што си заминаа од Пробиштип во тие години. Знаете ли што значи 800 луѓе, во Македонска Каменица 800 луѓе во која што има 6000 луѓе да си заминат од Македонска Каменица.

Рестартирана Саса од Македонска Каменица, рестартирано Злетово од Пробишти, рестартирана Тораница од Крива Паланка.

Во врска со Детонатор сликите и фотографиите и припадноста кон ВМРО-ДПМНЕ на никој не му даваат алиби да прави што сака и да го крши законот. Ние се бориме со оние махери што се од ВМРО-ДПМНЕ, што направиле криминал да го добијат заслуженото а на вашите рекетари од Кочани и на цела трета изборна единица, и на вашите криминалци што приватизираа цела Македонија никој ништо, влакно не му фалеше. Затоа шест пати по ред губите низ цела Македонија. Благодарам. 

Светлана Јакимовска: Благодарам. 

За реплика е пријавен господинот Самка Ибраимовски, повелете.

Самка Ибраимовски: Благодарам потпретседателке.

Колега Ѓорчев толку ги замешавте брзините да јас навистина не можев да видам кои фирми пропаднале во времето на СДСМ, во времето на ВМРО-ДПМНЕ, така да навистина ме збунивте. Зборувавте за многу пропаднати фирми. Па пред 3-4 дена баравме измени на уставниот закон да видиме кои фирми пропаднале во времето на СДСМ, кои во времето на ВМРО-ДПМНЕ и да расчистиме еднаш кој е крив. Не го прифативме и сега зборите во времето на ВМРО, што мислам дека не држи место.

По стоти пат, а и сега кажавте на секоја реплика ни ја дадоа довербата граѓаните. Да, точно ви ја дадоа довербата граѓаните, меѓутоа ви ја дадоа довербата да има подобар живот, подобра иднина, а не да ни кажувате  на граѓаните од оваа говорница дека пропаднал Опел, пропаднала Нокија, пропаднало Волво. Граѓаните ги интересира што е тоа што вие нудите како програма. Нудите дека ќе биде подобар живот за Ромите, за имплементација на декадата, на стратегијата. Ништо не е направено од таа работа. Стратегијата, декадата стои на место, ништо не е направено, луѓето што ја водат не се способни, дали не знаат да бараат, не знам што да кажам, само довербата ја добивте од граѓаните заради вашата програма. Треба да се држи целта на програмата која ја има. Вие три пати од овде ни кажавте рековте дека сте многу успешен во изборната единица број 3, победивте 5-6 пати, па зошто тогаш не ве ставија во Извршниот совет на ВМРО-ДПМНЕ, ако сте толку успешни. Мислам дека некои работи сериозно да ги дискутираме. Да дискутираме за подобар живот. Од 45 илјади социјалци паднато е на 37 илјади. Скинете ја социјалната помош. Затоа е намалена бројката на невработеност во Република Македонија. Тоа е параметарот на невработеноста. На 7000 луѓе им е скратена можноста за социјална помош. Која социјална помош е зголемена. 2140 денари. Тоа важи првите три години. Јавноста треба да знае првите три години 2140, после три години се намалува за 50%. Добива 1240 денари. Кој може со 1240 денари денеска да живее. Ромите се 95% најзагрозени. Тие податоци континуирано ви ги укажувам од оваа говорница дека најзагрозена е ромската заедница.

Еве и денеска имавме еден собир по повод доаѓањето на претседателот на Ромскиот форум од Стразбур, не дојде ни почитуваниот колега Антонијо Милошоски да каже некој збор, беше поканет не дојде. Ромскиот  форум се одржуваше во Александар Палас. Тоа е несериозно. Затоа велам да бидеме сериозни. Вас народот ве гласаше за програма, а не да кажувате Волво, Нокија и ред други пропаднати.
Светлана Јакимовска: Благодарам.
Контра реплика има господинот Владимир Ѓорчев, повелете.

Владимир Ѓорчев: Благодарам. 

Господине Ибраимовски вие сте имале шанса да покажете што знаете. И вие и оваа гарнитура. Резултатот во ромските средини е 4:1. Значи луѓето многу убаво, мерливо си ги гледаат работите и знаат да направат динкстинција помеѓу дела и помеѓу демагогија. Вие нудите демагогија, ние имаме дела, луѓето си гласаа, ете ги резултатите повторно ќе можат да го направат тоа.

Господине Ибраимовски еве еден податок да бидеме конкретни.

Во 2006 година извозот од Македонијај е 2,5 милијарди евра годишно. Минатата година е 3,5 милијарди евра извозот од Македонија. Ете го зголемувањето. Еве просечна пензија господине Ибраимовски.

2005 година 2400 денари е просечна пензија, сега е 10600 денари просечна пензија.

Просечна плата 2005 година 12000 денари, сега е 21 илјади денари.

За крај ве молам, ве молам уште една кажете барем една фабрика која што ја отворил Бранко Црвенковски, кажете една фабрика, еден погон што сте го отвориле или создале како работно место. 200 илјади отпуштени за време на транзицијата. Тоа е вашиот резултат, а нашите резултати многу убаво ги чувте и сега и во сите отчетти.

Светлана Јакимовска: Благодарам.
Според редоследот утврден на координација има збор господинот Беким Фазлиу и го губи правото на збор.

Има збор господинот Оливер Спасовски, повелете.

Оливер Спасовски: Почитувана потпретседател, почитувани колеги пратеници, почитуван министер, 

Мислам дека некој од претходните говорници од ВМРО-ДПМНЕ беше искажана една констатација што за мене претставува поразителна констатација. Тоа беше дека расправаме цел ден за џабе заради тоа што на крајот оваа интерпелација нема да успее. Таа е поразителна констатација за една демократска држава која што ги елиминира сите аргументи кои што ќе бидат искажани за било каков проблем во Република Македонија и со силата на бројките сака да покаже што сакате можете да правите, меѓутоа ние имаме повеќе пратеници и заради тоа и погрешните политики ние ќе ги сочуваме и ќе обезбедиме опстојување во понатамошниот период.

Инаку, што се однесува до оваа интерпелација за министерот за финансии господинот Ставрески јас ќе ја подржам заради тоа што сметам дека има многу причини заради кои што сметам дека Ставрески треба да замине од местото министер за финансии во Владата на Република Македонија.

Првата и основна причина, тоа го кажа и нашиот воведничар, а која што причина ги опфаќа сите последователни по ред е немањето на кредибилитет и немањето на интегритет да ја вршите функцијата министер за финансии. Зошто ова го кажувам.

Заради тоа што како прво сте министер кој што ги вмроизира и државата и буџетот и парите на граѓаните, оние кои што ги собирате и ги трошите за лечењето на хировите на ВМРО-ДПМНЕ, на Груевски и на фамилијата околу него. Затоа ниту еден граѓанин на Република Македонија не ви дал мандат. За вмроизација на Република Македонија. Заради тоа мислам дека ако малку имате морал и ако малку имате етичност во себе треба да понесете одговорност пред граѓаните на Република Македонија.

Второ немате кредибилитет заради тоа што премногу најавувавте дури од Вашингтон кога бевте рпи формирањето на првата Влада дека не знам какви мерки ќе направите во Владата на Република Македонија, ќе доживее Република Македонија бум. Ќе имаме странски инвестиции. Ќе имаме многу нови работни места во Република Македонија. Каде се резултатите од сето ова што го ветивте пред граѓаните. Дали со немањето на такви резултати на такви сериозни ветувања за подобар живот на граѓаните можете да останете рамнодушни и да излезете повторно и повторно и повторно да кажувате на граѓаните на Република Македонија колку сте добар министер за финансии.

Најавувавте многу проекти кои што треба да се реализираат, меѓутоа ќе разговарам само за неколку од нив.

Во делот на странските инвестиции најавуван економски бум, најавувани многу странски инвестиции, најавувања отворање на нови работни места во Република Македонија и што имаме како резултат на сето тоа.

Секоја држава соседна на Република Македонија поединечно има неколку пати поголем број на странски инвестиции отколку што има Владата на ВМРО-ДПМНЕ во Република Македонија. 

Нема да го прифатам аргументот дека е тоа заради економската криза. И во Албанија и во Србија и во Црна Гора и во Хрватска, секаде има економска криза, меѓутоа има министри кои што се совесни кои што професионално си ја обавуваат својата работа, а не се поделени на интересите на партијата и интересите на една група на луѓе во која што и вие самиот спаѓате.

Кога говорите за странски инвестиции во Република Македонија јас сакам да ве прашам што е со домашните инвеститори. Зошто не добиваат подеднакви услови да се борат на пазарот на капитал во Република Македонија. Дали  домашните компании, бизнисмени ви се потребни само за полнењето на Буџетот по еден основ плаќање на казни. Дали во тој дел македонската економија не ја поделите на оние кои што се блиски до ВМРО-ДПМНЕ и кои ја финансираат кампањата и кои купуваат избори и на сите останати кои што се против ВМРО-ДПМНЕ.

На сите оние кои што после секои избори им влегуваат инспекции во фирми, плаќаат баснословни суми на финансиски средства како казни и притоа страдаат нивните вработени. Во тоа апсолутно мислам дека немате право да говорите дека имате добра економска клима.

Постојано наоѓате забелешки на секоја фирма, на секој граѓанин во Република Македонија дека нешто не се работи како што треба дека должат одредени финансиски средства итн. Ве прашувам дали е успешност на еден министер за финансии како што сте вие господине Ставрески ако во моментот имате 130 илјади блокирани сметки заради неплатени обврски на правни и физички лица или последниот месец 33 илјади сметки само за последниот месец. Дали е тоа успешна политика. Ве прашувам дали е успешен министер да ги казни сите фирми и граѓани во Република Македонија кои што имаат заостанати обврски, а вие да не понесете одговорност заради тоа што не го враќате ДДВ на фирмите.

И дополнително не давате одговор на македонските граѓани колку должите на фирмите по основ на ДДВ, колку должите во однос на инвестициите кои што ги реализирале. Колку должите по однос на изградба на нови, глупави проекти кои што ги градите низ Скопје за сметка на немањето на основни инфраструктурни потреби на граѓаните на Република Македонија. Тоа се навистина прашања на кои што мислам дека треба да дадете одговор.

Инаку, можете вие да говорите што сакате. Јас не знам дали господинот Ѓорчев се смета за коалиционен партнер на СДСМ кога говори дека Тораница, Саса и Злетови ги отвориле во нивно време. Ако бил до 2006 година коалиционен партнер на СДСМ може да ги отвориле заедно, ама ако погледате назад во документите и ако погледате во периодот кога се реактивирани овие рудници ќе ви стане јасно.

Мислам дека не е доволно само на избори да се отиде таму. Треба и потоа да се разговара со луѓето, да ги добиете овие одговори и да не ги лажете барем вашите гласачи.

Втората работа господине Ставрески, зборувате за капитални инвестиции. За кои капитални инвестиции, за 6 км автопат кој што е изграден Куманово-Табановце за 6 години. Тоа е врвното ваше достигнување.

Луѓе, ниту вие ниту тимот во Владата, јас тоа сум го кажувал во многу прилики покажавте и докажавте немате капацитет за реализација на ниту еден проект кој што е битен во Република Македонија. Немате капацитет да изградите ниту еден енергетски објект. Света Петка е изградена, 30% ви оставивме за да 6 години ја градите и уште не може да биде пуштена во употреба.

Вие сте добри само во едно. Да ги склопувате бизнис зделките кои што носат профит на ВМРО-ДПМНЕ.

Едно време бевте многу заинтересирани за продажба на ТЕЦ Неготино. Затоа и на Викиликс ќе ви пишуваат Милованивиќ и Рикер дека не знаеме зошто Владата на Република Македонија одби да го потпише договорот во сенка, но постојат сериозни сомневања дека скриени лични и политички причини имаат предимство на потенцијалната корист за Македонија од една ваква значајна инвестиција. Кој беше шефот за целата оваа работа. Зоран Ставрески. За ова треба да дадете одговор пред граѓаните на Република Македонија.

Исто така, сметам дека во овој дел не може да барате спас како деновиве што пишуваат весниците дека Ставрески спасот го бара во започнување на автопатот Демир Капија - Смоквица. 

Исто така морам да ви кажам дека состојбите во Фондот за ПИОМ и Фондот за здравствено осигурување се катастрофални на фискален план. И како се зголемува бројот на вработените, а изворните приходи во Фондот за ПИОМ паѓаат. Како е можно во 2006 година да имаме дотација од 9 милијарди денари, денес да имаме 17,5 милијарди денари. На толку многу вработени кои што вие сте ги вработиле во овие 6 години. Тоа е вон секаква човечка логика, не  економска логика.

Навистина мислам дека секој исговот што ќе го дадете и во делот на Фондот за ПИОМ мислам дека нема основа и не држи заради тоа што навистина лошите економски политики и таа вмроизација што ја направивте не придонесува за доброто на граѓаните. 

Впрочем, на крајот да ви кажам, не сакам апсолутно да му дадам подршка на човек кој што ги дели дури и општините во Република Македонија на сдсмовски и вмровски. Куманово ви бара мислење за задолжување, 4 месеци не мотате за да денес добиеме одговор дека не можете да ни дадете писмо дури не ви доставиме други материјали. По кој закон имате право вие да барате да ви доставаме други решенија, а дури тогаш да се изјасните по барање кое што било доставено. По ниту еден важечки закон во Република Македонија. Ако мислите дека така треба да ја градите Република Македонија и така да ја делите по политичка основа мислам сериозно дека се лажете и мислам дека уште еднаш покажувате големо лицемерие, ароганција  пред граѓаните на Република Македонија. Заради тоа треба да проработи совеста во вас и сами да си поднесете оставка. Благодарам. 

Светлана Јакимовска: Благодарам. 

За реплика е пријавен министерот за финансии, повелете.

Зоран Ставрески: Благодарам. 

Благодарам господине Спасовски за укажаните комертари и сугестии.

Би сакал да ве прашам вас или било кој член на опозицијата кој што толку жестоко ја критикувате економската политика на Владата и мојата бидејќи јас сум министер за финансии, кој економски концепт СДСМ го предлага, а би бил подобар од овој што се спроведуваше во текот на овие кризни години. Или кој економски концепт воопшто СДСМ го предлага. Јас тврдам дека било кој друг концепт ќе беше полош и со полоши резултати. Намалувањето на даноците што го направивте во 2006 година и рамниот данок е супериорен економски концепт кој се погоголем број земји после тоа го прифатија и имаат добри резултати како ние 2007-2008 година пред кризата. Во текот на кризата тоа се покажа исто така како голем стимуланс и подршка на македонските компании бидејќи ако не плаќа компанијата данок на добива нема поголема подршка од тоа што да и дадеш како држава, како Влада. Најдобро е да не му ги чепкаш парите на стопанственикот, на бизнисменот, да му ги оставиш тој подобро знае отколку било  која влада на СДСМ или ВМРО-ДПМНЕ што да прави со тие пари. Ете тоа е нашиот концепт. Нула посто данок на добивка, минимален данок персонален, минимални други зафаќања, намалување  на ДДВ-то за се што можеше да се намали од 18 на 5% за разлика, еве и тука да ве потсетам на политиката на Бранко Црвенковски, ако се сеќавате тој го зголеми ДДВ-то од 5 на 18% и за комунални услуги и за лекови и медицински помагала, па затоа илјадници македонски граѓани плаќаа високи цени и пропаднаа стотици општински комунални претпријатија и остана 5 илјади луѓе без работа. Како резулатат на една политика на Црвенковски.

Кажете ми ако државата не вложуваше толкава капитална инвестиција какви и да се, еве можеме да дебатираме со денови за тоа дали вас ви се допаѓаат некои инвестиции или не. Но сите тие носат работа за градежните фирми, за индустриските фирми, сите тие значат работа за тие рабоници, за нивните семејства. Така обезбедија плата луѓето. Што ќе станеше со Бетон Гранит, Бетон Штип, која сакате градежна фирма  во Република Македонија во овие години, а кога ја изгубија работат во Европа и странство каде што ја имаа ако не беа инвестициите на Владата на Република Македонија. Колку илјади работници повеќе ќе останаа без работа. Но очигледно СДСМ тоа сценарио го посакува. Од чисто политчки причини вие сакате на народот да му е полошо, работници да останат без работа. Простете но тоа не можеме да го оствариме и не сакаме да го оствариме. А за економскиот концепт повелете кажете кој е вашиот економски концепт. Простете ама тоа не можеме да го оствариме и не сакаме да го оствариме. А за економскиот концепт повелете, кажете кој е вашиот економски концепт и ден денес го немате. 20 години сте политичка партија без економски концепт. 
Светлана Јакимовска: Благодарам. 

Господинот Спасовски Оливер има контра реплика, повелете.

Оливер Спасовски: Благодарам. 

Господине Ставрески, вие е можете да говорите за концепти, знаете зошто? Ветувавте и ништо не остваривте до сега. Ветувате гасификација во Република Македонија, градоначалници од СДСМ во Куманово и Струмира ја прават. 

Втората работа, зборувате сте правеле капиталини инвестиции, споменици Воини на коњи, златни коњи по Скопје итн. Дајте направете автопатишта и за тие пари што им ги должите еве на Бетон викате дека многу добро живее целиот Бетон хотели, не знам машини, се живот по хипотеки дава за да ви ги финансира вашите хирови, тоа ви го кажувам. И дали е тоа добра економска политика. И ако се пожалат веднаш утредента инспекции, еден куп. Затоа велам дека водите погрешна економска политика. И затоа треба да носите одговорност. 

Светлана Јакимовска: Госпоѓа Авировиќ Владанка има  реплика, повелете.

Владанка Авировиќ: Благодарам. 

Јас мислам дека тоа што го кажавте дека господинот Ставрески ги лечи хировите на Груевски, немате право заради тоа што воведното излагање на господинот Марјанчо, тој рече дека во изминатиов период се потрошени 14 милијарди евра пари буџетски и не знаете за што сме ги потрошиле. Ако ве е концептот за Скопје 2014 велите 300 милиони сме дале комулативно, тоа е 0,4% од потрошувачката на овој буџет. А за што друго се потрошени останатите пари, дали мислите дека овој народ не знае дека се редовни платите, дали мислите дека не се редовни пензиите, дали мислите дека не е вложено во локална инфраструктура. Се лажете 253 км веќе се изградени и ќе ви ги кажеме утре со ребалансот точно кои делници се изградени. Тоа се локални патчиња, меѓутоа се 253 км. Вие како сакате вртите. Иначе долг е списокот на тоа што се прави, не само во здравството над 100 милиони евра опрема, јас само ќе ви го покажам ова најновото препорачувам да го земете, да видите во јавниот сектор што се е вложено. Ова се се машини кои што служат за подобрување на работењето на јавните претпријатија. Од една до последна. Значи комплетно и пожарникарскиот сектор, опрема која што служи на граѓаните на Република Македонија никој овде од оваа влада оваа опрема не ја носи дома. Никој. Тоа се средства од граѓаните, а да не зборуваме за фактот дека економската криза која што не ја признавате, ја признаваат сите во светот, само СДСМ не ја признава. Тоа е единствена партија во светот која што не ја признава економската криза и последиците кои влијаат врз економијата на било која земја. И сите светски институции и Европска инвестициона банка и ЕБОР и Светска банка и ММФ постојано ги ревидираат поекциите и укажуваат дека кризите се непредвидливи. Она што се случува господине Оливер во светот, не се случило во последниве 80 години. И вие да не го прифатите тоа како релевантен фактор кога дискутирате. И нешто ќе ви кажам уште за замјите од опркужувањата. При толкави инвестиции зошто Србија има помал раст предвидено од Македонија. Еве, велиме Албанија има толку многу инвестиции повеќе од Македонија, зошто се поредвидува помал раст таму него во Македонија. Последниот извештај на ЕБОР тоа ви го кажува, земете на 25.05. го изнесоа како јавен факт и јавно признаа дека Република Македонија добро се носи со кризата. Единствен субјект кој не признава тоа е само СДСМ.

Светлана Јакимовска: Благодарам. 

Господинот Спасовски Оливер има контра реплика, повелете.

Оливер Спасовски: Благодарам.

Госпоѓа Авировиќ, ќе тргнам од последното прашање. Зошто предвидуваат кај соседите помал економски раст. Заради тоа што имаат поодговорни влади и поодговорни министри за финансии. А не министер за финансии кој што во декември предвидува 4% раст, а за три месеци не може да издржи Буџетот на Република Македонија. Тука е разликата помеѓу соседството и нас.

И второ, како можете да подржувате министер кој што направил зголемување на цена на струја за 45%, зголемување на цена на парно за 100%, зголемување на водата за 40%, зголемување на цена на гориво за 30%, зголемување на цената на дрва за 60%, зголемување на маслото за јадење за 45%, зголемување на лебот за 25%, зголемување на брашното за 40%, зголемување на шеќерот за 30%, зголемување на млеко за 20% и зголемување на кисело млеко за 40%. Ова ли се политиките кои што не ви ветивте, а ги остваривте во Република Македонија. 

Светлана Јакимовска: Благодарам. 

За реплика е пријавен господин Гошев Славе, повелете.

Славе Гошев:  Благодарам.

Господине Оливер Спасовски, ве советувам најдобронамерно не ви личи вакво однесување, не се тука колегите кои што сакате да ги имитирате, но не  е чесно да ги спомнувам, вие важите за еден човек кој е одмерен и во своите настапи и пред камерите и позади камерите, така за ваше добро најдобронамерно не ви личи, исразито од типот глупи проекти итн. Секој проект си е сам за себе, дали е добар или лош ќе си оценат граѓаните. Дали на минатите избори, следните избори итн. И затоа немојте да користите таква реторика едноставно не ви личи, тоа не е ваш стил на однесување.

Сакам да ви кажам една работа која што одбегнавте да одговорите од говорница, значи ние цел ден се инзнаслушавме секакви критики од ваша страна, пофалби од наша страна итн. Меѓутоа јас, еве ќе го повторам прашањето на министерот, кој е вашиот концепт? Ако е концептот оној кој што се спроведува таму каде што сте моментално за власт, каде што за изградба на една улица наместо објавување на јавен тендер ги цепкате на три директни набавки само за некој да ја добие работата и сето тоа истиот тој човек да го промовирате како нареден министер за финансии во вашата влада, благодарам не ни треба. Ви благодарам навистина ако е тоа концептот, бидејќи вие јавно излеговте со тие луѓе рековте Радмила Шекеринска ќе биде премиер, господинот Зоран Заев ќе биде потпретседател за економски или за финансии. Е нашиот принцип на работа во општина Струмица е тој, па дури и средствата за лична хигиена се набавуваат од три директни сподогби во ист ден до 354 илјади денари. Сумата ја кажувам затоа што е тоа 5 илјади евра плус 18% ДДВ. Тоа ли е вашиот концепт за работа и за излез на Македонија од криза. Ако е тоа ви благодарам не ни треба.

Светлана Јакимовска: Благодарам. 

Господинот Спасовски Оливер има контра реплика, повелете.

Оливер Спасовски: Благодарам.

Господине Гошев, прво благодарам на советот ама не ми е потребен. Ако живеевте реално во Република Македонија мислам дека немаше да станете да ми реплицирате сега после ова што го кажа, затоа што тоа е реалноста во Република Македонија.

Втората работа, таму од каде што доаѓам јас од Куманово какви инвестиции имаме и што правиме. За целата Влада на ВМРО-ДПМНЕ и Груевски и сите овде што седите заедно е научна фантастика. Ние реализираме буџети и капитални проекти колку вие што реализиравте за 6 години, за 6 години власт во Република Македонија. И према тоа мислам дека немојте да се спроредувате, ајде вие ми одговорите сега, дали е подобро да излезе Ставрески да ветува дека ќе ја гасифицира Македонија или да дојдете во Куманово да видите дека во Куманово е гасифицирано. Што е пореално во државата? Ветување или она што е остварено на дело, благодарам.

Светлана Јакимовска: Благодарам. 

За реплика е пријавен господинот Китановски Илија, повелете.

Илија Китановски: Благодарам. 

Почитуван колега Оливер Спасовски, навистина има со што да се реплицира во вашиот настап со факти и со бројки. Излеговте, нормално ги толкувате онака како што му одговара на СДСМ. Верувам дека и вие не верувате во толкувањата. Но јас сакам само во две работи да реплицирам, прво сосема кратко околу странските директни инвестиции не знам кој ви рекол за тоа да говорите и да ја напаѓате Владата на ВМРО-ДПМНЕ и господинот Ставрески затоа што барем во тој дел соодносот е 2:1 во однос на времето кога СДСМ владеше, односно ја водеше Владата на Република Македонија. Значи, 2007 и 2011 година странските инвестиции изнесуваа 1.513.000.000 евра, за разлика од периодот од 2003-2006 година се повисоки за 730 милиони евра односно за 93%. И толку околу тоа, мислам дека погрешно ве советувале. 

Сакав една реплика што и претходно ја кажав на еден друг дискутант, но малку да ја појасниме, неколку пати повторувате дека вие од ВМРО-ДПМНЕ, Ставрески, Министерство за финансии не инвестирате во инфраструктура итн, ги споменувате неколку пати  Чебрене и Галиште. Значи во енергетиката во Република Македонија Чебрен и Галеште се далекурочни проекти, проекти на иднината и за иднината и да бидат изградени денес ако немаме плодноводни години тие не ќе можат да ја задоволат потребата од електрична енергија Република Македонија. Во меѓувреме, а самата изградба нивна, бидејќи се големи проекти ќе трае 7, 10, можеби повеќе години. Во меѓувреме Република Македонија како што кажав, има и, нормално е тоа, пораст на индустријата, на индустриското производство, поголеми корисници на електрична енергија треба тековно секоја година да обезбедува производство  на електрична енергија и тоа од постојните капацитети. Тие се термоелектраната РЕК Битола и термоелектраната Осломеј. Другите произведители сите заедно даваат 10 до 15% од вкупното производство на електрична енергија. И во нив е инвестирано, во РЕК Битола 50 милиони евра за новиот коп Брод Гнеотино и за репарирање на трите блока на РЕК Битола за да можат да произведуваат и понатаму. А во РЕК Осломеј се инвестирани 7 милиони евра за преместување на коритото на реката Темница, тоа е направено во рекордно време за да може да се користи новиот коп Осломеј Запад за да може да се вади руда и во ден денеска Република Македонија и во лето и во зима и во есен се снабдува со струја во 90% од овие капацитети каде што од капиталните инвестиции, Владата, АД ЕЛЕМ инвестирало преку 80 милиони евра. Благодарам. 

Светлана Јакимовска: Благодарам. 

Господинот Спасовски Оливер има контра реплика, повелете.

Оливер Спасовски: Благодарам.

Господине Китановски, кога станува збор за странските директни инвестиции и за економскит бум што го најавуваше Ставрески. И него го прашувам и вас ве прашувам, каде се ефектите, каде се новите работни места од тие инвестиции, како е можно во 2006 година да имате 9 милијарди дотации во Фондот за пензиско и  инвалидско сега да дотирате 17,5 милијари денари. Како е можно тоа. 

Втората работа, во делот на инфраструктурата, кажувате дека Чебрен и Галиште се сериозни крупни инвестиции кои што не можат да се направат, се сложувам. Гасификација на Република Македонија и тоа е крупна сложена инвестиција и тоа не можете да направите. Кој е капацитетот на ВМРО-ДПМНЕ? Војнот на коњ да го правите и Прометеј овде со гаќи или без гаќи.  Тој ли е капацитетот на ВМРО-ДПМНЕ? Ако е тој капацитетот на овој министер и на ВМРО-ДПМНЕ јас жалам ама Република Македонија со тоа не може да преживее.

Светлана Јакимовска: Благодарам. 

За реплика е пријавен господинот Пачемски Миле, повелете.

Миле Пачемски: Благодарам. 

Почитуван колега Спасовски, сакате да ги оспорите стрнските директни инвестиции во Република Македонија, но мораме да ве потсетам и вас и македонската јавност дека во 2007 година имавме рекордна сума на директни странски инвестиции, тие изнесуваа точно 506 милиони евра. 2008 година тие изнесуваа 400 милиони евра, значи убедливо историски највисоки странски инвестиции за една година. Следуваше кризата и нормално дека таа бројка се намали, меѓутоа, минатата година тие повторно изнесуваа 304 милиони евра, една добра сума за наши прилики. За едно потсетување на едно ваше време кога вие ја водевте државата 2003 година имаше само 100 милиони евра странски инвестиции. Во 2005 година имавте само 77 милиона евра странски инвестиции, во 2006 година имавте само 120 милиони евра инвестиции плус оние од продажбата на ЕСМ вкупно изнесуваат  345 милиони евра, така да бројките идат на наша страна.

Во поглед на тоа кои се тие фирми кои се отворени во наше време, веќе досадно е да ги потврдувам фирмите Џонсон Контролс, Џонсон Мети, ТАВ инвестиците на аеродромот Александар Велики, еден куп проекти кои што се во фаза на реализација, еве јас ќе кажам како граѓанин од Берово и таму имаме една таква инвестиција фабриката Белема за лепливи материјали, беше купена од една турска фирма Улак амбалаж која што инвестираше 2 милиони евра, се запослија од 25 до 30 работника, кои ги гледаа своите фамилии.

Во однос на втората ваша забелешка за Фондот за ПИОМ. Прашувате зошто се големи дотациите во Фондот за ПИОМ. Би сакал да ви кажам доста  ги плашите оние 280 илјади пензионери во Република Македонија, дека нивните пензии се во опасност и дека ќе се прекинат пензиите или нема да бидат исплатени. Од тоа нема ништо, колега Спасовски. Да ви објаснам зошто има дотации поголеми од тие што си биле во минатото. Затоа што придонесите за пензоско се намалени од 22 на 18%, во прилог идат на фирмите и нивните вработени. Понатаму затоа што беа покачени пензиите во просек за 38%, а најмалите за 42%. Понатаму да ве потсетам дека животниот век на луѓето, односно на пензионерите продолжува да се зголемува, така да соодносот е 1 пензионер на 1,7 работника. И понатаму она што е многу важно да го знаете и вие и целата македонска јавност дека со реформите на пензискиот систем сите тие 18% од придонес за пензоско не се влеват во Фондот за ПИОМ во првиот столб, туку се влеваат само 12%, а  другите 6% се влеваат во вториот пензиски столб. Така да во ПИОМ до 2009 година влевање на придонес за пензиско е 20%, сега имаме 12%. Од тие причини имаме поголеми дотацаии во Фондот за ПИОМ. Значи, и во иднина ќе имаме исплата на пензии, ниту ќе има намалување на пензиите. Благодарам. 

Светлана Јакимовска: Благодарам. 

Господинот Спасовски Оливер има контра реплика, повелете.

Оливер Спасовски: Благодарам.

Господине Пачемски, фактите за Фондот за пензиско, тоа го говорам и факт е дека секоја пензија во Република Македонија е ново задолжување под палката на овој министер за финансии. Тоа е првата работа.

Второ, катастрофално е и неморално и неетички е да подржувате министер за финансии кој што ви крати сега во Буџетот 8 милиони евра од Фондот за здравствено осигурување и вие како лекар тоа го подржувате.

И трета работа, 6 години седите во ова Собрание, ветувате во три изборни циклуси автопат во Источна Македонија, Карго аеродром, канализации, а подражувате изградба на споменици, изградба на фонтани по Скопје, изградба на што уште не. Тоа е одговорност која што ја имате вие во ВМРО-ДПМНЕ и како министри и како пратеници.

Светлана Јакимовска: За реплика е пријавен господинот Милошоски Антонијо, повелете.

Антонијо Милошоски: Благодарам. 

Колега Спасовски, во контра репликата на колегата Китановски, кажавте, го прашувам министерот Ставрески, ќе ве прашам и вас. И ни поставувате прашања за кои вие сметате дека заслужуваат одговор. Но не одговоривте  ниту вие на едно прашање поставано од колегата Владимир Ѓорчев. Бидејќи збориме за странски инвестиции дали можете да ни наведете една фабрика странска инвестиција која што е отворена во времето на Бранко Црвенковски како премиер на оваа држава. Дали или затворените фабрики што ги има во неговото време, дали од нив ги имаме тие во времето на транзицијата 198 илјади невработени луѓе кои што  добиваа различни дефиниции, стечајци, технолошки вишок или нешто друго, но останаа невработени. 

И на крајот сметам дека треба да разговарате со конкретни бројки и параметри. Одоворноста на една Влада и на една држава и тука и на Министерство за финансии може да се согледа и преку девизните резерви. Република Македонија во 2006 година имала 1.415.000.000 евра девизни резерви. 
2012 година Република Македонија има скоро 2 милијарди евра девизни резерви. Тука се гледа одговороста на една држава за она што е нејзин ангажман за долгорочното планирање за една државна економија во поволни и неповолни економски ситуации во самата земја или во нејзиното опкружување како што е во моментов со Европската унија. 

Зборнете нешто, може да кажете да го земете и извозниот параметар. Параметарот на извоз како еден економски индикатор, преку кои што се гледаат состојбите во одредена економија или на каде се движи и тече таа економија. 2003 година до 2006 година извезени се стоки во вредност од 6,1 милијарда евра во времето на владеењето на Социјалдемократскиот сојуз и во времето на економски поволни околности во земјите членки на Европската унија како наши најголеми партнери. Во 2007  година до 2011 година се извезени стоки во вредност од 12,8 милијарди евра. Значи, извозот е дуплиран и повеќе од тоа. Тоа покажува дека земјата дури и во економски кризни години нашла подобр пласман, политиките економски кои што се добри и за приватните и за другите претпријатија и дека со еден таков тренд на движење на нашата извозно ориентирана гранка во економијата, ние можеме да сметаме дека сме на добар пат и кога ќе има уште подобри економски европски прилики дека ќе имаме уште подобар резултат. Благодрам. 

Светлана Јакимовска: Благодарам. 

Контра реплика господинот Спасовски Оливер, овелете. 

Оливер Спасовски: Господине Милошоски, ова на крајот што го кажавте ќе, ќе, тоа е 6 години ќе во Република Македонија. 

Прво не сте ме слушнале внимателно и уште еднаш ќе ви повторам или ќе ви набројам дополнително фирми кои што биле странски инвестиции во Република Македонија. 

Прво, најбогатиот индиец го донесовме со Мител се сеќавата кога ја купи Железара, па потоа Максил. Русите во САСА, инвстиција која што дојде во времето на СДСМ, Бучим, Тораница, сите тие беа во времето на СДСМ. ЧИК Куманово - Џино од Италија знаете кога дојде, еве 5 фабрики ви набројав во времето на СДСМ Вие од двете фабрики за кои што почнаа разговорите во времето на СДСМ Џонсон Контролс и Џонсон Метју не можете да наброите ништо друго. Ако не ги сметаме овие коцкарниците кои што сега ги затварате со Детонатор. Тоа се најголемите инвестиции ваши. 

Светлана Јакимовска: Благодарам. 

За реплика е пријавена госпоѓа Силвана Бонева, повелете. 

Силвана Бонева: Благодарам потпретседателке.

Почитуван колега велите дека неодговорен е министерот за финансии, бидејќи предвидел раст од 4%. Во тој ваш тертип тогаш се сите неодговорни почнувајќи од експертите на светска банка завршувајќи до  министрите за финансии, земјите членки на Европската унија. Бидејќи сите до 1 не можеа да прогнозираат точно колку и како ќе се движи кризата и колкав ќе биде растот на бруто доашниот производ. Кон крајот на 2011 година должничката криза ја постигна својата кулминација и се доведе дури во прашање и опстојувањето и на заедничката валута еврото. Но вие, наместо да се соочите со тоа што се случува околу нас, со огромниот број на отпуштање на работници, банкротирање на банки со не можност да се исплатат постојните плати или со намалување на платите, или зголемување на даноци на сметка на граѓаните за земјите да излезат од кризата, вие наоѓате мана дека бил предвиден раст од 4%, ама нели 2011 година остваривме раст од 3%. Значи не сме биле минус, туку сме оствариле раст од 3%. 

Почитуван колега како резултат на тоа не се намалени платите во Република Македонија, туку продолжуваат онака како што е ветено малку по малку да се зголемуваат. Пензиите наместо да се кратат како што беше во ваше време кога немаше економска криза, кога Бранко Црвенковски велеше дека 8% ако им ги врати на пензионерите бродот на државата ќе потоне, еве еконмска криза е, бродот не потонува, се  исплаќаат редовните пензии и покачувањата онака како што се ветени. Се исплаќаат почитуван колега и субвенции за земјоделците и тоа зголемени за оваа година како и за минатата година зголемени. Значи, во време на економска криза во овие години 500 милиони евра е исплатено на земјоделците. 

Во однос на задолжувањата. Велите се задолжувала држаата, меѓутоа долгот е помал за 12% во однос на ваше време. Како почитуван колега може да кажете дека не се во ред работите, дека не чини министерот за финансии. Да ви кажам извозот на земјоделски култури како е. Во 2011 година извоз на храна и пијалоци и тутун 437,1 милион евра, раст поголем а 42,4% во однос на 2006 година, значи во однос на ваше време. Понатаму извоз на овошје и зеленчук повисок е за 53,7 милиони евра. И да не редам што се. Значи почитуван колега во време на економска криза македонската економија останува стабилн дури и има раст. 

Светлана Јакимовска: Благодарам. 

Контра реплика господинот Спасовски Оливер, повелете. 

Оливер Спасовски: Госпоѓо Бонева не држи аргументот веќе економска криза. Таа не е од вчера, неколу години. Треба да се подготвите, ако сте сериозна Влада и сериозно парламентарно мнозинство и тоа да го направите. 

Сега викате платите не се намалуваат, пензиите исто така не ги намалуваме. Ај кажете сега пензионерите за пензиско инвалидско  зошто ја намалувате основицата иод 01.01.2013 година ќе имаат помали пензии. Тоа треба да одговорите. Не ги намалувате платите и пензиите, ама сите производи имаат зголемена цена. Читав, сакате уште еднаш да ви читам. Млекото 20%,  шеќерот 30%, брашното 40%, лебот 25%, маслото за јадење 45%, дрвата 60%. Дури и за толку да ги зголемите платите во Република Македонија ќе бидат на нивото кои што биле во 2006 година. Гледате колку повеќе можеле граѓаните да имаат економска моќ во 2006, а колку имаат економска моќ сега. И мислам не треба да бидете слепи на ваквите кои што се нудат. За ваше но и за доброто на Република Македонија Ставревски да замине од министер за финансии. 

Светлана Јакимовска: Благодарам. 

За реплика е пријавена госпоѓа Анова Сузана, повелете. 

Сузана Анова: Благодарам почитувана потпрептседателке. 

Почитуван колега Спасовски, податоците и бројките што се обидуваме во текот на овој ден да ги презентираме не се само празна статистика како што се обидувавте да кажете и да докежете тие се реалност. Таа реалност постои баш поради добрата економска политика што ја креира министерот Ставрески и владата на ВМРО ДПМНЕ. Во вашиот говор рековте дека министерот Ставрески и Влдата ги трошат средствата на граѓаните, парите на глупави проекти и инвестиции.  Јас далеку нема да одам ќе се задржам само на мојата општина и ќе ви посочам неколку од проектите и инвестициите во општината. Замена на асбесен кров на училиштето Гоце Делчев, замеети прозорци во училиштето Блаже Конески, Браќа Миладиновци, Гоце Делчев, како и во градинката Срничка, објект Изворче. Отворени кабинети по роботика во две училишта. Лазо Анѓеловски и Љубен Лапе. Реновирана спортската сала во основното училиште Лазо Ангеловски. Реконсрукција на фасадната столарија, прозорците и санитарните јазли во градинките Буба Мара и Срничка објектот Чекорче. Реконструкција на внатрешна изолација на ѕидовите со термички изолции, гипс картон, плочи во градинката Срничка, објект Црвен Капа. Комплетно реконструирана градинката Калинка прва енергетски ефикасна градинка. Се врши континуирана набавка на еколошки, едукативни средства за работа во градинките. Реконструкција на покривот, фасадата, подовите и санитарните јазли во основното училиште Браќа Миладиновци. Изградба на детска градинка во реонски центар Аеродром, што е во тек, изградба на ново основно училиште во реонски центар исто проект кој што тековно се реализира. Проект за изградба на спортска сала во рамаки на училиштето Гоце Делчев и тоа е проект што во текот на 2012 година ќе се реализира. 

Исто така, во завршна фаза е  веќе речиси и завршена атмосферската канализација во населба Лисиче. 22 километри фекална канализација во Горно и Долно Лисиче. Паркови, спортски игралишта, асвалтирање на улици и тн. итн. Општина Аеродром е доказ за тоа што значи посветено да се работи за подобрување на животите на граѓаните и сето тоа е резултат на добрата економска политика која што ја води министерот и Владата. А вие на крајот обидете се на граѓаните од општина Аеродром, да им кажете и да им објсните зошто сметате дека овие реализирани проекти кои што се многу мал дел, кои ги набројав се глупави и се промашени инвестиции и да им објасните како тоа вие СДСМ замизлувате подобрување на животот на граѓаните во општината и навистина реализирани активности како што треба. 

Светлана Јакимовска: Благодарам. 

Контра реплика господинот Спасовски Оливер, повелете. 

Спасовски Оливер: Колешке Анова да беше ова писмена задача по македонски јазик на крајот ќе пишуваше ја промашивте темата. Се наоѓате во Собрание на Република Македонија а не во Совет на Аеродром. И сега да ве прашам дали вие не кажувате вистина, или Коневски лаже. Тој вчера броеше дека сите овие проекти он ги завршил со негови пари од буџетот. Вие сега кажувате Ставрески е заслужен, изградивме канализации, училишта итн. итн. Само сакам да ве прашам да одговорите на граѓаните на Аеродром. Дали сте дел од криминалните работи во општина Аеродром на војно зголемување на цените на сите проекти и на печатење на визит карти за милион денари. Дали учествувате и сте дел од овој бизнис. Таму знаете каков детонатор ќе биде во општина Аеродром кога ќе се влезе. Знаете како? Ќе ве однесе и вас и него заедно. 

Светлана Јакимовска: Благодарам. 

За реплика господинот Ѓорчев Владимир,   повелете. 

Владимир Ѓорчев: Благодарам почитувана потпретседателке.

Господине Спасовски гледам дека многу сакте да зборувате за патишта и автоматишта во Република Македонија и јас ќе ви поставам едно прашање, ве молам во овие 20 години од 1991 до 2011 година која Влада поточно колку владите на СДСМ во Република Македонија изградиле автопатишта. Кажете ми кој автопат го имаат направено владите на СДСМ. Јас внимателно ќе ви направам неколку споредби. 

Господине Спасовски од 1991 година до 2011 година се изградени 146 километри автопат во Република Македонија  се направени. Ако ги одземеме овие 24 километри Тетово - Гостивар кој што не се автопат, доаѓаме до бројката од 122. Зошто 24 километри помеѓу Тетово и Гостивар кој што ги пушти Бранко Црвенковски не се автопат. Затоа што автопат според меѓународните стандарди критериуими е пат кој што има две ленти со ширина од 4 метри и една лента за застанување. Значи тоа е автопат со три ленти, на едната страна три ленти и на другата страна и два метри помеѓу нив. Автопатот или оној пат помеѓу Тетово и Гостивар, тоа не е. Зашто, затоа што некој многу убаво ги искраде парите во 1990-тите години, во време кога немаше тендери, не постоеја тендеери тоташ и имаме во секоја насока по 3,75 метри. Недај боже 2 автобуса да треба а поминат или еден до друг или два камиони. Вие во овие 20 години имате направено 24 километри автопат кој што не е автопат. Кој ги има направено останатите до 146 километри, владите на ВМРО ДПМНЕ господине Спасовски. 

Јас ќе ви кажам за кои делници: Скопје Тетово 35 км, автопат во полн профил кој што се правеше во 2000, во 2001, во 2002 година. 2001 знаете, затоа што, што им беше правено на мавровските работници. Значи тој автопат е направен во времето на Владите на ВМРО ДПМНЕ. Заобиколницата околу Скопје 40 километри, во кои што имаме мостови по 150 и по 200  метри, е направено во време на Владата во ВМРО ДПМНЕ, пуштена во употреба во 2010 година. 

Понатаму 8 километри Табановце - Куманово итн. итн. Вие единствено имате Неготино - Демир Капија 6,6 км.,кој што ги пушти Џемаил Мехази со пари од Европската унија 2004 година. Кажете ми освен овие 6,6 км, кој што ги пушти  Џемаил Мехази во употреба, кој километар автопат го имате направено. За енергетика само една реченица, централата ТЕТО е пуштена сега и сосема на крај е општина Куманово господине Спасовски доби најмногу пари за водоводи од Владата на ВМРО ДПМНЕ 3,5  милиони евра, во време кога центар доби 200 илјади евра, Аеродром доби 200 илјади евра, Куманово доби 3,5 милиони евра, ваш градоначалник. 

Светлана Јакимовска: Благодарам. 

Ќе ве замолам да го почитуваме времето согласно Деловникот
Контра реплика господинот Спасовски Оливер. 

Оливер Спсовски: Господине Ѓорчев, прво ајде прашајте ме за фирмите сега. Ви набројав пет фирми и замолчевте. 

Сега, ајде да ви кажам за автопатишта. Освен тие 6 км., Куманово Табановце, 6 години градба, ниту метар автопат немате изградено. Се е изградено во времето на СДСМ. Точка. 

И на крај да ви кажам немојте да ги споменувате уште еднаш мавровските работници. Пет луѓе од тие мавровски работници се жители на Куманово, вие гласавте за амнестија на тие што ви направија такво злосторство.

Светлана Јакимовска: Благодарам. 

За реплика е пријавена госпоѓа Танчева Тулиева Надица, повелете. 

Надица Танчева Тулива: Колега Спасовски гледам дека во поголемиот дел од вашата дискусија вие се задржавте на темата странски инвестиции и јас навистина се прашувам зошто ја отварате оваа тема, кога навистина овде сте на тенок мраз. Почитуван колега бројките кажуваат се. Значи, директни странски инвестиции од 2007 до 2011 година  1 милијарда 513 милиони евра. Знаете колку е тоа колега, повеќе за 730 милијарди евра од времето кога СДСМ беше на власт или период од 2003 до 2006 година. Ако почнеме колег да зборуваме за директните странски инветиции, можеме да зборуваме цел ден и цела ноќ. Ама јас ќе ве потсетам само на некој од нив. Џонсон Контролс, инвестиција во вредност од 20 милиони евра и 300 вработувања. Во технолошко индусриската развојна зона во Штип, инвестиција вредна 20 милиони долари, планирани 1500 вработувања. Досега се реализирани 100-тина вработувања. КЕМЕТ електроникс, инвестиција во вкупна вредност од 25 милиони евра и 200 вработувња. Мадерсон груп од Индија, инвестиција вредно од 15 милиони евра и 200 вработувања. Руската компанија Протег груп, инвестиција вредна 4 милиони евра, 50 вработувања и инт. инт. колега. 

Почитуван колега овде се вработуваат работници, а во иднина ќе се вработуваат уште повеќе. Јас на крајот од мојата реплика би сакала да прашам кој е вашиот концепт за економијата. Кажете ми вие сега дали вие не планирате ништо да градите, да инвестирате, да ги укинете субвенциите на земјоделците итн., итн., меѓутоа, искуството покажува дека немате економски концепт зошто од парите на вашите буџети граѓаните не видоа ништо и навистина и јас и граѓаните на Република Македонија се прашуваме каде ли отидоа парите од буџетите кога вие бевте на власт. 

Трајко Вељаноски: Господинот Спасовски Оливер има контра реплика, повелете. 

Оливер Спасовски: Благодарам.

Клешке Танчева ќе ви кажам, значи прашувате кој е нашиот концепт за економија и воопшто за Република Македонија. 

Нашиот концепт е да си замине од власт ВМРО ДПМНЕ и Ставрески како министер за финансии, тоа е единствениот спас за оваа држава и за економијата воопшто. 

Второ, броите странски инвестиции, броите врабтувања во Република Македонија. Ај вас да ве прашам сега како е можно од 9 милијарди зголемивте дотации во Фондот за пензиско и инвалидско за 17,5 милијарди. Секја пензија, ново задолжување. Кој успех е тоа што вие го презентирате овде за нови вработувања. 

И на крајот сакам да ве прашам, еве и Ставрески не е тука да каже, или вие одговорите ако знаете. Колку должите на македонските фирми. Колку пари по основ на ДДВ не им вративте. Колку и до кое време ќе продолжат граѓаните на Република Македонија да финансираат такви проекти како што е Скопје 2014 година. Тоа се вистинските одговори што сакаат да ги слушнат граѓаните.

Трајко Вељаноски: Благодарам. 
Госпоѓа Благородна Дулиќ има реплика, повелете. 
Благородна Дулиќ: Колега Оливер, ми засмета на почетокот на вашата дискусија кога рековте дека залудно дискутираме заради тоа што имаме мнозинство, секако дека нема да изгласаме да си оди министерот Ставрески. Точно е тоа дека нема да изгласаме, меѓутоа, не заради тоа што сме мнозинство, на ваша жалост, туку заради тоа што немате никакви аргументи за тоа навистина да се оцени дека погрешна политика, погрешни ставови, погрешна економија погрешни финансии водел министерот Ставарески.

Добро, еве сега ви шепнуваат што да ми одговорите, а мислам дека нема потреба заради тоа што сте доволно паметен сами да формирате свое мислење и одговор. Меѓутоа, сите оние економски параметри што беа искажани посебно од колегите економисти и министерот Ставрески, вие на ништо не сакате да дадете осврт, како прво. Второ, елиминирате било какво надворешно влијание на економската криза во Европа и светот, како да живееме на некое пусто острово изолирани и не треба да се споредуваме со нашето опкружување, а и со вашето време на владеење.

Постојано зборува за капитални инвестиции и под тоа подразбирате кој колку патишта направил. Дали сметате дека поголемо од капитално вложување во образованието, како капитално вложување, навистина треба да се смета или не, со тоа што средното образование го направивме задолжително, со тоа што отворивме факултети каде што младите луѓе може да се дообразуваат, со тоа што се даваат стипендии за лица кои покажале вонредни залагања и успеси за натамошно остручување. Нели е тоа врв на капитално вложување. За да овозможиме нашата младина во секакви услови било во земјата било во странство да може да се справи, да си најде вработување, да си го најде местото под сонцето. Мислам дека тие вложувања се најголеми што можела оваа држава да ги направи. Благодарам. 

Трајко Вељаноски: Благодарам.

Контра реплика има господинот Спасовски Оливер, повелете.

Оливер Спасовски: Благодарам.

Госпоѓо Дулиќ, еве да спориме и околу овој податок што го изнесувате дека капитална инвестиција било образование во Република Македонија. Една од блок дотациите што ги дава Владата точно е дека оди во образованието, меѓутоа, далеку е од капитални инвестиции. Само да ви кажам кога говориме за тоа колку Владата трансферира во образованието, нема општина во Република Македонија на која Владата на Груевски или овој министер Ставрески не останаа должни по основ на средства на ученици и по основ на средства за енергетика. За Куманово 50 милиони денари од минатата година се уште не се исплатени, на другите градови не знам уште колку. Нели гледате дека во Битола ви штрајкуваат превозниците за превоз на ученици. Мислите ли ќе излезете овде и ќе кажувате направивме задолжително средно образование, нема да плаќате превоз, а ќе кажувате ние обезбедуваме превоз за ученици. Тоа не ми е јасно, нема никаква логика да биде тоа капитална инвестиција во образованието која не ја финансирате, туку напротив ја задолжувате секоја општина во Република Македонија.

Трајко Вељаноски: Благодарам.

Реплика има господинот Маџовски Диме, повелете.

Диме Маџовски: Благодарам.

Почитуван колега Спасовски, мојата реплика се однесува на вашиот дел од говорот кога говоревте за реализирани проекти. Ве прашувам кои проекти се од СДСМ, бидејќи не ги наброивте. Затоа ќе направам една мала споредба во повеќе области за проекти реализирани во времето на ВМРО-ДПМНЕ и проекти реализирани во времето на СДСМ. Ако сакате да говориме за развојот на образованието ВМРО-ДПМНЕ има повеќе проекти на сите нивоа на образованието, основно, средно и високо, додека во времето на СДСМ немаше ниту визија, енергија и знаење што и како понатаму со образованието. Ако сакате да говориме за проекти во областа на здравството, во времето на СДСМ имаме развојни проекти над 100 милиони евра, за проекти за набавка на софистицирана медицинска опрема и изградба и реновирање на постоечките објекти. Во времето на СДСМ имаше нула инвестиции. Доволно говорат показателите. Ако сакате да говориме за проекти во земјоделството, ВМРО-ДПМНЕ со цел да се развие земјоделството имаме субвенции кои се доделуваат на  земјоделците во висина од 110 милиони евра на годишно ниво. Во времето на СДСМ  се затворени 145 земјоделско индустриски комбинати во Република Македонија со што го уништивте земјоделското производство и доделени субвенции околу пет милиони евра. Имаше пари во буџетот и тогаш, ама не им дававте субвенции на земјоделците. Ако сакате да говориме за развојот на туризмот на Република Македонија, развојните проекти на ВМРО-ДПМНЕ, Владата и министерството предвидуваат отворање на развојни туристички зони со кои ќе се поттикне развојот на туризмот, привлекување на странски инвестиции и нови вработувања, додека во времето на СДСМ излегувавте непосредно пред туристичките сезони со соопштение дека водите во езерата микробиолошки не одговараат за рекреативно капење, со што нанесувавте големи удари на развојот на туризмот во Република Македонија. Ако саката да говориме за развојот на рударството, во времето на СДСМ беа затворени скори сите рудници кои во времето ан ВМРО-ДПМНЕ без рестартирани. Ако сакате да говориме за бројот на невработени, само еден податок, во времето на СДСМ од 1994 до 1998 година се затворени 674 големи фирми, при што избркавте на улица повеќе од 200 илјади вработени и бројот на невработеност порасна на 38,2%. Во времето на ВМРО-ДПМНЕ се отворени нови работни места, 75 илјади работни места, што претставува намалување на невработеноста на 31%.

Колега Спасовски, одговорете ми во вашата контра реплика само на едно прашање, до каде е проектот за реализација на железничкото поврзување меѓу Македонија и Бугарија. Трошите 400 милиони марки, а ниту едно метро не изградивте од железничката пруга. Каде се парите господине Спасовски.
Трајко Вељаноски: Благодарам.

Контра реплика има господинот Спасовски Оливер, повелете.

Оливер Спасовски: Благодарам.

Господине Маџовски, освен што седите во Парламентот и ја читате преродбата проширена, надградена во која велите ќе изградиме ова, ќе изградиме она, излегувате малку од Собрание надвор, шетате по некоја населба, град во Република Македонија? Не е доволно само тука да седите. Ако излезете надвор ќе видите дека ветувавте Чебрен и Галиште, но нема ништо. Но во времето на СДСМ го имате Козјак како енергетски капацитет. Единствена капитална инвестиција, тоа ви кажав, но тоа е вашиот капацитет, 6 км автопат Куманово-Табановце. Што направивте друго? И овие спомениците во Скопје, тоа е и ништо освен тоа не можете да се пофалите дека сте направиле, дека имате капацитет, имате ресурси. Немојте 6 години постојано да кажувате ние ќе направиме, ние се подготвуваме ова да направиме, ние ќе овозможиме на граѓаните - доста е со тоа „ќе“.

Трајко Вељаноски: Благодарам.

Реплика има госпоѓа Светлана Карапетрова, повелете.

Светлана Карапетрова: Благодарам.

Внимателно го слушав колегата Спасовски и неколку термини запишав. Зборувавте за бизнис климата и како оваа Влада се справува со тоа. Оваа Влада најпосветено работи на создавањеато позитивна бизнис клима со намалување на даноците и придонесите, нула проценти данок на добивка за реинвестирање, намален ДДВ на земјоделски репроматеријали и земјоделска механизација, намалување на ДДВ за лекови. Малите претпријатија со промет од 3 милиони денари се ослободени од данок на добивка. Ова се проектите кои ги спроведува Владата за да се подобри бизнис климата во нашата држава.

Неколку пати спомнавте за глупави проекти на Владата. Тие проекти помогнаа градежништвото во Република Македонија да се посвети на справување со светската криза, сите претпријатија од оваа гранка успеаа да остварат прифит и да не дојде до отпуштање на вработените. Сите проекти на оваа Влада беа директно во интерес на граѓаните, проектот за самовработување во износ од 3000 евра за малото стопанство и 5000 евра за отворање занаетчиска дејност со цел да се намали невработеноста. Исто така се зголемија пензиите, платите, социјалните трансфери, има континуирано вложување во образованието за оформување на стручен кадар. Секоја година откако е ВМРО-ДПМНЕ на власт се зголемува буџетот во здравството, па и оваа година буџетот во ова министерство е зголемено за 22% од мината година. Има континуирано вложување во капацитети за здравствени услуги, опрема и материјали. 100 милиони евра се вложени во најсовремена медицинска опрема. Само ќе ја спомнам Тетовската болница, Клиничката болница се гради и ќе се пушти во употреба. Таа исто така е опремена со најмодерна медицинска опрема. Со издвојување на 471 милион денари за ученици и ученички стандард и за студентски стандард, 110 милиони денари за детска заштита, дневни центри за прифатилишта. Ако ова се глупави проекти господине Спасовски, тогаш вие ги потценувате граѓаните на Република Македонија, овие граѓани за кои е наменет секој денар, секој проект е во интерес на граѓаните и тие даваат безрезервна поддршка за се што се случува во државата, континуирана ја наградуваат оваа Влада бидејќи безрезервната поддршка и дава сила на оваа Влада да продолжи понатаму, бидејќи со сигурност знае дека е на вистинскиот пат, се што е вложено е вложено наменски, секој денар во оваа држава се знае каде се вложува и како се употребува, со огромна доверба, но и обврска да се каже на народот каде се вложува, а тоа се гледа. Верувајте дека вашите средства кои едно време ги имавте никаде не се гледаа во ниту еден проект.

Трајко Вељаноски: Благодарам.

Контра реплика има господинот Спасовски Оливер, повелете.

Оливер Спасовски: Благодарам.

Госпоѓа Карапетрова, како сакате јас да ви верувам или граѓаните на Тетово. Рековте го слушав внимателно вашиот говор, а влеговте на три минути пред крајот на мојот говор. Сега како да ви верувам дека внимателно сте ме слушале? Тоа е првата работа.

Втора работа, велите дека државата не должи на никого, имаме добар раст на економијата, стопанството итн. Зошто Гранит најави отпуштање на работници сега, зошто Бетон се задолжува со 36 милиони евра? Знаете зошто? Заради оваа Влада и заради оваа политика на Ставрески.

И трето, да ви кажам уште еднаш, глупави проекти се сите проекти во Скопје кои Светлана Карапетрова ги гласа за градење на споменици, за златни коњи, за Прометеј, а не се залага и не гласа проект за изградба на водовод во  Тетово и да обезбеди вода за пиење за нејзините граѓани. Поголемо лицемерие, поголемо потценување на граѓаните не сум видел во животот.

Трајко Вељаноски: Благодарам.

Реплика има господинот Драган Цуклев, повелете.

Драган Цуклев: Благодарам.
Се изнаслушавме колега Спасовски црни сценарија за крах на македонската економија, за колапс на фондовите, за задолжување на идните генераци и пуста желба да создадете перцепција кај граѓаните дека министерот за финансии и владата се неспособни. Зборувате дека ако се носи ребаланс на буџетот за 2012 година дека македонската економија ќе колабира. Спомнувате во образложението на интерпелацијата дека Зоран Ставрески ниту еднаш не ги оствари ниту запази првично проектираните износи на буџетските приходи и расходи или со други зборови ниту еден буџет на Владата под негово водство не ја реализираше целта, како да е основна цел на буџетот да се остварат проекциите на приходната и расходната страна. Не колега Спасовски целта на буџетот е државата редовно да ги сервисира своите обврски, редовно да се врши исплата на социјалните трансфери, пензиите, субвенциите, редовно да се организира внатрешното и надворешното задолжување согласно амортизационите планови и буџетот да ја оствари својата развојна компонента. Својата развојна компонента буџетот ја остварува преку капиталните инвестиции, а тие капитални инвестиции во ребалансот и развојниот буџет што утре ќе го имаме како точка на дневен ред на ова Собрание е за 20% повеќе од минатата година или во споредба со 2005 година се за 111% повеќе отколку капиталните инвестиции во буџетот кој го донела Владата на СДСМ во 2005 година. Или ако сакате како процент од БДП тие се 4,5% од БДП на Македонија за разлика од 3,5% од 2005 година. Тоа се колега Спасовски фактите и бројките со кои треба да се споредуваме.

Колега Спасовски, во услови кога поголем број од државите во Европа влегуваат во рецесија и имаат сериозни финансиски проблеми, македонската економија расте со стапка од 3% во изминатите две години без зголемување на даноците, без зголемување на задолжувањето во мера како што тоа го прават европските држави и како што тоа го правеа владите на СДСМ кога во 2005 година имавме задолжување од 38%, а сега во услови на економска криза имаме задолжување од 26% од БДП. Тоа е разликата меѓу оваа Влада која знае да ја извлече економијата од оваа светска економска криза и продолжено должничка криза во Европа и владата на СДСМ која ја водеше македонската економија, а економијата имаше раст само од 3% кога европските економии растеа со повеќе од 5%.

Трајко Вељаноски: Благодарам.

Контра реплика има господинот Спасовски Оливер, повелете.

Оливер Спасовски: Благодарам.

Господине Цуклев, многу се подготвувате за опозиција, во секој настап кажувате СДСМ ова, СДСМ она. Да направиме споредба, и во тоа време. Во времето на СДСМ Македонија пат беше претпријатие кое беше стабилно и одржливо, работниците земаа плата, но сега во времето на ВМРО-ДПМНЕ четврти месец работниците немаат плата од Македонија пат. Сега во моментот Гранит има извршно решение за 60 милиони денари во Македонија пат. Тоа е домаќинското работење на ВМРО-ДПМНЕ! Или да ви кажам друг податок. Додека СДСМ беше на власт сите државни институции ги подмируваа комуналните сметки на општините. Сега во Куманово спрема Водовод Куманово, општа болница Куманово должи 9 неплатена а користена вода, МВР должи 5 месеци неплатена вода, Управата за јавни приходи должи 5 месеци неплатена вода, а на секој 25-ти во месецот се исклучува касарната во Куманово како предупредување заради тоа што не платиле со месеци вода. Ова ли од одговорното работење со финансиите од граѓаните кои ги земате.

Трајко Вељаноски: Благодарам.

Реплика има господинот Пишев Васил, повелете.

Васил Пишев: Благодарам.

Колега Оливер, за неполни пет години Владата на Република Македонија и вицепремиерот Зоран Ставрески за прв пат во историјата ја извадија Македонија на прав пат и ја препородија. Тоа се факти. Како што рече колегата Јани Макрадули во време на владеење на СДСМ раководеа лица што се бавеа со криминал и корупција. Така ќе биде пак истото. Ако дојдат на власт пак ќе раководат 5-6 луѓе на чело со Али Баба и пак ќе биде истото. Народот во беда, они ќе трупаат милиони итн. 
Некој колега овде рече дека бродот ќе потоне. Бродот на ВМРО-ДПМНЕ и коалицијата никогаш нема да потоне, но вие изгледа колеги не се научивте да сурфате на даска. Да не сте заборавиле за кој го подржувате овој документ. Ова е интерпелација. Има една вистина затоа што не можете да го пронајдете човекот меѓу вас со такво реноме професионалност, па и политички углед кој што ужива самиот министер за финансии и вицепремери Зоран Ставрески.

Колега Оливер треба да излезете од ова зачурено его, да излезете меѓу народот, меѓу бизнисмените, меѓу стопанствениците и да се соочите со реалноста. Благодарам. 

Трајко Вељаноски: Благодарам. 

Господинот Оливер Спасовски има контра реплика, повелете.

Оливер Спасовски: Господине Пишев вие денеска застанавте во заштита на Ставрески, ама тоа многу бизнисмени во Македонија не можат да го направат. Ќе го критикуваат не им пратил пати. Вие ќе го браните денеска, во вашата фабрика за зејтин нема да дојде инспекција, ќе си терате, удобно ќе си живеете овие 4 години и Македонија е на прав пат! Како не е! Ама ВМРО-вската Македонија, а сите останати други да ги фрлиме на страна. 

Само за исправноста на патот на Ставрески да ви кажам.

Со ребалансот на буџетот кој што вие го гласате господине Пишев 75% од средствата предвидени за НАТО интеграции ги кинете и ги ставата во проекти, во споменици, во камења, во бронзи. На кој прав пат ја водите Република Македонија. Дали уште еданаш повикувате да преиспитуваме дека НАТО и Европската унија е вистинскиот пат и можеме да бараме некоја алтернатива. Овде треба да одговорите.

Трајко Вељаноски: За реплика е јавен и има реплика господинот Јордан Пачков, повелете.

Јордан Пачков: Благодарам претседателе.

Почитуван колега Оливер Спасовски, доаѓаме од иста средина, од иста општина па бидејќи не е ова место за препукување реков дека болницата ви должи за вода, а колку водовод му должи на водостопанство Кумановско-Липковско поле. Тоа е тема за некои други дискусии, затоа има овде од исти градови пратеници кои што ги знаат состојбите итн. 

Или на пример да кажеме, зошто кумановчани пијат најскапа вода. Последното покачување  да не биде популистичко почнаа за да се покачи цената на водата беа упатени на пречистителна станица, за нејзината работа итн. Но, не сакам за тоа да дискутирам. Денеска дискутираме за интерпелација на почитуваниот министер и сакам да ви кажам во оној дел кога зборувавте за инвестциите, кои инвестиции итн. во Република Македонија, за време на мандатот на ВМРО-ДПМНЕ, за време на министерот и вицепремиерот на Владата на Република Македонија Ставрески.

Колегите кажаа неколку, јас можам дваесет најмалу да ви набројам, но ќе изгубам време, о само да ви цитирам нешто, ова никој не го кажа, а кое што има многу блиско нешто со она што всушност значи интерпелација на господинот Ставрески.

Бидејќи сите се повикувате на Стејд Департментот, цитирате итн, дозволете да не погрешам, ќе прочитам, затоа што ова е цитат, никој не ми ги пишувал. 

Република Македонија направи прогрес во четири дејности: добивање градежни дозволи, добивање кредит односно кредитни информации и решавање на несолветноста.

Го олесни добивањето градежни дозволи преку префрлување на процесот на надзор до приватниот сектор и со рационализирање на постапките го олесни регистрирањето на имотот преку намалување на нотарските надоместоци и спроведување временски ограничувања утврдени со законот на катастар на недвижности.

Основањето на Приватно кредитно биро го подобри информацискиот систем на кредитите. 

Со законодавството се подобри транспарентноста на стечајната постапка се наведува во извештајот на Дуинг Бизнис.

Што значи тоа? Тоа значи дека не треба да ве чуди вистината дека Македонија е поволна бизнис дестинација за која што реков дека најмалку 20 странски инвестиции, а всушност тоа и фигурира односно се покачи од минатата година од 2010 до 2012 година, според последниот извештат таа се наоѓа на 22 место. 2006 година за жал бевме дури на 81 место. Благодарам. 

Трајко Вељаноски: Благодарам. 

Господинот Оливер Спасовски има контра реплика, повелете.

Оливер Спасовски: Господине Пачков, како прво во однос на тоа колку која фирма должи на водовод, на водостопанство - колку што должи Ставрески на водовод, токлу водовод должи на водостопанство. Вие ургирајте како пратеник од ВМРО-ДПМНЕ кај Ставрески да ги плати државата долговите на водовод, јас ќе ви обезбедам да се платат тие пари на водостопанство. Толку околу тоа.

Втора работа, наместо да читате нотаријати, она, ова, јас ве прашувам како смеете да дадете подршка на министер кој што не дава согласност да се задолжи општината од која што доаѓате, Куманово за изградба затворен базен во Куманово. Тоа е второто прашање.

Третото прашање, зошто подржувате министер што не финансира ниту еден проект од оние што ги ветувавте канализации во Ржановце, во Игор Тричковиќ, во Тромеѓе, не знам каде. Одевте секаде и ветувавте вие лично како Јордан Пачков. Зошто не инвестира еден проект во таа општина и зошто сега го подржувате тој министер господине Пачков. Вие сте човек со дигнинтет ако имате малку доблест треба да кажете отворено не инвестирате во Куманово, не ве подржувам, вас ве избрале граѓаните на Куманово, не ве избрал Ставрески.

Трајко Вељаноски: Госпоѓа Весна Пемова има реплика, повелете.

Весна Пемова:  Благодарам претседателе.

Почитуван колега, искажаве бројни невистини, многу паушални констатации и многу празни обвинувања, меѓутоа, најдобро ќе биде да погледнете што кажуваат објективните и реноминрани странски институции кои за разлика од вас се најмиродавни за оценување на работата и резултатите на Владата во областа на економијата. Да ја земеме угледната агенција за рејтинг Фич која ги рангира креативните рејтинзи на државите.

Според последното рангирање објавено во март Македонија од Агенцијта Фич е оценета како земја со стабилни изгледи. Иако и во нивната анализа се посочува дека објективна пречка за рејтингот на Македонија  преставува одложувањето на преговорите со Европската унија заради проблемот околу името сепак и во тие околности Агенцијата Фич го потврди рејтингот на Македонија.

Второ, да ги земеме извештаите на Светската банка. Во извештајот Дуинг Бизнис 2006 година кога вие од СДСМ си заминавте од власт Македонија беше на срамното и ниско 81 место во светот. За 6 години со овој министер и оваа Влада Македонија сега во извештајот Дуинг Бизнис 2012 година се искачи на многу високото 22 место во светот.

Од вкупно опфатените 183 економии во кои Светската банка секоја година ги анализира реформите кои се однесуваат на бизнисите и економијата, Македонија според условите за водење бизнис моментално е убедливо најдобрата во регионот и тоа пред Словенија, пред Бугарија, Романија, Грција и Турција и е подобро рангирана дури од 19 земји членки на Европската унија меѓу кои Белгија, Франција, Португалија, Австрија, Шпанија, итн.

Но не само тоа, според Светската банка Македонија само во последната година се искачи дури 12 места со што стана трет топ реформатор или трета најподобрена економија оваа година и една од најповолните бизнис дестинации во светот. 

Почитуаван колега, сметам дека овие успеси на Македонија треба да ги поздравите, а не да ги критикувате и да барате интерпелација на министерот Ставрески кој за своите успеси и својата работа добива пофалби и потврда од многу компетентни странски институции. Благодарам. 

Трајко Вељаноски: Благодарам. 

Господинот Оливер Спасовски има контра реплика, повелете.

Оливер Спасовски: Благодарам. госпоѓо Пемова.

Навистина жалам што Ставрески не доседе да ги слуша сите овие аргументи што ги читате овде. Мора да бидете малку попрагматични. Кога ќе излезете надвор од Собранието, кога ќе одите  накај Кавадарци, кога ќе шетате во Кавадарци, Неготино ќе ви се потврди тезата која што ја изнесе Економист дека најмизерната држава во светот е Македонија. Тука треба да дадете одговор зошто е тоа така.

Второ читате многу позитивни показатели за Република Македонија, меѓутоа, вчера Европската организација за труд објави податок во кој што вели 30,9% од младите луѓе се невработени во Република Македонија. Тоа значи ја напуштаат државата. Сакам да ви кажам не го подржувајте министерот кој што кога е во опозиција седи во апартманот во Вашингтон. Кога ќе е власт доаѓа во министерскиот кабинет. Утре пак ќе отиде во Вашингтон, но вие и вашите деца ќе останете овде. Затоа подржете некоја посаглам економска политика. Благодарам. 

Трајко Вељаноски: Благодарам. 

Господинот Малиша Станковиќ има реплика, повелете.

Малиша Станковиќ: Благодарам претседателе.

Почитуван колега со внимание ја следев вашата дискусија и би сакал да ви реплицирам во неколу делови во неа.

Прво, зборувавте за патиштата во Република Македонија. Рековте дека било срамота да се истакне дека се направени 7 км, или колку што рековте вие 6 км автопат, меѓутоа постојано, упорно заборавате да ги споменете 253 км локални патишта. Јас се согласувам со вас дека цената за изградба на еден локален пат е многу поефтина отколку за изградба на автопат, од прилика тоа е за три пати поефтина, но ајде да ја поделиме оваа цифра 253 со 3 би добиле околу 80, 80 и нешто километри автопат што би можело да се изградат со таа цена. Тука претпоставувам дека се слагаме. Е сега, различен е концептот. Да, различен е. Значи оваа Влада оценила дека треба да им се помогне директно на граѓаните со изградба на локалните патишта кои што беа запоставени, тотално запоставени и се изградени. Да не зборуваме за оние 300 км дополнителни патишта што беа направени скоро во секоја општина во Република Македонија. Значи тезата дека е срамота да се истакнат овие бројки не е така. Апсолутно ако ги погледнеме тие се многу поголеми од она што вие го имате направено за ваше време. 

Второ, почитуван колега кога зборувате за капиталните инвестиции можете да се пофалите со капиталната инвестиција Козјак, секоја чест, меѓутоа исто така треба да споменете дека Козјак е направен за четири пати поголема цена од она што беше предвидена да се направи, но во ред и за автопатот од Тетово до Гостивар. Заборавате да си ја споменете и капиталната инвестиција од вашето Куманово преку Крива Паланка до Деве Баир. Не ја споменувате бидејќи потрошивте 200 илјади евра за железничка пруга која што до ден денеска не ја гледаме, не постои.

Помеѓу другото, почитуван колега јас би сакал да ви споменам и одредени делови кои се однесуваат на вашата дискусија, а тоа е околу самите економски параметри во кои што се наоѓа самата околина. Не мора да одиме ние подалеку сега да ја гледаме цела Европа и светот. Погледнете ја Бугарија членка е на Европската унија, а граѓаните во таа држава земаат просечна плата помала од онаа што ја имаат граѓаните во Република Македонија. Погледнете ја Грција. Не мора посебно да зборуваме за Грција. Државата е пред банкрот, тоа веќе сите го знаеме. Погледнете ја Србија. Во последните неколку дена ако ги следите најавите ќе види е дека и во Србија динарот нивен отиде на 115 динара. Тоа е огромен пад во однос на еврото. Сега, во една таква состојба се водат политики кои што како и да е придонесуваат за пораст за БДП. Морате тоа да го признаете дека е позитивно и затоа не можеме да гласаме за самата ваша понуда што се однесува до господинот Ставрески. Не е логично.

Трајко Вељаноски: Благодарам. 

Господинот Оливер Спасовски има контра реплика, повелете.

Оливер Спасовски: Благодарам потпретседателе.

Господине Малиша, вие подржувате министер за финансии кој што направил во Македонија 53% од граѓаните да имаат плата од 6-8 илјади денари во услови кога потрошувачката кошнича е 30 илјади денари. 32% да имаат плата од 17 до 18 илјади, а само 15% да живеат добро, меѓу кои сте еден и вие и ние, тука што сме во Собранието. Меѓутоа кога се работи за изградба на патиша и автопати итн, немате аргументи. Освен тие 6 км автопат што е направен во Република Македонија немате направено ништо. Зборувам за ВМРО-ДПМНЕ не вие, не Владата на СДСМ, тогаш правевте заедно. 

Единствено ВМРО-ДПМНЕ што има научено од Ѕинго знаете што е? Правење на планински патишта на планините према Козјак за шверц со Србија кога имаше санкции против Србија. Тоа е влогот кој што социјалистичка партија го даде на Груевски и веројатно заради тоа правите ридски патишта со метри кои што ги броите, и не знам уште какви не ли правите. Тоа е вашиот влог и на вашиот лидер. Благодарам. 

Трајко Вељаноски: Благодарам.

Според редоследот утврден на координација следен за збор е господинот Кенан Хасипи, повелете.

Го повикувам министерот за финансии да влезе во салата.

Кенан Хасипи: Почитуван господине претседателе, почитуван господин министер, дами и господа пратеници.

Несомнено е дека интерпелацијата на било која носител на јавна функција, Владата и секој нејзин член поединечно е не само демократско право, туку еден од најмоќните механизми за контрола над работата на носител на било која јавна функција.

Впрочем, овој механизам на контрола е регулиран со член 72 од Уставот на Република Македонија и со Деловникот на Собранието на Република Македонија.

Овој механизам може да се покрене доколку се процени дека не само Владата во целина, туку и било кој нејзин член кој со својата работа нанесува штета на граѓаните на Република Македонија и на државата во целина. Од друга страна интерпелацијата е можност преку соочување на аргументите, мислењата и гледиштата да се анализира работата на членот на Владата во сите аспекти и соодветно на тоа да се вреднува неговата работа. Впрочем, овој инструмент во Република Македонија е веќе применет за работата на голем број носители на јавна функција, а во неколку наврата е гласана и доверба на Владата. И се би било во најдобар ред доколку овој инструмент не се користел барем до сега политички да се поентира или политички да се дисквалификува носителот на јавна функциј без да се изнесат доволно аргументи и без да се штити повисокиот државен интерес. 

Денеска на дневен ред е интерпелацијата за работата на министерот за финансии господинот Зоран Ставрески. Вообичаено интерпелациите се поднесуваат кога подносителите на интерпелацијата сметаат дека е најпогоден моментот за тоа и кога прозваната личност е најодговорна за лошите состојби во областа со која раководи или со државата во целина. Гледано од тој аспект, сметам дека денешната интерпелација не само што е во погрешно време туку е кон погрешна личност што ќе се обидам да го аргументирам во понатамошната моја дискусија. 

Единствено што е потkрепено е местото, бидејќи интерпелацијата не се прави на улица туку во највисокиот законодавен дом на државата. Сакам на самиот почеток да потенцирам дека министер за финансии е едно од најосетливите и најодговорни ресори воопшто. Менаџирањето со финансиите е работа поврзана со бројни предизвици и ризици каде што и грешките може да имаат далекусежни последици. Ова особено кога се случуваат кризи светски размери или должнички кризи кои претат со банкрот на цели држави. Ова дотолку повеќе што нема особа и колку да е стручна или способна до милиметар или поточно до денар да ги антиципира на една светска економска или должничка криза. Од тука и потребата од редефинирање на проекциите преточени во ребалансот на буџетот независно кога тоа се прави. Факт е дека во последните неколку години се соочивме и со светска економска криза една од најразорните во последните 80 години и со должичк криза која доведе речиси до банкрот на неколку многу појаки национални економии од нашата. Во ваква ситуација водењето и балансирањето на економски политики, кои би резултирале со минимален пад на БДП, или дури со благ пораст е чин вреден за почит. Впрочем, вие не можете вие реално да ги процените ефектите на една реална економска криза ако не примените компаративен пристап за ефектите на истата таа криза во другите национални економии. 

Е, господа глелдано од тој аспект интерпелацијата е апсолутно во погрешно време од едноставна причина што буквално ни еден параметар не им оди во прилог на подносителите на оваа интерпелација. Ова дотолку повеќе што не држи логиката дека не треба да се гледа економијта низ призмата на цифрите, туку врз призмата на реалните состојби кои сепак зависат од порастот на економијата, а тој пораст сепак се вреднува со компаративни показатели за состојбите во претходниот период во другите национални економии. Справувањето со економската криза без отпуштање од работа, без намалуваање на платите и пензиите, без социјални и без сериозни социјални тензии, без пропаѓање на банки и други финансиски институции, што беше секојдневие во многу европски земји и пошироко во светски размери ќе признаете е работа вредна за почит. 

Ова дотолу повеќе што ние како мала економија по ниеден основ не можеме да влијеме на светските економски тогови, а ризиците се подеднакво признаени за сите. Неколку сета на економски мерки преземени во соработка со стопанствениците резултираат со најмали можни последици на светската економска криза по нашата национална економија. 

За илустрација во период од 2006 до 2010 година и покрај светската на економска криза покрај просечната стапка на економски раст беше 3,4% што е за 02% поголема од претходниот период кога немаше севетска економска криза. Или стапката на пораст на БДП за 2011 година која изнесуваше 3% беше една од десете најдобри постигнувања во Европа. Иако се работи за релативно благ пораст мора да се има во предвид дека најголемиот број европски земји се уште беа во рецесија. Во 2011 година БДП по глава на жител изнесуваше 3550 евра што е а речиси околу 1000 евра повисок од оној во 2006 година. Истото се однесува и за индустриското производство чија стапка на раст доколку се изземат кризите во 2009 и 2010 година изнесуваше 6,9%. Највисок раст на индустриското производство воопшто беше забележано 2007 година со цели 12,6% што е ноторен факт независно дали тоа некому му се бендисува или не. 

По светската економска криза во втората половина од 2010 година имаме благ пораст од 3,5% додека во првата половина на 2011 година имаме висок пораст за цели 15%. Во 2011 година на годишно ниво имаме пораст на индустриско производство од 5,8% и веројатно ќе беше повисок доколку не ги почувствуваме последиците на должничката криза. Паралелно со тоа имаме и пораст на бруто инвестициите во спордба со периодот од 2003 до 2006 година кога изнесуваа 2,8% на 8,5% во период 2007-2011 година, со тоа што во 2011 година имаме највисок пораст на бруто инвестициите воопшто и тие изнесуваа 22,7%. Или во споредба со бруто домашниот производ бруто инвестициите во 2008 година се историски највисоки и изнесуваат 26,%. Целиот овој период со излучок на 2008 година кога имавме увезена инфлација поради порастот на цените на храната и енергенсите на светските берзи имавме ниска инфлација и буџетски дефицит кој се движи во рамките од 2,5 до 2,8%. Во овој период и покрај бројните критики на опозицијата има континуиран порасат на девизните резерви кои заклучно февруари 2012 година се највисоки и обезбедуваат 4 месечна покриеност на увозот. 

Од друг страна обвинувањата дека имаме огромна задолженост барем во овој момент не држат поради фактот на задолженоста во износ нешто поголем од 26% од БДП од сите параметри се смета за ниска задолженост заедно со солидните девизни резерви ја држат земјата вон зоната на загрозеност во која се наоѓаат многу земји членки на Европската унија. 

И покрај светската економска криза, странските директни инвесетиции комунативно за период од 2007 до 2011 година изнесуваат милијарда и 513 милиони евра и се повисоки за 730 милиони евра во споредба со периодот од 2003 - 2006 година. Историски највисоки странски директни инвестиции се постигнати во 2007 година и изнесуваа 8,5% од БДП. Претпоставувам дека ќе ми ие префрлено дека во некои земји од соседството странските директни инвестиции се многу поголеми, иако сум длабоко уверен дека и кај нас тој износ ќе беше многу поголем доколку јужниот сосед не ни го блокираше влезот во НАТО алијансата. Паралелно со ова, во период од 2006 до 2011 година имаме пораст на нето платите и во образованието за 35,2%, во здравството за 25,8%, во индустријата за 23,2% и во услужниот сектор за 36,6%. И да не ве замарам со проценти сакам уште нешто да ви кажам. Цело време овде се зборуваше дека имаме висока стапка на сиромаштија. Таа стапка за сиромаштија со исклучок на 2001 и 2002 година сите други години се движеа во распон од 29 до 31%.  Благодарам. 

Трајко Вељаноски: Благодарам. 

Министерот за финансии има реплика, повелете. 

Зоран Ставрески: Благодарам претседателе. 

Трајко Вељаноски: Колеги ве молам, ве молам. 

Вознемирени се, вознемирени се министре, почекајте да се смират малку. 

Повелете ќе добие министерот реплика и господинот Ивановски Игор како прв репликант од пратениците ќе добие реплика. Не се вознемирувајте ве млам. Не се вознемирувајте. 

Повелете министре.

Зоран Ставрески: Благодарам претседтеле. 

Му благодарам на господинот Ќенан Хасипи за искажаните сугестии околу буџетот, околу економските политики околу начинот на кој шт се води економската политика во овие времиња, ценам дека пристапот беше доста реалистичен, би сакал да дополам и да дообјаснам дека Владата на ВМРО ДПМНЕ и коалиционите партнери од почетокот на светската економска криза, како што цела Европа и другите земји се подготвуваат за таа криза, се подготвувавме и ние и тие проекции затоа и трпат подоцна корекции и тоа е нормално и во попредвидливи времиња, а уште повообичаено е во вакви тешки времиња за предвидувње кога не секој две три недели европските лидери се соочуваат со огромни прашања и предизвици не знаат како да ги решат, логично е дека корекциите трпат почесто промени.

Тоа значи дека за разлика од нив кој што 3-4 пати во годината ги менуваат проекциите, ние работиме со проекции кои што се во скок на буџетскиот процес и затоа понекогаш тие проекции поретко се менуваат. Но како и да е, она што е побитно се резултатите, а не проекциите. 

Јас сметам дека со сите податоци што денеска ги изнесовме на оваа бина, на говорницава, вие и останатите пратеници можевте да се уверите дека Владата на Република Македонија и јас како нејзин член имаме многу одговорен, реален и трезвен пристап кон ситуацијата. Состојбите во Европа и во регионот се тешки и тие бараат една максимална сериозност од Владата во делот на водењето на политиките. Тоа е показател впрочем и за тоа дека со оглед на тоа што и во вакви тешки времиња се остварени позитивни стапки на економски раст, растат инвсетициите и невработеноста не се зголемува за разлика од другите земји каде што тоа е случај, сметам дека тоа покажува дека Владата и јас лично како нејзин член водиме здрави економски политики. Се рабира тоа не значи дека не може и подобро. Не значи дека немаме слабости или дека целиме и кон подобро. Јас верувам дека со нови мерки и проекти и со барем малку постабилни услови во Европа ќе успееме заеднички ние и вие како законодавен дом да обезбедиме подобри услови за граѓаните во Република Македонија. 

Од друга страна јасно ми е исто така дека пратеницит еод Социјалдемократскиот сојуз имаат различно гледиште за тоа каков е успехот на политиките и дали се добри, јас само во оваа прилика би им порачал дека сум многу среќен во она што сме различни и што имаме различно гледиште на работите. Ние им ветивме на граѓаните дека ќе бидеме различни во делот на одговорноста, професионалноста начинот на работа и тоа ветување е исполнето. 

Би сакал да крајот да ви се заблагодарам и на претставниците на опозицијата и на претставниците на парламентарното мнозинство за исклучително ефикасната и плодна дискусија и можноста да дебатираме за ова важно прашање. Благодарам. 

Трајко Вељаноски: Благодарам. 

Господинот Хасипи Ќенан има контра  реплика, повелете. 

Ќенан Хасипи: Почитуван министре, место денеска да расправаме по наводите на интерпелацијата во расправата стана збор за се и сешто, што за волја на вистината не е во надлежност на министерот за финансии. И во крајна линија на граѓантие им е преку глава мудрување и навреди преку оваа говорница зошто бидете уверени овој народ е многу помудар, отколку што ние мислиме и својот став кон политичките опции го кажуваат на тајни непосредни избори, така сигурно ќе биде и на наредните избори без оглед на реторичките вештини во оваа гладијаторска арена наречена Собрание на Република Македонија. 

Трајко Вељаноски: Благодарам. 

Господинот Ивановски Игор има реплика и тука прекинуваме со реплики. 

Игор Ивановски: Благодарам господине претседателе, ниту СДСМ и коалиционите партнери ќе ја направат вистината поцрна ниту вие ќе ја направите по бела. 

Граѓаните и бизнисмените знаат и секојдневно се соочуваат со економската бездна и тонењето на Македонија во сиромаштија без работица и криминал. 

Ако сакавме да бидеме како вас, ќе кажевме дека истиот овој Зоран Ставрески кога го советуваше истиот тој Никола Груевски и во 2001 година Мкедонија имаше 49% надворешен долг. Ака сакавме да бидеме како вас ќе кажевме дека тие дваица и донесоа двоен данок на државата. 

Ако сакавме да бидеме како вас ќе ве потсетевме на ОКТА, на Телеком, на Аналитико А и на перењето на пари што они двајца ги направија. 

Не мораме. Тоа граѓаните го знаат. Полоша е ситуацијата и сега. Безработицата е огромна, сиромаштијата е повторно со нив двајца на рекордно ниво, невработеноста се зголемува, а растот на државата и во просечни и во однос на релативни и апсолутни стапки измерена е помала од таа на времето на СДСМ. 

Колеги пратеници, 

Мислевме дека ќе се одважите и дека ќе ја исперете лагата и дамката што ви ја нанесоа вашите функционери. А тоа е дека ВМРО ДПМНЕ е партија на криминални функционери. Вие имавте потреба да докажете дека не сите во ВМРО ДПМНЕ функционери, не зборам за чесните членови не се криминалци. Одлучивте да го спасите Зоран Ставрески кој што е директно одговорен за 36 милиони евра помалку во буџетот на Република Македонија благодарение на најмалку 1100 покер апарати нерегистрирани од негова страна, незабележени од Министерството за внатрешни работи ниту од  неговите даночни инспектори, а спроведени со перење на пари на вашите сопрузи, на вашите пратенички, на вашите градоначалници, на вашите најблиски. 

Со денешното гласање на Зоран Ставрески ќе покажете дека не само од ВМРО немате ВМРО туку од ДПМНЕ ќе биде само ДПМНЕ криминална. И на тој начин целокупното раководство и сите функционери на вашата партија ќе бидат луѓе со оквалификуван и докажан криминал. 

Колеги пратеници, Зоран Ставрески самиот одлучи да не биде запаметен во историјата на Република Македонија како човек кој што се обидел да биде добар економист. Тој застана во бранењето и спроведувањето на погрешната и криминална политика на неговите најблиски. Од таму, со задоволство ќе ви го оставиме да го гласате Зоран Ставрески, а криминалното досие на вашите функционери и криминалиот имиџ на вашата партија не само со Детонатор, а верувајте детонатор имате во секој општински комитет и во секоја општина нема да ве испере со новиот бран, ќе се соочите со цунамито на незадоволството на граѓаните на Република Македонија кој што ќе ве исперат.

Трајко Вељаноски: Благодарам. 

Господинот Ќенан Хаписи има контра реплика, повелете. 

Ќенан Хасипи:  Благодарам претседателе. 

Господине Ивановски не требаше на крај да завршите со ваков тон од причини што сеуште поради должничката криза и актуелните ризици во еурозоната сме изложени на сериозни ризици по наша економија. Имајќи го во предвид изнесеното длабоко сум убеден дека нам не ни требаат интерпелации, туку напротив сета поддршка на сите релевантни чинители, вклучувајќи ја и опозицијата за да ги надминеме огромните предизвици што се пред нас. Од тие причини мислам дека е редно и во интерес на сите граѓани во Република Македонија да ја повлечете интерпелацијата и да продолжиме со напорите да ги подобриме состојите по сите сфери на општественото живеење да го реализираме она што сме им го ветиле на граѓаните. 

Трајко Вељаноски: Благодарам. 

Бидејќи наближува 24 часот до кога Соранието согласно член 3 од Деловникот за изменување и дополнување на Деловникот на Собранието, одлучува по интерпелацијата, констатирам дека претесот по интерпелацијата е завршен. 

Пред да преминеме на гласање ве известувам дека интерпелацијата се смета за прифатена ако за неа гласале мнозинство од вкупниот број пратеници. 

Преминуваме на гласање. 

Интерпелацијата за работата на министерот за финансии Зоран Ставрески ја ставам на гласање. 

Ве повикувам да гласаме. 

Благодарам. 

Вкупно гласаа 101 пратеник. 

Од нив за интерпелацијата гласаа 40, воздржани нема, 61 пратеник гласаше против.

Констатирам дека Собранието не ја прифати интерпелацијата за работата на министерот за финансии Зоран Ставрески. 

Колеги пратеници, тука ја прекинувам седницата. 

Продолжуваме утре во 12,00 часот со истава оваа седница. 

Благодарам.

(Седницата прекина со работа во 24,00 часот)

